
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

 

ᑲᑎᒪᔾᔪᑎᕕᓂᑦ: ᑐᓂᓯᐅᖅᑲᐃᓂᕐᒧᑦ ᐊᑐᐊᒐᖅ ᓂᐅᕐᕈᑎᒃᓴᓂᒃ ᐃᑭᕐᒥ ᐃᖃᓪᓕᐊᒐᒃᓴᑦ ᐋᖅᑭᒋᐊᖅᑕᐅᑎᓪᓗᒋᑦ 

ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ 

 

ᕖᕝᕗᐊᕆ 16 ᐊᒻᒪ 17, 2012 

ᓇᕕᒐᐃᑕ ᐃᓐ, ᐃᖃᓗᐃᑦ, ᓄᓇᕗᑦ 

 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᓐᖔᖅᑐᑦ ᐃᓚᒋᔭᐅᔪᑦ ᑲᑎᒪᑎᓪᓗᒋᑦ: 

 

ᕋᐃ ᐋᓐᑐᕉᔅ  ᐃᓕᓐᓂᐊᓯᓐᓈᖅᑎᓪᓗᒋᑦ ᐃᒃᓯᕙᐅᑕᖅ ᐊᒻᒪ ᐃᒃᓯᕙᐅᑕᖅ ᐃᑭᕐᒥ ᐃᖃᓪᓕᐊᒐᒃᓴᑦ  

 ᑐᓂᔭᐅᓂᖏᓐᓄᑦ ᑲᑎᒪᔨᕋᓛᖏᓐᓄᑦ  

ᐳᕋᐃᐊᓐ ᐴᒃ  ᐃᖃᓪᓕᐊᖅᑎᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ  ᐃᓚᒋᔭᖅ ᐊᒻᒪ  

 ᐊᖓᔪᖅᑳᕆᔭᐅᔪᖅ ᐴᒃ ᖃᐅᔨᒪᔨᑕᒃᑯᓐᓄᒃ 

ᔨᒥ ᓅᐳᓪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᓪᓚᕕᖕᒥ ᐊᐅᓚᑦᓯᔨᖓᑦ 

ᒪᐃᑯ ᑕᓴ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᒪᓕᒐᕐᓂᐊᖅᑎᖓᑦ 

ᐋᓇ ᒪᒋ ᐅᕋᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖃᓗᓕᕆᔨ 

    

ᐊᓯᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᖅᑎᖏᑦ: 

 

ᓰᓚ ᐳᑭᐊᖅ ᓕᒻᔅᑕᓐ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐆᒪᔪᓕᕆᓂᕐᒧᑦ ᑐᓴᐅᒪᑎᑦᓯᔨᖓᑦ 

ᐄᕕ ᐊᒪᕈᐊᓕᒃ ᑐᓵᔨ 

ᓚᓴᓗᓯ ᐋᕆᐊᒃ ᑐᓵᔨ 

  

ᓂᐅᕐᕈᑎᒃᓴᓂᒃ ᐃᑭᕐᒥ ᐃᖃᓪᓕᐊᖅᑎᓄᑦ ᑭᒡᒐᖅᑐᖅᑎᑦ: 

 

ᔭᐃᐱᑎ ᐊᕿᐊᕈᖅ1 ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ, ᑎᑎᕋᖅᑎ/ᑮᓇᐅᔭᓕᕆᔨ 

Hᐊᕆ ᐆᕈᓪ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ, ᐊᖓᔪᖅᑳᖅ 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ, ᐃᖃᓪᓕᐊᖅᑐᓕᕆᓂᕐᒧᑦ  

 ᐅᖃᐅᔾᔨᒋᐊᖅᑎ 

ᔨᕝ ᒧᕇᔅ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ, ᐊᓪᓚᕕᖕᒥ ᐊᐅᓚᑦᓯᔨ 

ᔨᐅᕆ ᐅᐊᑦ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ, ᐊᓪᓚᕕᖕᒥ ᐊᐅᓚᑦᓯᔨ 

ᔭᑯᐱ ᒪᓐᓂᐊᐱᒃ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ, ᐃᒃᓯᕙᐅᑕᖅ 

ᐱᐊᓐ ᖁᕕᖅ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ, ᓂᕿᑕᖅ ᐃᒃᓯᕙᐅᑕᖅ  

ᑕᐃᕕᑦ ᐊᓕᒃᔮᓐᑐ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ, ᐃᖃᓪᓕᐊᖅᑎᓄᑦ ᐊᖓᔪᖅᑳᖅ 

ᕌᔪ ᐊᓕᕙᖅᑕᖅ2 ᑎᓄᔾᔨᕕᖕᒥ ᐃᖃᓪᓕᐊᖅᑎᑦ ᓕᒥᑎᑦ, ᐃᒃᓯᕙᐅᑕᖅ 

ᐲᑕ ᑲᓇᔪᖅ ᑎᓄᔾᔨᕕᖕᒥ ᐃᖃᓪᓕᐊᖅᑎᑦ ᓕᒥᑎᑦ, ᑲᑎᒪᔨᐅᖃᑕᖅ 

ᑖᓐ ᑲᓂᖕᕼᐊᒻ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦ, ᐊᓪᓚᕕᖕᒥ ᐊᐅᓚᑦᓯᔨ  

ᐋᑕᒥ ᕖᕕ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦ, ᑲᑎᒪᔨᐅᖃᑕᖅ 

ᑭᐊᓐᑐᕋ ᔪᕆᔾ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦ, ᐱᓕᕆᐊᒧᑦ ᐊᖓᔪᖅᑳᖅ 

                                                           
1 ᑎᓴᒻᒥᐅᑦ ᐅᓪᓛᖏᓐᓇᖓᓂ 
2 ᑎᓴᒻᒥᐅᑦ ᐅᓗᖓᓂ 

ᐲᑕ ᑮᓇᐃᓐᓇᖅ ᕿᑭᖅᑖᓗᒃ ᑯᐊᐳᕆᓴᓐ, ᑐᒡᓕᖓ ᐊᖓᔪᖅᑳᑉ, ᐱᓕᕆᐊᑦ ᐱᕙᓪᓕᐊᑎᑕᐅᓂᖏᑦ 

 

ᒐᕙᒪᒃᑯᓐᓂᒃ ᑭᒡᒐᖅᑐᐃᔪᑦ: 

 

ᐃᐅᕆᒃ ᑳᓐ ᑲᓇᖕᓇᖅᐸᓯᐊᓂ ᐅᑭᐅᖅᑕᖅᑑᑉ ᑐᑭᒧᐊᒃᑎᑦᑎᔨ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, 

ᐃᖃᓗᐃᑦ 

ᓵᓐᑐᕋ ᑯᐊᓯᐊᔅᓂ ᐊᖓᔪᖅᑳᕆᔭᐅᔪᖅ ᐃᖃᓗᓕᕆᓂᕐᒧᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐊᖓᔪᖅᑳᖃᕐᕕᐊᓂ 

ᓵᓚᑦ ᓵᑭ ᐃᖃᓗᓕᕆᔨ, ᐃᒪᕐᒥᐅᑕᓕᕆᔨᑦ ᑲᓇᑕᒥ, ᐃᖃᓗᐃᑦ 

ᐅᐃᓐ ᓕᓐᔾ3 ᑐᑭᒧᐊᒃᑎᑦᑎᔨ, ᐃᖃᓗᒐᓱᐊᕐᓂᕐᒧᑦ ᓇᑦᑎᕋᓱᐊᕐᓂᕐᒧᓪᓗ, ᓄᓇᕗᑦ ᒐᕙᒪᒃᑯᖏᓐᓂ  

 ᐱᓕᕆᕝᕕᖓ ᐊᕙᑎᓕᕆᔨᒃᑯᑦ 

ᕌᓐ ᐳᕋᐅᓐ4 ᐊᖓᔪᖅᑳᖅ ᐃᖃᓗᓕᕆᓂᕐᒧᑦ ᓇᑦᑎᕋᓱᐊᕐᓂᕐᒧᓪᓗ, ᓄᓇᕗᑦ ᒐᕙᒪᒃᑯᖏᑦ  

 ᐊᕙᑎᓕᕆᓂᕐᒧᑦ ᐱᓕᕆᕝᕕᖓᓐᓂ 

 

ᐊᓯᖏᑦ ᐃᖃᓪᓕᐊᖅᑐᓪᓕᕆᓂᕐᒧᑦ ᐱᓕᕆᐊᖃᖅᑐᓂᓐᖔᖅᑐᑦ: 

 

ᐃᓕᓴᐱ ᑲᐃᔭᓐ5 ᓄᓇᕗᒥ ᐃᖃᓪᓕᐊᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᓯᓂᕐᒧᑦ ᑲᑐᔾᔨᖃᑎᒌᑦ,  

 ᑐᑭᒧᐊᒃᑎᑦᓯᔨ 

 

 

 

 

1. ᑐᒃᓯᐊᕐᓂᖅ, ᑐᓐᖓᓱᒃᑎᑦᑎᓂᖅ ᖃᐅᔨᒃᑲᐃᓂᖅ ᑭᓇᐅᓂᖏᓐᓂᒃ 

 

ᕌᐃ ᐋᓐᑐᕉᔅ ᑐᒃᓯᕋᓚᐅᖅᑐᖅ ᐱᐊᓐ ᖁᕕᖅ ᒪᑐᐃᖅᓯᔾᔪᑎᒥᒃ ᑐᒃᓯᐊᖁᓪᓗᒍ ᐃᓘᓐᓇᖏᑦ ᑲᑎᒪᔭᖅᑐᖅᓯᒪᔪᑦ ᐃᓚᐅᓗᑎᒃ. 

 

ᐃᓘᓐᓇᖏᑦ ᑭᓇᐅᓂᕐᒥᖕᓂᒃ ᓇᓗᓇᐃᖅᓯᓚᐅᖅᑐᑦ ᐃᓕᓐᓂᐊᓯᓐᓈᑦ ᑲᑎᒪᔭᖅᑐᖃᑕᐅᓯᒪᔪᑦ, ᑕᐃᓯᖃᑦᑕᖅᑎᒃ 

ᐊᑎᕐᒥᖕᓂᒃ, ᑭᓇᒃᑯᓐᓄᓪᓗ ᑎᒥᒧᑦ ᑭᒡᒐᖅᑐᐃᖕᒪᖔᑕ, ᐊᒻᒪ ᑖᒃᑯᐊ ᑭᓇᐅᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑲᑎᒪᔭᖅᑐᖃᑕᐅᓯᒪᓚᐅᖅᑐᑦ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ ᐊᑎᖏᑦ ᖁᓛᓂ ᑎᑎᕋᖅᑕᐅᓯᒪᕗᑦ. 

 

 

 

2. ᑐᓂᓯᐅᖅᑲᐃᓂᕐᒧᑦ ᐊᑐᐊᒐᖅ ᖃᓄᐃᓕᖓᖕᒪᖔᑦ ᐊᒻᒪ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ 

ᐱᓕᕆᔭᐅᓂᐊᖅᑐᑦ 

 

ᕋᐃ ᐋᓐᑐᕉᔅ, ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ ᐃᒃᓯᕙᐅᑕᐅᓚᐅᖅᑐᖅ, ᓇᓗᓇᐃᖅᓯᓚᐅᖅᑐᖅ ᐋᓇ ᒪᒋᐅᕋ 

ᐅᓂᒃᑲᐅᓯᖃᕐᓂᐊᕐᓂᖓᓂᒃ ᑲᑎᒪᔾᔪᑎᒃᓴᓂᒃ ᐊᒻᒪ ᖃᓄᐃᑦᑐᒥᒃ ᑐᕌᒐᒃᓴᖃᕐᒪᖔᑦ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ.  

ᕋᐃ ᐋᓐᑐᕉᔅ ᒪᑐᐃᖅᓯᒍᑎᓂᒃ ᐅᖃᐅᓯᖃᓚᐅᖅᑐᖅ ᐊᒻᒪ ᐅᖃᐅᓯᖃᓚᐅᖅᑐᖅ ᐊᒃᓱᐊᓗᒃ 

ᓯᕗᒧᐊᒍᓐᓇᖅᐸᓪᓚᐃᓂᖏᓐᓂᒃ ᑲᑎᒪᔭᖅᑐᖃᑕᐅᓯᒪᔪᑦ ᐱᓪᓗᒋᑦ. 

 

                                                           
3 ᑎᓴᒻᒥᕐᒥ ᑭᓯᐊᓂ 
4 ᑕᓪᓕᒥᕐᒥ ᑭᓯᐊᓂ 
5 ᑕᓪᓕᒥᕐᒥ ᑭᓯᐊᓂ 

ᐃᒃᓯᕙᐅᑕᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᒪᓕᒐᕐᓂᐊᖅᑎᖓᓐᓂᒃ, ᒪᐃᑯ ᑕᓴᒥᒃ ᐅᓂᒃᑳᖁᔨᓚᐅᖅᑐᑦ 

ᖃᓄᐃᓕᖓᖕᒪᖔᑦ ᑐᓂᓯᐅᖅᑲᐃᓂᕐᒧᑦ ᐊᑐᐊᒐᖅ ᓄᓇᕗᒥ ᐃᑭᕐᒥ ᐃᖃᓪᓕᐊᒐᒃᓴᓄᑦ (ᐅᕝᕙᓗ “ᐊᑐᐊᒐᕐᒥᒃ)” ᐊᒻᒪ 

ᐃᓕᓐᓂᐊᓯᓐᓈᑦ ᑲᑎᒪᔾᔪᑕᐅᓂᐊᖅᑐᓂᒃ. 

 

ᒪᐃᑯ ᑕᓴ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᒪᓕᒐᕐᓂᐊᖅᑎᖓ ᒪᑐᐃᕈᑎᓂᒃ ᐅᖃᐅᓯᖃᓚᐅᖅᑐᖅ, ᐊᒻᒪ 

ᓂᓪᓕᐅᑎᖃᓚᐅᖅᑐᖅ ᐃᓱᒪᒋᔭᖏᓐᓂᒃ, ᑖᒃᑯᐊ ᓂᐅᕐᕈᑎᒃᓴᓂᒃ ᐃᖃᓪᓕᐊᖃᑦᑕᕐᓂᖅ ᓯᕗᒧᐊᑦᑎᐊᕐᓂᖅᐹᖑᖕᒪᑦ, 

ᐊᔾᔨᐅᖏᑦᑑᓪᓗᓂᓗ ᐊᒻᒪ ᐊᒃᓱᕈᕐᓇᖅᑐᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᐊᑐᐊᒐᖅ ᓴᓇᔭᐅᓚᐅᖅᓯᒪᔪᖅ 

2007-ᖑᑎᓪᓗᒍ, ᑕᐃᒪᓐᖓᓪᓗ ᐃᖅᑲᓇᐃᔭᖅᑕᐅᓂᖓ ᐱᕙᓪᓕᐊᓯᒪᓂᖃᖅᑐᖅ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᐅᓯᒋᐊᖅᑎᑦᑎᔪᒪᖕᒪᑕ ᐊᑐᐊᒐᕐᒥᒃ ᐊᒻᒪ ᓴᖅᑭᑕᖏᑦ ᑭᒡᒐᖅᑐᐃᓯᒪᕗᑦ 

ᐊᕐᕌᒍᓄᑦ ᑕᓪᓕᒪᓄᑦ ᑲᑐᔾᔭᐅᓪᓗᑎᒃ ᐊᑐᓕᖅᑎᑕᐅᕙᓪᓕᐊᔪᑦ ᐱᖃᓯᐅᑎᓯᒪᓪᓗᑎᒃ ᓂᓪᓕᐅᑕᐅᖃᑦᑕᓚᐅᖅᓯᒪᔪᑦ 

2010-ᒥ ᐊᒻᒪᓗ 2011-ᒥ ᖃᐅᔨᒪᔨᑕᐅᑉ ᓄᓇᕗᒥ ᐃᖃᓪᓕᐊᖅᑐᓕᕆᓂᕐᒧᑦ (ᐅᕝᕙᓗ “ᐃᖃᓪᓕᐊᖅᑎᑦ”). 

 

 

ᓇᓗᓇᐃᖅᓯᓚᐅᖅᑐᖅ ᐱᖓᓲᓕᖅᑲᖓᓂᕋᖅᑐᓂᒋᑦ ᐃᓗᓕᖏᑦ ᐃᓕᓐᓂᐊᓯᓐᓈᑦ ᑲᑎᒪᓂᐅᑉ.  27 ᐊᕐᕌᒍᑦ 

ᐊᓂᒍᖅᓯᒪᓕᖅᑐᑦ, 1985-ᖑᑎᓪᓗᒍ ᐸᖕᓂᖅᑑᕐᒥ ᑎᓄᔾᔨᕕᖕᒥ ᐊᒻᒪ ᑎᑭᑎᓪᓗᒍ 1991, ᐸᖕᓂᖅᑑᕐᒥᐅᑦ 

ᑐᓂᔭᐅᓚᐅᖅᓯᒪᔪᑦ ᐅᓄᖏᑦᑐᓂᒃ ᐃᑭᕐᒥ ᐃᖃᓪᓕᐊᒐᒃᓴᓂᒃ.  ᐊᑯᓐᓂᐊᓂ 1994 ᐊᒻᒪᓗ 2001 ᐅᓄᑲᓪᓚᒃᑐᑦ 

ᐱᕙᓪᓕᐊᓂᖃᓕᓚᐅᖅᓯᒪᔪᑦ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᓪᖢᑎᒃ, ᐃᖅᑲᖅᑐᐃᕕᒃᑰᖅᑐᓪᓗ ᐊᒻᒪ ᕿᒥᕐᕈᓂᖃᖅᑐᑦ 

ᐱᑎᓪᓗᒋᑦ, ᐊᒻᒪᓗ ᖃᐅᔨᓴᐃᓂᖃᖅᑐᑎᒃ ᑕᐃᑦᓱᒪᓂ.  ᐃᓘᓐᓇᖏᑦ ᐱᓕᕆᓂᖏᓐᓄᑦ ᑐᓂᔭᐅᓚᐅᖅᓯᒪᔪᑦ 3500 

ᐅᖁᒪᐃᓐᓂᕐᓂᒃ ᑕᓐᔅᓂᒃ ᓄᓇᕗᒥ ᐃᖃᓪᓕᐊᖅᑎᐅᔪᑦ ᑕᐅᕙᓂ 0A-ᒥ ᐊᑐᒐᒃᓴᓂᒃ. 

 

ᐊᕐᕌᒍᐊᓂ 2007, ᐊᖑᒻᒪ ᑭᖑᕐᖓᒍᑦ ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᑲᑎᓐᖓᔪᓂᒃ ᐅᐸᓗᖓᐃᔭᐅᑎᓕᐅᓚᐅᖅᓯᒪᔪᑦ 

ᐊᖏᖅᑕᐅᓪᓗᑎᒡᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᐊᑐᐊᒐᐅᑉ ᑐᕌᒐᒃᓴᖓ ᓱᕐᕋᒃᓯᒪᖏᑦᑐᖅ 

ᐃᓗᓕᓕᒫᖏᓐᓂ ᑎᑎᕋᖅᑕᐅᕐᖓᖅᓯᒪᔪᑦ, ᐊᒻᒪ ᐱᖃᓯᐅᔾᔭᐅᓯᒪᓪᓗᑎᒃ ᑐᕌᒐᒃᓴᖏᓐᓂ, ᑖᒃᑯᐊᓗ 

ᑐᑭᒧᐊᒃᑎᑦᓯᖁᔨᓪᓗᑎᒃ ᐃᑲᔪᖃᑎᒌᖕᓂᒃᑯᑦ ᐊᔾᔨᒌᖏᑦᑐᓂᒃ ᐱᐅᓯᖃᖁᓪᓗᒋᑦ ᐊᕙᑎᓕᕆᖓ ᐱᓪᓗᒍ 

ᐃᖃᓪᓕᐊᖅᑐᓕᕆᓂᖅ ᒥᐊᓂᕆᔭᐅᑎᓪᓗᒍ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᖅᑭᑦᑎᓯᒪᓕᖅᑐᑦ ᐃᖃᓪᓕᐊᒐᒃᓴᑦ ᑐᓂᔭᐅᓂᖏᓐᓄᑦ ᑲᑎᒪᔨᕋᓛᑦ     

(ᐅᕝᕙᓗ “FAC”) ᑖᒃᑯᐊ ᑕᓪᓕᒪᓂᒃ ᑲᑎᒪᔨᖃᖅᑐᑦ: ᒪᕐᕉᒃ ᑎᒃᑯᐊᖅᑕᐅᓯᒪᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ, 

ᒪᕐᕉᒃ ᑎᒃᑯᐊᖅᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐊᑕᐅᓯᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  

ᑖᒃᑯᐊᓗ ᐃᒻᒥᒃᑰᖅᑐᑎᒃ ᐅᖃᐅᔾᔨᒋᐊᖃᑦᑕᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᑐᓂ ᑐᓂᔭᐅᒐᔭᖅᑐᓄᑦ.  

ᑖᒃᑯᐊ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ  ᒪᓕᒐᖏᑦ (ᐅᕝᕙᓗ “ToR”) ᐅᐃᒐᒋᔭᐅᓪᓗᓂ A-ᖑᓪᓗᓂ 

ᐊᑐᐊᒐᓂ.  ᐅᖃᐅᑕᐅᓯᒪᔪᑦ ᐅᓂᒃᑳᖅᑎᓪᓗᒍ ᐃᓗᐊᓃᑦᑐᑦ ᓱᓕ ᓱᕐᕋᖏᑦᑐᑦ ᑕᐃᒪᓐᖓᓂᑦ 2007-ᒥᓂᑦ 

ᑎᑎᕋᖅᑕᐅᕐᖓᓚᐅᖅᓯᒪᖕᒪᑦ ᐊᑐᐊᒐᖅ,  ᐊᓯᔾᔨᕐᓂᖏᑦ ᐊᒻᒪ ᓄᑖᕈᕆᐊᖅᑕᐅᔪᑦ, ᐅᕝᕙᓗ ᓄᑖᖑᔪᑦ ᐃᓚᒋᐊᕈᑎᑦ 

ᓇᓗᓇᐃᖅᑕᐅᓯᒪᓪᓗᑎᒃ. 

 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᒪᓕᒐᖏᑦ   ᐱᖃᓯᐅᔾᔨᓯᒪᕗᑦ ᐊᒃᓱᑲᓪᓚᒃ 

ᑲᓐᖑᓇᖅᑑᑎᑕᐅᓂᖏᑦ ᑐᓴᒐᒃᓴᑦ ᐊᒻᒪ ᑐᑭᒧᐊᒍᑎᖃᖅᐳᑦ ᖁᓕᓂᒃ ᑐᓐᖓᕕᐅᔪᓂᒃ, ᐱᖃᓯᐅᑎᓪᓗᒍ ᓈᓴᐅᑎᖓ 5 

ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᓐᖓᕕᐅᔪᑦ, ᐊᒻᒪ 

ᓄᖑᑦᑎᕙᓪᓕᐊᖏᓪᓗᑎᒃ ᐱᕙᓪᓕᐊᑎᑦᓯᓂᖅ ᐅᔾᔨᕈᓱᖕᓂᕐᒥᒃ ᐱᐅᓯᖃᖅᑎᑦᓯᕗᑦ. 

 

ᓈᓴᐅᑎᖓ 8 ᐊᑐᐊᒐᖅ ᐱᓕᕆᐊᖃᖅᑐᖅ ᓯᒡᔭᖅᐸᓯᖕᒥ ᐃᖃᓪᓕᐊᕐᓂᖅ ᐱᕙᓪᓕᐊᑎᑕᐅᖁᓪᓗᒍ ᓱᓕ ᓱᕐᕋᖏᑦᑐᖅ. 

 

ᓄᒃᑎᕆᓂᖅ ᓄᓇᕗᒥ ᑐᓂᔭᐅᓯᒪᓂᖅ ᓄᑖᖑᔪᖅ ᐊᒻᒪ ᓄᑖᕈᕆᐊᖅᑕᐅᓯᒪᓪᓗᓂ 2007-ᖑᑎᓪᓗᒍ ᐊᒻᒪ 

ᐱᕕᖃᖅᑎᑦᓯᔪᖅ ᒪᕐᕉᖕᓂᒃ ᐊᔾᔨᒌᖏᑦᑑᖕᓂᒃ ᓄᒃᑎᕆᓂᕐᒥᒃ. 



ᒫᔾᔨ 28, 2012 

ᓴᖅᑭᔮᑦᑎᐊᕐᓂᖅ ᐊᒻᒪ ᓴᖅᑭᑦᑎᓂᖅ ᓱᕐᕋᖏᑦᑐᖅ 2007-ᒥᓂᑦ ᐃᒡᓗᒌᑦᑎᐊᕐᓗᑎᒃ ᑲᓐᖑᓇᖅᑐᓕᕆᓂᖅ ᐊᒻᒪ 

ᐱᓕᕆᐊᖃᕐᓂᖅ ᒪᑐᐃᖓᑦᑎᐊᕐᓗᑎᒃ ᓂᐅᕐᕈᑎᒃᓴᓂᒃ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᖅ ᐊᑐᖅᑕᐅᖃᑦᑕᖅᐳᖅ. 

 

ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᑐᓂᓯᖃᑦᑕᕐᓂᕐᒧᑦ ᐅᖃᐅᓯᖃᖅᑐᖅ ᓄᑖᖑᓪᓗᓂ.  ᐱᒋᐊᕐᓗᒍ 2013-ᖑᓕᖅᐸᑦ, 

ᐊᑐᐊᒐᖅ ᑐᒃᓯᕋᖅᓯᒪᔪᖅ ᐊᕐᕌᒍᓄᑦ ᐱᖓᓱᓄᑦ ᐊᑐᖅᑕᐅᓂᐊᖅᑐᓂᒃ ᑐᓂᓯᖁᓪᓗᒋᑦ ᑐᓐᖓᕕᖃᕐᓗᓂ 

ᑕᑯᒃᓴᐅᑎᑦᑎᔾᔪᑎᓂᒃ ᓈᒻᒪᒋᔭᐅᖃᑦᑕᕐᓂᖓ ᐊᑐᓂ ᑐᓂᔭᐅᓯᒪᔪᑦ ᐊᕐᕌᒍᑕᒫᓐ ᐱᓇᓱᖕᓂᕆᔭᖓᑦ ᐃᖃᓗᒐᓱᐊᕐᓂᒃᑯᑦ.  

ᐊᕐᕌᒍᐊᓂ ᑐᒡᓕᐊᓂ ᐱᖓᔪᖓᓐᓂᓗ ᓄᐊᑦᓯᓗᑎᒃ ᐊᕐᕌᒍᒧᑦ ᐅᓂᒃᑳᓕᐊᓂᒃ ᐊᒻᒪ ᓇᓗᓇᐃᖅᓯᔾᔪᑎᑦ 

ᐅᓂᒃᑳᓕᐊᖏᓐᓂᒃ.  ᐊᑐᐊᒐᖅ ᓇᓗᓇᐃᖅᓯᓯᒪᕗᖅ ᖃᖓᒃᑯᑦ ᐊᑐᓕᖁᔭᓕᐅᕋᔭᕐᒪᖔᑕ ᐃᓱᒪᓕᐅᖁᔨᓗᑎᒃ ᐱᓪᓗᒋᑦ 

ᐊᑐᖅᑕᐅᓂᖓ, ᐸᕐᓇᐅᑎᑦ ᐊᒻᒪ ᐅᓂᒃᑳᓕᐊᑦ. 

 

ᓈᓴᐅᑎᖓ 14 ᓄᑖᖑᓪᓗᓂ ᑐᓂᓯᐅᖅᑲᐃᓂᕐᒧᑦ ᓈᓴᐃᓂᖅ.  ᑐᒃᓯᕋᖅᓯᒪᔪᖅ 30-ᓄᑦ ᐅᓪᓗᓄᑦ 

ᓈᓴᖅᑕᐅᓯᒪᖁᓪᓗᒋᑦ ᐅᖓᑖᓄᕈᑕᐅᔪᑦ, ᑕᐃᒪᐃᓕᖏᑉᐸᑕ, ᐃᓱᒪᓕᐅᕈᓐᓇᕋᔭᖅᑐᑦ ᐊᑐᕐᓗᒍ 1:1 ᑐᓐᖓᕕᖓ. 

 

ᐃᒃᓯᕙᐅᑕᖅ ᑐᓐᖓᓱᒃᑎᑦᑎᓚᐅᖅᑐᖅ ᐊᐱᖅᑯᑎᒃᓴᖃᖅᑐᖃᖅᐸᑦ ᐅᖃᐅᓯᒃᓴᖃᖅᑐᖃᖅᐸᓪᓗ ᑕᒪᓐᓇ 

ᕿᒥᕐᕈᔭᐅᓚᐅᖅᑎᓪᓗᒍ ᖃᓄᐃᓕᖓᓂᕆᔭᐅᔪᖅ. 

 

ᑖᓐ ᑲᓂᖕᕼᐊᒻ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᐊᐱᕆᓚᐅᖅᑐᖅ ᖃᓄᐃᒻᒪᑦ ᐅᓄᖅᑐᐊᓗᖕᓂᒃ 

ᐊᓯᔾᔨᖅᓯᓐᓂᕐᒪᖔᑕ ᕖᕝᕗᐊᕆ 8, 2012-ᖑᑎᓪᓗᒍ ᐊᒻᒪ ᑲᑎᑎᑕᐅᓪᓗᑎᒃ ᐱᓇᓱᐊᕈᓯᖅ ᐊᑕᐅᓯᖅ 

ᐊᓂᒍᑐᐃᓐᓇᖅᑎᓪᓗᒍ?  

 

ᒪᐃᑯ ᑕᓴ ᓇᓗᓇᐃᖅᓯᓚᐅᖅᑐᖅ ᐃᓘᓐᓇᖏᑦ ᐊᓯᔾᔨᕈᑕᐅᔪᑦ ᑭᐅᔾᔪᑕᐅᓂᖏᓐᓄᑦ ᑐᓐᓂᖅᑯᑕᐅᓚᐅᖅᑐᓄᑦ - ᐅᖃᐅᓯᒃᑯᑦ 

ᐊᒻᒪᓗ ᑎᑎᕋᖅᓯᒪᔪᑎᒍᑦ ᐊᕐᕌᒎᒃ ᒪᕐᕉᒃ ᐊᓂᒍᖅᑑᒃ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓕᕆᔪᒪᖕᒪᑕ 

ᐱᕕᒃᓴᖃᕐᓗᑎᒃ ᐃᓕᓐᓂᐊᓯᓐᓈᑦ ᑲᑎᒪᓚᐅᖅᑎᓪᓗᒋᑦ ᐱᕕᖃᖅᑎᓪᓗᒋᑦ ᐃᖃᓪᓕᐊᖅᑎᑦ ᑎᑎᖅᑲᑎᒍᑦ 

ᐃᓱᒪᒋᔭᖏᓐᓂᒃ ᑐᓂᓯᐅᖁᓪᓗᒋᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐱᔭᕇᖅᓯᔪᒪᕗᑦ ᐊᑐᐊᒐᕐᒥᒃ ᐃᓱᓕᓚᐅᖏᓐᓂᖓᓂ ᒫᔾᔨ 2012. 

  

ᕋᐃ ᐋᓐᑐᕉᔅ ᐅᖃᐅᓯᖃᓚᐅᖅᑐᖅ ᐊᑑᑎᖃᓪᓚᕆᖕᓂᖓᓂ ᑲᑎᒪᑎᓪᓗᒋᑦ ᓂᓪᓕᐅᑕᐅᔪᑦ ᑎᑎᕋᖅᑕᐅᓂᐊᕐᒪᑕ. 

 

ᔨᐅᕆ ᐅᐊᑦ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ (BFC) ᓂᓪᓕᐅᑎᖃᓚᐅᖅᑐᖅ ᐃᖃᓪᓕᐊᖅᑎᑦ 

ᐅᓪᓗᒥ ᑲᑎᒪᓂᖏᓐᓂᒃ ᐱᕕᒃᓴᖃᕐᓂᖏᓐᓂᒃ ᑐᓂᓯᓂᕐᒥᒃ ᓂᓪᓕᐅᑕᐅᔪᓂᒃ, ᐊᐱᖅᑯᑎᐅᔪᓂᒡᓗ, ᐃᖃᓪᓕᐊᖅᑎᐅᔪᑦ 

ᑲᑎᒪᑎᑕᐅᒃᑲᓐᓂᕋᔭᕐᒪᖔᑕ ᐊᑐᐊᒐᖅ ᑭᖑᓪᓕᖅᐹᖅᓯᐅᑎᖓ ᐃᖅᑲᓇᐃᖅᑕᐅᓚᐅᖏᓐᓂᖓᓂ?  

 

ᐋᓇ ᒪᒋᐅᕋ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᐃᖃᓗᓕᕆᔨᖓᑦ ᑭᐅᓚᐅᖅᑐᖅ ᐃᓕᓐᓂᐊᓯᓐᓈᑦ ᑲᑎᒪᓂᖅ ᑐᓂᓯᕝᕕᐅᔪᓐᓇᕐᒪᑦ 

ᐊᓯᔾᔨᖁᔭᐅᔪᓂᒃ, ᐊᒻᒪ ᓂᓪᓕᕈᓐᓇᖅᐸᑕ ᑲᑎᒪᔭᖅᑐᖃᑕᐅᓯᒪᔪᑦ ᖁᔭᒋᔭᐅᓪᓚᕆᒐᔭᕐᓂᖏᓐᓂᒃ.  

ᐱᕕᒃᓴᖃᖅᑎᑦᑎᓂᐊᖅᑐᑦ ᑐᓂᓯᓐᓇᕐᓂᐊᕐᒪᑕ ᑎᑎᕋᖅᓯᒪᔪᓂᒃ ᐊᐅᓚᑦᓯᔨᐅᖃᑐᑎᒌᑦ ᐊᒻᒪ ᐃᖃᓪᓕᐊᖅᑎᐅᔪᑦ, 

ᑕᐃᑦᓱᒪᓂ ᐋᖅᑭᒋᐊᕈᑎᖏᑦ ᐊᐅᓪᓚᖅᑎᑕᐅᒐᔭᖅᑐᑦ ᖃᕆᑕᐅᔭᒃᑯᑦ ᓂᓪᓕᐅᑎᒋᔭᐅᔪᓐᓇᕐᓂᐊᕐᒪᑕ.  ᑭᖑᓪᓕᖅᐹᒥᓗ 

ᓂᓪᓕᐅᑕᐅᔪᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᐊᑐᐊᒐᖅ ᕿᒥᕐᕈᓇᒃᑕᐅᓚᐅᖏᓐᓂᖓᓂ ᑲᑎᒪᔨᓄᑦ ᐃᓱᐊᓂ ᒫᔾᔨ 2012.  

ᓂᕆᐅᒃᑐᓪᓗ ᐊᑐᐊᒐᖅ ᐊᑐᓕᕋᔭᕐᓂᖓᓂ ᐊᕐᕌᒍᐊᓂ 2013 ᐃᖃᓪᓕᐊᕐᓇᕐᒥ.  

 

ᒪᐃᑯ ᑕᓴ ᓇᓗᓇᐃᖅᓯᓚᐅᖅᑐᖅ ᑐᓴᕋᓱᐊᕐᓂᖅ ᐊᑑᑎᖃᓪᓚᕆᖕᓂᖓᓂᒃ.  ᑭᓯᐊᓂᓕ, ᑭᖑᓂᑦᑎᓐᓂ 

ᑐᓴᕋᓱᐊᕐᓂᖃᖅᑎᓪᓗᒋᑦ, ᐅᓄᑲᓪᓚᒃᑐᑦ ᐃᖃᓪᓕᐊᖅᑎᐅᔪᑦ ᑎᑎᕋᓚᐅᖅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ 2010-ᖑᑎᓪᓗᒍ, ᐊᒻᒪ ᑭᖑᕐᖓᒍᑦ ᐃᕐᖐᓐᓇᖅ ᑐᓴᕋᓱᐊᕐᓂᖃᓕᓚᐅᕐᒪᑕ, ᑕᐃᒪᐃᓕᖓᓪᓗᓂ 

ᑕᖃᓗᐊᓚᐅᕐᓂᖏᓐᓂᒃ. 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ (AFA) ᐊᐱᖅᑯᑎᒃᓴᖃᓚᐅᖅᑐᖅ.  

ᐊᐱᖅᑯᑎᖃᓚᐅᖅᑐᖅ ᑐᑭᓯᒋᐊᑦᑎᐊᕐᓂᕐᒥᒃ ᖃᓄᐃᑦᑐᑎᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓕᕆᐊᖃᕐᒪᖔᑕ 

ᓂᐅᕐᕈᑎᒃᓴᓂᒃ ᐃᖃᓪᓕᐊᓂᕐᒧᑦ ᓯᓚᑖᓂ 12 ᒪᐃᓕ ᓄᓇᕗᑦ ᓄᓇᑖᕈᑎᑎᒍᑦ ᐊᖏᕈᑎᑦ ᑭᒡᓕᖁᑎᖓᒍᑦ.  

ᐃᖃᓪᓕᐊᖅᑎᐅᔪᑦ, ᓯᓚᑖᓂ 12 ᒪᐃᓕᑦ ᐊᐅᓚᑕᐅᖃᑦᑕᕐᒪᑦ ᑲᑎᒪᔨᖏᓐᓄᑦ ᑲᓇᑕᐅᑉ ᒐᕙᒪᖏᑕ, ᑭᓯᐊᓂᓕ 

ᐅᓄᑲᓪᓚᒃᑐᑦ ᓴᖅᑭᖃᑦᑕᕐᒪᑕ ᑐᓂᓯᐅᖅᑲᐃᓂᕐᒧᑦ ᐃᖏᕐᕋᓂᕐᒧᑦ ᐊᒻᒪ ᐊᑐᐊᒐᖅᑎᒍᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᑖᒃᑯᓂᖓᑦᓴᐃᓐᓇᖅ ᐱᓕᕆᐊᖃᓕᖅᐹᑦ ᐅᕝᕙᓗ ᐊᑭᓴᖅᑐᐃᕙᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᑲᓇᑕᒥ 

ᐊᑐᖅᑕᐅᔪᓂᒃ?  ᑰᑕᓂᒃ ᑎᒍᒥᐊᖅᑎᐅᔪᑦ ᒪᕐᕉᖕᓂᒃ ᒪᓕᒐᖃᕆᐊᖃᓕᖅᐹᓐ, ᒪᓕᒐᖓᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐊᒻᒪ ᐃᒪᕐᒥᐅᑕᓕᕆᔨᒃᑰᓐ? 

 

ᒪᐃᑯ ᑕᓴ ᐊᐱᕆᓚᐅᖅᑐᖅ ᒪᒃᐱᒐᖅ 2-ᒧᐊᖁᓪᓗᒋᑦ ᓈᓴᐅᑎᖓᓂ 22-ᒥ ᓇᓗᓇᐃᖅᓯᓯᒪᔪᑦ ᐱᓕᕆᔪᓐᓇᖅᑕᖏᓐᓄᑦ 

ᐱᔪᓐᓇᐅᑎᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ. ᑕᐃᒪᓕ ᑎᒍᒥᐊᖅᑎᐅᔪᖅ ᑐᓂᔭᐅᓂᑯ ᐃᓱᒪᓐᓂᖅᐸᑦ 

ᐱᓕᕆᐊᒃᓴᓂᒃᑕᐅᓱᒋᓗᓂ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᔪᓐᓇᕐᓂᖃᕐᕕᒋᓐᖏᑕᖓᒍᑦ, 

ᓇᓗᓇᐃᖅᓯᑦᑎᐊᕋᔭᖅᐳᖅ ᓂᓪᓕᕈᒪᓗᓂ ᐊᒻᒪ ᑭᐅᔭᐅᔪᓐᓇᑦᑎᐊᕐᓗᓂ.  ᐊᒻᒪᓗ, ᑕᕆᐅᕐᒥ ᓯᓚᑖᓂ ᓄᓇᕗᑦ 

ᑭᒡᓕᖓᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓂᓯᖃᑦᑕᕆᐊᖃᖅᐳᑦ ᐊᑐᓕᖁᔭᓕᐊᓂᒃ ᒥᓂᔅᑕᒧᑦ.  ᓈᓴᐅᑎᖓ 

22 ᓇᓗᓇᐃᖅᓯᓯᒪᔪᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᔪᓐᓇᕐᓂᖏᑦ ᐱᔭᐅᓯᒪᔪᑦ ᓈᓴᐅᑎᖓᓂᑦ 15 

ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂᑦ. 

 

ᔨᐊᕝ ᒧᕇᔅ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᑦ ᓂᓪᓕᐅᑎᖃᓚᐅᖅᑐᖅ ᑕᐃᕝ ᐳᓚᕙᐅᑉ 

ᐃᖅᑯᓪᓕᐅᑎᖓᓂᒃ ᐊᒻᒪ ᑐᓴᕈᒥᓇᕆᓪᓗᒍ, ᐊᐱᖅᓱᒃᑲᓐᓂᓚᐅᖅᑐᖅ ᐊᒃᓱᕈᕈᑕᐅᔪᓂᒃ ᐅᑭᐅᖅᑕᖅᑐᕐᒥ ᐃᖃᓕᐊᖅᑎᑦ 

ᑲᑐᔾᔨᖃᑎᒌᖏᑦ ᐊᐱᖅᑯᑎᖏᓐᓄᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᐱᔪᓐᓇᕐᓂᕆᔭᖓᓄᑦ ᐃᖃᓪᓕᐊᖅᑐᓕᕆᓂᖅ ᐱᓪᓗᒍ? 

 

ᕼᐊᕆ ᐅᕈᓪ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᒃᑯᓐᓂᓐᖔᖅᑐᖅ ᐃᓚᒋᐊᖅᓯᓚᐅᖅᑐᖅ ᔨᐊᕝ ᐊᐱᖅᑯᑎᖓᓐᓄᑦ 

ᐊᒻᒪ ᑕᐃᕝ ᐊᐱᖅᓱᑐᐃᓐᓇᕐᓂᕋᕐᖢᓂᐅᒃ ᐊᑭᓴᖅᑐᐃᒋᐊᖏᓐᓂᖓᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  

ᐊᐱᖅᑯᑎᖓ ᐱᔾᔪᑎᖃᖅᑐᖅ ᒪᓕᒐᕐᓂᒃ ᒪᓕᒋᐊᖃᖅᑕᓐᓂᒃ ᐊᒻᒪ ᑭᓇᐅᑉ ᒪᓕᒐᖏᑦ ᐊᑐᕆᐊᖃᖅᐱᑎᒍᑦ (ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐅᕝᕙᓗ ᐃᒪᕐᒥᐅᑕᓕᕆᔨᒃᑯᑦ?). 

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ ᐅᖃᓚᐅᖅᑐᖅ ᑕᒪᒃᑯᐊ ᒪᓕᒐᐃᑦ ᐊᔾᔨᒌᒃᑐᑦ 

ᐊᐅᓚᓂᕆᔭᐅᔭᕆᐊᖃᖏᓐᓂᖏᓐᓂᒃ, ᐃᓱᒪᒋᔭᐅᔪᑦ ᑖᑦᓱᒥᖓᑦᓴᐃᓐᓇᖅ ᐱᓕᕆᐊᖃᕐᓂᖏᓐᓂᒃ. ᐊᐱᕆᓚᐅᖅᑐᖅ 

ᐊᐅᓚᑕᐅᓂᖓ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ, ᐊᒻᒪ ᐃᓱᒪᓚᐅᖅᑐᖅ 

ᐅᓂᒃᑳᓕᐅᖅᑐᖃᕐᓂᐊᕐᒪᖔᑦ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᖏᓐᓂᑦ?  ᐊᖏᖅᑕᐅᓚᐅᖅᑐᖅ, 

ᐅᓂᒃᑳᕐᓂᐊᕐᓂᖏᓐᓂᒃ ᑖᒃᑯᐊ ᑲᑎᒪᔾᔪᑎᒃᓴᑦ ᒪᓕᒡᓗᒋᑦ. 

 

 

3. ᒪᓕᒐᖅᑎᒍᑦ ᐊᑐᕆᐊᖃᖅᑐᑦ ᐸᖅᑭᒡᓯᑦᑎᐊᕐᓂᕐᒧᑦ ᐊᒻᒪ ᓇᓗᓇᐃᖅᓯᔾᔪᑎᑦ ᐅᓂᒃᑳᓕᐅᓂᕐᒧᑦ 

 

ᐋᓇ ᒪᒋᐅᕋ ᐅᓂᒃᑳᕈᑎᖃᓚᐅᖅᑐᖅ ᑖᒃᑯᓂᖓ, ᐅᕝᕙᓗ ᓈᓴᐅᑎᖓ 6 ᐊᑐᐊᒐᐅᑉ ᐱᓪᓗᒍ.  ᑐᑭᓯᒋᐊᒃᑲᓐᓂᖁᓪᓗᒋᑦ 

ᐊᑐᓚᐅᖅᓯᒪᔪᓂᒃ ᑭᖑᓂᑦᑎᓐᓂ ᐸᖅᑭᑦᑎᐊᕐᓂᕐᒧᑦ ᑐᕌᖓᔪᑦ ᐱᒻᒪᕆᐅᓪᓗᑎᒃ ᐃᓚᒋᐊᕈᑕᐅᓯᒪᖕᒪᑕ ᐊᑐᐊᒐᕐᓄᑦ. 

ᐅᖃᐅᓯᖃᖅᑐᑦ ᐱᐅᖅᓱᐊᕐᓂᕐᒧᑦ ᓇᔪᒐᖏᓐᓂᒃ ᐆᒪᔪᑦ, ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ ᓈᓴᐅᑎᖓᓂ 

5.1.5. 

 

ᑐᒃᓯᕋᐅᑎᓂᒃ ᑐᓂᓯᔭᕆᐊᖃᖅᑐᑦ ᐊᕙᑎᒥᒃ ᐸᖅᑭᑦᑎᐊᕈᑎᒃᓴᓂᒃ. ᑖᒃᑯᐊᓗ ᐸᕐᓇᐅᑎᐅᔪᑦ ᒪᓕᒃᓯᒪᔭᕆᐊᖃᖅᑐᑦ 

ᐅᑯᓄᖓ: 

 

 ᐱᖁᔭᐃᑦ ᐊᒻᒪ ᐊᑐᐊᒐᑦ, ᐱᖃᓯᐅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᒪᓕᒐᕋᓛᖏᑦ, ᐆᒪᔪᑦ 

ᐃᓄᐃᓴᓗᐊᓕᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑦ, ᐊᓯᖏᖑᓪᓗ, 

 ᖃᐅᔨᓴᐃᓂᖅ ᐅᓂᒃᑳᓕᐅᕐᓂᕐᓗ, 

 ᑲᒪᒋᔭᖃᖅᑐᑦ ᐊᕙᑎᒥᒃ ᐊᒻᒪ ᐆᒪᔪᑦ ᓴᐳᒻᒥᔭᐅᓂᖏᓐᓄᑦ, 

 ᑲᒪᒋᔭᖃᖅᑐᑦ ᐅᒥᐊᕐᔪᐊᒧᑦ ᐊᒻᒪ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒐᕐᓂᒃ, 

 ᑲᒪᒋᔭᖃᖅᑐᑦ ᐃᖃᓪᓕᐊᕐᓂᕐᒧᑦ ᐱᖅᑯᓯᐅᔪᓂᒃ ᐊᒻᒪ ᐃᖃᓪᓕᐊᕈᑎᑦ ᑭᓲᖕᒪᖔᑕ ᐊᑐᕆᐊᖃᖅᑕᖏᓐᓂᒃ. 

 

ᑭᖑᓂᑦᑎᓐᓂ ᐅᖃᐅᑕᐅᖃᑦᑕᓚᐅᖅᑐᑦ ᐃᖃᓪᓕᐊᖅᑎᓄᑦ ᐊᒻᒪ ᐊᐅᓚᑦᓯᔨᐅᖃᑎᒌᓄᑦ ᐊᑐᖅᑕᐅᓪᓗᑎᒃ 

ᐊᓯᔾᔨᕐᓂᕆᔭᖏᓐᓄᑦ ᐅᓪᓗᒥ ᐅᖃᐅᑕᐅᕗᑦ. 

 

ᐊᓯᔾᔨᓪᓗᐊᑕᕐᓂᖅᐹᖑᔪᖅ ᓈᓴᐅᑎᖏᓐᓂ ᑖᒃᑯᐊ ᐃᖃᓪᓕᐊᖅᑎᐅᔪᑦ ᑰᑕᓂᒃ ᑎᒍᒥᐊᖅᑎᑦ ᑐᓂᓯᖃᑦᑕᕆᐊᖃᕐᓂᖏᑦ 

ᐊᕐᕌᒍᑕᒪᓂᓐ ᓇᓗᓇᐃᖅᓯᔾᔪᑎᓄᑦ ᐅᓂᒃᑳᓕᐊᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᓄᒃᑕᐅᓯᕆᔨᒃᑯᓐᓄᑦ ᑲᓇᑕᒥ (TC) 

ᑐᓂᓯᖃᑦᑕᕐᓗᑎᒃ ᐊᕐᕌᒍᑕᒫᓐ ᓇᓗᓇᐃᖅᓯᔾᔪᑎᓂᒃ ᐅᓂᒃᑳᓕᐊᓂᒃ.  ᑕᒪᓐᓇ ᓴᖅᑭᑕᐅᓚᐅᖅᓯᒪᔪᖅ 

ᐃᒪᕐᒥᐅᑕᓕᕆᒃᔨᑯᓐᓄᑦ.  ᐅᓂᒃᑳᓕᐊᖑᔪᑦ ᕿᒥᕐᕈᓇᒃᑕᐅᖃᑦᑕᕐᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᒻᒪ 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᔨᑦ ᑲᑎᒪᔨᕋᓛᖏᓐᓄᑦ   ᐊᒻᒪ ᐅᓪᓗᖃᖅᑎᑕᐅᓗᑎᒃ 30-ᓂᒃ ᓂᓪᓕᕐᕕᒃᓴᖃᕐᓗᑎᒃ 

ᑐᓂᔭᐅᓚᐅᖅᑎᓪᓗᒋᑦ ᐅᓂᒃᑳᓕᐊᑦ ᐃᖃᓪᓕᐊᖅᑎᐅᔪᓄᑦ ᑰᑕᓂᒃ ᑎᒍᒥᐊᖅᑎᐅᔪᓄᑦ. 

 

ᐃᒪᕐᒥᐅᑕᓕᕆᔨᒃᑯᑦ ᐃᖃᓪᓕᐊᖅᑐᓕᕆᓂᕐᒧᑦ ᒥᐊᓂᖅᓯᔨᐅᔪᑦ ᐃᖃᓗᖕᓂ ᐅᖃᖃᑎᖃᖅᓯᒪᓕᖅᐳᑦ ᐃᖃᓪᓕᐊᖅᑎᓂᒃ 

ᐊᒻᒪ ᒫᓐᓇ ᓄᓇᕗᑦᒥ ᑐᓂᐅᖃᒐᕐᓂᒃ ᑎᒍᒥᐊᕐᑎᐅᔪᑦ ᓇᓗᓇᐃᕐᓯᓯᒪᔪᑦ ᐊᖏᕐᓂᕐᒥᓂᒃ ᐃᒪᕐᒥᐅᑕᓕᕆᔩᑦ 

ᓴᒃᑯᐃᓂᖏᓐᓂᒃ ᐊᒡᕋᒍᒥ ᐱᔭᓂᒃ ᑐᓴᕋᑦᓴᓂᒃ ᐅᓂᒃᑳᒥᓐᓂ ᐅᒪᔪᓕᕆᔨᕐᔪᐊᓄᑦ.  ᑖᒃᑯᐊ ᐅᓂᒃᑳᓕᐊᖑᔪᑦ 

ᐱᖃᓯᐅᔾᔨᓯᒪᒐᔭᖅᑐᑦ ᐊᕐᕌᒍᑕᒫᓐ ᐃᖃᓗᒃᑕᐅᔪᓂᒃ, ᑖᒃᑯᐊ ᐃᖃᓗᒃᑕᐅᔪᑦ ᐊᔾᔨᖃᑦᑎᐊᕋᓗᐊᕐᒪᖔᑕ ᑐᓂᔭᐅᓯᒪᔪᓂᒃ 

ᐅᖁᒪᐃᓐᓂᕐᓂᒃ, ᓄᓇᕗᒥᑦ ᓄᓇᕗᒧᑦ ᓄᒃᑎᖅᑕᑦ, ᓄᓇᕗᒥᑦ ᖃᓪᓗᓈᑦ ᓄᓇᖓᓐᓄᑦ ᓄᒃᑎᖅᑕᐅᔪᑦ. 

 

ᐃᒪᕐᒥᐅᓯᕆᔨᒃᑯᑦ ᐊᒻᒪ ᑲᓇᑕᒥ ᓄᒃᑕᐅᓯᕆᔨᒃᑯᑦ TC-ᑯᑦ ᓱᓕ ᒫᓐᓇ ᐱᓕᕆᕝᕕᖓᑦᑕ ᐃᑉᓗᐊᓂ ᕿᒥᕐᕈᓇᒃᑐᑦ 

ᖃᓄᐃᑦᑐᑦ ᑐᓴᒐᒃᓴᑦ ᐅᓂᒃᑲᐅᑕᐅᔭᕆᐊᖃᕐᒪᖔᑕ ᐊᒻᒪ ᒪᓕᒐᖅᑎᒍᑦ ᐅᓂᒃᑳᕆᐊᖃᕐᓂᕐᒧᑦ ᐊᑐᕆᐊᖃᖅᑐᓂᒃ.  

ᐃᒪᕐᒥᐅᑕᓕᕆᔨᒃᑯᑦ ᐱᐅᖅᓱᐊᕐᓂᒧᑦ ᐊᒻᒪ ᓴᐳᒻᒥᒡᓯᓂᕐᒧᑦ ᑐᕌᖓᔪᓂᒃ ᓇᓗᓇᐃᖅᓯᒐᔭᖅᑐᑦ ᐊᑐᕐᓗᑎᒃ s6.1(a,c), 

6.2, 6.3, 6 ᐊᒻᒪ ᑲᓇᑕᒥ ᓄᒃᑕᐅᓯᕆᔨᒃᑯᑦ ᓇᓗᓇᐃᖅᓯᒐᔭᖅᑐᑦ ᐊᑐᕐᓗᑎᒃ  ᓈᓴᐅᑎᖓᓂᒃ s6.1(b), 6.4.  

 

ᕋᐃ ᖁᔭᓕᓚᐅᖅᑐᖅ ᐋᓇᒥᒃ ᐅᓂᒃᑳᓕᐅᕐᓂᖓᓂᒃ ᑕᒪᑐᒧᖓ ᐊᒻᒪ ᒪᑐᐃᓚᐅᖅᑕᖓ ᓇᑎᖅ ᐊᐱᖅᑯᑎᒃᓴᓄᑦ 

ᐅᖃᐅᓯᒃᓴᖃᖅᑐᓄᓪᓗ. 

 

ᔨᐅᕆ ᐅᐊᑦ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ ᐊᐱᖅᑯᑎᖃᓚᐅᖅᑐᖅ ᓈᓴᐅᑎᖓ 6.2−ᒥᒃ 

ᐊᒻᒪ ᓇᓗᓇᐃᖅᓯᓚᐅᖅᑐᖅ ᐊᑐᓂ ᑲᑎᒪᔭᖅᑐᖃᑕᐅᓯᒪᔪᑦ ᐃᖃᔪᕆᐊᖃᕐᓂᖏᓐᓂᒃ ᐅᑯᓄᖓ a).  ᐆᒃᑐᑎᒋᓗᒍ 

ᖃᐅᔨᓴᐃᓗᑎᒃ ᐱᓕᕆᔪᒪᓐᓂᖅᐸᑕ 5 ᒥᓕᐊᓐᓂᒃ ᐊᑭᖃᖅᑐᓂᒃ ᐃᖃᓪᓕᐊᖅᑎᐅᔪᑦ ᐊᑭᓖᔭᕆᐊᖃᖅᐹᑦ?  

ᐅᖃᓕᒫᒃᓗᒍ, ᓈᓴᐅᑎᖓ 6.3, ᐃᑲᔪᕆᐊᖃᖅᑐᑦ a) ᑐᑭᖏᓐᓂ, ᐃᖅᑲᕐᒥ ᐱᕈᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ, ᐊᒻᒪ 

ᑕᐃᒪᐃᑉᐸᑦ, ᑕᒪᓐᓇ ᓇᓗᓇᐃᖅᑕᐅᓯᒪᑦᑎᐊᕆᐊᓕᒃ ᐱᔾᔪᑎᖓ. 

 

ᓵᓐᑐᕋ ᑯᐊᓯᔅᓂ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᓇᓗᓇᐃᖅᓯᓚᐅᖅᑐᖅ ᓱᓕ ᕿᒥᕐᕈᓂᖏᓐᓂᒃ ᐊᓪᓚᕕᐅᑉ ᐃᓗᐊᓂ 

ᐊᓯᔾᔨᕋᔭᖅᑐᑦ ᐱᖃᓯᐅᔾᔭᐅᓂᒃᓴᖏᑦ ᐱᓪᓗᒋᑦ ᐊᒻᒪ ᐅᖃᐅᓯᖅᑕᖏᑦ ᐊᓯᔾᔨᑐᐃᓐᓇᕆᐊᖃᕐᒪᑕ ᒫᓐᓇᐅᔪᖅ 

ᐅᖃᐅᑕᐅᔪᑦ ᒪᓕᒡᓗᒋᑦ ᐃᒪᕐᒥᐅᑕᓕᕆᔨᓂ. 

 

ᐅᖃᐅᓯᖃᓚᐅᕐᒥᔪᖅ ᐸᖅᑭᒡᓯᕐᓂᕐᒥᒃ ᐊᒻᒪ ᑲᑎᓐᖓᔪᓂᒃ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑕ 

ᑐᑭᖏᓐᓂᒃ.  ᐃᖃᓪᓕᐊᖅᑎᐅᔪᑦ ᒪᓕᒋᐊᖃᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐱᖁᔭᖏᓐᓂᒃ, ᒪᓕᒐᖏᓐᓂᒃ ᐊᒻᒪ 

ᒥᐊᓂᖅᓯᔾᔪᑎᓄᑦ ᒪᓕᒐᖏᓐᓂᒃ ᐊᑐᕐᑐᓂ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂᒃ.  

ᐃᒪᕐᒥᐅᑕᓕᕆᔨᒃᑯᑦ ᓯᕗᒧᐊᒃᑎᑦᑎᔪᓐᓇᖏᒻᒪᑕ ᐅᖃᐅᑕᐅᓯᒪᖏᑦᑐᓂᒃ ᐃᒪᕐᒥᐅᑕᓕᕆᔨᒃᑯᑦ ᒪᓕᒐᖏᑕ ᐃᓗᐊᓂ 

(ᓲᕐᓗ ᐃᖅᑲᕐᒥ ᐱᕈᖅᑐᓂᒃ). 

ᐲᑕ ᑮᓇᐃᓐᓇᖅ ᕿᑭᖅᑖᓗᒃ ᑯᐊᐳᕆᓴᒃᑯᓐᓂᓐᖔᖅᑐᖅ ᐊᐱᕆᓚᐅᖅᑐᑦ ᐃᖃᓪᓕᐊᖅᑎᑦ ᑕᑯᒐᔭᕐᒪᖔᑕ ᒪᓕᒐᕐᓂᒃ 

ᒪᓕᒃᑕᐅᔭᕆᐊᖃᖅᑐᓂᒃ ᐃᓕᔭᐅᓯᒪᔪᓂᒃ ᐃᒪᕐᒥᐅᑕᓕᕆᔨᒃᑯᑦ ᓚᐃᓴᓐᓯᖓᑕ ᐃᓗᐊᓄᑦ? ᐅᕝᕙᓗ ᒪᓕᒐᐃᑦ 

ᐃᓕᔭᐅᓯᒪᓂᐊᕐᒪᖔᑕ ᓚᐃᓴᓐᓯᐅᑉ ᐃᓗᐊᓂ ᐊᕐᕌᒍ 2013-ᒥ?  

 

ᐋᓇ ᒪᒋᐅᕋ ᑭᐅᓚᐅᖅᑐᖅ ᔨᐅᕆ ᐅᐊᑦ ᐅᖃᐅᓯᕆᔭᖓᓄᑦ ᓈᓴᐅᑎᖓ 6.2 a)-ᒧᑦ ᐃᓱᒪᒋᖃᓯᐅᔾᔭᐅᔭᕆᐊᖃᕐᓂᖏᓐᓂᒃ 

ᓈᓴᐅᑎᖓᓃᑦᑐᑦ 6.3, ᐃᖅᑲᕐᒥ ᐱᕈᖅᑐᑦ.  ᓇᓗᓇᐃᖅᑕᐅᖁᓪᓗᒋᑦ ᖃᑦᓯᐅᓂᖏᑦ, ᑕᒪᓐᓇ ᐃᒪᕐᒥᐅᑕᓕᕆᔨᒃᑯᑦ 

ᐊᑐᐊᒐᖓᓃᖏᒻᒪᑦ, ᐅᓄᑲᓪᓚᒃᑐᑦ ᐊᑐᐊᒐᕐᓃᑦᑐᑦ ᐊᒃᑐᐊᓂᖃᖅᑐᑦ ᐃᖅᑲᕐᒥ ᐱᕈᖅᑐᓂᒃ (ᓲᕐᓗ ᐃᖅᑲᕐᒥᐅᑕᑦ 

ᐊᒃᑐᖅᑕᐅᓂᖏᓐᓄᑦ ᐊᑐᐊᒐᖅ, ᓴᖅᑭᑉᐸᓪᓕᐊᔪᓪᓗ ᐃᖃᓪᓕᐊᖅᑎᐅᔪᑦ ᐊᑐᐊᒐᖓ). ᐆᒃᑐᑎᒋᓗᒍ, ᑕᐃᒪᐃᑦᑐᓂᒃ 

ᑲᑎᓯᑎᓪᓗᒋᑦ ᒪᓕᒐᖏᑦ - ᐅᖃᖅᓯᒪᔪᖃᖏᒻᒪᑕ ᐅᖃᓕᒫᒐᑦ ᓇᓗᓇᐃᖅᓯᓯᒪᔪᓂᒃ ᐊᒃᑎᒋᓂᖏᓐᓂᒃ ᖃᓄᕐᓗ 

ᐊᒃᑐᐊᓂᖃᕐᒪᖔᑕ ᐃᖅᑲᕐᒥᐅᑕᓂᒃ ᐱᑎᓪᓗᒋᑦ ᒪᓕᒐᕐᓄᑦ. ᑕᒪᓐᓇ  ᐃᑲᔪᖅᑐᖅᑕᐅᑦᑎᐊᖅᑐᖅ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᒻᒪ ᐱᔭᕆᐊᑭᒡᓕᑎᑦᑎᔨᓄᑦ. 

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᑦ ᓂᓪᓕᐅᑎᖃᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᑦ 

ᐅᓄᑲᓪᓚᒃᑐᓂᒃ ᐊᑐᐊᒐᖃᕐᓂᖏᓐᓂᒃ ᑲᓇᑕᒥ, ᐊᒻᒪ ᐅᕙᒍᑦ ᐃᖃᓪᓕᐊᖅᑎᐅᔪᒍᑦ ᐱᐅᖅᓱᐊᕐᓂᕐᒥᒃ ᐃᓱᒪᖃᕋᑦᑕ, ᐊᒻᒪ 

ᒪᓕᖃᑦᑕᖅᑕᕗᑦ ᒪᓕᒐᐃᑦ ᓇᓗᓇᐃᖅᓯᒪᔭᕌᖓᑕ ᒪᓕᒋᐊᖃᕐᓂᖏᓐᓂᒃ.  ᓂᕆᐅᒃᑐᓪᓗ ᐃᓘᓐᓇᖏᑦ ᑐᑭᓯᖁᓪᓗᒋᑦ 

ᐊᒻᒪ ᐱᔭᕐᓂᖏᒻᒪᑦ ᐃᖃᓪᓕᐊᖅᑎᓄᑦ ᐊᖏᕈᑕᐅᔭᕆᐊᒃᓴᖅ ᑕᐃᒪᓐᓇ ᑎᑎᕋᖅᓯᒪᑎᓪᓗᒍ ᐊᒻᒪ ᐃᖅᑲᕐᒥᐅᑕᑦ 

ᐅᓄᕐᓂᖏᑦ ᐱᑕᖃᓐᖏᑎᓪᓗᒋᑦ. 

 

ᕋᐃ ᐋᓐᑐᕉᔅ, ᐃᒃᓯᕙᐅᑕᖅ, ᐅᖃᐅᓯᖃᓚᐅᖅᑐᖅ ᑕᒪᑐᒥᖓ ᒪᓕᒐᖃᕐᓂᕐᒥᒃ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪ NAFO-ᑯᑦ 

ᑎᒥᖁᑎᒋᔭᖓᓐᓂᒃ.  ᐃᒪᕐᒥᐅᑕᓕᕆᔨᒃᑯᑦ ᒫᓐᓇᐅᔪᖅ ᓇᓗᓇᐃᖅᓯᓯᒪᖏᒻᒪᑕ ᓇᓂ ᐃᖅᑲᕐᒥ ᐱᕈᖅᑐᖃᕐᒪᖔᑦ, ᐊᒻᒪ 

ᑕᒪᓐᓇ ᓇᓗᓇᐃᖅᑕᐅᓯᒪᔭᕆᐊᖃᖅᑐᖅ NAFO-ᑯᑦ ᒪᓕᒐᖏᓐᓂ ᐱᓪᓗᒍ ᓇᓗᓇᐃᖅᑎᖅᑕᐅᓯᒪᕙᓪᓕᐊᑐᐃᓐᓇᓕᕐᒪᑕ, 

ᐃᖏᕐᕋᓂᕆᔭᖓ ᓇᓗᓇᐃᖅᑎᕆᓂᕐᒧᑦ. 

 

ᒪᐃᑯ ᑕᓴ ᐃᓚᒋᐊᖅᓯᓚᐅᖅᑐᖅ ᖃᓄᐃᑦᑐᖃᖅᑐᕕᓂᐅᑎᓪᓗᒍ ᖃᐅᔨᓴᐃᓂᕐᒥᒃ  ᖃᓄᖅ ᑕᒪᓐᓇ ᐱᔾᔪᑎᐅᔪᖅ 

ᐃᓕᔭᐅᔪᓐᓇᕐᒪᖔᑦ ᐊᑐᐊᒐᕐᒧᑦ. ᐃᖃᓪᓕᐊᖅᑎᑦ ᐃᑲᔪᖅᓯᖃᑦᑕᖅᐳᑦ ᐋᖅᑭᒡᓱᐃᑎᓪᓗᒋᑦ ᑭᒡᓕᒃᓴᖓᓂᒃ ᐊᒻᒪ 

ᐊᐅᓚᔾᔭᐃᔨᐅᕗᑦ ᐃᖃᓪᓕᐊᖅᑎᑦ ᐃᓯᓴᒪᒋᔭᖏᑦ ᐊᑐᖅᑕᐅᖁᓱᒋᔭᖏᑦ.  ᐃᒻᒪᖃ ᐃᖃᓪᓕᐊᖅᑎᑦ ᑐᓂᓯᔪᓐᓇᕋᔭᕐᒥᔪᑦ 

ᑭᓱᑦ ᐊᑐᖅᑕᐅᔪᓐᓇᕋᔭᕐᒪᖔᑕ ᐅᓄᕐᓂᐅᔪᑦ ᐱᓪᓗᒋᑦ.  

 

ᔨᐅᕆ ᐅᐊᑦ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᐃᓚᒋᐊᖅᓯᓚᐅᖅᑐᑦ ᐊᒻᒪ ᓇᓗᓇᐃᖅᓯᓚᐅᖅᑐᑦ 

ᐱᔾᔪᑎᖃᑦᑎᐊᕐᓂᖓᓂᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ NAFO-ᑯᑦ ᐱᔾᔪᑎᖓᓐᓂᒃ ᓇᓗᓇᐃᖅᓯᓂᕐᒧᑦ ᐅᓄᕐᓂᖏᓐᓂᒃ.  

ᒫᓐᓇᐅᔪᖅ ᒪᑐᐃᖓᑦᑎᐊᕐᒪᑦ ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᐱᔪᒪᒍᑎᒃ, ᐃᓕᓯᔪᓐᓇᖅᑐᑦ 

ᐃᖃᓪᓕᐊᖅᑎᑦ ᑐᓂᔭᐅᓯᒪᔪᑦ ᐅᖁᒪᐃᓐᓂᕐᓂᒃ ᑮᓇᐅᔭᖃᕈᓐᓃᖅᑎᓪᓗᓂᒋᑦ.  ᐃᖃᓪᓕᐊᖅᑎᑦ 

ᑕᐃᒪᐃᓕᐅᕈᓐᓇᖏᒻᒪᑕ ᓇᓗᓇᐃᖅᑕᐅᑐᐊᕈᑎᒃ. 

 

ᑭᐊᓐᑐᕋ ᐅᕆᔾ ᐸᖕᓂᖅᑑᕐᒥ ᐃᖃᓪᓕᐊᖅᑐᑎᑦ ᓕᒥᑎᑦᑯᓐᓂᓐᖔᖅᑐᖅ ᐅᖃᐅᓯᖃᓚᐅᕐᒥᔪᖅ ᑕᒪᑐᒥᖓᑦᓴᐃᓐᓇᖅ 

ᓈᓴᐅᑎᖓᓂᒃ 6.3.c) ᐊᒻᒪ ᓂᓪᓕᐅᑎᖃᓚᐅᖅᑐᖅ 6.3 a) ᓇᓗᓇᐃᖅᓯᓯᒪᓂᖓᓂᒃ ᐃᒃᐱᖕᓇᓗᐊᖅᑐᓂᒃ 

ᐆᒪᔪᖃᕐᕕᐅᔪᓄᑦ, ᐊᒻᒪ ᐃᖃᓪᓕᐊᕐᕕᐅᖃᑦᑕᕆᐊᖃᕋᑎᒃ ᑕᐅᕙᒃᑯᐊ, ᐊᒻᒪ ᐱᖃᓯᐅᔾᔭᐅᔭᕆᐊᑐᖏᑦᑐᑦ ᑕᕝᕙᓂ. 

 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᑕᐃᒫᑦᓴᐃᓐᓇᖅ ᐃᓱᒫᓗᒍᑎᖃᕐᓂᖏᓐᓂᒃ ᐊᔾᔨᖏᓐᓂᒃ  

ᔨᐅᕆ ᐅᐊᑦ ᐃᖅᑲᕐᒥᐅᑕᑦ ᐱᕈᕐᓂᖏᓐᓄᑦ, ᐊᒻᒪ ᓇᓗᓇᐃᖅᓯᓚᐅᖅᑐᖅ ᓈᓴᐅᑎᖓ 6.5 b) ᐱᖃᓯᐅᔾᔨᓯᒪᓂᖓᓂᒃ 

ᐃᖃᓗᒡᔪᐊᕐᓂᒃ.  ᑖᓐᓇ ᓄᑖᖑᖕᒪᑦ, ᐊᒻᒪ ᐅᑎᕐᔭᖅᓯᒪᔪᖅ ᑎᓄᔾᔨᕕᖕᒧᑦ ᐅᕝᕙᓗ ᐃᑭᕐᒥ ᐃᖃᓪᓕᐊᓂᕐᒧᑦ, 

ᐃᖃᓪᓕᐊᕐᓂᖅ ᒪᑐᔭᐅᑐᐃᓐᓇᕆᐊᖃᖅᐳᖅ ᐃᖃᓗᒡᔪᐊᕐᓂᖅᐸᑕ.  ᑕᐃᒪᐃᒻᒪᑦ, ᐊᐱᖅᑯᑕᐅᓕᖅᑐᑦ ᖃᓄᐃᒻᒪᑦ 

ᐱᖃᓯᐅᔾᔭᐅᓯᒪᖕᒪᖔᑕ ᐃᖃᓗᒡᔪᐊᑦ? 

ᐋᓇ ᒪᒋᐅᕋ ᐅᖃᐅᓯᖃᓚᐅᖅᑐᖅ ᖃᐅᔨᓴᖅᑕᐅᔭᕆᐊᖃᕐᓂᖏᓐᓂᒃ ᐃᒃᐱᖕᓇᓗᐊᖅᑐᑦ ᐆᒪᔪᑦ, ᐱᖃᓯᐅᑎᓪᓗᒍ 

ᐃᓱᒫᓗᒍᑕᐅᔪᑦ ᐃᖃᓗᒡᔪᐊᑦ. 

 

ᔨᐊᕝ ᒪᕇᔅ  ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᐅᖃᐅᓯᒃᓴᖃᓚᐅᖅᑐᑦ ᓄᓇᕗᒥᑦ ᓄᓇᕗᒧᑦ ᓄᒃᑎᕆᓂᕐᒥᒃ 

ᐊᒻᒪ ᓄᓇᕗᒥ ᖃᓪᓗᓈᑦ ᓄᓇᖓᓐᓄᑦ.  ᖃᓄᕐᓕ ᑕᒪᓂᓐᓇ ᐊᑑᑎᖃᖅᐸ ᐱᓕᕆᕝᕕᖕᒥ ᐱᓕᕆᔭᐅᔪᑦ 

ᐃᖏᕐᕋᓂᖓᓄᑦ? ᖃᓄᐃᓕᐅᕈᑕᐅᓂᐊᖅᐸᑦ ᑖᒃᑯᐊ ᑐᓴᒐᒃᓴᐅᔪᒃ? 

 

ᓵᓐᑐᕋ ᑯᐊᓯᐊᔅᓂ ᐃᒪᕐᒥᐅᑕᓕᕆᔨᒃᑯᑦ ᓂᓪᓕᐅᑎᖃᓚᐅᐃᕐᒥᔪᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᖏᓐᓂᒃ ᐊᒻᒪᓗ ᐅᖃᕐᑐᑎᒃ   

ᑕᐃᒪᓕ ᐃᖃᓪᓕᐊᖅᑎᑦ ᐊᒻᒪᓗ ᑲᑎᒪᔨᑦ ᐃᓚᒋᓕᐅᔾᔨᒍᒪᒍᑎᒃ ᓇᓗᓇᐃᕐᑕᓄᑦ ᐊᐅᓚᑦᓯᓂᕐᒧᑦ ᐱᒋᐊᙵᐅᑎᓄᑦ 

ᑕᒪᑐᒧᖓ ᐱᔾᔪᑎᒥᒃ ᑲᑎᓐᖓᔪᑦ ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᖏᓐᓄᑦ 

ᐱᖃᓯᐅᔾᔭᐅᓕᕈᓐᓇᕋᔭᖅᑐᖅ ᒪᓕᒐᐅᓗᓂ ᓚᐃᓴᓂᓐᓯᒥ.  ᑕᒪᑐᒧᖓ ᐅᖃᐅᓯᖃᓚᐅᕐᒥᔪᖅ ᐲᑕ ᑮᓇᐃᓐᓇᐅᑉ 

ᐊᐱᖅᑯᑎᒋᖅᑲᐅᔭᖓᓄᑦ. 

 

ᐲᑕ ᑮᓇᐃᓐᓇᖅ  ᐊᐱᕆᓕᓚᐅᖅᑐᖅ ᑕᒪᑐᒧᖓ ᐊᒃᑐᐊᔪᒥᒃ.  ᑕᐃᒪᓕ ᐊᑐᐊᒐᖅ ᐊᔾᔨᖃᖏᑉᐸᑦ ᐃᒪᕐᒥᐅᑕᓕᕆᔨᒃᑯᑦ 

ᐊᑐᐊᒐᖏᓐᓂᒃ ᓇᓕᒡᓕ ᓴᓐᖏᓂᖅᓴᐅᒐᔭᖅᐸ ᒪᓕᒋᐊᖃᕐᓗᒍ? 

 

ᒪᐃᑯ ᑕᓴ ᐅᖃᓚᐅᖅᑐᖅ ᓇᓗᓇᖏᒻᒪᑦ ᐃᓗᐊᓂ ᓄᓇᕗᑦ ᐊᑐᕆᐊᓕᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪ 

ᐃᒪᕐᒥᐅᑕᓕᕆᔨᒃᑯᑦ ᑲᑐᔾᔨᓪᓗᑎᒃ ᐱᓕᕆᐊᖃᕐᒪᑕ ᐊᒻᒪ ᐃᒻᒥᖕᓄᑦ ᑕᑎᒌᒋᐊᖃᕐᓂᖏᓐᓂᒃ.  ᐃᒪᐃᓕᖓᔪᕐᓕ ᒥᓂᔅᑕ 

ᑭᖑᓪᓕᖅᐹᖑᓪᓗᓂ ᐃᓱᒪᓕᐅᖅᑎᐅᕗᖅ ᒪᓕᒡᓗᒋᑦ ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᔭᕆᐊᖃᖅᑐᑦ.  ᒥᓂᔅᑕ 

ᐊᖏᖅᓯᔨᐅᕗᖅ, ᐋᒃᑳᖅᓯᔨᓕᐅᓪᓗᓂᓗ ᐅᕝᕙᓗ ᐋᖅᑭᒋᐊᕆᔪᓐᓇᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᐃᓱᒪᓕᐊᕆᔭᖏᓐᓄᑦ.  ᐃᒪᖅ ᓯᓚᑖᓃᑦᑐᖅ ᓄᓇᕗᔪᑦ ᐱᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐅᖃᐅᔾᔨᖏᐊᕐᓂᕐᒥᒃ ᐱᓕᕆᐊᒃᓴᖃᕈᑎᒋᔭᖓᑦ.  ᑕᐃᒪᓕ ᐃᓗᐊᓃᓐᓂᖏᑉᐸᑕ ᑲᑎᓐᖓᔪᓄᑦ ᐃᒪᕐᒥᐅᑕᖅᓯᐅᓂᕐᒧᑦ 

ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂ ᒪᓕᒃᑕᐅᑎᑦᓯᔪᓐᓇᕋᔭᖏᑦᑐᑦ.  ᐃᒻᒥᒃᑯᑦ ᐊᑭᓴᖅᑐᖃᑦᑕᐅᑎᔪᓂᒃ ᐊᑐᐊᒐᑦ ᐃᓗᐊᓂ 

ᐱᑕᖃᕐᓂᐊᖏᑦᑐᖅ ᐊᑯᓐᓂᐊᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ. 

 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ ᐅᑎᕈᑎᖃᓚᐅᖅᑐᖅ ᐅᖃᐅᑎᒋᖅᑲᐅᔭᖓᓄᑦ 

ᔨᐅᕆ ᐅᐊᑦ, ᐊᒻᒪ ᓇᓗᓇᐃᖅᓯᓚᐅᖅᑐᖅ ᑕᒪᓐᓇ ᐱᖃᓯᐅᔾᔨᓯᒪᓂᖓᓂᒃ ᒪᓕᒐᖅᑎᒍᑦ ᐊᑐᖅᑕᐅᔭᕆᐊᖃᖅᑐᓂᒃ.  

ᑐᑭᓯᓚᐅᖅᑐᖅ ᐱᖁᔭᐃᑦ ᐊᒻᒪ ᒪᓕᒐᐃᑦ ᐱᓪᓗᒋᑦ, ᑭᓯᐊᓂᓕ ᐊᑐᐊᒐᖅᑕ ᑖᓐᓇ ᓇᓗᓈᕿᖃᑦᑕᕐᒃᒪᑦ ᐃᓛᓐᓂᒃᑯᑦ.  

ᐊᑐᐊᒐᖅ ᐅᖃᐅᓯᖃᕐᒥᔪᑦ ᐊᑑᑎᖃᖅᑐᓂᒃ ᖃᐅᔨᓴᐃᔭᕆᐊᖃᕐᓂᕐᒥᒃ ᐊᒻᒪ ᐅᓂᒃᑲᐅᓯᖃᕆᐊᖃᕐᓂᕐᒥᒃ, ᐊᒻᒪ ᓱᓕ, 

ᑕᒪᓐᓇ ᐊᑐᕆᐊᖃᓕᕆᓪᓗᓂ.  ᓇᓗᓇᐃᖅᓯᓯᒪᓪᓗᐊᕋᑎᒡᓗ, ᑭᓯᓂᐊᓕ ᐅᖃᖅᓯᒪᓪᓗᑎᒃ ᒪᓕᒐᖅᑎᒍᑦ 

ᐊᑐᖅᑕᐅᔭᕆᐊᖃᕐᓂᖓᓂᒃ.  ᖃᓄᕐᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᒥᕐᕈᓇᖃᑦᑕᖅᐸᑦ 

ᒪᓕᑦᑎᐊᓕᕋᓗᐊᕐᒪᖔᑕ ᒪᓕᒐᕐᓂᒃ?  ᑕᒪᓐᓇ ᓇᓗᓇᐃᖅᑕᐅᔭᕆᐊᖃᖅᑐᖅ.  ᐃᓱᒫᓗᓇᕐᒪᑦ ᐃᖃᓗᒡᔪᐊᑦ 

ᐃᓕᔭᐅᒃᐸᑕ ᐊᒻᒪ ᐃᓕᓯᖁᔨᓚᐅᓐᖏᑎᓪᓗᒋᑦ ᐃᖃᓪᓕᐊᖅᑎᐅᔪᑦ ᓇᓕᑐᐃᓐᓇᖅ.  ᓇᑭᓐᖔᕐᒪᓪᓕ, 

ᐃᒪᕐᒥᐅᑕᓕᕆᔨᒃᑯᓐᓃᑦ 

 

ᐆᒃᑑᑎᒋᓗᒍ, ᐃᖃᓪᓕᐊᖅᑎᐅᔪᑦ ᐃᓕᕆᐊᖃᖅᑎᓪᓗᒋᑦ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᐅᔾᔨᖅᓱᖁᔨᒃᐸᑕ, 

ᐅᖃᐅᑕᐅᔭᕆᐊᖃᖅᑐᖅ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑕᐃᓂᕐᒧᑦ ᑲᑎᒪᔨᕋᓛᖏᓐᓄᑦ, ᑭᓇᐅᑉ ᑕᒪᓐᓇ ᑕᑯᓐᓇᕐᒪᖔᒍ 

ᐅᔾᔨᖅᓱᖁᔨᓂᖅ ᐱᕐᔪᐊᖑᓗᓂ ᐊᒻᒪ ᓇᓗᓇᐃᖅᓯᓯᒪᓪᓗᑎᒃ ᓴᓐᖏᓂᖅᓴᒃᑯᑦ ᐱᓕᕆᔭᐅᔪᒪᓂᖓᓂᒃ 

ᐃᒪᕐᒥᐅᑕᓕᕆᔨᒃᑯᓐᓄᑦ.  ᐱᖁᔭᖅᑎᒍᑦ ᒪᓕᒋᐊᖃᖅᐸᑦ, ᓱᑲᑎᖅᑕᐅᔭᕆᐊᓕᒃ ᐊᒻᒪ ᑐᑭᓯᒪᑎᑕᐅᑦᑎᐊᕐᓗᑎᒃ 

ᐃᖃᓪᓕᐊᖅᑎᐅᔪᑦ ᑭᓱᓂᒃ ᒪᓕᒐᖅᑕᖃᕐᒪᖔᑦ. 

 

ᔨᐅᕆ ᐅᐊᑦ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ ᐅᖃᓚᐅᖅᑐᖅ ᐃᖃᓗᒡᔪᐊᑦ 

ᐱᑕᖃᕆᐊᖃᕐᓂᖏᓐᓂᒃ ᐱᓪᓗᒍ ᑲᑎᓐᖓᔪᓄᑦ ᐃᒪᕐᒥᐅᑕᖅᓯᐅᓂᕐᒧᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᑦ 

ᐱᔭᕆᐊᖃᖅᑎᑦᑎᖕᒪᑕ. 

ᑖᓐ ᑲᓂᖕᕼᐊᒻ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᒃᑯᓐᓂᓐᖔᖅᑐᖅ ᐅᖃᐅᓯᖃᓚᐅᖅᑐᖅ ᐃᖃᓗᒡᔪᐊᓂᒃ.  

ᐃᒪᐃᑉᐸᓪᓚᐃᔪᖅ ᐊᑐᓂ ᑲᑎᒪᔭᖅᑐᖃᑕᐅᓯᒪᔪᑦ ᐊᑐᖃᑦᑕᕐᓂᖏᓐᓂᒃ ᓄᓗᐊᓂᒃ, ᖃᓄᐃᑦᑑᒐᔭᖅᐸᑦ ᐊᑕᐅᓯᐅᓗᑏᒃ 

ᓄᓗᐊᑦ? ᒪᓕᓕᕇᖏᓐᓇᑦᑎᒎ ᒪᓕᒐᐃᑦ ᐅᓪᓗᒥ? 

 

ᐋᑕᒥ ᕖᑯ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᒃᑯᓐᓂᓐᖔᖅᑐᖅ ᐅᖃᐅᓯᖃᓚᐅᕐᒥᔪᖅ ᐃᖃᓗᒡᔪᐊᓂᒃ, ᑎᓄᔾᔨᕕᖕᒥ. 

ᐅᖃᐃᓐᓇᖃᑦᑕᖅᓯᒪᔪᑦ ᐱᔭᐅᖃᑦᑕᖅᓯᒪᓂᖏᓐᓂᒃ ᐱᔭᐅᒐᓱᐊᓐᖏᑎᓪᓗᒋᑦ.  ᑕᒪᕐᒥᒃ ᐃᖃᓗᒡᔪᐊᕋᓱᐊᕐᓂᖅ ᐊᒻᒪ 

ᖃᓕᕋᓕᖕᓂᐊᕋᓱᐊᕐᓂᖅ ᑕᒪᕐᒥᒃ ᐊᑐᖃᑦᑕᕐᒪᑕ ᐅᔪᒃᑭᐊᑯᑖᓂᒃ ᑎᓄᔾᔨᕕᖕᒥ.  ᐅᖃᐅᓯᖃᖃᑦᑕᕆᐊᖃᖅᐸᑦ 

ᖃᓕᕋᓕᖕᓂᐊᖅᑎᓄᑦ, 25−ᖑᔪᑦ ᐃᖃᓪᓕᐊᖅᑎᐅᔪᑦ?  ᐸᖕᓂᖅᑑᕐᒥᓕ, ᖃᐅᔨᒪᔪᑦ ᐃᖃᓗᒡᔪᐊᖃᖃᑦᑕᖏᒻᒪᑦ 

ᖃᓕᕋᓕᖕᓂᐊᖅᑎᓪᓗᒋᑦ.  ᑖᒃᑯᐊ ᒪᓕᒐᐃᑦ ᐊᑐᐊᒐᕐᒥ ᐊᑐᕆᐊᖃᖅᑎᑦᑎᔪᑦ ᐃᓱᒪᓇᖅᑐᖅ ᐆᒃᑐᕋᖅᑕᐅᑳᓚᐅᕐᓗᑎᒃ 

ᐊᓯᖏᑦ ᖃᓕᕋᓕᖕᓂᐅᑎᑦ ᐱᐅᓂᖅᐹᖑᕗᖅ. 

 

ᒪᐃᑯ ᑕᓴ ᑭᐅᓚᐅᖅᑐᖅ ᑖᓐ ᑲᓂᖕᕼᐊᒻ ᐅᖃᐅᓯᖓᓄᑦ. ᐃᖃᓕᐊᖅᑎᑦ ᐊᑕᐅᓯᑦᑕᐃᓐᓇᕐᒥᒃ ᖃᓕᕋᓕᖕᓂᐊᕈᑎᖃᓕᕈᑎᒃ, 

ᐄ ᒪᓕᒃᓯᒪᒐᔭᖅᑐᑦ.  ᑭᓯᐊᓂᓕ ᐃᓚᒋᐊᖅᑕᐅᔾᔪᑎᖓ ᐃᖃᓗᒡᔪᐊᓂᒃ ᐱᓪᓗᒋᑦ, ᐃᓱᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᖃᐅᔨᒋᐊᕈᓐᓇᖅᑐᑦ ᖃᓄᖅ ᐃᓕᔭᐅᓐᓂᕐᒪᖔᑦ ᐊᑐᐊᒐᐃᑦ ᐃᓗᐊᓄᑦ. 

 

ᐋᓇ ᒪᒋᐅᕋ ᑕᑯᔪᖅ ᐅᖃᐅᑕᐅᔪᓂᒃ ᓇᓗᓇᐃᖅᓯᖁᔨᔪᓂᒃ ᐱᒻᒪᕆᐅᓂᖓᓂᒃ ᐊᒻᒪ ᑎᑎᕋᖅᑕᐃᓐᓇᕆᓪᓗᒋᑦ.  

ᐱᔾᔪᑎᒋᔭᖏᑦ ᒪᓕᒐᕐᓄᑦ ᐃᓕᓯᐅᖅᑲᐃᓂᖅ ᑕᒪᒃᑯᐊ ᐱᕕᒃᓴᐅᔪᑦ ᐱᐅᖅᓱᐊᕆᐊᖃᕐᓂᕐᒧᑦ ᐃᓱᒫᓗᒍᑕᐅᔪᑦ 

ᒥᑭᓐᓂᖅᓴᐅᖁᓪᓗᒋᑦ, ᑎᒍᒥᐊᖅᑎᐅᔪᓪᓗ ᑰᑕᓂᒃ ᓱᒋᐊᖅᓯᔪᓐᓇᖃᑦᑕᖁᓪᓗᒋᑦ. 

 

ᑭᐅᓪᓗᓂ ᑖᓐ ᑲᓂᖕᕼᐊᒻᒧᑦ ᖃᓕᕋᓕᖕᓂᐊᕈᑎᑦ ᒪᓕᒐᖃᕐᓗᑎᒃ ᐸᖅᑭᒡᓯᔾᔪᑎᑦ ᐸᕐᓇᐅᑎᑦ ᐃᓗᐊᓂ ᑕᐃᒪᓐᓇ 

ᐃᓕᔭᐅᔪᓐᓇᕋᔭᖅᑐᑦ ᐊᖑᒻᒪᑎᓕᕐᓂᐊᕐᒪᑕ ᒪᓕᒐᕐᓄᑦ, ᐊᒻᒪ ᑐᓴᒐᒃᓴᓂᒃ ᑐᓂᓯᓗᑎᒃ ᐃᖃᓪᓕᐊᒐᒃᓴᓂᒃ 

ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᖏᑦ. 

 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᓇᓗᓇᐃᖅᓯᓚᐅᖅᑐᖅ ᑭᑭᓪᓗᒋᑦ 

ᐃᖃᓗᒡᔪᐊᑦ (ᐃᓱᒪᒋᓚᐅᖅᑕᖏᑦ ᐲᖅᑕᐅᓂᐊᖅᑐᒋᓪᓗᓂᒋᑦ); ᐊᓯᖏᓪᓗ ᐊᐃᕙᐅᑕᐅᔪᑦ ᐃᓗᐊᓃᓕᕇᕐᒪᑕ 

ᐊᑐᐊᒐᐅᑉ.  ᐋᖅᑭᒡᓱᖅᑕᐅᑦᑎᐊᕐᓗᑎᒃ ᐅᖃᐅᓯᖅᑕᖏᑦ, ᓲᕐᓗ ᓇᓂᓯᓐᓂᕈᑎᒃ ᐃᖅᑲᕐᒥᐅᑕᓂᒃ ᐱᕈᖅᑐᓂᒃ 

ᓇᓗᓇᐃᖅᓯᑐᐃᓐᓇᖏᓪᓗᑎᒃ, ᐱᐅᓂᖅᓴᐅᓕᕋᔭᖅᑐᖅ ᑕᐃᒪᐃᓕᖓᒃᐸᑦ ᑕᒪᓐᓇ. 

 

ᐲᑕ ᑲᓇᔪᖅ ᑎᓄᔾᔨᕕᖕᒥ ᐃᖃᓪᓕᐊᖅᑎᑦ ᓕᒥᑎᑯᓐᓂᓐᖔᖅᑐᖅ (CSFL) ᐅᖃᐅᓯᖃᓚᐅᖅᑐᖅ ᐃᖃᓗᒡᔪᐊᕐᓂᒃ ᐃᓗᐊᓂ 

ᑎᓄᔾᔨᕕᐅᑉ, ᐃᓱᒪᓚᐅᖅᑐᖅ ᖃᓄᖅ ᑕᒪᓐᓇ ᐱᓕᕆᔭᐅᔪᓐᓇᕐᒪᖔᑦ.  ᐃᒻᒪᖃ 

ᐊᑲᐅᓐᖏᓕᐅᕈᑎᑕᖃᑐᐃᓐᓇᕆᐊᖃᕐᒪᑦ ᐱᔭᐅᒐᓱᐊᖏᓪᓗᑎᒃ ᐱᔭᐅᔪᕕᓂᐅᒃᐸᑕ.  ᖃᐅᔨᒪᖏᑦᑐᖅ ᓯᓚᑖᓂᒃ 

ᑎᓄᔾᔨᕕᐅᑉ ᖃᖏᖅᑐᐊᑕ, ᐃᑭᖅᐸᓯᖕᒦᒻᒪᑕ ᐃᖃᓗᒡᔪᐊᑦ.  ᑭᓱᓂᒡᓕ ᐱᖃᑦᑕᕐᒪᑕ ᐃᑭᕐᒥ ᐱᔭᐅᒐᓱᐊᖏᑦᑐᓂᒃ? 

ᐊᑕᐅᓯᕐᒥᒃ ᖃᓕᕋᓕᖕᓂᐊᕈᑎᓂᑦ ᑕᐃᒃᑯᐊ ᐱᓗᐊᖅᑐᒥᒃ, ᒪᓕᒐᖃᖅᑎᑕᐅᔪᑦ ᐊᑐᖅᑕᐅᓂᒃᓴᖏᓐᓄᑦ ᑎᓄᔾᔨᕕᖕᒥ 

ᖃᓕᕋᓕᖕᓂᐊᖅᑎᓪᓗᒋᑦ.  ᓇᓗᓇᐃᖅᓯᓯᒪᔪᑦ ᐃᖃᓪᓕᐊᖅᑎᑦ ᐊᕐᕌᒍᑉ ᐃᓗᐊᓂ ᖃᓕᕋᓕᖕᓂᐊᕐᕕᐅᕙᖏᑦᑐᑦ 

ᐃᓚᖏᑦ.  ᓇᓗᓇᐃᖅᓯᓯᒪᖕᒥᔪᑦ ᖃᓕᕋᓕᕋᓛᖃᕐᓂᖓᓂᒃ, ᐃᒻᒪᖃᓗ ᐊᑲᐅᖏᓕᐅᕈᑎᖃᑐᐃᓐᓇᕆᐊᖃᖅᐳᑦ 

ᐱᔮᖅᑯᒻᒥᐅᖏᑦᑐᖅ ᐱᕈᖅᐸᓪᓕᐊᔪᑦ ᓱᓕ ᐱᔭᐅᖃᑦᑕᕐᓂᖏᓐᓄᑦ. 

 

ᑭᐊᓐᑐᕋ ᐅᕆᔾ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᓇᓗᓇᐃᖅᓯᖁᔨᓚᐅᖅᑐᖅ ᐊᓪᓚᕕᐅᑉ ᐃᓗᐊᓂ 

ᕿᒥᕐᕈᓂᕐᒥᒃ ᐃᒪᕐᒥᐅᑕᓕᕆᔨᒃᑯᓐᓂ ᐊᒻᒪ ᑐᓴᕈᒪᓚᐅᖅᑐᖅ ᓂᓪᓕᐅᑎᖃᕈᓐᓇᕐᒪᖔᑕ ᖃᐅᔨᔭᐅᔪᓄᑦ.  

 

ᓵᓐᑐᕋ ᑯᐊᕐᓯᓐ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᐅᖃᓚᐅᖅᑐᖅ ᐃᒪᕐᒥᐅᑕᓕᕆᔩᑦ ᑐᓂᓯᓂᐊᕐᒪᑕ ᐅᖃᐅᓯᖏᓐᓄᑦ 

ᐊᓯᔾᔨᕈᑎᓂᒃ ᑕᐃᑲᓂ ᐆᒪᔪᓕᕆᔨᕐᔪᐊᑦ ᐊᑐᐊᒐᖏᓐᓂ ᐊᑕᔪᓂᒃ ᓇᓗᓇᐃᔭᐃᓂᕐᒧᑦ ᐅᓂᒃᑳᓂᒃ ᑎᙵᕕᒋᓗᒋᑦ 

ᖃᐅᔨᔭᑦ ᑖᒃᑯᐊ ᐃᓗᐊᓂ ᕿᒥᒡᕈᓂᕐᒥᒃ. 

 

ᕌᔾᔪ ᐊᓕᕙᖅᑕᖅ ᓂᓪᓕᓚᐅᖏᑦᑐᖅ ᑕᒪᑐᒧᖓ.  



ᒫᔾᔨ 28, 2012 

 
 

10 
 

 

ᐅᐃᓐ ᓕᓐᔾ, ᑐᑭᒧᐊᒃᑎᑦᑎᔨ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᓄᓇᕗᑦ ᒐᕙᒪᒃᑯᖏᓐᓂ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓᓐᓂᓐᖔᖅᑐᖅ, ᓈᓚᑲᑕᒃᑲᒥ ᐅᖃᐅᑕᐅᔪᓂᒃ ᐊᒻᒪ ᑐᓵᑲᑕᒡᖢᓂᒋᑦ ᑭᐅᔾᔪᑕᐅᔪᑦ ᐃᖃᓗᒡᔪᐊᑦ ᐱᓪᓗᒋᑦ 

ᖃᐅᔨᓴᖅᑎᒻᒪᕆᑦ ᑭᒡᓕᓯᓂᐊᖅᑎᑦ ᑐᓴᒐᒃᓴᖃᖏᒻᒪᑕ ᐃᓱᒫᓗᒍᑕᐅᔭᕆᐊᖃᕐᒪᖔᑕ ᐃᖃᓗᒡᔪᐊᑦ ᓄᓇᕗᒥ.  

ᓇᓗᓇᐃᖅᓯᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᐃᓚᐅᖅᓯᒪᖕᒪᑕ ᐊᕐᕌᓂ ᓇᓂᓯᓚᐅᖅᓯᒪᖕᒪᑕ ᐃᖃᓗᒡᔪᐊᑦ 

ᐃᕐᓂᐅᕐᕕᖓᓐᓂᒃ.  ᐱᐅᖅᓱᐊᖅᑕᐅᔭᕆᐊᖃᖅᐹᓐ ᐃᓱᒫᓗᒍᑕᐅᔭᕆᐊᖃᖅᐹᓐ ᓄᓇᕗᒥ?  

 

ᐳᕋᐃᐊᓐ ᐴᒃ, ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᓄᑦ ᐃᓚᒋᔭᐅᔪᖅ, ᓇᓗᓇᐃᖅᓯᓚᐅᖅᑐᖅ 

ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᓯᕗᒧᐊᒃᑎᑦᑎᑦᑎᐊᕋᔭᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᐊᒃᓴᖏᓐᓂᒃ ᓇᓗᓇᐃᖅᓯᓂᕐᒧᑦ 

ᐅᓂᒃᑳᓕᐅᖁᓪᓗᒋᑦ ᐊᒻᒪ ᐋᖅᑭᒡᓱᖅᑕᐅᔪᓐᓇᖅᑐᑦ ᐱᖃᑎᒋᔭᐅᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ. 

 

ᔨᒥ ᓅᐳᓪ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᓪᓚᕕᖕᒥ ᐊᐅᓚᑦᓯᔨᖓ ᐅᖃᐅᓯᖃᓚᐅᖅᑐᖅ ᐃᖃᓗᒡᔪᐊᓂᒃ, 

ᑲᑎᒪᔨᐅᔪᑦ ᐊᐱᕆᔭᐅᓚᐅᕐᒪᑕ ᐊᓯᔾᔨᖅᓯᖁᔭᐅᓪᓗᑎᒃ ᓂᒃᓯᐅᑉ ᐊᖏᓂᖓᓂᒃ, ᑭᐅᔾᔪᑕᐅᓪᓗᓂ 

ᐃᖃᓗᒡᔪᐊᖃᑦᑕᕐᓂᖏᓐᓄᑦ, ᐊᒻᒪ ᖃᓕᕋᓕᖕᓂᐊᕈᑎᖏᑦ ᐊᓯᐅᔨᔭᐅᖏᓐᓂᖅᓴᐅᖁᓪᓗᒋᑦ. ᖃᓄᐃᒻᒪᓪᓕ 

ᐃᓱᒫᓗᒍᑕᐅᔪᓐᓃᖅᐸᑦ ᒫᓐᓇ ᐃᖃᓗᒡᔪᐊᑦ? 

 

ᐃᐅᕆ ᑳᓐ, ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᐅᖃᐅᓯᖃᓚᐅᖅᑐᖅ ᐱᐅᓂᖓᓂᒃ ᒪᑐᐃᖓᑦᑎᐊᖅᑐᒥᒃ ᑕᒪᓐᓇ 

ᓂᓪᓕᐊᔾᔪᑕᐅᑎᓪᓗᒍ ᐃᓱᒫᓗᒍᑕᐅᔪᖅ ᐆᒃᑐᕋᐅᑎᓕᐊᒧᑦ ᐊᑐᐊᒐᒃᓴᒧᑦ.  ᓯᕗᓂᒃᓴᒧᑦ ᑕᑯᓐᓇᕆᐊᖃᕋᑦᑕ, ᐊᒻᒪ 

ᐅᖃᓚᐅᖅᑐᖅ ᐊᔭᐅᖅᑐᐃᔪᒪᓂᖓᓂᒃ ᐱᓕᕆᕝᕕᖓᓐᓂᒃ, ᐊᒻᒪ ᑕᐃᒪᐃᓕᐅᕐᓂᐊᖅᑐᖅ ᐱᖃᑎᒋᓗᒋᑦ 

ᐃᒪᕐᒥᐅᑕᓕᕆᔨᒃᑯᑦ ᐊᖓᔪᖅᑳᖃᕐᕕᐊ ᐱᓇᓱᐊᕈᓯᐅᓂᐊᖅᑐᒥ.   ᐃᖃᓪᓕᐊᖅᑐᓕᕆᓂᕐᒧᑦ ᐋᖅᑭᒋᐊᕆᓂᕐᒧᑦ 

ᑲᑎᒪᓂᖃᕐᓂᐊᖅᑐᑦ ᐱᓇᓱᐊᕈᓯᐅᓂᐊᖅᑐᒥᒃ ᐊᒻᒪ ᑕᐃᑲᓂ ᑐᓴᒐᒃᓴᖃᕐᓂᖅᓴᐅᓂᐊᖅᑐᒃᓴᐅᕗᑦ ᐱᔭᐅᒐᓱᐊᖏᑦᑐᑦ 

ᐱᔭᐅᖃᑦᑕᕐᓂᖏᓐᓄᑦ ᐊᒻᒪ ᐃᖅᑲᕐᒥᐅᑕᓄᑦ ᐊᑐᐊᒐᐅᔪᑦ, ᑕᐃᑦᓱᒪᓂᐅᓕᖅᐸᑦ ᓂᓪᓕᐅᑎᒋᔪᓐᓇᕋᔭᖅᑕᖓ ᑕᒪᓐᓇ. 

 

ᐱᒻᒪᕆᐅᕗᖅ ᐅᖃᖃᑎᖃᕆᐊᒃᓴᖅ ᑎᒥᐅᔪᓄᑦ ᐃᖃᓪᓕᐊᖅᑐᓕᕆᓂᕐᒥᒃ, ᐃᓚᒋᓪᓗᒍ ᐊᐅᓚᑕᐅᓂᖓᓄᑦ 

ᐅᓂᒃᑳᕆᔭᐅᔪᑦ ᐱᔭᐅᒐᓱᐊᖏᑦᑐᑦ ᐱᔭᐅᖃᑦᑕᕐᓂᖏᓐᓄᑦ ᐊᑐᐊᒐᐃᑦ.  ᑕᒪᑐᒧᖓ ᓅᑉᐸᓪᓕᐊᓕᖅᑐᑦ 

ᐊᕙᑎᒥᐅᑕᓕᕆᓂᕐᒧᑦ  ᑭᐅᑐᐃᓐᓇᖏᑦᑐᑦ ᑕᒪᒃᑯᓄᖓ ᐆᒪᔪᓄᑦ ᐃᓱᒫᓗᒍᑕᐅᔪᓄᑦ.  ᐃᓂᖃᐃᓐᓇᐅᔭᕐᓂᐊᖅᑐᖅ 

ᐱᐅᓯᒋᐊᖅᑕᐅᔪᓐᓇᕐᓗᑎᒃ ᐊᑐᐊᒐᐃᑦ. 

 

ᐳᕋᐃᐊᓐ ᐴᒃ ᐴᒃ ᖃᐅᔨᒪᔨᑕᖏᓐᓂᑦ ᓂᓪᓕᐅᑎᖃᓚᐅᖅᑐᖅ ᐱᐅᔪᒥ ᓄᓇᕐᔪᐊᕐᒥ, ᐃᒪᕐᒥᐅᑕᖅᓯᐅᓂᕐᒧᑦ ᒥᐊᓂᖅᓯᔾᔪᑎᑦ 

ᐸᕐᓇᐅᑎᖏᑦ ᑭᐅᒐᔭᕐᒪᑕ ᐱᔾᔪᑕᐅᔪᓄᑦ ᖃᓕᕋᓕᖕᓂᐊᖅᑎᓄᑦ.  ᑕᒪᑐᒧᖓ ᐊᐱᖅᑯᑎᖃᓚᐅᖅᑐᖅ ᖃᓄᖅ 

ᐊᑯᓂᐅᑎᒋᔪᒥᒃ ᑭᐅᕕᒃᓴᖃᖅᑎᑕᐅᓂᐊᕐᒪᖔᑕ ᓄᑖᓄᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᒃᓴᖏᓐᓄᑦ? 

 

ᐃᐅᕆᒃ ᑳᓐ ᐃᒪᕐᒥᐅᑕᓕᕆᔨᒃᑯᓐᓂᑦ ᐅᖃᓚᐅᖅᑐᖅ ᐱᕕᒃᓴᖃᕐᓂᖏᓐᓂᒃ ᖃᓕᕋᓕᓕᕆᓂᕐᒧᑦ ᑲᑎᓐᖓᔪᑦ 

ᐃᒪᕐᒥᐅᑕᖅᓯᐅᓂᕐᒧᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᑦ ᑲᑎᒪᔾᔪᑕᐅᓕᖅᐸᑕ, ᐊᒻᒪᓗ ᕿᓂᖅᑐᑦ ᐅᑭᐊᒃᓵᒥ ᑭᓯᐊᓂ 

ᑲᑎᒪᖁᔨᓪᓗᑎᒃ ᐱᓴᕋᐃᖏᓐᓂᖅᓴᐅᓗᑎᒃ.  ᐱᖃᑎᒋᔭᐅᓗᑎᒃ ᐊᓯᖏᑦ ᓄᑖᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᖏᑦ, 

ᐃᒪᕐᒥᐅᑕᓕᕆᔨᒃᑯᑦ ᒫᓐᓇᐅᓂᖓᓂ ᑐᓴᕋᓱᐊᕐᓂᖃᕐᒪᑕ, ᐱᕕᖃᓪᓚᕆᒃᑐᑦ ᓱᓕ ᒫᓐᓇ ᑭᐅᔪᓐᓇᖅᑐᑦ. 

 

ᐅᐃᓐ ᓕᓐᔾ ᓇᓗᓇᐃᖅᓯᓚᐅᖅᑐᖅ ᐃᓱᒫᓗᒍᑎᖃᕐᓂᖏᓐᓂᒃ ᖃᐅᔨᒪᔨᑕᐅᔪᓂᒃ ᐊᒻᒪ ᐊᒃᑐᐃᓂᕆᔪᓐᓇᖅᑕᖓᓂᒃ 

ᓄᓇᕗᒧᑦ, ᐊᒻᒪᓗ ᑭᖑᓂᑦᑎᓐᓂ ᓄᖅᑲᖅᑎᑕᐅᓚᐅᕐᓂᖓᓂᒃ ᑲᑎᒪᓂᒃᓴᖓᑦ ᐃᒪᕐᒥᐅᑕᓕᕆᔨᒃᑯᑦ, ᐊᒻᒪ 

ᓚᐃᓴᓐᓯᑖᖅᑎᑦᑎᓂᕐᒧᑦ ᐊᑐᐊᒐᖃᖏᓐᓂᖏᓐᓂ ᓄᓇᕗᒧᑦ.  ᑕᒪᓐᓇ ᑐᓴᕋᓱᐊᕐᓂᓪᓚᑦᑖᖑᒐᓗᐊᖅᐹ? 

 

ᔭᑯᐱ ᒪᓐᓂᐊᐱᒃ ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᖔᖅᑐᖅ ᐊᖏᖃᑎᖃᓚᐅᖅᑐᖅ ᐲᑕ ᑮᓇᐃᓐᓇᐅᑉ 

ᐅᖃᐅᓯᖓᓂᒃ ᐃᖃᓗᒡᔪᐊᑦ ᐊᑦᑕᕐᓇᖏᑦᑐᒦᓐᓂᖏᓐᓄᑦ ᑎᓄᔾᔨᕕᖕᒥᓕ, ᐊᔾᔨᒋᖏᒻᒪᒋᑦ ᐃᑭᕐᒥ ᖃᓕᕋᓕᖕᓂᐊᕐᓂᕐᒧᑦ. 

ᐋᑕᒥ ᕕᕕ ᓂᓪᓕᓚᐅᕐᒥᔪᖅ ᖃᖓᒃᑯᑦ ᐃᖃᓗᒡᔪᐊᖃᓕᖃᑦᑕᕌᖓᑦ ᐊᒻᒪ ᖃᖓᒃᑯᑦ ᐱᑦᑕᐃᓕᒪᔭᐅᔪᓐᓇᕐᒪᖔᑕ.  

ᒫᓐᓇᐅᔪᖅ ᐃᖃᓗᒡᔪᐊᑦ ᑎᓄᔾᔨᕕᖕᒧᓐᖓᐅᖃᑦᑕᕐᒪᑕ ᐃᖃᓗᒐᓱᐊᖅᑎᓪᓗᒋᑦ, ᑕᐃᒪᐃᒻᒥᖕᒪᑕ ᒥᑭᑦᑑᑎᑦ ᖃᓕᕋᓕᑦ, 

ᐃᓂᖅᓯᒪᖏᑦᑐᓪᓗ ᖃᓕᕋᓕᑦ, ᐊᒻᒪ ᑕᒪᓐᓇ ᐊᔾᔨᒋᓐᖏᑕᖓᒍᑦ ᐱᓂᐊᕐᓂᖃᕐᕕᐅᕙᖕᒪᑦ ᐱᕈᖅᐸᓪᓕᐊᔪᓂᒃ 

ᖃᓕᕋᓕᒐᓱᐊᓐᖏᑎᓪᓗᒋᑦ ᐱᔭᐅᑎᓪᓗᒋᑦ, ᑕᐃᕙᓂ ᖃᓕᕋᓕᖕᓂᐊᕐᕕᖕᒥ OA-ᒥ.  ᐃᓱᒪᓚᐅᖅᑐᖅ 

ᓂᓪᓕᕐᕕᒃᓴᖃᖅᑎᑕᐅᓂᕐᒪᖔᑕ ᑎᓄᔾᔨᕕᖕᒥ ᖃᓕᕋᓕᖕᓂᐊᕐᕕᐅᑉ ᑭᒡᓕᖏᓐᓄᑦ. 

 

ᐱᐊᓐ ᖁᕕᖅ ᓂᓪᓕᐅᑎᖃᓚᐅᖅᑐᖅ ᒪᓕᒋᐊᖃᕐᓂᖏᓐᓂᒃ ᖃᓕᕋᓕᖕᓂᐊᖅᑎᓪᓗᒋᑦ ᐱᖅᑯᓯᐅᔪᓂᒃ.  ᐊᐃᕆᓚᐅᖁᖅᑐᖅ, 

ᐊᑐᐊᒐᖅ ᐊᑐᓕᖅᑎᑕᐅᒃᐸᑦ, ᑲᒻᐸᓂᐅᔪᑦ ᒪᓕᒋᐊᖃᕋᔭᕐᒪᖔᑕ ᐊᑐᐊᒐᕐᓂᒃ, ᐊᒻᒪ ᐃᓕᓐᓂᐊᖅᑎᑕᐅᖁᓗᒋᑦ 

ᓇᐅᑦᑎᖅᓱᖅᑎᑦ ᐅᒥᐊᕐᔪᐊᕐᒥ ᐊᒻᒪ ᐃᓱᐊᓂ ᐅᓂᒃᑳᓕᐅᖃᑦᑕᕐᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᓂᑦ ᐅᕝᕙᓗ 

ᓄᒃᑕᐅᓯᕆᔨᒃᑯᓐᓄᑦ ᑲᓇᑕᒥ ᐅᒥᐊᕐᔪᐊᑦ ᒪᓕᑦᑎᐊᓚᐅᖏᓂᖏᓐᓂᒃ ᒪᓕᒐᕆᔭᐅᔪᓂᒃ.  ᖃᓄᐃᓕᖓᖕᒪᓪᓕ ᐊᑐᐊᒐᖅ 

ᐃᓱᐸᓗᖏᓐᓂ, ᐱᔾᔪᑎᖃᖅᑐᖅ ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ ᐅᖁᒪᐃᓐᓂᕐᓂᒃ ᑐᓂᔭᐅᓯᒪᑎᓪᓗᒋᑦ, ᑕᐃᒪᓕ 

ᑲᒻᐸᓂᐅᔪᖅ ᒪᓕᖕᓂᖏᑉᐸᑦ ᐸᕐᓇᐅᑎᓂᒃ ᐊᕐᕌᒍᒥ ᓯᕗᓪᓕᖅᐹᒥ ᖃᓄᐃᓕᒐᔭᖅᐸ? ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᕿᕐᒥᕐᕈᓇᒃᑲᔭᖅᐸᑦ ᓇᓗᓇᐃᖅᓯᔾᔪᑎᑦ ᐅᓂᒃᑳᓕᐊᓂᒃ ᐃᒪᕐᒥᐅᑕ ᓕᕆᔨᒃᑯᓐᓂᓐᖔᖅᑐᓂᑦ ᐊᒻᒪ ᑲᓇᑕᒥ 

ᓄᒃᑕᐅᓯᕆᔨᒃᑯᓐᓂᓐᖔᖅᑐᓂᒃ ᐊᒻᒪ ᑭᖑᕐᖓᒍᑦ ᐋᖅᑭᒋᐊᓕᕐᓗᒋᑦ ᑐᓂᔭᐅᓂᐊᖅᑐᑦ ᑲᒻᐸᓂᒨᓐ? 

 

ᓵᓚᑦ ᓵᑭ ᐃᒪᕐᒥᐅᑕᓕᕆᔨᒃᑯᓐᓂᖔᖅᑐᖅ ᐅᖃᐅᓯᒃᓴᓄᑦ ᐃᓚᒋᐊᕈᑎᖃᓚᐅᖏᑦᑐᖅ. 

 

ᑕᐃᕕᑦ ᐊᓕᒃᔮᓐᑐ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ ᐅᖃᓚᐅᖅᑐᖅ ᐱᓪᓗᒍ 6.5, 

ᑕᑯᔪᒪᒐᔭᕐᓂᕐᒥᓂᒃ ᐅᓄᖅᓯᒋᐊᖅᑕᐅᑎᓪᓗᒋᑦ ᑰᑕᐃᑦ ᐊᒻᒪ ᓇᓗᓇᐃᖅᓯᓚᐅᖅᑐᖅ ᐊᑐᐊᒐᑦ ᐊᒻᒪ ᒪᓕᒐᕋᓛᑦ 

ᒪᓕᒋᐊᒃᓴᖅ ᐱᔭᕐᓂᖏᑦᑐᐃᓐᓇᐅᓂᖏᖕᓂᒃ. 

 

ᐋᓇ ᒪᒋᐅᕋ ᖃᐅᔨᒋᐊᕐᓂᐊᖅᑐᖅ ᐃᖃᓗᒡᔪᐊᑦ ᒥᒃᓵᓄᑦ ᖃᓄᖅ ᐊᑐᐊᒐᕐᓄᐊᖅᑕᐅᓐᓂᕐᒪᖔᑕ, ᐊᒻᒪ 

ᐅᑎᕐᕕᒋᓂᐊᖅᑕᖏᑦ ᑭᐅᔾᔪᑎᖃᓕᕐᓗᓂ ᐃᓕᓐᓂᐊᓯᓐᓈᑦ ᑲᑎᒪᓕᖅᐸᑕ (ᖃᐅᔨᒋᐊᒃᑲᓐᓂᕐᓗᒍ: ᓇᓗᓇᐃᕐᓗᒍ ᑕᒪᓐᓇ 

ᐃᒪᕐᒥᐅᑕᓕᕆᔨᒃᑯᓐᓂᓐᖔᕐᓂᕐᒪᖔᑦ ᑐᓴᕋᓱᐊᕐᓂᖃᖅᑎᓪᓗᒋᑦ ᐊᓯᔾᔨᖅᓯᔾᔪᑎᒃᓴᐅᔪᓂᒃ). 

 

 

 

4. ᓈᓴᐅᓯᖅᑐᐃᓂᐃᒧᑦ ᐃᖏᕐᕋᓂᖓ 

 

ᕋᐃ ᐋᓐᑐᕉᔅ ᓴᖅᑭᑦᑎᓚᐅᖅᑐᖅ ᑕᒪᑐᒧᖓ ᐊᒻᒪ ᐅᖃᓚᐅᖅᑐᖅ ᑕᒪᓐᓇ ᓄᑖᕈᕆᐊᖃᓕᕐᓂᖓᓂᒃ. ᐊᐱᕆᓚᐅᖅᑐᖅ 

ᐳᕋᐃᐊᓐ ᐴᒃᒥᒃ ᐃᓕᓐᓂᐊᖅᑎᑦᓯᖁᔨᓪᓗᓂ ᑲᑎᒪᔭᖅᑐᖃᑕᐅᓯᒪᔪᓂᒃ  ᓈᓴᐅᓯᖅᑐᐃᓂᐅᑉ ᐃᖏᕐᕋᓂᖓᓂᒃ. 

ᐳᕋᐊᓐ ᐴᒃ ᓴᖅᑭᑦᑎᓚᐅᖅᑐᖅ ᑕᒪᑐᒥᖓ ᐅᖃᐅᓯᖃᕐᖢᓂ ᐊᓯᔾᔨᖅᑕᐅᔾᔪᑎᓂᒃ ᐅᓪᓗᒥᒧᑦ ᑎᑭᐅᒪᔪᓂᒃ ᑐᓴᖅᑕᐅᓯᒪᔪᓂᒃ 

ᖃᓕᕋᓕᖕᓂᐊᖅᑎᓂᑦ ᑕᒪᑐᒧᖓ ᑎᑭᓪᓗᒍ. 

ᖃᐅᔨᓴᐃᓂᕐᒃᒧᑦ ᑕᑕᑎᕆᐊᓕᑦ ᐊᓯᔾᔨᖅᑕᐅᓂᖓ ᐃᓱᒫᓗᒍᑕᐅᖕᒪᑦ ᐅᓄᓗᐊᖅᑐᓂᒃ ᐸᔾᔭᕐᓗᒃᓯᒪᓂᖃᕐᓂᖏᓐᓄᑦ ᐊᒻᒪ 

ᑖᒃᑯᓂᖓᑦᓴᐃᓐᓇᖅ ᐱᓂᖏᓐᓄᑦ, ᓇᓗᓈᕿᓂᖏᓐᓄᑦ, ᖃᓄᐃᓕᖓᓂᖏᓐᓄᑦ, ᐅᖃᐅᓯᖃᖅᑐᑦ ᖃᐅᔨᓴᐃᓗᑎᒃ 

ᐃᖃᓪᓕᐊᕈᑎᒃᓴᓄᑦ ᑮᓇᐅᔭᑦ, ᐊᒻᒪ ᐃᓱᒫᓗᒍᑎᖃᖅᑐᑦ ᓴᓇᔭᐅᓂᖏᓐᓄᑦ ᐅᒥᐊᕐᔪᐊᑦ ᐅᓯᔪᓐᓇᕐᓂᖏᑦ.  

ᑭᖑᓂᑦᑎᓐᓂ ᐃᓕᓴᕆᔭᐅᓯᒪᓚᐅᖏᒻᒪᑕ ᖃᓕᕋᓕᖕᓂᒃ ᓴᓗᒻᒪᖅᓴᐃᓂᒧᑦ ᐱᓕᕆᐊᓕᑦ ᑎᒥᐅᔪᑦ, ᐊᒻᒪ 

ᐋᖅᑭᒡᓱᖅᑕᐅᓂᖏᑦ ᐃᓗᓕᖏᑦ ᒪᓕᒡᓗᒋᑦ ᐱᒻᒪᕆᐅᑕᐅᓂᖏᑦ. 

ᑎᑎᖅᓯᔾᔪᑎᑦ ᐃᓱᖃᖅᑐᑦ 100-ᓂᒃ 30-ᓂᒃ ᑎᑎᕈᓐᓇᕐᓗᑎᒃ ᒪᓕᒐᕐᓄᑦ,  40-ᓂᒃ ᑎᑎᕈᓐᓇᕐᓗᑎᒃ ᐃᓄᖕᓂᒃ 

ᐃᓚᐅᑎᑦᑎᔪᑦ, ᐊᒻᒪ  30-ᓂᒃ ᑎᑎᕈᓐᓇᕐᓗᑎᒃ ᐃᑲᔪᖅᑐᐃᔾᔪᑎᑦ ᐃᓘᓐᓇᖏᓐᓄᑦ ᓄᓇᕗᒥᐅᓄᑦ (ᐊᓯᔾᔨᖏᑦᑐᑦ 

ᑭᒡᓕᖓ ᑖᒃᑯᐊ ᐃᓗᓕᖏᑕ).  ᐸᕐᓇᐃᓕᖅᑎᓪᓗᒋᑦ ᓈᓴᐅᓯᖅᑐᐃᓂᐅᑉ ᐃᖏᕐᕋᓂᖓ ᐱᓪᓗᒍ ᐅᓄᖅᑐᐃᖅᓱᕐᖢᑎᒃ 

ᐅᖃᐅᑕᐅᖃᑦᑕᖅᓯᒪᕗᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ. 

ᐲᑕ ᑲᓇᔪᖅ CSFL-ᑯᓐᓂᓐᖔᖅᓯᒪᔪᖅ ᐊᐱᖅᑯᑎᖃᓚᐅᖅᑐᖅ.  ᑐᒃᓯᕋᖅᑎᐅᔪᖅ ᖁᕝᕙᓯᖕᓂᖅᐹᒥᒃ ᓈᓴᐅᓯᖅᑕᐅᓯᒪᔪᖅ 

ᑐᒃᓯᕋᐅᑎᖓᑎᒍᑦ ᐊᖏᓂᖅᐹᒥᒃ ᐅᖁᒪᐃᓐᓂᕐᓂᒃ ᑐᓂᔭᐅᒐᔭᖅᐹ? ᑕᐃᒪᓕ ᑲᒻᐸᓂᐅᔪᖅ ᓈᓴᐅᓯᖅᑕᐅᔾᔪᑎᖃᖅᐸᑦ 

ᖁᕝᕙᓯᒃᑐᒥᒃ ᑭᓯᐊᓂᓕ ᐊᕙᑎᒧᑦ ᐸᖅᑭᒃᑎᐊᕐᓂᖏᓪᓗᓂ.  ᑲᒻᐸᓂᐅᔪᑦ ᖁᕝᕙᓯᖕᓂᖅᐹᒥᒃ ᓈᓴᐅᓯᖅᑕᐅᔪᑦ 

ᐱᐅᓂᖅᐹᖑᓗᑎᒃ ᑐᒃᓯᕋᖅᑐᓂ ᐱᔪᓐᓇᖏᒻᒪᑕ. 

ᐳᕋᐃᐊᓐ ᐴᒃ ᐅᖃᓚᐅᖅᑐᖅ ᓈᓴᐅᓯᖅᑐᐃᔾᔪᑎᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ 

ᑲᑎᒪᔨᕋᓛᓄᑦ ᐊᑐᓕᖁᔭᓕᐅᕈᑕᐅᓪᓗᑎᒃ.  ᑖᒃᑯᐊ ᓈᓴᐅᑎᑦ ᓄᐊᑕᐅᖃᑦᑕᖅᐳᑦ ᐊᒻᒪ ᓯᕗᒧᐊᑦᑎᐊᕐᓂᖏᑉᐸᑦ 

ᑲᒻᐸᓂᐅᔪᖅ ᓯᕗᓂᒃᓴᑦᑎᓐᓂ, ᐅᕝᕙᓗ ᐊᕙᑎᒥᒃ ᐸᖅᑭᑦᑎᐊᕐᓂᖏᑉᐸᑦ, ᐃᓱᒪᒃᓴᖅᓯᐅᕈᑕᐅᖃᑦᑕᖅᑐᑦ.  ᐊᑐᓂᓗ 

ᓈᓴᐅᓯᖅᑕᐅᔪᑦ ᐊᒃᑐᐊᓂᖃᖃᑦᑕᖅᑐᑦ ᑐᓐᖓᕕᖏᓐᓄᑦ ᐊᒻᒪ ᑐᕌᒐᒃᓴᖏᓐᓄᑦ ᐊᑐᐊᒐᐃᑦ. 

ᕋᐃ ᐋᓐᑐᕉᔅ ᐅᖃᓚᐅᖅᑐᖅ ᐱᓕᕆᔭᐅᓂᖓ ᓴᖅᑭᑦᑎᖁᓪᓗᒋᑦ ᐸᕐᓇᐅᑎᒥᒃ.  ᑖᓐᓇᓗ ᐸᕐᓇᐅᑎ ᕿᒥᕐᕈᔭᐅᑦᑎᐊᕐᓗᓂ.  

ᐊᒻᒪ ᖃᐅᔨᒋᐊᖃᑦᑕᕐᓗᑎᒃ ᕿᒥᕐᕈᓇᒃᑕᐅᓗᑎᒃ ᐊᕐᕌᒍᑕᒫᓐ ᐃᑲᔪᖅᓯᓂᐊᕐᒪᑕ ᐃᖃᓪᓕᐊᖅᑎᑦ 

ᓯᕗᒧᐊᒃᑎᑕᐅᒐᓱᐊᖅᑎᓪᓗᒋᑦ. 

ᐲᑕ ᑮᓇᐃᓐᓇᖅ  ᕿᑭᖅᑖᓗᒃ ᑯᐊᐳᕆᓴᒃᑯᓐᓂᓐᖔᖅᑐᖅ ᐊᐱᖅᑯᑎᖃᓚᐅᖅᑐᖅ ᐱᓪᓗᒍ 7.1, ᒪᓕᒐᐃᑦ ᐊᒻᒪ ᐱᔅᓇᓯᐅᔪᑦ 

ᐊᔪᖏᑦᑲᕆᐊᖃᖅᑕᖏᑦ.  ᐃᓚᖓ b) ᐅᖃᐅᓯᖃᖅᑐᖅ ᒪᓕᒐᖅᑎᒍᑦ ᐊᑭᓕᖅᓱᕆᐊᓕᖕᓂᒃ ᐊᒻᒪ ᐊᑐᕆᐊᖃᖅᑐᓂᒃ 

ᐱᔅᓇᓯᖃᕐᓗᓂ ᐸᕐᓇᐅᑎᓂᒃ ᐃᖃᓪᓕᐊᕈᓐᓇᖅᓯᖁᓪᓗᒋᑦ.  ᐅᖃᐅᓯᕆᓚᐅᖅᑕᖓ ᑕᒪᓐᓇ ᑲᒪᒋᔭᐅᓗᐊᖅᑐᒋᓇᓂᐅᒃ. 

ᔨᐊᕝ ᒪᕇᔅ  ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᑐᒃᓯᕋᓚᐅᖅᑐᖅ ᓇᓗᓇᐃᖅᓯᖁᔨᓪᓗᓂ 

ᐊᒡᒍᖅᑐᖅᓯᒪᓂᖏᓐᓂᒃ ᒪᓕᒐᐃᑦ. 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᐃᓱᒪᖃᓚᐅᖅᑐᖅ ᑕᒪᑐᒧᖓ ᐃᓱᒪᒋᔭᐅᔪᖅ ᐱᐅᓂᖓᓂᒃ ᐊᒻᒪ 

ᐃᓚᐃᓐᓈᕆᖏᓐᓂᖅᓴᐅᓪᓗᑎᒃ.  ᐊᖏᖃᑎᒋᓚᐅᖅᑕᖓ ᐲᑕ ᑮᓇᐃᓐᓇᖅ  ᐊᔪᖏᑦᑕᕆᐊᖃᕐᓂᖏᓐᓄᑦ ᐱᓪᓗᒋᑦ 

ᐃᖃᓪᓕᐊᖅᑎᑦ, ᑕᐃᒪᓕ ᐅᓄᖅᓯᒋᐊᖅᑕᐅᔪᒪᒃᐸᑕ ᑐᓂᔭᐅᕙᒃᑐᑦ ᐅᖁᒪᐃᓐᓂᑦ ᐊᖏᓕᒋᐊᖅᑕᐅᔭᕆᐊᖃᖅᑐᑦ 

ᐅᒥᐊᕐᔪᐊᑦ ᐅᓯᔪᓐᓇᕐᓂᖏᑦ. 

ᐳᕋᐃᐊᓐ ᐴᒃ ᐅᖃᐅᓯᖃᓚᐅᖅᑐᖅ ᐅᓯᔪᓐᓇᕐᓂᖏᓐᓂᒃ.  ᑕᒪᓐᓇ ᓱᕐᕋᒃᑕᐅᓚᐅᖏᑉᐸᑦ, ᐅᓯᓗᐊᖃᑦᑕᓕᕋᔭᕐᒪᑕ.  

ᐃᓘᓐᓇᖏᑦ ᐊᖏᓕᒋᐊᖅᑎᑦᑎᓚᐅᖅᑐᑦ ᐅᒥᐊᕐᔪᐊᑦ ᐅᓯᔪᓐᓇᕐᓂᖏᓐᓂᒃ.  ᐃᖃᓪᓕᐊᖅᑎᑦ ᓇᓗᓇᐃᖅᓯᓚᐅᖅᑐᑦ 

ᐅᓯᓗᐊᕆᐊᖏᑦ ᐃᖃᓪᓕᐊᖅᑎᑦ ᐃᓱᒫᓗᒍᑕᐅᓚᐅᕐᓂᖓᓂᑦ ᑭᖑᓂᑦᑎᓐᓂ ᑐᓴᕋᓱᐊᕐᓂᖃᖅᑎᓪᓗᒋᑦ.  ᐱᖁᑎᖃᕐᓂᖅ 

ᓱᓕ ᐱᒻᒪᕆᐅᖕᒪᑦ, ᑭᓯᐊᓂᓕ ᒥᒡᖠᒋᐊᖅᑎᑦᑎᔪᔭᖅᑐᒥᒃ ᐅᖃᐅᓯᖃᖅᐳᒍᑦ. 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐅᖃᐅᓯᖃᓚᐅᖅᑐᖅ 

ᑮᓇᐅᔭᓕᐅᕈᑎᖃᕆᐊᖃᕐᓂᖏᓐᓂᒃ ᑕᒪᑐᒧᖓ. 

ᑕᐃᕕᑦ ᐊᓕᒃᔮᓐᑐ  ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ ᐅᖃᐅᓯᖃᓚᐅᖅᑐᖅ ᓈᓴᐅᓯᖅᑐᐃᓂᐅᑉ 

ᐃᖏᕐᕋᓂᖓᓂᒃ.  ᐃᓱᒫᓗᒍᑎᖃᕐᕕᒋᓂᖅᐹᕆᓪᓗᒍ ᐆᒃᑑᑎ, ᐃᓗᐊᓂ ᐊᕐᕌᒍᑦ ᑕᓪᓕᓪᒪᑦ ᐊᓂᒍᖅᐸᑕ 

ᐅᖃᐅᓯᖃᕈᓐᓇᐃᓕᓂᐊᕋᑦᑕ ᐊᓯᔾᔨᖅᓯᓂᕐᒥᒃ ᑲᑎᒪᓗᑕ ᐊᐅᓚᓂᕐᓄᑦ, ᐃᖅᑲᓇᐃᔭᖅᑎᑦᓯᓂᕐᒧᕐᑦ, ᐅᒥᐊᕐᓄᑦ 

ᐊᓯᖏᓐᓄᓪᓗ ᑕᐃᒪᐃᓚᐅᕐᒪᑦ ᑭᖑᓂᑦᑎᓐᓂ ᐊᕐᕌᒍᓂ.  ᐃᖃᓪᓕᐊᖅᑎᐅᔪᑦ ᒫᓐᓇᐅᔪᖅ ᐱᔪᒪᓂᖃᑦᓯᐊᓕᕐᒪᑕ ᐊᒻᒪ 

ᐊᑭᑦᑐᕋᐅᑎᖃᑎᖃᑦᓯᐊᓕᕐᒪᑕ, ᐱᓗᐊᖅᑐᒥᒃ ᒪᓕᒐᖃᖅᑐᑦ ᐊᒻᒪ ᐃᒡᓗᒌᒃᑎᑦᓯᐊᕈᑎᓂᒃ ᐋᖅᑭᒡᓱᖅᓯᒪᓂᖃᖅᑐᑦ.  

ᐃᖃᓪᓕᐊᖅᑎᐅᔪᑦ ᐃᒃᐱᒍᓱᖕᓂᖅᓴᐅᖕᒪᑕ ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ.  ᖃᓄᑎᒋᓕ ᐃᖃᓪᓕᐊᖅᑎᐅᔪᑦ 

ᑐᓂᓯᔪᓐᓇᖅᐸᑦ ᐅᑎᖅᑎᓪᓗᒋᑦ ᓄᓇᓕᖕᓄᑦ ᐊᒻᒪ ᓄᓇᕗᒧᑦ?  ᐃᓱᒪᒋᔭᕆᐊᖃᕋᑦᑎᒍ ᓄᓇᕗᑦ ᐃᓗᐃᑦᑑᓗᒍ, 

ᑕᐃᒃᑯᑐᐊᖑᖏᑦᑐᑦ ᐊᒃᑐᖅᑕᐅᓯᒪᔪᑦ, ᐱᓪᓗᒋᑦ ᐃᑲᔪᖅᑐᐃᔾᔪᑎᓂᒃ ᐅᖃᐅᓯᖃᓕᕌᖓᑦᑕ. 

ᐳᕋᐃᖓᓐ ᐊᖏᖃᑎᖃᓚᐅᖅᑐᖅ ᐊᒻᒪ ᐅᖃᐅᓯᖃᒃᑲᓐᓂᓕᕐᖢᓂ ᓇᓗᓇᐃᕐᖢᓂᒋᑦ ᓈᓴᐅᓯᖅᑐᐃᓂᕐᒧᑦ ᐱᔾᔪᑎᖃᖅᑐᑦ. 

1st ᐃᓚᖓ: ᐊᐅᓚᑦᓯᔾᔪᑎᑦ ᒪᓕᒐᖏᑦ ᐊᒻᒪ ᐱᔅᓇᓯᐅᔪᑦ ᐊᔪᖏᑦᑕᕆᐊᖃᖅᑕᖏᑦ 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᓂᓪᓕᐅᑎᒃᓴᖃᓚᐅᖅᑐᖅ ᐱᓪᓗᒋᑦ 

ᓂᐅᕐᕈᑎᖃᖃᑦᑕᕐᓂᖅ.  12-ᓂᒃ ᑎᑎᕈᑎᖃᕐᓗᑎᒃ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓄᑦ, ᑭᓯᐊᓂᓕ ᐃᓱᒪᒋᔭᖓᒍᑦ 

ᑮᓇᐅᔭᓕᐅᕋᓱᐊᕐᓂᖅ ᐱᒻᒪᕆᐅᓂᖅᓴᐅᓇᓱᒋᓪᓗᒍ ᒪᓕᒃᓯᒪᑦᑎᐊᕐᓗᑎᒃ ᐸᕐᓇᐅᑎᓄᑦ. 

ᑕᐃᕕᑦ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐊᐱᕆᓚᐅᖅᑐᖅ ᖃᓄᖅ ᐃᖃᓪᓕᐊᒐᒃᓴᓂᒃ 

ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᓇᖃᑦᑕᕐᒪᖔᑕ ᐃᓚᖏᓐᓂᒃ ᒪᓕᒐᐅᔪᓂᒃ, ᓈᒻᒪᒋᔭᐅᕙᑦ?  ᑭᓱᓂᒡᓗ 

ᓂᕆᐅᖃᑦᑕᖅᐸᑦ? ᐱᓪᓗᒋᑦ ᒪᑐᐃᖓᑦᑎᐊᕐᓗᑎᒃ ᓴᖅᑭᔮᑦᑎᐊᕐᓗᑎᒡᓗ ᐱᔭᕆᐊᖃᕐᓂᖏᑦ, ᓇᓕᐊᒡᓕ ᐊᑲᐅᓂᖅᓴᐅᕙ, 

ᑲᑎᒪᖃᑦᑕᕐᓗᑎᒃ ᐊᑯᓚᐃᑐᒃᑯᑦ (ᑕᖅᑭᖅ ᐊᑕᐅᓯᐊᕐᓗᒍ, ᐊᕐᕌᒍ ᑎᓴᒪᐃᕋᕐᓗᒍ)?   ᐊᑐᐊᒐᖅ ᐃᓕᓯᓯᒪᖕᒪᑦ 

ᐃᖃᓪᓕᐊᖅᑎᑦ ᐱᖃᑦᑕᕐᓗᑎᒃ ᑐᓴᒐᒃᓴᓂᒃ ᑰᑕᓂᒃ ᑐᒃᓯᕋᖅᑐᓂᑦ, ᐊᒻᒪ ᐅᖃᓕᑕᐃᓐᓇᕐᓗᑎᒃ ᑭᓱᑦ ᓈᒻᒪᖕᒪᖔᑕ. 

ᐆᒃᑑᑎᒋᓗᒍ, ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᑎᓴᒪᓂᒃ ᓄᓇᖁᑎᖃᕐᒪᑕ ᐅᖓᓯᒌᒃᑐᓂᒃ 

ᑭᒡᒐᖅᑐᖅᑕᖏᓐᓂ ᐊᒻᒪ ᑕᐃᒪᓕ ᐊᑲᐅᓐᖏᓕᐅᕈᑎᖃᓕᖅᐸᑕ ᑲᑎᒪᔪᓐᓇᐃᓕᓗᑎᒃ, ᐊᑭᑐᓪᓗᓂᓗ ᑲᑎᒪᔭᖅᑐᖅᑐᓂᒃ 

ᑎᑭᑎᑦᓯᒋᐊᒥᒃ.  ᑕᒪᓐᓇ ᐃᓱᒪᒋᖃᓯᐅᔾᔭᐅᓯᒪᕙ? ᐊᔾᔨᒌᖏᓐᓂᖏᑦ ᑕᑯᓐᓇᕐᓗᒋᑦ ᓄᓇᓕᖕᓄᑦ ᐊᑕᐅᓯᕐᒥᒃ 

ᑭᒡᒐᖅᑐᖅᑎᖃᕐᓂᖅ ᐊᒻᒪ ᐊᒃᑐᐊᓂᖃᕐᓂᖅᓴᐅᑐᐃᓐᓇᕆᐊᖃᕐᓂᖏᓐᓂᒃ ᓄᓇᓕᖕᓄᑦ?  ᑲᑎᒪᓂᑐᐃᓐᓇᐅᖏᒻᒪᑦ; 

ᐅᖃᐅᓯᖃᕐᒥᒐᑦᑕ ᑐᓴᒐᒃᓴᓂᒃ ᐊᒥᖅᑳᕐᓂᕐᒥᒃ ᐊᒻᒪ ᐱᖃᑦᑕᕐᓂᕐᒥᒃ ᑐᓴᒐᒃᓴᓂᒃ ᑭᖑᕙᖅᓯᒪᖏᓪᓗᑎᒃ. 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᓂᓪᓕᐅᑎᒃᓴᖃᓚᐅᖅᑐᖅ ᑮᓇᐅᔭᓕᐅᕋᓱᐊᕐᓂᕐᒧᑦ, ᑕᐃᒪᓕ 

ᑲᒻᐸᓂᐅᔪᖅ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖃᖅᐸᑦ, ᑮᓇᐅᔭᓕᐅᕈᓐᓇᕐᓂᐊᖅᑐᖅ.  ᐃᓱᒪᒋᔭᖓᓂ ᐅᓄᑲᓪᓚᒃᑐᑦ 

ᐱᔾᔪᑎᐅᔪᑦ ᐊᖑᒻᒪᑎᔪᑦ ᐱᓕᕆᐊᒃᓴᓄᑦ ᐸᕐᓇᐅᑎᐅᔪᓄᑦ ᐊᒻᒪ ᐊᑐᖅᑕᐅᔪᓐᓇᑦᑎᐊᕐᓗᑎᒃ ᐱᓕᕆᐊᒃᓴᖏᓐᓄᑦ 

ᐸᕐᓇᐅᖏᑦ.  ᐅᒥᐊᕐᔪᐊᓂᒃ ᓂᐅᕕᕐᓂᖅ ᓱᓕ ᐅᖃᐅᑕᐅᖏᒻᒪᑦ, ᐊᐱᕆᓚᐅᖅᑐᖅ, “ᓇᓂᓕ ᓈᓴᐅᓯᖅᑐᐃᓂᕐᒥ 

ᑭᐅᓯᓯᒪᕙᑦ ᒫᓐᓇᐅᔪᖅ ᐊᔪᖏᓐᓂᕆᔭᐅᔭᕆᐊᖃᖅᑐᓄᑦ?” 

ᐳᕋᐃᐊᓐ ᐴᒃ ᑭᐅᓚᐅᖅᑐᖅ ᐊᑐᐊᒐᖅ ᓱᓕ ᐃᓱᒪᖃᖃᓯᐅᑎᓯᒪᖏᒻᒪᑦ ᓇᖕᒥᓂᖃᕐᓂᕐᒥᒃ ᐱᔅᓇᓯᒥᒃ.  ᑐᓴᓚᐅᖅᑐᒍᑦ 

ᑭᖑᓪᓕᖅᐹᒥ ᑲᑎᒪᑎᓪᓗᓕᒋᑦ ᐅᖃᐅᓯᖃᓗᐊᕐᓂᖏᓐᓂᒃ ᐅᒥᐊᕐᔪᐊᓂᒃ ᐊᒻᒪ ᐅᒥᐊᕐᔪᐊᒥᒃ ᓂᐅᕕᕐᓂᕐᒥᒃ.  ᑕᒪᓐᓇ 

ᐃᒡᓗᒌᑦᑎᐊᖅᑎᑦᑕᕆᐊᖃᕋᑦᑎᒍ ᑕᒪᓐᓇ ᐊᔭᐅᕈᑎᑐᐃᓐᓇᐅᖏᓪᓗᒍ ᐃᖃᓪᓕᐊᖅᑎᓄᑦ ᐃᒡᓗᒌᑦᑎᐊᕆᐊᖃᕐᒪᑦ. 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᑭᐅᓚᐅᖅᑐᖅ ᐃᓱᒪᒋᔭᖑᖓᓂ ᑕᐃᒪᓐᓇ ᐱᒐᓗᐊᕈᑎᒃ 

ᐊᑲᐅᖏᓐᓂᖓᓂᒃ, ᐱᓪᓗᒍ ᐱᔾᔪᑎᐊ ᑮᓇᐅᔭᖃᖅᑎᑦᓯᓂᖅ ᐅᒥᐊᕐᔪᐊᓂᒃ. ᐊᐱᕆᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᓄᑦ, ᖃᓄᖅ ᑕᒪᓐᓇ 

ᐊᖏᖅᑕᐅᓯᒪᑦᑎᐊᖃᑦᑕᕐᒪᖔᑦ ᐅᒥᐊᕐᔪᐊᑦ ᐅᓯᔪᓐᓇᕐᓂᕆᔭᖓᑦ? ᑕᐃᒪᓕ ᑲᒻᐸᓂᐅᔪᖅ ᓴᓇᓐᓂᖅᐸᑦ 

ᐊᔪᕈᓐᓃᖅᓴᕐᓗᓂ, ᐱᐅᔪᐊᓗᒃ, ᑭᓯᐊᓂᓕ ᑲᒻᐸᓂᐅᔪᖅ ᐅᖓᑖᓄᕈᔾᔨᓐᓂᖅᐸᑦ, ᐋᖅᑭᒡᓯᔪᖅᑕᒃᓴᖃᖏᑦᑐᖅ 

ᐅᖓᑖᓄᕈᑎᖏᓐᓂᒃ. ᖃᐅᔨᒪᓪᓗᒋᑦ ᑰᑕᐃᑦ, ᐊᒻᒪ ᐅᖓᑖᓄᐊᕈᔾᔨᖏᑉᐸᑕ ᑰᑕᐃᑦ, ᖃᓄᐃᒃᑲᔭᖏᑦᑐᖅ ᑲᒻᐸᓂᒧᑦ. 

ᐱᐊᓐ ᖁᕕᖅ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ  ᐊᐱᖅᑯᑎᖃᓚᐅᖅᑐᖅ: ᑕᐃᒪᐃᓕᖓᓐᓂᖅᐸᑦ, 

ᖃᓄᕐᓕ ᐃᒡᓗᒌᑦᑎᐊᖅᑎᑕᐅᕙᒃᐸᑦ ᐃᒡᓗᕙᓗᐊᖁᓇᒋᑦ? ᑕᐃᒃᑯᐊ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ          

ᖃᐅᔨᖃᑦᑕᖅᐸᑦ ᖃᑦᓯᓂᒃ ᐅᒥᐊᕐᔪᐊᖃᕆᐊᖃᒪᕐᖔᑕ?  ᖃᑦᓯᓪᓗ ᐅᒥᐊᕐᔪᐊᑦ ᑎᒍᒥᐊᖅᑎᐅᔭᕆᐊᖃᖅᐸᑦ ᑰᑕᓂᒃ? 

ᐳᕋᐃᐊᓐ ᐴᒃ ᓇᓗᓇᐃᖅᓯᓚᐅᖅᑐᖅ ᐅᒥᐊᕐᔪᐊᑦ ᐅᓄᕐᓂᖏᓐᓂᒃ ᐊᑐᖏᓐᓂᖏᓐᓂᒃ; ᑕᒪᓐᓇᓗ ᓇᖕᒥᓂᖅ 

ᐱᔅᓇᓯᒋᔭᐅᔪᓄᑦ ᐃᓱᒪᓕᐅᕈᑕᐅᕙᒃᐳᖅ.  ᑕᐃᒪᓕ ᑲᒻᐸᓂᐅᔪᖅ ᐃᓱᒪᓕᐅᕈᑎᖃᕐᓂᖅᐸᑦ ᑐᓐᖓᕕᖃᒐᔪᒃᐳᑦ ᑭᓱᒥᒃ 

ᑭᓐᖒᒪᒃᓯᕐᓂᖏᓐᓂᒃ. 

ᕋᐃ ᐋᓐᑐᕉᔅ ᓂᓪᓕᐅᑎᖃᓚᐅᖅᑐᖅ ᓈᓴᐅᓯᖅᑐᐃᓂᖅ ᑕᒪᓐᓇ ᓱᕐᕋᒃᑕᐅᖏᑉᐸᑦ ᐊᑲᐅᓂᖅᓴᐅᓱᒋᓪᓗᒍ. 

ᐱᐊᓐ ᖁᕕᖅ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ  ᐅᖃᐅᓯᖃᓚᐅᖅᑐᖅ ᒥᓂᔅᑕᐅᑉ 

ᓂᓪᓕᐅᑎᕕᓂᐊᓂᒃ, ᑕᐃᒪᓕ ᓇᖕᒥᓂᖃᓕᕈᑦᓯ ᐅᒥᐊᕐᔪᐊᓂᒃ, ᑐᓂᔭᐅᖃᑦᑕᕐᓂᐊᖅᐳᓯ ᐅᖁᒪᐃᓐᓂᕐᓂᒃ.  

ᑕᐃᒪᐃᓕᐅᖅᓯᒪᓕᖅᐳᒍᑦ.  ᑭᓯᐊᓂᓕ ᑕᒪᑐᒧᖓ ᑐᓗᖅᑕᕈᑕᐅᓕᖅᑐᖅ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᑦ. 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐊᐱᖅᑯᑎᖃᓚᐅᖅᑐᖅ ᓂᓪᓕᐅᑕᐅᔪᒧᑦ.  

ᑕᐃᒪᓕ ᓈᓴᐅᓯᖅᑐᐃᓂᐅᔪᖅ ᐊᓯᔾᔨᖅᑕᐅᖃᑦᑕᖏᑉᐸᑦ ᐊᒻᒪ ᐅᖃᐅᓯᖃᖅᓯᒪᖕᒥᖕᒪᑦ ᖃᓕᕋᓕᖕᓂᐊᕈᓐᓇᕐᓂᕐᒥᒃ, ᐊᒻᒪ 

ᓈᓴᐅᓯᖅᑐᐃᓂᖅ ᓇᓗᓇᐃᖅᓯᓯᒪᖏᑦᑎᐊᖅᑐᑦ ᐅᒥᐊᕐᔪᐊᑦ ᖃᓄᖅ ᐊᒃᑎᒋᔭᕆᐊᖃᕐᒪᖓᑕ, ᖃᓄᐃᓕᒐᔭᖅᐸᓪᓕ 

ᐅᒥᐊᕐᔪᐊᖃᕈᑦᑕ ᐅᕝᕙᓗ ᐅᒥᐊᕐᔪᐊᖃᖏᒃᑯᑦᑕ ᑭᓱᒥᒡᓕ ᐊᔾᔨᒌᖏᓐᓂᖃᕋᔭᖅᐸ? 

ᓈᓴᐅᓯᖅᑐᖅᑕᐅᖃᓯᐅᔾᔭᐅᖃᑦᑕᖅᐸᑕ. 

ᐳᕋᐃᐊᓐ ᐴᒃ ᐅᖃᓚᐅᖅᑐᖅ ᑕᒪᑐᒧᖓ ᖃᐅᔨᒋᐊᕐᓂᐊᕐᓂᕋᕐᖢᓂ. 

2nd ᐃᓚᖓ: ᐃᓄᐃᑦ ᐃᓚᐅᑎᑕᐅᓂᖏᑦ 

ᔨᐅᕆ ᐅᐊᑦ ᓇᓗᓇᐃᖅᓯᒋᐊᖁᔨᓚᐅᖅᑐᖅ ᐱᓪᓗᒍ ᐃᓱᒪᒋᔭᐅᔪᑦ ᐅᓄᖅᑐᓂᒃ ᓇᓗᓈᕿᓂᖃᕐᒪᑕ.  ᐃᓄᐃᑦ 

ᐃᓚᐅᓂᖃᖅᑐᑦ ᑐᓐᖓᕕᖃᕐᖢᓂ 51%-ᒥᒃ 100-ᓂᑦ, ᐅᕝᕙᓗ 99%-ᖓᓂᒃ 100-ᓂᑦ, ᐅᕝᕙᓗ ᒪᕐᕉᖕᓂᒃ 

ᐅᒥᐊᖃᕐᓗᓂ, 100 ᐃᓄᐃᑦ, 50 ᐃᓄᖕᓄᑦ ᓇᖕᒥᓂᕆᔭᐅᓗᓂ, ᐅᕝᕙᓗ ᐅᓄᕐᓂᖅᓴᐅᔪᓄᑦ ᓇᖕᒥᓂᕆᔭᐅᑎᓪᓗᒋᑦ?  

ᒪᐃᑯ ᑕᓴ ᑭᐅᓚᐅᖅᑐᖅ ᕿᒥᕐᕈᓇᒃᑕᐅᓕᖅᑎᓪᓗᒍ ᐊᑐᐊᒐᖅ, ᐅᓄᕐᓂᖅᓴᓂᒃ ᑐᓂᓯᒐᔭᖅᑐᖅ ᑎᑎᖅᓯᒍᑎᓂᒃ 

ᐳᓇᓐᑎᖓᓄᑦ ᓇᖕᒥᓂᖃᕐᓂᐅᑉ, ᑕᐃᒪᐃᒻᒪᑦ 100 ᐳᓴᓐᑎᒥᒃ ᓇᖕᒥᓂᕆᔭᐅᑎᓪᓗᒍ ᑲᒻᐸᓂ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᔨᑦ ᑎᒥᖁᑎᖏᓐᓄᑦ ᑐᓂᔭᐅᕙᒃᐳᑦ ᖁᕝᕙᓯᖕᓂᖅᐹᒥᒃ ᑎᑎᕈᑎᒥᒃ, ᐊᒻᒪ ᐊᒃᐸᖅᐸᓪᓕᐊᓕᕐᓗᑎᒃ ᑕᕝᕙᓐᖓᑦ. 

ᐲᑕ ᑮᓇᐃᓐᓇᖅ  ᕿᑭᖅᑖᓗᒃ ᑯᐊᐳᕆᓴᒃᑯᓐᓂᓐᖔᖅᑐᖅ ᐅᖃᐅᓯᖃᓚᐅᖅᑐᖅ ᐃᓚᖓᓂ ᓈᓴᐅᑎᖓᓂᒃ 7.2 a) 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ/ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑕ ᓇᖕᒥᓂᐊ, ᐊᒻᒪ 

ᑕᐃᔭᐅᓯᒪᓪᓗᓂ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ ᓈᓴᐅᑎᖓᓂ 5.6.31 c) ᐅᖃᖅᓯᒪᑦᑎᐊᖅᑐᖅ ᖃᓄᖅ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑭᒡᓱᐃᖃᑦᑕᕐᒪᖔᑕ ᐊᒥᐊᒃᑯᓂᒃ ᐊᒻᒪ ᓯᕗᓪᓕᐅᑎᔭᐅᓯᒪᓂᖏᓐᓂᒃ.  

ᐱᖓᔪᖓᓂ ᐊᑐᐊᒐᓂ ᑖᒃᑯᓇᓂ, ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᓯᕗᓪᓕᐅᑎᔭᐅᓯᒪᕗᑦ. 

ᒪᐃᑯ ᑕᓴ ᓇᓗᓇᐃᖅᓯᓚᐅᖅᑐᖅ ᑕᒪᓐᓇ ᑕᒪᓐᓇᖏᓐᓂᖓᓂᒃ, ᑐᓂᓯᖃᑦᑕᕐᓂᖅ ᐅᖁᒪᐃᓐᓂᕐᓂᒃ ᐊᑐᕐᓗᑎᒃ 

ᑐᓂᓯᐅᖅᑲᐃᓂᕐᒧᑦ ᐊᑐᖓᒐᓂᒃ ᐋᖅᑭᒡᑕᐅᓯᒪᓂᖓ ᐊᔾᔨᖃᖏᒻᒪᑦ ᓯᕗᓪᓕᐅᑎᔭᐅᓯᒪᔪᓂᒃ ᑐᓂᓯᐅᖅᑲᐃᓂᕐᒧᑦ 

ᐊᒥᐊᒃᑯᓂᒃ ᐃᓗᐊᓂ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ. 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᐅᖃᓚᐅᖅᑐᖅ ᐆᒃᑐᑎᖃᖁᓪᓗᒋᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪ ᕿᑭᖅᑖᓗᒃ ᑯᐊᐳᕆᓴᒃᑯᓐᓂᒃ ᑮᓇᐅᔭᓂᒃ ᐃᓕᓯᓚᐅᕐᒪᑕ ᐱᒋᐊᓕᓵᖅᑎᓪᓗᒍ 

ᐃᖃᓪᓕᐊᕐᓂᖅ.  ᑖᒃᑯᐊ ᐊᑭᓖᑎᑕᐅᒐᔭᖅᐸᑦ ᐱᔾᔪᑎᒋᓪᓗᒍ ᑕᐱᖃᕐᓗᑎᒃ ᐱᓕᕆᔪᒪᖏᑉᐸᑖ?  

ᐊᑭᓖᑎᑕᐅᓂᖅᓴᐅᒐᔭᖅᐸᑦ ᑕᐃᒃᑯᓇᓐᖓᑦ ᓄᑖᖑᓂᖅᓴᓂᑦ ᐃᖃᓪᓕᐊᖅᑎᓂᑦ? ᑕᒪᓐᓇ ᓇᓗᓇᕈᓐᓃᖅᓯᒪ 

ᐃᖃᓪᓕᐊᖅᑐᓕᕆᓂᖅ ᓯᕗᒧᐊᑦᑎᐊᖅᓯᒪᓕᕐᒪᑦ ᐊᒻᒪ ᐃᖃᓪᓕᐊᖅᑎᑦ ᐊᔾᔨᒌᒍᓐᓃᕐᖢᑎᒃ, ᐊᒻᒪ 

ᐱᔭᕐᓂᖏᓐᓂᖅᓴᐅᖏᒻᒪᑦ ᐃᓯᕆᐊᒃᓴᖅ ᐱᓪᓗᒍ ᐱᒋᐊᖅᓵᓕᓚᐅᖅᓯᒪᒐᓗᐊᕐᖢᑎᒃ.  ᕿᑭᖅᑖᓗᖕᒥ ᐃᖃᓪᓕᐊᖅᑎᑦ 

ᑲᑐᔾᔨᖃᑎᒌᖏᑦ ᓯᕕᑐᔪᒧᑦ ᑳᓐᑐᕌᖃᕐᒪᑕ ᐊᒻᒪ ᐊᖏᕈᑎᖃᖅᓯᒪᓪᓗᑎᒃ.  ᑕᒪᒃᑯᐊᓗ 

ᐃᓱᒪᒃᓴᖅᓯᐅᕈᑕᐅᖃᓯᐅᔾᔭᐅᔭᕆᐊᖃᖅᑐᑦ.  ᐃᓱᒪᒃᓴᖅᓯᐅᖅᓯᒪᕙᑦ ᐅᒥᐊᕐᔪᐊᖅᑖᕐᓂᐊᕆᐊᒃᓵᖅ? 

ᐋᑕᒥ ᕖᕕ   ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᐃᓚᒋᐊᖅᓯᓚᐅᖅᑐᖅ ᐃᓄᖕᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒻᒪ ᐃᓚᐅᑎᑦᑎᓂᕐᒧᑦ ᐸᕐᓇᐅᑎᑦ ᐃᓗᐊᓂ, ᑎᑎᖃᑦᑕᖅᑎᓪᓗᒋᑦ ᑕᐃᒃᑯᐊᓕ ᐃᓄᐃᑦ 

ᐃᖃᓪᓕᐊᖅᐸᒃᑐᑦ ᐊᒻᒪ ᐃᖃᓗᓕᕆᕝᕕᖕᓂ ᐃᖅᑲᓇᐃᔭᖅᑐᑦ? ᐃᖃᓗᓕᕆᕝᕕᖃᕐᓂᖅ ᐃᓱᒪᒋᖃᓯᐅᔾᔭᐅᓯᒪᕙ 

ᑎᑎᕈᑎᓄᑦ ᓇᓴᐅᓯᖅᑐᐃᔾᔪᑎᓄᑦ ᐃᓚᒋᔭᐅᓂᐊᕐᒪᖔᑦ? 

ᐳᕋᐃᐊᓐ ᐴᒃ ᓇᓗᓇᐃᖅᓯᓚᐅᖅᑐᖅ ᐃᖃᓗᓕᕆᕝᕕᑦ ᐃᓱᒪᒋᖃᓯᐅᔾᔭᐅᓂᖏᓐᓂᒃ. 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐅᖃᐅᓯᖃᓚᐅᖅᑐᖅ ᓈᓴᐅᑎᖏᓐᓂᒃ 2, 4th 

ᑲᑎᒪᔾᔪᑎᒃᓴᑦ, ᑕᐃᒪᓕ ᐆᒃᑐᕋᖅᑕᐅᑎᓪᓗᒍ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᓐᖓᕕᖃᕐᓂᖅᑕ ᓄᓇᓕᖕᓂᑦ, ᐊᔾᔨᒌᖏᑦᑐᓂᒃ 

ᑎᑎᕈᑎᑖᑐᐃᓐᓇᕆᐊᖃᖅᐳᑦ.  ᐆᒃᑐᑎᒋᓗᒍ, ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᐱᒋᐊᓕᓵᕐᒪᑕ, ᐊᒻᒪ 

ᑕᐃᒪᐃᓐᓂᖓᓄᑦ, ᓄᓇᓕᐅᔪᖅ ᓱᓕ ᐃᒻᒥᓂᕿᓕᓚᐅᖏᒻᒪᑕ ᐃᖃᓪᓕᐊᕐᓂᒃᑯᑦ.  ᐊᔾᔨᒋᒐᓴᓐᖏᑕᖓ ᑲᒻᐸᓂᐅᔪᖅ 

ᐱᒋᔭᐅᑯᑖᖕᓂᖅᓴᐅᓕᕈᓂ. 

ᐳᕋᐃᐊᓐ ᐴᒃ ᓇᓗᓇᐃᖅᓯᓚᐅᖅᑐᖅ ᑕᒪᓐᓇ ᐃᓱᒪᒋᖃᓯᐅᔾᔭᐅᔭᕆᐊᖃᕐᓂᖓᓂᒃ. 

ᕋᐃ ᐋᓐᑐᕉᔅ ᓂᓪᓕᐅᑎᖃᓚᐅᖅᑐᖅ ᐃᓘᓐᓇᖏᑦ ᐱᔪᓐᓇᐅᔪᓐᓇᖏᓐᓂᖓᓂᒃ ᐃᖏᕐᕋᓕᕐᓂᑦ ᑕᓪᓕᒪᓂᒃ 

ᑲᑎᒪᔨᖃᖅᑎᓪᓗᒋᑦ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᐱᓕᕆᒐᓱᐊᑦᑎᐊᖃᑦᑕᕐᒪᑕ ᒪᓕᒃᑕᐅᓪᓗᑎᒃ 

ᑐᕌᒐᒃᓴᕆᔭᐅᔪᑦ ᓈᓴᐅᓯᖅᑐᐃᓂᐅᑉ ᐃᖏᕐᕋᓂᖓᓂ.  ᓇᓗᓇᐃᖅᓯᓚᐅᖅᑐᖅ ᐅᖃᐅᑕᐅᑦᓯᐊᖃᑦᑕᕐᓂᖓᓂᒃ ᑕᒪᓐᓇ 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᓄᑦ ᐱᓪᓗᒍ ᑐᕌᒐᒃᓴᖓ ᓈᓴᐅᓯᖅᑐᐃᓂᐅᑉ ᐊᒻᒪ ᑭᓱᓂᒃ 

ᐃᓱᒪᒃᓴᓯᐅᖃᓯᐅᔾᔨᔭᕆᐊᖃᕐᒪᖔᑕ. 

ᐱᐊᓐ ᖁᕕᖅ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ ᐅᖃᐅᓯᖃᓚᐅᖅᑐᖅ ᖃᓂᒋᔭᖓᓃᑦᑐᑦ 

ᓄᓇᓕᐅᔪᓂᒃ.  ᑕᐃᒃᑯᐊ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᐊᔾᔨᒌᒃᑎᑦᓯᖕᒻᒪᖔᑕ ᓯᒡᔭᖅᐸᓯᖕᒥ ᐊᒻᒪ 

ᐃᑭᖅᐸᓯᖕᒥ ᖃᓕᕋᓕᖕᓂᐊᕐᓂᕐᒥᒃ ᐅᕝᕙᓗ ᑎᓄᔾᔨᕕᖕᒥ ᖃᓕᕋᓕᖕᓂᐊᕐᕕᖕᒥᒃ 0B-ᒥᒃ? 

ᐳᕋᐃᐊᓐ ᐴᒃ ᓇᓗᓇᐃᖅᓯᓚᐅᖅᑐᖅ 0A ᐊᒻᒪ 0B-ᒥ, ᑐᓂᔭᐅᖃᑦᑕᖅᑐᑦ ᐅᖁᒪᐃᓐᓂᑦ ᐊᔾᔨᖃᖏᓐᓂᖏᓐᓂᒃ ᑎᓄᔾᔨᕕᖕᒥ 

ᓯᒡᔭᖅᐸᓯᐅᑉ ᑰᑕᖏᓐᓂᒃ ᐸᖕᓂᖅᑑᕐᒧᐊᖃᑦᑕᖅᑐᓂᒃ. 

ᒪᐃᑯ ᑕᓴ ᐅᖃᐅᓯᖃᓚᐅᖅᑐᖅ ᑐᓐᖓᕕᖏᓐᓂᒃ, ᐱᓗᐊᖅᑐᒥᒃ ᓈᓴᐅᑎᓕᖕᒥᒃ 6-ᒥᒃ, ᑖᒃᑯᐊ ᐅᖃᐅᓯᖃᖅᑐᑦ ᐱᔾᔪᑎᓂᒃ 

ᐊᒻᒪ ᓇᓗᓇᐃᖅᓯᓯᒪᔪᑦ ᐃᓱᒪᖅᓱᕈᓐᓇᕐᓂᖏᓐᓂᒃ.  ᐆᒃᑐᑎᒋᓗᒍ, ᐸᖕᓂᖅᑑᖅ ᖃᓂᒃᓴᕐᒪᑦ ᑎᓄᔾᔨᕕᖕᒥᒃ.  ᐊᑐᐊᒐᖅ 

ᐅᖃᖅᓯᒪᔪᖅ ᐊᐱᖅᑯᑎᒋᖅᑲᐅᔭᖓᓂᒃ ᐱᐊᓐ ᖁᕕᐅᑉ, ᐊᒻᒪ ᐋᖅᑭᒡᓯᓯᒪᓪᓗᓂ ᖃᓂᖏᔭᖓᓂᕐᒥᐅᑦ ᐱᓪᓗᒋᑦ ᐊᒻᒪ 

ᑭᓱᑦ ᐱᔭᐅᓂᖅᓴᐅᖕᒪᖔᑕ ᐃᓗᐊᓂ ᓄᓇᕗᑦ. 

ᐲᑕ ᑮᓇᐃᓐᓇᖅ  ᕿᑭᖅᑖᓗᒃ ᑯᐊᐳᕆᓴᒃᑯᓐᓂᓐᖔᖅᑐᖅ ᓇᓗᓇᐃᖅᓯᓚᐅᖅᑐᖅ ᓄᓇᕗᒥ ᓄᓇᑖᕈᑎᓂ ᐊᖏᕈᑎᓂ 

ᓈᓴᐅᑎᖓᓂᒃ 5.6.31 ᐊᒻᒪ ᐊᑐᐊᒐᐅᑉ ᓈᓴᐅᑎᖓᓂᒃ 7.2a) ᒪᓕᒐᖏᓐᓂ, ᐅᖃᐅᓯᑕᖃᕐᒪᑕ ᑕᐃᓯᓯᒪᓪᓗᑎᒃ 

5.6.31c-ᒥᒃ).  ᐊᑐᐊᒐᖅ ᓱᖁᑎᒃᓴᖅᑰᔨᖏᒻᒪᑦ ᓯᕗᓪᓕᕐᒥᒃ 2 ᐃᓚᖓᓂᒃ (a) ᐊᒻᒪ b)). ᐅᖃᓚᐅᖅᑐᖅ 

ᓂᐅᕐᕈᑎᒃᓴᓂᒃ ᑐᓂᔭᐅᔪᑦ ᐃᔭᐅᔭᕆᐊᖃᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑐᓂᖃᑦᑕᕐᓗᓂᒋᑦ 

ᒪᓕᒃᑕᐅᓗᑎᒃ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ> 

ᒪᐃᑯ ᑕᓴ ᐅᖃᐅᓯᖃᓚᐅᖅᑐᖅ ᐊᒥᐊᒃᑯᓂᒃ ᓄᓇᕗᑦ ᓄᓇᑖᕈᑎᓄᑦ ᐊᖏᕈᑎᓂᒃ, ᐃᓗᐊᓂ ᓄᓇᕗᑦ.  ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᒪᓕᒐᓗᓕᐅᖅᑎᒋᔭᐅᕗᑦ ᐊᖑᓇᓱᖕᓂᕐᒧᑦ.  ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 

ᑎᓄᔾᔨᕕᖕᒥ ᖃᓕᕋᓕᖕᓂᐊᕐᕕᖕᒥ ᐱᔭᐅᔪᓐᓇᖅᑐᑦ 500 ᑕᓐᔅ ᐅᖁᒪᐃᓐᓂᑦ, ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐋᖅᑭᒡᓯᔨᐅᓪᓗᑎᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᑭᒡᓕᖏᓐᓂᒃ.  ᐆᒃᑐᑎᒋᓗᒍ, ᐃᓚᖓ ᐃᓄᖕᓄᑦ 

ᑐᓂᔭᐅᒐᔭᖅᑐᖅ ᐱᔪᓐᓇᐅᑎᖏᑦ ᒪᓕᒃᓗᒋᑦ ᐊᒻᒪ 300 ᑕᓐᔅᓂᒃ ᐅᖁᒪᐃᓐᓂᖃᖅᑐᑦ ᐃᓕᔭᐅᓗᑎᒃ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓄᑦ.  ᑖᓐᓇ ᑐᑭᖃᖅᑐᖅ 200 ᑕᓐᔅᓂᒃ ᐅᖁᒪᐃᓐᓂᓂᒃ 

ᐊᒥᐊᒃᑯᒐᔭᕐᓂᖏᓐᓂᒃ ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᒋᖃᓯᐅᑎᒋᐊᖃᖅᑕᖏᑦ ᐃᓄᖕᓄᑦ 

ᓂᕿᒃᓴᐅᖏᑦᑐᑦ ᑎᑭᓪᓗᒍ 14 ᐳᓴᓐᒧᑦ.  ᑕᐃᒪᓕ ᑭᖑᕐᖓᒍᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐋᖅᑭᒡᓯᓕᕐᓗᑎᒃ 50 ᑕᓐᔅᓂᒃ ᐅᖁᒪᐃᓐᓂᕐᓂᒃ ᓄᓇᓕᖕᓄᑦ ᑐᓂᔭᐅᓚᐅᖅᑐᓂᒃ, ᐊᒥᐊᒃᑯᓪᓗᑎᒃ 250 ᑕᓐᔅᓂᒃ 

ᐅᖁᒪᐃᓐᓂᕐᓂᒃ. ᑕᐃᒪᓕ ᐅᖁᒪᐃᓐᓂᕐᓂᒃ ᐊᒥᐊᒃᑯᖃᖅᐸᑦ, ᑐᓂᔭᐅᒐᔭᖅᑐᑦ ᐱᒋᐊᓕᓵᖅᑐᓄᑦ. 

ᓯᕗᓪᓕᐅᑎᔭᐅᓯᒪᓪᓗᑎᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ ᐊᒻᒪ/ᐅᕝᕙᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ 

ᐱᔅᓇᓯᖁᑎᒋᔭᐅᔪᑦ.  ᑕᖅᑲᒃᑯᓄᖓ ᓴᖅᑭᑕᐅᖃᑦᑕᖅᑐᑦ ᓄᑖᓄᑦ ᑐᒃᓯᕋᐅᑎᓕᐅᕈᒪᔪᓄᑦ ᐊᑐᒐᒃᓴᐅᓂᐊᕐᒪᑕ ᑭᓯᐊᓂᓕ 

ᐱᔭᕐᓂᖏᑦᑐᖅ ᐱᔭᕆᐊᒃᓴᖅ.  ᓯᓚᑖᓂ ᓄᓇᕗᑦ ᓄᓇᑖᕆᓯᒪᔭᖏᑕ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐊᑐᕈᒪᓚᐅᖅᑐᑦ ᐊᔾᔨᑲᓴᖓᓂᒃ ᐊᐅᓚᓂᕐᒥᒃ; ᓄᓇᕗᑦ ᐆᒪᔪᓕᕆᔨᕐᔪᐊᑦ ᑐᓐᖓᕕᖃᕈᒪᖕᒪᑕ ᓄᓇᕗᒥ ᓄᓇᑖᕈᑎᓂᒃ 

ᑭᓯᐊᓂᓕ ᒪᓕᒃᓴᖅᑎᑕᐅᓗᐊᖅᓯᒪᖏᒻᒪᑕ ᐃᑭᕐᒥ ᒪᓕᒐᖏᑦ. 

ᓵᓐᑐᕋ ᑯᐊᕐᓯᓐ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᓂᓪᓕᐅᑎᖃᓚᐅᖅᑐᖅ ᓱᓕ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑐᓂᓯᓯᒪᙱᓐᓂᖏᓐᓂᒃ ᒥᓂᔅᑕᒧᑦ ᐃᓱᒪᓕᐅᕈᒻᒥᒃ ᐱᓪᓗᒋᑦ ᑐᓂᐅᖃᕐᑕᐅᓂᖏᑦ ᐊᖑᓇᓱᒃᑕᐅᒍᓐᓇᕐᑐᓄᑦ ᐊᒥᐊᒃᑯᑦ 

ᑕᒪᓂ ᑎᓄᔾᔨᕕᐅᑉ ᐃᓗᐊᓂ ᖃᓕᕋᓕᓐᓂᒃ ᐊᐅᓚᑦᓯᒡᕕᐅᔪᒥ ᐊᒻᒪᓗ ᐊᕿᓯᒪᒐᑎᒃ ᐊᖑᓇᓱᒃᑕᐅᒍᓐᓇᕐᑐᓂᒃ ᐊᓯᖏᓐᓂ 

ᑭᓇᐅᔾᔭᑦᓴᕈᑎᒋᓗᒋᑦ (ᖃᓕᕋᓕᑦ/ᑭᖑᑉᐸᐃᑦ) ᐃᒪᕐᒥᐅᑕᕐᓂᐊᒐᐃᑦ ᑕᒪᓂ ᓄᓇᖁᑎᑕᖑᓯᒪᔪᒥ. 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐅᖃᐅᓯᖃᓚᐅᕐᒥᔪᑦ ᐅᖃᐅᑐᑎᒋᓯᒪᔭᖏᓐᓂᒃ 

ᒪᐃᑯ ᑕᓴ ᐊᒻᒪ ᐲᑕ ᑮᓇᐃᓐᓇᐅᑉ.    ᑖᒃᑯᐊ ᐅᑭᐅᖅᑕᖅᑐᕐᒥ ᐃᖃᓕᐊᖅᑎᑦ ᑲᑐᔾᔨᖃᑎᒌᖏᑦ ᓇᖕᒥᓂᕆᔭᐅᕗᑦ 50 

ᐳᓴᓐᑎᖏᓐᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ ᐊᒻᒪ 50 ᐳᓴᓐᑎᒧᑦ ᓄᓇᓕᖕᓂᕐᒥᐅᓄᑦ, 

ᑕᐃᒪᐃᒻᒪᑦ, ᑎᑎᕈᑎᖏᑦ ᐱᖃᓯᐅᔾᔨᓯᒪᕗᑦ ᓄᓇᓕᖕᓂᑦ ᓇᖕᒥᓂᕆᔭᐅᓂᖓᓂᒃ.  ᐅᖃᓚᐅᕐᒥᔪᖅ ᑎᒥᐅᔪᑦ ᐃᓄᐃᑦ 

ᑎᒥᖁᑎᖏᑦ ᓇᖕᒥᓂᕆᔭᐅᖏᑦᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ.  ᑭᓱᒥᒡᓕ ᑐᕌᒐᒃᓴᖃᖅᐸᑦ?  

ᓇᓕᐊᖕᓂᒃ ᓇᖕᒥᓂᕆᔭᐅᓂᖓ ᐃᓄᖕᓄᑦ ᐅᕝᕙᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦᑕ? 

ᒪᐃᑯ ᑕᓴ ᐅᖃᓚᐅᖅᑐᖅ ᐃᓄᖕᓄᑦ ᓇᖕᒥᓂᕆᔭᐅᔪᑦ 13-ᓂ ᓈᓴᐅᓯᖅᑕᐅᓗᓂ, ᐊᒻᒪ ᐱᖃᓯᐅᔾᔨᓯᒪᔪᖅ 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏ/ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖏᑕ ᑮᓇᐅᔭᖃᖅᑎᑉᐸᒋᑦ 

ᑎᑎᖅᑎᑕᐅᒃᑲᓐᓂᕋᔭᖅᑐᑦ 8-ᓂᒃ. 

3rd ᐃᓚᖓ: ᐃᑲᔪᕈᑎᑦ ᓄᓇᕗᒥᐅᓄᑦ 

ᕼᐊᕆ ᐅᕈᓪ ᓂᓪᓕᐅᑎᖃᓚᐅᖅᑐᑦ ᐊᔾᔨᒌᖏᓐᓂᖏᓐᓂᒃ ᓄᑕᐅᖏᑦᑐᑦ ᑲᒻᐸᓂᐅᔪᑦ ᐊᒻᒪ ᓄᑖᖑᓂᖅᓴᑦ ᑲᒻᐸᓂᐅᔪᑦ. 

ᐱᔭᕐᓂᖏᓐᓂᖅᓴᐅᖕᒪᑦ ᓄᑖᓄᑦ ᑎᒥᐅᔪᓄᑦ ᐃᖅᑲᓇᐃᔭᖅᑎᖃᑦᑎᐊᕆᐊᒃᓴᖅ ᑲᒻᐸᓂᑐᖃᐅᓂᖅᓴᐅᔪᑦ 

ᐃᖅᑲᓇᐃᔭᖅᑎᖃᖅᑐᑦ ᑎᑎᕈᑎᑖᖃᑦᑕᕐᒪᑕ 10-ᓂᒃ. 

ᐆᒃᑐᑎᒋᓗᒍ ᐅᒥᐊᕐᔪᐊᖅ ᐃᓄᒃᓱᒃ, 25-ᓂᑦ 26-ᓄᑦ ᐃᖅᑲᓇᐃᔭᖅᑎᖃᕐᒪᑕ.  ᐃᖅᑲᓇᐃᔭᖅᑎᓪᓗ ᐃᓘᓐᓇᖏᑦ 

ᐊᔾᔨᒌᒥᒃ ᐊᑭᓕᖅᓱᖅᑕᐅᕙᖏᒻᒪᑕ.  ᐃᓚᖏᑦ ᐊᕕᖃᑦᑕᕐᓂᒃᑯᑦ ᐋᖅᑭᒡᓱᐃᓯᒪᔪᑦ, ᐊᒻᒪ ᐆᒃᑐᑎᒋᓗᒍ, ᑲᑉᑕᓐᖓᑦ 5-ᓂᒃ 

ᐃᓚᒋᔭᐅᔾᔪᑎᖃᕐᖢᓂ.  12-ᖑᔪᑦ 26-ᓂᑦ ᐃᓄᖕᓂᑦ ᐱᖃᑦᑕᖅᑐᑦ ᖃᓂᒋᔭᖓᓄᑦ  65-ᒥᑦ 75 ᐳᓴᓐᑎᖓᓄᑦ 

ᑮᓇᐅᔭᓕᐊᓂᒃ ᐱᓪᓗᒋᑦ ᐃᓕᓴᕆᔭᐅᔾᔪᑎᒋᓯᒪᔭᖏᑦ ᓇᓗᓇᐃᒃᑯᑕᖃᕐᓂᖏᑦ. ᑭᓯᐊᓂᓕ ᐅᒥᐊᕐᔪᐊᖅ ᐃᓄᖃᖅᑐᖅ 

12-ᓂᑦ 13-ᓄᑦ  26-ᓂᒃ ᑲᑎᓪᓗᒋᑦ ᐃᓄᒋᐊᖕᓂᖃᖅᑎᓪᓗᒍ ᐅᒥᐊᕐᔪᐊᖅ. 

ᑕᐃᒪᓕ ᑐᓐᖓᕕᒋᓗᒋᑦ ᓈᓴᐅᓯᖅᑕᐅᓐᓂᕈᕕᑦ ᐳᓴᓐᑎᖓᒍᑦ ᐱᔭᐅᔪᑦ, 30%, 38%, 35% ᐃᓄᐃᑦ 75 

ᐳᓴᓐᑎᖓᓂᒃ  ᐃᓚᒋᔭᐅᔾᔪᑎᖃᖅᑎᓪᓗᒋᑦ (ᐊᐅᓚᐅᓯᕆᔨᑦ, ᐅᒥᐊᕐᔪᐊᕐᒥᓗ ᐃᖅᑲᓇᐃᔭᖅᑎᑦ, ᐊᓯᖏᓪᓗ) ᑕᒪᓐᓇ 

ᐃᓱᒪᒋᖃᓯᐅᔾᔭᐅᔭᕆᐊᖃᖅᑐᖅ, ᐊᒻᒪᓗ ᑲᑎᓪᓗᒋᑦ ᑮᓇᐅᔭᓕᐊᖏᑦ.  ᐊᒻᒪ ᐱᔾᔪᑎᑕᖃᕐᒥᖕᒪᑦ ᓄᓇᕗᒥ 

ᑐᓚᒃᑕᕐᕕᖃᖏᓐᓂᖓ. 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᓂᓪᓕᐅᑎᖃᓚᐅᖅᑐᖅ ᐳᓴᓐᑎᖏᑦ ᑮᓇᐅᔾᔭᒃᓵᕆᔭᐅᔪᑦ ᐊᒻᒪ 

ᐊᐱᖅᑯᑎᖃᓚᐅᖅᑐᖅ ᑕᒪᑐᒧᖓ ᐱᔾᔪᑎᒧᑦ ᐱᓕᕆᔪᓐᓇᖏᒻᒪᖔᑕ ᑕᐃᒪᓕ 6,7,12-ᓂᒃ ᐃᓄᖃᕐᓂᖅᐸᑦ, 

ᐃᖃᓪᓕᐊᖅᑎᑦ ᓱᒋᐊᕈᓐᓇᖏᑦᑐᑦ ᐳᓴᓐᓪᑎᒧᑦ ᑕᐃᑦᓱᒪᓂᐅᑎᓪᓗᒍ.  ᐅᓄᕐᓂᖏᑦ ᐃᖅᑲᓇᐃᔭᖅᑎᑦ ᐊᒻᒪᓗ 

ᑭᓐᖒᒪᔭᐅᔪᑦ ᐃᓱᒪᒋᖃᓯᐅᔾᔭᐅᔭᕆᐊᖃᕐᓂᖏᓐᓂᒃ. 

ᕋᐃ ᐋᓐᑐᕉᔅ ᓇᓗᓇᐃᖅᓯᓚᐅᖅᑐᖅ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᐱᐅᔪᒥᒃ 

ᐱᒋᐊᕈᑎᖃᓚᐅᕐᓂᖓᓂᒃ ᑕᒪᓐᓇ ᐅᖃᐅᑕᐅᕐᖓᓕᖅᑎᓪᓗᒍ. 

ᐳᕋᐃᐊᓐ ᐴᒃ ᓇᓗᓇᐃᖅᓯᓚᐅᖅᑐᖅ ᐃᖅᑲᓇᐃᔭᖅᑎᑦ ᐅᓄᕐᓂᕆᔭᖏᑦ ᐱᖃᓯᐅᔾᔭᐅᔭᕆᐊᖃᕐᓂᖏᓐᓂᒃ ᐊᒻᒪ 

ᐃᓕᖃᓯᐅᔾᔭᐅᓗᑎᒃ ᕿᒥᕐᕈᔾᔪᑎᓄᑦ ᑕᑕᑎᕆᐊᓕᑦ ᐃᓗᐊᓄᑦ. 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐅᖃᓚᐅᖅᑐᖅ ᐊᕐᕌᒍᓄᑦ ᐅᓄᑲᓪᓚᒃᑐᓄᑦ 

ᑭᓯᐊᓂ ᐊᑐᕐᓗᓂ ᐊᓯᔾᔨᖅᓯᔪᓐᓇᕋᔭᕐᒪᑕ, ᖃᓄᐃᒻᒪᓪᓕ ᐊᓯᔾᔨᕐᓗᒍ ᐊᑭᓕᕆᐊᖃᖅᑐᑦ ᐊᒻᒪ ᐊᑐᖅᑕᐅᖔᕐᓗᑎᒃ 

ᐅᓄᕐᓂᕆᔭᖏᑦ ᐃᓄᐃᑦ ᒫᓐᓇᐅᓂᖓᓂ ᐊᑐᖅᑕᐅᓂᐊᕐᓗᓂ. 

ᑭᐊᓐᑐᕋ ᐅᕆᔾᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᓂᓪᓕᐅᑎᖃᓚᐅᖅᑐᖅ ᒪᓕᖕᓂᐊᕐᓗᓂ 

ᑎᑎᕋᖅᓯᒪᔪᓂᒃ ᓈᓴᐅᑎᖓᓂ 7.3-ᒥ, ᐅᓄᕐᓂᕆᔭᖏᑦ ᐃᖅᑲᓇᐃᔮᑦ ᐊᒻᒪ ᑎᑎᕋᖅᑕᐅᖃᑦᑕᕐᓗᑎᒃ 

ᐃᖅᑲᓇᐃᔭᖅᑎᒋᔭᐅᔪᓂᒃ ᑕᒪᑐᒧᖓ ᐊᑲᐅᖏᓕᐅᕈᑎᒧᑦ ᐋᖅᑭᒡᓯᑐᐃᓐᓇᕆᐊᖃᖅᐳᖅ. 

ᐳᕋᐃᐊᓐ ᐴᒃ ᐅᖃᓚᐅᖅᑐᖅ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᐃᓱᒪᒋᖃᓯᐅᔾᔨᔭᕆᐊᖃᕐᒪᑕ 

ᐱᓪᓚᕆᒃᑐᓂᒃ ᓵᓐᖓᔭᐅᔪᓂᒃ ᐃᖃᓪᓕᐊᖅᑎᓄᑦ 1) ᐃᖅᑲᓇᐃᔭᖅᑎᖃᐃᓐᓇᕐᓂᖅ ᐱᔾᔪᑎᐅᕙᖕᒪᑦ ᐊᒻᒪ ᐊᒃᓱᕈᕐᓇᕐᒪᑦ 

ᓄᓇᕗᒥ ᐃᖃᓪᓕᐊᖅᑎᓂᒃ ᐃᓕᓐᓂᐊᖅᑐᓕᕆᔨᓄᑦ ᒫᓐᓇ.  ᖃᐅᔨᓴᐃᓕᖅᑐᑦ ᐃᖅᑲᓪᓕᐊᖅᑎᓂᒃ 

ᐃᓕᓐᓂᐊᖅᑎᑕᐅᓯᒪᔪᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᖃᐃᓐᓇᕈᓐᓇᕐᓂᕐᒥᒃ, ᐊᒻᒪ ᐅᓄᑲᓪᓚᒃᑐᓂᒃ 

ᐊᑐᓕᖁᔭᓕᐅᖅᓯᒪᔪᑦ, ᐊᒻᒪᓗ 2) ᐊᑕᖏᕐᖢᑎᒃ ᐃᖃᓪᓕᐊᖅᑎᐅᔪᑦ ᐃᓚᐅᔪᑦ ᕿᓂᖃᑦᑕᕐᒪᑕ ᐃᓄᖕᓂᒃ 

ᐃᖅᑲᓇᐃᔭᖅᑎᖃᓂᕐᒥᒃ, ᓯᕗᒧᐊᑦᑎᐊᖁᓪᓗᒋᑦ ᐅᓄᕐᓂᖅᓴᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪ ᐊᑐᐃᓐᓇᐅᓗᑎᒃ 

ᐃᓕᓐᓂᐊᖅᓯᒪᔪᑦ.   

5. ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐊᑐᒐᒃᓴᓂᒃ ᑐᓂᓯᖃᑦᑕᕐᓂᖅ 

ᐋᓇ ᒪᒋᐅᕋ ᑕᒪᑐᒥᖓ ᐅᖃᐅᓯᖃᓚᐅᖅᑐᖅ.  ᐊᕐᕌᒍᐊᓂ 2007, ᐊᓯᔾᔨᖅᑕᐅᓚᐅᖅᓯᒪᖕᒪᑕ ᐊᑐᐊᒐᑦ ᐊᑐᖃᑦᑕᕈᒪᓪᓗᑎᒃ 

ᐊᕐᕌᒍᒧᑦ ᐊᑕᐅᓯᕐᒧᑦ ᐊᑐᒐᒃᓴᓂᒃ ᑐᓂᔭᐅᔪᓂᒃ ᐅᖁᒪᐃᓐᓂᕐᓂᒃ.  ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ ᓈᓴᐅᑎᖓ 

5.6.47 ᐅᖃᖅᓯᒪᔪᖅ ᓂᐅᕐᕈᑎᒃᓴᖅᓯᐅᖅᑎᑦ ᓚᐃᓴᓐᓯᖓ ᐅᖓᑖᓄᐊᕈᓐᓇᖏᑦᑐᖅ ᐊᕐᕌᒍᑦ ᐱᖓᓱᑦ. 

ᓄᑖᓂ ᐋᖅᑭᒋᐊᕈᑎᓂ ᑐᓂᓯᐅᖅᑲᐃᓂᕐᒧᑦ ᐊᑐᐊᒐᓂ, ᐃᓱᒪᒃᓴᖅᓯᐅᕈᑕᐅᓕᖅᑐᖅ ᑐᓂᓯᖃᑦᑕᕐᓂᖅ ᐊᕐᕌᒍᑕᒫᓐ 

ᐊᑐᖅᑕᐅᓂᐊᖅᑐᓄᑦ ᐱᖓᓱᓄᑦ ᐊᕐᕌᒍᓄᑦ.  ᑐᒃᓯᕋᐅᑎᓕᐅᖅᑐᑦ ᑐᓂᓯᖃᑦᑕᕆᐊᖃᖅᑐᑦ ᑐᒃᓯᕋᐅᑎᓂᒃ ᐊᒻᒪ 

ᒪᓕᒐᖏᓐᓂᒃ, ᐱᔅᓇᓯᖓᓄᑦ, ᐃᑲᔪᕈᑎᓄᑦ ᐊᒻᒪ ᐸᖅᑭᒡᖠᕐᓂᒧᑦ ᐸᕐᓇᐅᑎᖏᓐᓂᒃ.  ᐃᒪᕐᒥᐅᑕᓕᕆᔨᒃᑯᑦ ᐊᒻᒪ 

ᑲᓇᑕᒥ ᓄᒃᑕᐅᓯᕆᔨᒃᑯᑦ ᑐᓂᓯᖃᑦᑕᕐᒥᓗᑎᒃ ᓇᓗᓇᐃᖅᓯᔾᔪᑎᓂᒃ ᐅᓂᒃᑳᓕᐊᓂᒃ ᐊᑐᖅᑕᐅᖏᑦᑐᓂ ᐊᕐᕌᒍᓂ, 

ᑐᒃᓯᕋᖅᑎᐅᔪᑦ ᑐᓂᓯᖃᑦᑕᕐᓗᑎᒃ ᐊᕐᕌᒍᑕᒫᓐ ᐅᓂᒃᑳᓕᐊᓂᒃ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕᒥ 

ᓄᒃᑕᐅᓯᕆᔨᒃᑯᑦ ᑐᓂᓯᖃᑦᑕᕋᔭᕐᓗᑎᒃ ᓇᓗᓇᐃᖅᓯᔾᔪᑎᓄᑦ ᐅᓂᒃᑳᓂᒃ. 

ᐊᑐᐊᒐᖅ ᐅᖃᖅᓯᒪᕗᖅ ᓚᐃᓴᓐᓯᑦ ᓄᑖᕈᕆᐊᖅᑕᐅᖃᑦᑕᖁᓪᓗᒋᑦ ᐊᕐᕌᒍᓄᑦ ᐱᖓᓱᓄᑦ, ᒪᓕᒃᓗᒍ ᐊᕐᕌᒍᑕᒫᓐ 

ᐅᓂᒃᑳᓕᐅᕐᓂᕐᒥᒃ ᐊᒻᒪ ᓇᓗᓇᐃᖅᓯᔾᔪᑎᓄᑦ ᐅᓂᒃᑳᓕᐅᓂᕐᒧᑦ ᒪᓕᒐᖏᑦ ᐊᖑᒻᒪᑎᔭᐅᖁᓪᓗᒋᑦ. 

ᐆᒃᑐᑎᒋᓗᒍ, ᑐᓂᓯᔪᖃᖅᐸᑦ ᑐᒃᓯᕋᐅᑎᒥᒃ ᐊᒻᒪ ᓇᓗᓇᐃᖅᓯᔾᔪᑎᓄᑦ ᐅᓂᒃᑳᓕᐊᓂᒃ ᐊᕐᕌᒍᐊᓂ 2012, ᐊᒻᒪ 

ᐊᕐᕌᒍᐊᓂ ᑐᒡᓕᐊᓂ (2013-ᒥ) ᑰᑕᓂᒃ ᑐᓐᖓᕕᒋᓗᒍ ᐊᕐᕌᒍ ᓯᕗᓪᓕᖅᐹᖅ (2012), ᐱᕕᖃᖅᑎᑦᑎᔪᖅ ᐊᕐᕌᒍᑕᒫᓐ 

ᐅᓂᒃᑳᓕᐅᕐᓂᕐᒧᑦ ᐊᒻᒪ ᓇᓗᓇᐃᖅᓯᔾᔪᑎᓂᒃ ᐅᓂᒃᑳᓕᐅᕆᐊᖃᕐᓂᕐᒧᑦ.  ᐊᕐᕌᒍᖓᓂ ᐱᖓᔪᖓᓐᓂ (2014-ᒥ) 

ᑐᓂᓯᒃᑲᓐᓂᓕᕐᒥᓗᓂ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᒥᒃ ᐊᒻᒪ ᓇᓗᓇᐃᖅᓯᔾᔪᑎᓂᒃ ᐅᓂᒃᑳᓕᐊᓂᒃ.  ᐊᕐᕌᒍᐊᓂ 2015 

ᓄᑖᖑᓕᕐᓗᓂ ᑐᒃᓯᕋᐅᑎᓕᐅᒃᑲᓐᓂᓕᕐᓗᓂ, ᐱᖃᑕᐅᓗᑎᒃ ᓇᓗᓇᐃᖅᓯᔾᔪᑎᓄᑦ ᐅᓂᒃᑳᓕᐊᖅ. 

ᑕᐃᒪᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᖏᖅᑕᐅᒃᐸᑕ ᐊᑐᐊᒐᐃᑦ, ᐊᑐᓕᖅᑎᑕᐅᔪᓐᓇᖅᑐᖅ 

ᐅᐱᕐᖔᖓᓂ 2012, ᑐᒃᓯᕋᐅᑎᓕᐅᓕᕐᓗᑎᒃ 2013-ᒥ ᐱᔭᒃᓴᓂᒃ. 

ᐅᐃᒍᖓ 2-ᒥ ᓇᓗᓇᐃᖅᑎᖅᓯᒪᔪᑦ ᖃᖓᒃᑯᑦ ᑐᒃᓯᕋᐅᑎᑦ ᐃᓱᓕᕝᕕᖃᕆᐊᖃᕐᒪᖔᑕ.  ᑐᓂᔭᐅᖃᑦᑕᕐᓗᑎᒃ ᐊᕐᕌᒍᑦ 

ᐱᖓᓱᑦ ᐊᓂᒍᑕᒫᓐ.  ᑐᒃᓯᕋᐅᑎᓂᒃ ᓴᖅᑭᑦᑎᖃᑦᑕᕋᔭᕐᓗᑎᒃ ᐊᓂᒍᓚᐅᖏᓐᓂᖓᓂ ᔫᓂ 15.   

ᐊᓂᒍᓚᐅᖏᓐᓂᖓᓂ ᔪᓚᐃ 27, ᓇᓗᓇᐃᖅᓯᔾᔪᑎᓄᑦ ᐅᓂᒃᑳᓕᐊᑦ ᑐᓂᔭᐅᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ 

ᓄᒃᑕᐅᓯᕆᔨᒃᑯᑦ ᑲᓇᑕᒥ ᑐᓂᔭᐅᓗᑎᒃ.   

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓂᓯᒐᔭᖅᑎᓪᓗᒋᑦ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᓄᑦ 

ᐊᓂᒍᓚᐅᖏᓐᓂᖓᓂ ᐊᒡᒌᓯ 1.  ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ          

ᐃᓄᓕᒫᖅᑎᑦᑎᓗᑎᒃ ᑲᑎᒪᑦᓯᑐᐃᓐᓇᕆᐊᖃᖅᐳᑦ ᐅᕝᕙᓗ ᑲᓐᖑᓇᖅᑐᒃᑯᑦ ᑲᑎᒪᖃᑎᒋᔭᐅᓗᑎᒃ 

ᑐᒃᓯᕋᐅᑎᓕᐅᖅᓯᒪᔪᑦ. 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᑭᖑᓪᓕᖅᐹᒥ ᕿᒥᕐᕈᓇᖃᑦᑕᖅᐳᑦ ᐊᒻᒪ ᐊᑐᓕᖁᔭᓕᐅᖃᑦᑕᖅᑐᑦ 

ᖃᑦᓯ ᐳᓴᓐᑎᒥᒃ ᑐᓂᓯᒋᐊᖃᕐᒪᖔᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᓂᒍᓚᐅᖏᓐᓂᖓᓂ ᓯᑎᐱᕆ 15.   

ᑐᒃᓯᕋᐅᑎᓕᐅᖅᑐᑦ ᕿᒥᕐᕈᓇᖃᑦᑕᕐᓗᑎᒃ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ       

ᐊᑐᓕᖁᔭᓕᐊᖏᓐᓂᒃ ᐊᒻᒪᓗ ᓇᓗᓇᐃᖅᓯᔾᔪᑎᓄᑦ ᐅᓂᒃᑳᓄᑦ ᐃᓗᐊᓂ 30 ᐅᓪᓗᐃᑦ ᐱᕕᒃᓴᖃᕐᓗᑎᒃ.  ᕿᑎᐊᓂ 

ᐊᒃᑑᕙ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ  ᕿᒥᕐᕈᓇᒡᓗᑎᒃ ᑭᖑᓪᓕᖅᐹᒥ ᐅᖃᐅᑕᐅᔪᓂᒃ ᐊᒻᒪ 

ᑭᖑᓕᖅᐹᒥ ᐊᑐᓕᖁᔭᓕᐊᕆᔭᐅᔪᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑐᓂᔭᐅᓗᑎᒃ ᑎᑭᓚᐅᖏᓐᓂᖓᓂ 

ᓄᕕᐱᕆ 1.   

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᑎᓯᐱᕆᒥ, ᑲᑎᒪᔨᑦ ᐃᓱᒪᓕᐅᖃᑦᑕᖅᐳᑦ.  ᑎᑎᖅᑲᓂᒡᓗ 

ᐊᐅᓪᓚᖅᑎᑦᑎᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓐᓄᑦ ᐃᓱᓕᓕᖅᑎᓪᓗᒍ ᑎᓯᐱᕆ ᐱᒋᐊᕐᓂᐸᓗᐊᓂᓘᓐᓃᑦ 

ᔮᓐᓄᐊᕆ.  ᒥᓂᔅᑕ ᐱᕕᖃᖅᑎᑕᐅᕗᖅ ᐅᓪᓗᓄᑦ 60-ᓄᑦ ᑭᐅᕝᕕᒃᓴᖃᖅᑎᑕᐅᓪᓗᓂ ᐊᒻᒪ ᐊᖏᖅᓯᔪᓐᓇᖅᑐᖅ, 

ᐋᒃᑳᖅᓯᔪᓐᓇᖅᑐᖅ ᐅᕝᕙᓗ ᐊᓯᔾᔨᖅᓯᔪᓐᓇᖅᑐᖅ ᓄᓇᕗᑦ ᐅᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᒋᔭᖓᓐᓂᒃ. 

ᐳᕋᐃᐊᓐ ᐴᒃ ᐃᓚᒋᐊᖅᓯᓚᐅᖅᑐᖅ ᑰᑕᐃᑦ ᐅᓄᖅᓯᒋᐊᖅᑕᐅᒃᐸᑕ ᐅᕝᕙᓗ ᐊᒃᐸᕆᐊᖅᑕᐅᒃᐸᑕ ᓄᓇᕗᒧᓐᖓᐅᔪᑦ 

ᐊᒃᑐᐃᓂᖃᖏᑦᑐᑦ ᐃᖏᕐᕋᓂᖓᓂᒃ.  ᓴᖅᑭᑦᑎᑎᓪᓗᒋᑦ ᑐᒃᓯᕋᐅᑎᓂᒃ ᐅᓄᖅᓯᒋᐊᖅᑕᐅᖁᔨᓗᑎᒃ ᑰᑕᓂᒃ ᐱᒐᔭᖅᑐᑦ.  

ᐊᕐᕌᒍᑦ ᐱᖓᓱᑦ ᐃᓗᐊᓂ ᓴᖅᑭᑦᑎᖃᑦᑕᕋᔭᖅᑐᑦ ᐱᖃᓯᐅᑎᓗᒋᑦ ᑰᑕᑦ ᑐᓂᔭᐅᕐᖓᓚᐅᖅᑐᑦ ᐊᒻᒪ 

ᐅᓄᖅᓯᒋᐊᕈᑎᖏᓐᓂᒃ.  ᑕᐃᒪᓕ ᐊᒃᐸᕆᐊᖅᑎᑕᐅᒃᐸᑕ, ᒪᕐᕉᖕᓂᒃ ᖃᓄᐃᓐᓂᖅᑕᖃᕈᓐᓇᖅᑐᖅ: (1) 

ᒥᒡᖠᒋᐊᖅᑕᐅᓗᑎᒃ ᐃᓘᓐᓇᖏᑦ ᑐᓂᔭᐅᓯᒪᔪᑦ ᐅᖁᒪᐃᓐᓂᑦ ᑕᐃᒪᓕ ᐅᓄᖏᑦᑐᓂᒃ ᐊᒃᐸᕆᐊᖅᑕᐅᓐᓂᖅᐸᑕ 

ᓄᓇᕗᒥ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ, ᐅᕝᕙᓗ (2) ᐊᒃᐸᕆᐊᖅᑕᐅᕐᔪᐊᕐᓂᖅᐸᑕ ᐊᒃᑐᐃᓂᖃᕋᔭᕐᒪᑦ 

ᑮᓇᐅᔭᓕᐅᕈᑎᐅᒐᓱᐊᖅᑐᓂᒃ ᐅᖁᒪᐃᓐᓂᕐᓂᒃ ᑎᒍᒥᐊᖅᑎᓄᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᓴᖅᑭᑦᑎᒐᔭᖅᑐᑦ ᑐᒃᓯᕋᐅᑎᓂᒃ ᐱᔪᒪᓗᑎᒃ ᐊᒻᒪ ᐊᑐᖅᑕᐅᓕᕐᓗᓂ ᑐᒃᓯᕋᐅᑎᓕᐅᕆᐊᖃᕐᓂᖅ ᐃᓘᓐᓇᖓ. 

ᓵᓐᑐᕋ ᑯᐊᓯᐊᔅᓂ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᓂᓪᓕᐅᑎᖃᓚᐅᖅᑐᖅ  ᐱᕕᒃᓴᐅᔪᑦ ᐋᖅᑭᒡᑕᐅᓯᒪᔪᑦ ᐅᐃᒍᖓᓂ 2-

ᒥ.  ᑐᓂᓯᒐᔭᖅᑐᑦ ᒥᓂᔅᑕᒧᑦ ᑎᑎᖅᑲᓂᒃ ᐱᖃᓯᐅᑎᓗᒍ ᑲᑎᒪᔨᑦ ᐊᑐᓕᖁᔭᓕᐊᖓᑦ ᑎᓯᐱᕆᒥ.  ᑕᒪᓐᓇ 

ᐱᕕᑭᒃᑐᕈᓘᖕᒪᑦ.  ᐃᓚᖏᑦ ᐃᖃᓗᓐᓂᐊᒐᐃᑦ ᒪᑐᐃᕐᐸᒻᒪᑕ ᔮᓐᓄᐊᕆ 1-ᒥ.  ᐃᖃᓪᓕᐊᖅᑎᑦ ᑐᓴᕈᒪᑦᓴᐅᑎᒋᒐᔭᖅᑐᑦ 

ᓴᖅᑭᑕᐅᔪᓂᒃ.  ᐅᓄᖅᓯᒋᐊᕐᓂᐊᖅᐸᑕ ᐊᒃᐸᕆᐊᕐᓂᐊᖅᐸᑕᓗ, ᐃᖏᕐᕋᓂᖓ ᑕᒪᓐᓇ ᐱᕕᖃᖅᑎᑦᑎᔭᕆᐊᖃᕐᒪᑦ 

ᒥᓂᔅᑕᐅᑉ ᐃᓱᒪᓕᐅᕈᖓᓄᑦ. 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᓂᓪᓕᐅᑎᖃᓚᐅᖅᑐᖅ  ᐱᕕᒋᔭᐅᔪᒧᑦ ᐊᒻᒪ 

ᐃᖅᑲᐃᑎᑦᑎᓪᓗᓂ ᒪᓕᒐᖅᑕᖃᕐᓂᖓᓂᒃ ᐊᑐᖏᓐᓂᑯᑦ ᐃᓚᖏᑦ ᑲᑎᓐᖓᔪᑦ ᑐᓂᔭᐅᓯᒪᔪᑦ ᐱᓯᒪᔭᐅᓗᑎᒃ ᑭᓱᐊᓂ 

ᐃᓱᒪᓕᐅᓚᐅᖅᑎᓪᓗᒍ.  ᑕᒪᓐᓇ ᒪᓕᒐᐅᔪᖅ ᐃᖃᓪᓕᐊᖅᑎᓄᑦ ᒪᓕᒃᑕᐅᔭᕆᐊᖃᕋᔭᖅᑐᖅ.  

ᐱᕕᒃᓴᖓ ᐅᖓᕙᕆᐊᖅᑕᐅᔭᕆᐊᖃᖅᑐᖅ ᐅᖓᑖᓄᑦ ᐊᕐᕌᒍᑦ ᐱᖓᓱᑦ ᐃᓱᒪᒋᖃᓯᐅᔾᔭᐅᓂᐊᕐᒪᑕ ᖃᑦᓯᓂᒃ 

ᑮᓇᐅᔭᐃᕐᕕᐅᓯᒪᓕᕐᒪᖔᑕ ᐃᖃᓪᓕᐊᖅᑎᓄᑦ ᑎᒍᒥᐊᖅᑎᓄᑦ ᐅᖁᒪᐃᓐᓂᕐᓂᒃ.  ᐊᑐᖁᔨᖓᕋᔭᖅᑐᖅ ᓄᓇᕗᑦ 

ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑭᒡᓯᑎᓪᓗᒋᑦ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐊᑯᓂᐅᓂᕆᔭᐅᓂᐊᖅᑐᓂᒃ 

ᐊᑯᓂᐅᓂᖃᕋᔭᕐᒪᑕ ᐊᕐᕌᒍᓂᑦ ᑕᓪᓕᒪᓂᑦ ᖁᓕᓄᑦ, ᐃᒻᒪᖃ 7-ᖑᔪᑦ ᐊᕐᕌᒍᑦ ᐊᑐᖅᑕᐅᔪᓐᓇᕋᔭᖅᐳᑦ ᐊᕐᕌᒍᓄᑦ 

ᐊᑕᐅᓯᐅᖏᑦᑐᓄᑦ ᐅᖁᒪᐃᓐᓂᕐᓂᒃ ᑐᓂᔭᐅᓯᒪᔪᓐᓇᕐᓗᑎᒃ.  ᐅᖓᕙᕆᐊᖅᑕᐅᓂᖓ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ 

ᐊᑐᒐᒃᓴᑦ ᐃᑲᔪᖅᓯᓂᖃᕋᔭᖅᑐᑦ ᑮᓇᐅᔭᖃᖅᑎᑦᓯᓂᕐᒥᒃ.  ᐃᓱᒪᒋᔭᐅᓂᖓ ᐅᖃᐅᑕᐅᓚᐅᖅᑐᖅ “ᓯᕗᓪᓕᐅᓪᓗᑎᒃ 

ᐃᓯᖅᑐᑦ ᑭᖑᓪᓕᖅᐹᖑᓪᓗᑎᒃ ᐊᓂᔪᑦ” ᐅᕝᕙᓗ LIFO ᐅᖃᐅᑕᐅᓪᓗᓂ. 

ᐃᓕᓴᖅᓯᓯᒪᓂᖅᓴᐅᔭᕆᐊᖃᖅᑐᑦ ᓇᓕᐊᒃ ᓯᕗᒧᐊᒃᐸᓪᓕᐊᓯᒪᓂᖅᐹᖑᖕᒪᖔᑦ ᐃᖃᓪᓕᐊᖅᑎᐅᔪᓂ. 

ᕋᐃ ᐋᓐᑐᕉᔅ ᐅᖃᓚᐅᖅᑐᖅ ᐊᑕᐅᓯᕐᒥᒃ ᐱᔭᕐᓂᖅᑐᒥᒃ ᒪᓕᒐᖅᑕᖃᖏᓐᓂᖓᓂᒃ ᐱᓕᕆᐊᖃᓕᕌᖓᑕ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒃᐸᕆᐊᕌᖓᑕ.  ᑲᑎᒪᔭᖅᑐᖃᑕᐅᓯᒪᔪᑦ ᑕᑯᓐᓇᓕᖅᐳᑦ ᐊᑐᖅᓯᒪᔪᒥᒃ ᐊᒻᒪ 

ᐊᑐᓕᖅᑎᑦᓯᓯᒪᔪᒥᒃ ᐊᑕᐅᓯᕐᒧᑦ ᐃᓄᖕᒧᑦ ᑐᓂᔭᐅᔪᓂᒃ ᐊᖏᓂᖅᐹᖑᓯᒪᔪᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᓐᓂᒃ ᒥᒡᖠᒋᐊᕈᑎᓂᒃ 1992-ᒥ ᐆᒐᖅᓯᐅᒐᒃᓴᓂᒃ ᓂᐅᕙᓐᓛᓐᒥ.  ᐊᕐᕌᒎᒃ ᒪᕐᕉᒃ ᐃᓗᐊᓂ, ᐃᖃᓪᓕᐊᖅᑎᐅᔪᑦ 

ᐅᖁᒪᐃᓐᓂᑦ ᐱᔭᒃᓴᖏᑦ ᐅᖁᒪᐃᓐᓂᖃᖅᐸᓚᐅᖅᑐᑦ 266,000 ᑕᓐᔅᓂᒃ 0-ᓐᖑᓚᐅᖅᓯᒪᖕᒪᑕ. 

ᐳᕋᐃᐊᓐ ᐴᒃ ᓂᓪᓕᐅᑎᖃᓚᐅᖅᑐᖅ  ᐊᒃᐸᕆᐊᖅᓯᒃᐸᑕ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ     

ᐃᓛᒃᑯᖓᓕᖅᑎᑦᓯᒐᔭᖅᑐᑦ ᐅᓄᖏᓐᓂᖅᓴᐅᔪᓂᑦ ᐊᖏᔪᕐᔪᐊᒥᒃ ᐃᓚᓐᖓᖅᑕᐅᓐᓂᖅᐸᑕ.  ᑐᓐᖓᕕᒋᔭᐅᔪᕐᓕ 

“ᐊᒃᓱᑲᓪᓚᒃ ᐊᒃᐸᕆᐊᖅᑕᐅᓐᓂᖅᐸᑕ” ᐃᓱᒪᓕᐅᕈᑕᐅᔭᕆᐊᖃᓕᕋᔭᕐᒪᑦ.  

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᒫᓐᓇᐅᔪᖅ ᐅᖃᐅᓯᖅᑕᖁᑎᖏᑦ ᐃᒡᓗᐃᓐᓈᓗᐊᕐᒪᑕ.  

ᖃᐅᒃᐸᑦ ᐅᑎᕐᓂᐊᖅᑐᖅ ᐋᖅᑭᒋᐊᕈᑎᒃᓴᖏᓐᓂᒃ ᐱᓯᒪᓕᕐᓗᓂ. 

ᔨᐊᕝ ᒪᕇᔅ  ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᐊᔾᔨᖓᓂᒃ ᐃᓱᒪᖃᕐᒥᔪᑦ ᔨᐅᕆ ᐅᐊᑦ ᐃᓱᒪᖓᑕ, ᐊᕐᕌᒍᓄᑦ 

ᐊᑕᐅᓯᐅᖏᑦᑐᓄᑦ ᑐᓂᔭᐅᓯᒪᔪᑦ ᐊᑲᐅᓂᖅᓴᐅᒐᔭᖅᑐᑦ ᐊᕐᕌᒍᓂᑦ ᐱᖓᓱᓄᓕᖓᖏᓪᓗᑎᒃ ᐊᕐᕌᒍᓄᑦ 

ᑕᓪᓕᒪᓅᓕᖓᓗᑎᒃ ᑎᑭᓪᓗᒍ 7-ᓄᑦ ᐊᕐᕌᒍᓄᑦ.  ᐅᖃᓚᐅᓯᖃᓚᐅᕐᒥᔪᖅ ᓄᓇᕗᒥ ᓚᐃᓴᓐᓯᑖᖅᑎᑦᑎᓂᕐᒧᑦ 

ᐊᑐᐊᒐᓂᒃ, ᐊᒻᒪ ᐃᓱᒪᒋᔭᐅᓂᖓᓂᒃ LIFO-ᖑᓂᕋᖅᑕᐅᔪᖅ. 

ᐲᑕ ᑮᓇᐃᓐᓇᖅ  ᕿᑭᖅᑖᓗᒃ ᑯᐊᐳᕆᓴᒃᑯᓐᓂᓐᖔᖅᑐᖅ ᐊᐱᖅᑯᑎᖃᓚᐅᖅᑐᖅ ᖃᓄᖅ ᐃᓱᒪᖃᕐᒪᖔᑕ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓪᓗᒍ LIFO?  ᓇᓗᓇᐃᖅᑎᖅᑕᐅᔭᕆᐊᖃᖅᑐᖅ: ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐊᒻᒪ ᐊᐅᓚᑦᓯᔨᐅᖃᑎᒌᑦ ᐱᓕᕆᐊᖃᕐᓂᐊᖏᓐᓂᖏᓐᓂᒃ LIFO-ᒥᒃ ᐅᕝᕙᓗ ᑲᑎᓐᖓᔪᑦ 

ᐃᒪᕐᒥᐅᑕᖅᓯᐅᕐᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂᒃ. 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᓂᓪᓕᐅᑎᖃᓚᐅᖅᑐᖅ ᐱᐅᔪᖅ ᑕᑯᔭᕆᐊᒃᓴᖅ 

ᐃᓚᒋᐊᖅᑕᐅᑎᓪᓗᒍ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐊᑐᒐᒃᓴᑦ ᑐᓂᔭᐅᕙᒃᑐᑦ, ᑭᓯᐊᓂᓕ ᐊᔾᔨᒋᓪᓗᓂᒋᑦ 

ᐅᖃᐅᑕᐅᖅᑲᐅᔪᑦ, ᐊᕐᕌᒍᓄᑦ ᐱᖓᓱᓄᑦ ᐊᑐᕆᐊᖅ ᓯᕕᑭᓗᐊᕐᒪᑦ.  ᑮᓇᐅᔭᒃᑯᕕᖕᒥ ᐱᓕᕆᔭᕆᐊᖃᖅᑐᑦ ᐊᒻᒪ 

ᑮᓇᐅᔭᓕᕆᓂᕐᒧᑦ ᐱᓕᕆᔭᕆᐊᓕᑦ ᐊᑐᕐᓗᒋᑦ ᐊᑲᐅᓂᖅᓴᐅᖕᒪᑦ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐊᑐᒐᒃᓴᑦ 

ᓯᕕᑦᑐᕆᐊᖅᑕᐅᒃᐸᑕ. 

ᐊᒻᒪᓗ, ᐊᒃᓱᐊᓗᒃ ᐃᓚᑰᓂᖃᕐᒪᑦ ᑐᒃᓯᕋᖅᑕᐅᔪᖅ, ᐱᓕᕆᔾᔪᓯᐅᒐᔭᖅᑐᖅ ᐅᓄᖅᓯᒋᐊᖅᑎᓪᓗᒋᑦ ᑰᑕᐃᑦ ᐊᒻᒪᓗ 

ᐊᒃᐸᕆᐊᖅᑕᐅᑎᓪᓗᒋᑦ. ᐱᓗᐊᖅᑐᒥᒃ ᐱᕕᖃᖅᑎᑦᑎᖕᒪᑦ ᓴᖅᑭᑦᑐᓂᒃ ᐅᓄᖅᓯᒋᐊᖅᑐᓄᑦ, ᑭᓯᐊᓂᓕ ᐊᑐᐊᒐᖅ 

ᐱᓕᕆᐊᖃᖅᓯᒪᖏᒻᒪᑦ ᐊᒃᐸᕆᐊᖅᑎᓪᓗᒋᑦ ᐱᔭᐅᔪᒃᓴᑦ. 

ᑕᐃᒪᓕ ᑐᓂᔭᐅᔪᑦ ᐱᕕᖃᖅᑎᑦᑎᒃᐸᑕ ᓄᑖᓄᑦ ᐅᓄᖅᓯᒋᐊᖅᑎᑦᑎᔪᓐᓇᕐᓗᑎᒃ, ᐊᑐᐊᒐᐅᔪᖅ ᑭᐅᓯᓯᒪᕆᐊᖃᕆᕗᑦ 

ᐊᒃᐸᕆᐊᖅᑕᐅᔪᓂᒃ.  ᐊᒻᒪᓗ, ᐱᓪᓗᒍ ᐊᕐᕌᒍᑕᒫᓐ ᕿᒥᕐᕈᖃᑦᑕᕆᐊᖃᕐᒪᑕ ᐊᒻᒪ 

ᐋᖅᑭᒋᐊᖅᑕᐅᖃᑦᑕᑐᐃᓐᓇᕆᐊᖃᕐᒪᑕ ᑐᓂᔭᐅᓯᒪᔪᑦ, ᑐᓂᔭᐅᓯᒪᔪᑦ ᐅᖁᒪᐃᓐᓂᕐᓂᒃ ᓱᓕ ᐊᕐᕌᒍᒧᑦ ᐊᑕᐅᓯᕐᒧᑦ 

ᑐᓂᔭᐅᓯᒪᒐᔭᖅᑎᓪᓗᒋᑦ.  ᐊᕐᕌᒍᑕᒫᓐ ᕿᒥᕐᕈᓇᖃᑦᑕᕆᐊᖃᕐᓂᖅ ᐱᔭᕆᐊᑐᖕᒪᑦ ᐊᒻᒪ ᒪᓕᒐᖏᑦ 

ᐊᔾᔨᒌᓕᖅᑎᑕᐅᓯᒪᔪᑦ ᐋᖅᑭᒋᐊᖅᑕᐅᔭᕆᐊᖃᕋᔭᕆᓪᓗᑎᒃ.  ᐅᖃᓚᐅᖅᑐᖅ ᐋᖅᑭᒋᐊᕈᑕᐅᔪᓐᓇᕐᓂᖓᓂᒃ 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᓇᒡᓗᑎᒃ ᐊᕐᕌᒍᑕᒫᓐ ᕿᒥᕐᕈᓇᖕᓂᐅᑉ ᐊᐅᓚᓂᖓᓂᒃ, 

ᓇᓗᓇᐃᖅᓯᖁᓪᓗᒋᑦ ᐱᔾᔪᑎᓂᒃ ᐃᓱᒫᓗᒍᑎᓂᒃ ᐱᒻᒪᕆᐅᓱᒋᔭᐅᔪᓂᒃ, ᐊᒻᒪ ᑲᑎᒪᓗᑎᒃ ᐱᓕᕆᖃᑎᒋᔭᐅᓗᓂ 

ᐅᖁᒪᐃᓐᓂᕐᓂᒃ ᑐᓂᔭᐅᓯᒪᔪᖅ, ᐱᕕᖃᖅᑎᑕᐅᓗᓂ ᐊᑲᐅᓐᖏᓕᐅᕈᑎᖏᑦ ᐋᖅᑭᒋᐊᕈᓐᓇᕐᕕᖃᕐᓗᑎᒃ.  ᑕᐃᒪᓕ 

ᑎᒍᒥᐊᖅᑎᐅᔪᖅ ᐊᖑᒻᒪᑎᓕᕈᓐᓇᖏᑉᐸᑦ ᐱᕕᒃᓴᖓᓂ ᐋᖅᑭᒋᐊᖅᑕᐅᓕᑕᐃᓐᓇᕐᓗᓂ ᑐᓂᔭᐅᓂᑯᑦ. 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᓂᓪᓕᐅᑎᖃᓚᐅᖅᑐᖅ ᑖᓐᓇ LIFO ᐱᔮᖅᑯᒻᒥ 

ᐅᖃᐅᓯᖃᖅᓯᒪᖏᒻᒪᑦ ᓄᑖᓂᒃ ᐃᓕᔭᐅᔪᓂᒃ ᐅᓄᖅᓯᒋᐊᕈᑎᓂᒃ ᐅᕝᕙᓗ ᐊᒃᐸᕆᐊᕈᑎᓂᒃ. 

ᐋᓇ ᒪᒋᐅᕋ ᐅᖃᐅᓯᖃᓚᐅᖅᑐᖅ ᓂᓪᓕᐅᑕᐅᓯᒪᔪᓄᑦ ᐱᓪᓗᒋᑦ ᐊᒃᐸᕆᐊᖅᑕᐅᑐᐃᓐᓇᕆᐊᖃᕐᓂᖏᑦ, 

ᓴᓇᔭᐅᖓᔭᕐᓂᖏᓐᓂᒡᓗ ᐊᑐᖅᑕᐅᓂᐊᖅᑐᑦ ᐃᓘᓐᓇᖏᓐᓄᑦ ᐊᒻᒪ ᐊᑐᕆᐊᖃᕐᓂᖏᓐᓂᒃ ᓄᑖᓄᑦ 

ᐃᖃᓪᓕᐊᖅᑎᐅᔪᓄᑦ ᐊᒻᒪᓗ ᐃᖃᓪᓕᐊᖅᑎᑐᖃᐅᓕᖅᑐᓄᑦ ᐊᔾᔨᒌᒃᑎᑕᐅᓗᑎᒃ. 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐃᓚᒋᐊᖅᓯᓚᐅᖅᑐᖅ ᐊᒻᒪ ᐅᖃᓚᐅᖅᑐᖅ 

ᑕᑯᓇᖁᔨᓪᓗᓂ ᐅᖃᐅᓯᖅᑕᖏᓐᓂᒃ ᐃᓚᖓᓂ 5.2-ᒥᑦᑐᒥᒃ ᐱᓪᓗᒍ ᐊᕐᕌᒍᑕᒫᓐ ᐱᑦᓯᐊᓕᕐᒪᖔᑕ ᕿᒥᕐᕈᔾᔪᑎᑦ ᐊᒻᒪ 

ᐅᖃᓚᐅᖅᑐᖅ ᐊᕿᒡᓕᒋᐊᖅᑕᐅᖁᓪᓗᒋᑦ ᐅᖃᐅᓯᖅᑕᖏᑦ ᐱᖃᓯᐅᔾᔨᓯᒪᕐᓂᐊᕐᒪᑕ ᐃᖃᓪᓕᐊᒐᒃᓴᓂᒃ 

ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᑐᓂᓯᖃᑦᑕᕋᔭᕐᓂᖏᓐᓂᒃ ᐅᔾᔨᖅᑐᖁᔨᔾᔪᑎᓂᒃ, ᐊᓯᖏᓐᓂᒡᓗ. 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᐊᖏᖃᑎᖃᓚᐅᖅᑐᖅ ᑕᐃᕝ ᐅᖃᐅᓯᖏᓐᓂᒃ ᐊᒻᒪ 

ᐅᖃᓚᐅᖅᑐᖅ ᐃᓘᓐᓇᖏᓐᓄᑦ ᐱᔭᐅᔪᓐᓇᕐᓂᖏᓐᓂᒃ ᒫᓐᓇᐅᔪᖅ ᑎᓴᒪᐅᖕᒪᑕ ᐅᖁᒪᐃᓐᓂᕐᓂᒃ ᑎᒍᒥᐊᖅᑎᐅᔪᑦ 

ᓄᓇᕗᒥ.  ᑎᒍᒥᐊᖅᑎᐅᔪᑦ ᓄᖅᑲᖅᑎᑦᑎᔭᕆᐊᖃᓕᕐᒪᑕ ᐹᓂᖏᓐᓂᒃ ᐊᒻᒪ ᐊᑕᐅᓯᕈᕐᓗᑎᒃ ᐱᔅᓇᓯᖏᑦ 

ᐱᐅᓂᖅᓴᐅᓕᕐᓂᐊᕐᒪᑦ ᓄᓇᕗᒥ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᐅᓄᖅᓯᒋᐊᕐᓗᓂ ᐊᒃᐸᕆᐊᖏᖔᕐᓗᓂ.  

ᑕᐃᒪᓕ ᐊᕐᕌᒍᐊᓂ ᑐᒡᓕᐊᓂ ᐱᖓᔪᖓᓐᓂᓗ ᐊᒃᐸᕆᐊᖅᐸᑕ ᐊᑲᐅᓂᖅᓴᐅᒐᔭᖅᑐᖅ ᑲᑎᓐᖓᔪᑦ ᑐᓂᔭᐅᕙᒃᑐᑦ 

ᐲᖅᑕᐅᓗᑎᒃ ᐃᖃᓪᓕᐊᖅᑎᐅᓕᓵᖅᑐᓄᑦ.  ᑐᒡᓕᐊ ᐅᖃᐅᑕᐅᔪᖅ ᐊᕐᕌᒍᓄᑦ ᑕᓪᓕᒪᓅᖓᔪᖅ ᐊᑐᖅᑕᐅᔪᒪᓂᖅᓴᐅᔪᖅ 

ᐊᕐᕌᒍᓄᑦ ᐱᖓᓱᓅᖓᔪᓂᒃ ᑐᓂᔭᐅᖃᑦᑕᕐᓂᕐᒥᒃ ᐅᖁᒪᐃᓐᓂᕐᓂᒃ.   

ᐲᑕ ᑮᓇᐃᓐᓇᖅ  ᕿᑭᖅᑖᓗᒃ ᑯᐊᐳᕆᓴᒃᑯᓐᓂᓐᖔᖅᑐᖅ ᐃᑲᔪᖅᑐᐃᔪᖅ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐅᖁᒪᐃᓂᕐᓂᒃ 

ᑐᓂᓯᖃᑦᑕᖁᔨᓂᕐᒥᒃ, ᐊᒻᒪ ᐊᕐᕌᒍᓄᑦ ᑕᓪᓕᒪᓄᑦ ᐊᑐᒐᒃᕐᓴᓂᒃ ᑐᓂᔭᐅᖃᑦᑕᖅᐸᑕ ᕿᑭᖅᑖᓗᒃ ᑯᐊᐳᕆᓴᒃᑯᓐᓂᑦ 

ᐃᑲᔪᖅᑐᖅᑕᐅᖓᔭᖅᑐᖅ ᐱᓕᕆᐊᒃᓴᖏᓐᓄᑦ ᐸᕐᓇᐅᑎ. 

ᐲᑕ ᑲᓇᔪᖅ ᑎᓄᔾᔨᕕᖕᒥ ᐃᖃᓪᓕᐊᖅᑎᑦ ᓕᒥᑎᒃᑯᓐᓂᓐᖔᖅᑐᖅ ᐃᑲᔪᖅᑐᐃᓚᐅᖅᑐᖅ ᐊᒻᒪ ᐊᑐᕈᒪᓂᖅᓴᕆᓚᐅᖅᑕᖓ 

ᐊᕐᕌᒍᓄᑦ ᑕᓪᓕᒪᓅᖓᔪᖅ ᐱᖓᓱᓅᓕᖓᔪᓂᑦ ᐱᓪᓗᒍ ᐱᕕᖃᕐᓂᖅᓴᐅᒐᔭᕐᒪᑕ ᐸᕐᓇᐅᑎᑦ ᐃᓗᐊᒍᑦ. 

ᐃᓱᑦᑐᖅ ᑎᓴᒻᒥᕐᒥ ᑲᑎᒪᓂᖓᑦ 

 

6. ᑐᒃᓯᐊᕐᓂᖅ, ᑐᓐᖓᓱᒃᑎᑦᑎᓂᖅ, ᑭᓇᒃᑰᓂᖏᓐᓂᒃ ᐅᖃᐅᓯᖃᕐᓂᖅ (ᑕᓪᓕᕐᒥᕐᒥ ᑲᑎᒪᑎᓪᓗᒋᑦ) 

ᐋᑕᒥ ᕖᕕ   ᑐᒃᓯᐊᕐᓂᒃᑯᑦ ᒪᑐᐃᖅᓯᓚᐅᖅᑐᖅ. 

ᐋᓇ ᑲᑎᒪᔪᓄᑦ ᐅᓂᒃᑳᓕᐅᓚᐅᖅᑐᖅ ᐅᓪᓗᕐᒥ ᑐᒡᓕᐊᓂ ᑲᑎᒪᔾᔪᑎᒃᓴᖏᓐᓂ.  ᓯᕗᓪᓕᖅ ᑲᑎᒪᔾᔪᑎᒃᓴᖅ 

ᓄᒃᑎᕆᓂᕐᒨᖓᔪᖅ, ᐊᒻᒪ ᕋᐃ ᐋᓐᑐᕉᔅ ᐅᖃᐅᓯᖃᖅᑎᑦᓯᓂᐊᖅᑐᖅ ᑕᒪᑐᒧᖓ.  ᐊᒻᒪ ᐃᓕᓐᓂᐊᓯᓐᓈᑦ 

ᑲᑎᒪᓂᖃᕐᓂᐊᕐᓗᑎᒃ ᐋᓇ ᒪᒋᐅᕋ ᐅᓂᒃᑳᖃᕐᓗᓂ ᑰᑕᓂᒃ ᓈᓴᐃᓂᕐᒥᒃ ᐊᒻᒪ ᐃᓚᖏᑦ ᓯᐊᔾᔨᖅᑐᑦ 

ᐊᑐᓕᖅᑎᑕᐅᓯᒪᔪᑦ ᐊᑐᐊᒐᕐᓂ, ᓲᕐᓗ ᓯᒡᔭᖅᐸᓯᖕᒥ ᖃᓕᕋᓕᒃᓯᐅᕐᓂᖅ ᐱᕙᓪᓕᐊᑎᑕᐅᓂᖓ, ᐅᒥᐊᓂᒃ ᒥᑭᑦᑐᓂᒃ 

ᐊᑐᖅᐸᒃᑐᑦ ᐃᖃᓪᓕᐊᖅᑎᑦ ᐊᒻᒪᓗ ᐃᓚᒋᐊᖅᑕᐅᓂᖏᑦ ᑕᐃᒎᓯᖏᑦ ᐊᒻᒪ ᐅᖃᓪᓚᓕᕐᒥᓗᓂ ᒪᐃᑯ ᑕᓴ ᐱᓪᓗᒋᑦ 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᓄᑦ  ᐊᒃᑐᐊᓂᖃᖅᑐᓂᒃ ᐱᔾᔪᑎᓂᒃ ᐊᒻᒪ ᐊᐱᖅᑯᑎᓂᒃ.  

ᑭᖑᓕᖅᐹᖑᓂᐊᖅᑐᖅ ᑲᑎᒪᑎᓪᓗᒋᑦ ᐅᖃᐅᑕᐅᔪᖅ ᑭᖑᓪᓕᕐᒥ ᐱᓕᕆᐊᒃᓴᑦ, ᐋᖅᑭᒋᐊᖅᑕᐅᓂᖓᓗ 

ᐱᕕᒃᓴᖃᕐᕕᐅᔪᖅ ᐊᒻᒪ ᐅᖃᐅᑕᐅᓂᖓ ᐊᓯᖏᑦ ᐱᔭᕇᖅᑕᐅᓯᒪᖏᑦᑐᑦ ᑲᑎᒪᔭᖅᑐᖅᑐᓄᑦ ᐅᖃᐅᑕᐅᓂᐊᕐᓗᑎᒃ. 

 

7. ᓄᒃᑎᕆᓂᖅ  

 

ᕋᐃ ᐋᓐᑐᕉᔅ ᐅᓂᒃᑲᐅᓯᖃᓚᐅᖅᑐᖅ ᓄᒃᑎᕆᓂᕐᒥᒃ. 

 

ᓄᒃᑎᕆᓂᓕᕆᓂᖅ ᐃᓚᒋᔭᐅᓚᐅᖅᓯᒪᖏᒻᒪᑦ ᓯᕗᓪᓕᖅᐹᒥ ᐊᑐᐊᒐᓕᕆᑎᓪᓗᒋᑦ ᐊᒻᒪᓗ ᐃᓱᒪᓕᐅᓚᐅᖅᓯᒪᔪᑦ 

ᓴᖅᑭᑦᑎᔪᒪᓪᓗᑎᒃ ᑕᒪᑐᒧᖓ ᐱᒋᐊᓕᓵᕐᓂᖓᓂ ᐃᓕᓐᓂᐊᓯᓐᓈᑦ ᑲᑎᒪᓂᖅ ᐊᒻᒪ ᓴᖅᑭᑕᐅᓚᐅᖅᑐᖅ 

ᑕᐃᒪᐃᓐᓂᒃᓴᖓ ᒪᓕᒃᑕᐅᓪᓗᓂ ᐃᓂᖃᐃᓐᓇᐅᔭᕐᓂᐊᕐᒪᑦ ᐱᐅᓯᒋᐊᖅᑎᑕᐅᓂᒃᓴᖓ.  ᐃᖃᓪᓕᐊᖅᑎᐅᔪᑦ 

ᐅᓄᑲᓪᓚᒃᑐᓂᒃ ᐊᑐᓕᖁᔭᓕᐅᓚᐅᖅᑐᑦ ᐊᒻᒪᓗ ᐊᐱᖅᑯᑎᖃᖃᑦᑕᓚᐅᖅᑐᑦ, ᓴᖅᑭᑕᐅᔪᓄᑦ ᓄᑖᕈᕆᐊᕈᑎᓂᒃ ᐊᒻᒪ 

ᐱᐅᓯᒋᐊᕈᑎᓄᑦ. 

ᓄᒃᑎᕆᓂᕐᒧᑦ ᐱᓕᕆᓂᐅᔪᑦ ᐃᓚᒋᔭᐅᕗᑦ ᐅᓪᓗᒥᓯᐅᑎᓄᑦ ᐃᖃᓪᓕᐊᖅᑐᓕᕆᓂᕐᒧᑦ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ 

ᐃᖏᕐᕋᓂᖁᑎᖓᓂᒃ ᐊᑯᓂᐅᔪᖅ ᐊᑐᖅᑕᐅᓯᒪᓕᖅᑐᒧᑦ.  ᐱᔾᔪᑎᐅᔪᑦ ᐊᒃᑐᐊᓂᖃᖅᑐᑦ ᓄᒃᑎᕆᓂᕐᒧᑦ 

ᐱᒻᒪᕆᓐᖑᖅᐸᓪᓕᐊᑐᐃᓐᓇᕐᒪᑕ ᓄᓇᕗᒥ ᐃᖃᓪᓕᐊᖅᑎᓄᑦ ᐱᔾᔪᑎᒋᓪᓗᒍ ᑐᓐᖓᕕᒋᔭᐅᖃᑦᑕᕐᒪᑦ ᐱᓂᐊᖅᑕᖏᓐᓄᑦ 

ᐊᒻᒪ ᐳᓴᓐᑎᒋᔭᐅᔪᖅ ᑕᒪᓐᓇ ᐱᕈᖅᐸᓪᓕᐊᓪᓗᓂ.  ᐊᕐᕌᒍᐊᓂ 2010 ᐊᒻᒪᓗ 2011 ᖃᐅᔨᒪᔨᑕᐅᔪᑦ 

ᐱᓕᕆᓚᐅᖅᓯᒪᕗᑦ ᐊᒻᒪ ᓂᕆᐅᒃᑐᑦ ᓂᓪᓕᐅᑕᐅᔪᑦ ᐃᖃᓪᓕᐊᖅᑎᓂᑦ ᑐᓴᖅᑕᑦ ᐱᖃᓯᐅᔾᔭᐅᓂᐊᖁᓪᓗᒋᑦ 

ᒫᓐᓇᐅᓕᖅᑐᖅ ᐊᑐᐊᒐᕐᓂ. 

 

ᐃᒪᕐᒥᐅᑕᓕᕆᔨᒃᑯᑦ ᐊᐅᓚᓂᖁᑎᖓᑦ ᐊᑐᕐᒪᑕ Atlantic ᐃᑭᖓᓂ ᐃᖃᓪᓕᐊᖅᑎᑦ ᐊᐅᓚᓂᖓᓐᓂᒃ. 

 

ᐃᓚᒃᑲᓐᓂᖓᒍᑦ ᐅᕝᕙᓗ ᐃᑲᔪᖅᓯᔾᔪᑎᒥᒃ ᐱᐅᓯᐅᔪᒥᒃ ᓄᒃᑎᕆᓂᕐᒧᑦ.  ᑕᕝᕙᓂ ᑐᒃᓯᕋᐅᑕᐅᔪᖅ ᓄᓇᕗᒥ 

ᐃᖏᕐᕋᓂᐅᒐᔭᖅᑐᖅ ᓄᓇᓕᖕᓄᑦ ᐃᔨᒋᓂᖅᓴᐅᒐᔭᖅᐳᖅ. 

 

ᓄᓇᕗᒥ ᐱᔾᔪᑕᐅᔪᖅ ᐱᖃᓯᐅᔾᔨᕗᖅ ᐃᖅᑲᕐᒥᐅᑕᓕᕆᓂᕐᒧᑦ ᐱᔅᓇᓯᖃᖅᑐᑦ ᑐᓂᔭᐅᓂᖏᓐᓄᑦ ᑲᑎᒪᔨᖏᑕ (GEAC) 

ᐊᒻᒪ ᑲᓇᑕᒥ ᑲᑐᔾᔨᖃᑎᒌᖑᔪᑦ ᑭᖑᒃᐸᖕᓂᒃ ᓂᐅᕕᐊᒃᓴᖃᖅᐸᒃᑐᑦ (CAPP) ᒪᓕᒐᖏᓐᓂᒃ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ 

ᐊᑦᓛᓐᑎᒃ ᑲᓇᑕᒥ ᐃᖅᑲᕐᒥᐅᑕᓕᕆᓂᕐᒧᑦ ᐆᒃᑐᕋᐅᑎᓕᐊᖏᓐᓂᒃ ᓄᒃᑎᕆᓂᕐᒧᑦ ᒪᓕᒐᒃᓴᖏᓐᓂ.  ᐊᑕᐅᓯᖅ 

ᐃᔨᒋᔭᐅᓂᖅᓴᐅᔪᖅ ᐱᓕᕆᐊᑦᑎᓐᓂ ᐱᐅᓂᖅᐹᖑᔪᒥᒃ ᐱᓕᕆᐊᖃᖁᓪᓗᑕ ᑎᒍᒥᐊᕐᓂᐊᕋᑦᑎᒍ ᐱᔭᒃᓴᕗᑦ ᓄᓇᕗᑦ 

ᐃᓗᐊᓃᑦᑐᑦ ᐱᔪᓐᓇᕐᓂᕆᔭᕗᑦ ᐊᑐᕐᓗᒋᑦ.  ᐊᑐᖅᑕᐅᑦᑎᐊᕐᓗᑎᒃ ᐃᑲᔪᓯᔾᔪᑎᒃ ᑕᒪᓐᓇ ᐊᑐᖅᑕᐅᒃᐸᑦ ᐱᓪᓗᐊᑕᐅᕗᖅ 

ᐃᖅᑲᓇᐃᔭᖃᑎᒌᑦᑎᐅᕈᒪᒍᑎᒃ.  ᑕᒪᑐᒧᖓ ᐅᖃᐅᑕᐅᔪᖅ ᑐᓴᖅᑕᕗᑦ ᐃᓘᓐᓇᖓ ᐃᖃᓪᓕᐊᖅᑎᓄᑦ 

ᐊᖏᕈᑕᐅᓚᐅᖅᑐᖅ ᐊᐱᕆᔪᒪᓪᓗᑎᒃ, “ᖃᓄᐃᒻᒪᑦ ᐊᕐᕌᒍᓄᑦ ᑕᓪᓕᒪᓄᓕᖓᓐᖏᖔᖅᐸ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ 

ᑐᓂᔭᐅᕙᒃᑲᑦ?” 

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ    ᐅᖃᐅᓯᖃᓚᐅᖅᑐᖅ ᓄᓇᕗᒥᐅᓂᒃ 

ᐃᖅᑲᓇᐃᔭᖅᑎᖃᕐᓂᕐᒥᒃ ᐊᒻᒪ ᐊᑐᕈᓐᓇᕐᒪᖔᑕ ᐱᓇᓱᐊᕈᓯᕐᓂᒃ ᐃᖅᑲᓇᐃᔭᖅᑕᐅᔪᓂᒃ ᐅᕝᕙᓗ ᐅᓄᕐᓂᕆᔭᖏᓐᓂᒃ 

ᐅᒥᐊᕐᔪᐊᕐᒥᐅᑕᑦ, ᐅᕝᕙᓗ ᑮᓇᐅᔭᓕᐊᓂᒃ.  ᑖᒃᑯᐊ ᐊᖏᓂᖅᐹᖑᔪᑦ ᓯᕗᓪᓕᐅᑎᔭᐅᓯᒪᔪᓄᑦ ᐱᔾᔪᑕᐅᔪᓄᑦ 

ᐊᔾᔨᒋᖏᒻᒪᒌᑦ ᐃᑲᔪᕈᑎᑦ ᓄᓇᕗᒥᐅᓄᑦ?  ᒫᓐᓇᐅᓂᖓᓂ ᐊᑐᑲᐃᓐᓇᕐᓂᐊᖅᑐᓂᒃ ᓄᒃᑎᕆᖃᑦᑕᖅᓯᒪᔪᑦ ᐅᓪᓗᒥᒧᑦ 

ᑎᑭᓪᓗᒍ. 

 

ᓄᓇᕗᒥ ᐊᐅᓚᓂᐅᔪᖅ ᐱᖓᓱᓂᒃ ᐃᓚᖃᖅᐳᖅ ᐅᕝᕙᓗ ᐱᖓᓱᓂᒃ ᐱᔾᔪᑎᖃᖅᐳᖅ ᐊᑐᕆᐊᖃᖅᑐᓂᒃ 

ᓄᒃᑎᕆᓂᐊᕐᓗᓂ: 

 

1) ᐊᑐᐃᓐᓇᕐᓂᐊᓕᖅᑐᓂᒃ ᓄᒃᑎᕆᓂᖅ: ᓴᓐᖏᔪᒃᑯᑦ ᓄᒃᑎᕆᖃᑦᑕᕈᒪᓚᐅᖏᑦᑐᑦ ᓄᓇᕗᒥ ᐊᑐᒐᒃᓴᓂᒃ ᐊᒻᒪ 

ᓄᒃᑎᖅᑕᐅᔪᑦ ᐊᑐᐃᓐᓇᖁᔭᐅᓚᐅᖏᑦᑐᑦ.  ᐊᑐᐃᓐᓇᕐᓂᐊᓕᖅᑐᓂᒃ ᓄᒃᑎᕆᖃᑦᑕᖁᔨᓚᐅᖏᑦᑐᑦ. 

 

2) ᐊᑐᑲᐃᓐᓇᑐᐃᓐᓇᕐᓂᐊᖅᑐᖅ ᓯᓚᖅᑲᑎᒧᑦ, ᑖᓐᓇ ᐊᑐᖅᑕᐅᕙᒃᑐᖅ ᐊᕐᕌᒍᑕᒫᓐ.  ᑖᓐᓇ ᐊᒃᑐᐊᓂᖃᖅᑐᖅ 

ᐊᑐᑲᐃᓐᓇᑐᐃᓐᓇᕐᓂᐊᖅᑐᒥᒃ ᐱᕕᖃᕐᓗᑎᒃ ᐊᒻᒪ ᑕᐃᒪᓐᖓᓕᒫᖅ ᐊᑐᑲᐃᓐᓇᑐᐃᓐᓇᕐᓂᐊᖅᑐᓂᒃ 

ᓄᒃᑎᕆᖃᑦᑕᕐᓗᑎᒃ ᓂᐅᕐᕈᑎᖃᕐᓗᑎᒃ ᓄᓇᕗᑦ ᐃᖃᓗᖏᓐᓂᒃ ᖃᓪᓗᓈᑦ ᓄᓇᖓᓐᓄᑦ. ᓄᓇᕗᒥ 

ᐃᖃᓪᓕᐊᖅᑎᑦ ᐅᖃᐅᓯᖃᕐᖓᓚᐅᖅᓯᒪᔪᑦ ᐊᕐᕌᒍᐊᓂ 2010-ᒥ ᐊᒻᒪᓗ 2011-ᒥ ᑐᓴᕋᓱᐊᕐᓂᖃᖅᑎᓪᓗᒋᑦ 

ᖃᐅᔨᒋᐊᒃᑲᓐᓂᖅᑎᓪᓗᒋᓪᓗ. 

 

3) ᐊᑐᑲᐃᓐᓇᑐᐃᓐᓇᖅᑐᖅ ᓯᓚᖅᑲᑎᒨᖏᑦᑐᖅ, ᐅᕝᕙᓗ ᐃᖃᓪᓕᐊᕐᓇᐅᑉ ᕿᑎᐊᓂ.  ᐊᕐᕌᒍᑕᒫᓐ 

ᐱᓕᕆᐊᖃᖃᑦᑕᕐᓗᑎᒃ ᐊᒻᒪ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐸᕐᓇᐅᑎᓂᒃ, ᓇᓗᓇᐃᖅᓯᖃᑦᑕᕐᓗᑎᒃ 

ᖃᓄᐃᓐᓂᐅᔪᓂᒃ (ᓲᕐᓗ ᐅᒥᐊᖏᓐᓄᑦ ᐱᔾᔪᑎᖃᖅᐸᑕ) ᐊᓯᐊᓂᒃ ᐋᖅᑭᒡᓯᒪᓂᖃᕆᐊᖃᓕᖅᐸᑦ ᐅᒥᐊᑦ 

ᐊᓯᔾᔨᖅᑕᐅᔭᕆᐊᖃᓕᖅᐸᑕ, ᐅᕝᕙᓗ ᓄᒃᑎᕆᓂᖅ ᐱᔭᒃᓴᓂᒃ ᐊᓯᐊᓄᑦ ᐃᖃᓪᓕᐊᖅᑎᒧᑦ.  ᓯᕗᓪᓕᐅᓗᑎᒃ 

ᐊᐱᕆᔭᐅᖅᑳᕋᔭᖅᑐᑦ ᓄᓇᕗᒥ ᐃᖃᓪᓕᐊᖅᑎᐅᔪᑦ, ᑕᒪᓐᓇᓗ ᑐᓐᖓᕕᒋᔭᐅᓪᓗᓂ ᐊᑐᐊᒐᕐᒧᑦ. 

ᑕᐃᒪᓕ ᒪᓕᒐᕋᓛᖃᓕᕇᖅᐸᑕ ᐃᓱᒪᖏᔭᐅᔪᖅ ᑕᒪᓐᓇ ᓴᓐᖏᓂᖅᓴᒥᒃ ᓴᖅᑭᑦᑎᒍᒪᓇᑎᒃ. 

 

ᐱᑕᖃᖅᑎᑦᓯᑎᓪᓗᒋᑦ ᐊᑐᑲᐃᓐᓇᕐᓂᐊᖅᑐᓂᒃ ᓯᓚᖅᑲᑎᒧᑦ, ᐊᕐᕌᒍᑕᒫᓪᓗ ᐸᕐᓇᐅᑎᓕᐅᖃᑦᑕᕆᐊᖃᖅᑎᓪᓗᒋᑦ ᐊᒻᒪ 

ᐃᓘᓐᓇᖓ ᐊᑐᐊᒐᕐᒥ ᐊᑐᕐᓂᐊᖅᑕᖓᓂᒃ ᑎᒍᒥᐊᖅᑎᐅᑉ ᐅᖁᒪᐃᓐᓂᕐᓂᒃ ᑎᑎᕋᕆᐊᖃᖅᑐᓂᒃ ᐊᒻᒪ 

ᑎᑎᕋᑦᑎᐊᖅᓯᒪᔪᓂᒃ ᑐᒃᓯᕋᐅᑎᓕᐅᖁᓪᓗᒍ, ᑕᐃᒪᓐᖓᓕᒫᖅ ᓄᓇᖃᖅᑐᑦ ᓄᓇᕗᒥ ᐃᑲᔪᖅᓯᖅᑕᐅᓗᑎᒃ. 

 

ᔨᐊᕝ ᒪᕇᔅ  ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᖅᑐᖅ ᐃᓱᒫᓗᒍᑎᒋᔭᖓᓂᒃ ᐱᓪᓗᒍ 

ᐊᑐᑲᐃᓐᓇᑐᐃᓐᓇᕐᓂᐊᖅᑐᓂᒃ ᓯᓚᑖᓄᖏᑦᑐᖅ ᓄᒃᑎᕆᓂᕐᒧᑦ.  ᒫᓐᓇᐅᔪᖅ ᐃᖃᓪᓕᐊᖅᑎᑦ ᖁᕕᐊᒋᔭᖃᕐᒪᑕ 

ᐊᓯᔾᔨᑲᑕᒍᓐᓇᖅᑐᒥᒃ ᐊᑐᖅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ.  ᖃᓄᕐᓕ ᑖᓐᓇ ᓄᑖᖑᔪᖅ ᐃᖏᕐᕋᓂᐅᔪᖅ 

ᐱᓕᕆᔭᐅᒐᔭᖅᐸ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ? 

 

ᕋᐃ ᐋᓐᑐᕉᔅ ᑭᐅᓚᐅᖅᑐᖅ ᐃᖏᕐᕋᓂᖓ ᒪᓕᒐᖃᖅᑎᑦᑎᒐᔭᖅᑐᖅ ᐅᖁᒪᐃᓐᓂᕐᓂᒃ ᑐᓂᔭᐅᓯᒪᔪᖅ ᓇᓗᓇᐃᖅᓯᖁᓪᓗᒍ 

ᐊᑲᐅᓐᖏᓕᐅᕈᑎᑕᖃᓕᕐᓂᖅᐸᑦ ᐊᒻᒪ ᐅᖃᐅᑎᒋᓗᒍ ᑲᑎᒪᔨᓄᑦ ᐊᒻᒪ ᐋᖅᑭᒡᓯᒐᔭᖅᑐᑦ ᒪᓕᒡᓗᒍ.  ᑲᑎᒪᔨᐅᔪᑦ 

ᐊᓯᔾᔨᑲᑕᒍᓐᓇᖁᔨᖕᒪᑕ. 

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᓇᐃᓈᖅᓯᓚᐅᖅᑐᖅ ᐃᓱᒫᓗᒍᑕᐅᔪᒥᒃ ᕿᑭᖅᑖᓗᖕᒥ 

ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑕ ᐱᓪᓗᒍ ᓯᓚᖅᑲᑎᒧᑦ ᑐᓂᓯᑲᐃᓐᓇᕐᓂᐅᕙᒃᑐᖅ.  ᓂᕆᐅᒃᑐᖅ ᐃᑲᔪᖅᑕᐅᔪᒪᓪᓗᓂ 

ᐊᑐᖅᑕᐅᑦᓯᐊᖁᓪᓗᒋᑦ ᐅᖁᒪᐃᓐᓂᑦ ᑐᓂᔭᐅᓂᑯᑦ.  ᐊᑐᖅᑕᐅᑐᐃᓐᓇᑲᐃᓐᓇᕐᓂᐊᖅᑐᑦ ᓯᓚᖅᑲᑎᒧᐊᖅᑕᐅᔪᑦ 

ᑐᓂᔭᐅᒐᔭᖅᑐᑦ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᓄᑦ ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᖃᐅᔨᒃᑲᐅᑕᐅᓗᑎᒃ.  ᑕᐃᒪᐃᓕᖓᑎᓪᓗᒍ ᐊᑲᐅᓐᖏᓕᐅᕈᑎᑕᖃᖅᐸᓪᓚᐃᖏᒻᒪᑦ, ᑭᓯᐊᓂᓕ ᑕᒪᓐᓇ 

ᒪᑐᐃᖓᖁᓚᐅᖅᑕᖓ, ᐱᓪᓗᒍ ᐃᓘᓐᓇᖏᑦ ᓄᓈᖅᓯᖃᑦᑕᕐᓂᖏᓐᓄᑦ ᖃᓪᓗᓈᑦ ᓄᓇᖓᓐᓂ ᑐᓚᒃᑕᕐᕕᖕᓄᑦ. 

 

ᐅᖃᐅᓯᖃᓚᐅᕐᒥᔪᑦ ᐱᔾᔪᑕᐅᔪᓂᒃ ᐱᕕᒃᓴᓂᒃ ᐊᒻᒪ ᐃᓚᑰᓂᖏᓐᓂᒃ. 

 

ᔨᐅᕆ ᐅᐊᑦ ᓇᓗᓇᐃᖅᓯᓚᐅᖅᑐᖅ ᐱᕕᒃᓴᖃᖅᑎᑕᐅᔭᕆᐊᖃᕐᓂᖏᓐᓂᒃ.  ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ 

ᑲᑎᒪᔨᕋᓛᑦ ᓱᓕ ᐊᖑᒻᒪᑎᓕᓚᐅᖏᒻᒪᑕ ᐱᓕᕆᐊᒃᓴᖏᓐᓄᑦ ᐱᕕᑭᒧᑦ.  ᐊᒻᒪᓗ, ᓇᕿᑦᑕᕐᓂᕐᓗᒃᓯᒪᔪᖃᕐᒪᑦ ᐃᓗᐊᓂ 

ᐊᒻᒪ “ᖃᓪᓗᓈᑦ ᓄᓇᖓᓐᓂ ᑐᓚᒃᑕᕐᕖᓚᔪᖅ” ᐃᒪᐃᓕᖓᖔᕆᐊᓕᒃ “ᓄᓇᕗᒥ ᑐᓚᒃᑕᕐᕕᑦ.” ᐃᓗᐊᓃᖏᓐᓇᖅᑎᓪᓗᒋᑦ 

ᓄᒃᑎᖅᑕᐅᓯᒪᔪᑦ ᓄᓇᕗᑦ ᑕᐃᒪᓐᓇ ᖃᓄᐃᖏᑦᑐᖅ, ᑭᓯᐊᓂᓕ ᐊᑭᓴᖅᑐᖃᑦᑕᐅᑎᔪᓂᒃ ᐊᑭᖃᖁᔨᒃᐸᑕ.  ᑕᐃᒪᓐᓇ 

ᖃᓄᐃᖏᑦᑐᖅ.  ᐊᑐᖅᑕᐅᑐᐃᓐᓇᑲᐃᓐᓇᕐᓂᐊᖅᑐᑦ ᓯᓚᖅᑲᑎᒨᖏᑦᑐᖅ ᓄᒃᑎᖅᑕᐅᔪᑦ ᓱᓕ ᐊᑐᖅᑕᐅᓚᐅᖅᓯᒪᖏᒻᒪᑦ 

ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓱᓕ ᑕᒪᑐᒧᖓ ᐊᑐᓕᖅᑎᑦᑎᓯᒪᖏᒻᒪᑕ.  ᑕᐃᒃᑯᐊᓕ ᑮᓇᐅᔭᕐᔪᐊᓂᒃ 

ᐊᑐᖅᓯᒪᔪᑦ ᐅᒥᐊᕐᔪᐊᑦ ᐱᓪᓗᓄᒋᑦ, ᓄᓇᕗᒥ ᐃᖃᓪᓕᐊᖅᑎᑦ ᐃᓚᐅᔪᑦ ᐱᕕᒃᓴᖃᖅᑎᑕᐅᔭᕆᐊᖃᖅᑐᑦ ᓯᕗᓪᓕᐅᓗᑎᒃ 

ᐊᐱᕆᔭᐅᖅᑳᖃᑦᑕᕐᓗᑎᒃ. ᑕᒪᑐᒧᖓ ᐱᕕᒃᓴᒧᑦ ᐱᔾᔪᑎᖃᖅᑐᖅ ᒪᑐᓯᔭᕆᐊᖃᖅᑐᖅ ᐃᓚᑰᓂᖏᓐᓂᒃ, ᐊᒻᒪ 

ᐳᓴᓐᑎᖏᓐᓂᒃ ᑐᓂᔭᐅᔪᑦ ᐃᓘᓐᓇᖏᑦ, ᑭᓯᐊᓂᓕ ᑕᑯᓪᓗᒍ ᐃᓘᓐᓇᖓ ᐃᖅᑲᓇᐃᔭᖅᑕᐅᑦᑎᐊᖅᓯᒪᔪᖅ ᑖᓐᓇ 

ᐊᒡᒍᖅᑐᖅᓯᒪᓂᐅᔪᖅ. 

 

ᐃᐅᕆᒃ ᑳᓐ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᐅᖃᐅᓯᖃᓚᐅᖅᑐᖅ ᐃᓱᒪᒋᔭᐅᔪᓂᒃ ᐊᒻᒪ ᐃᑲᔪᖅᑐᐃᔪᖅ ᐃᖏᕐᕋᓂᕐᒥᒃ 

ᑕᒪᑐᒥᖓ.  ᒪᕐᕉᖕᓂᒃ ᐅᖃᐅᓯᒃᓴᖃᖅᑐᖅ ᐱᓪᓗᒍ ᑐᓂᔭᐅᓯᒪᔪᓂᒃ ᓄᒃᑎᕆᓂᖅ ᐱᓕᕆᔭᐅᓂᒃᓴᖓᓄᑦ ᓯᕗᓂᒃᓴᒥ, 

ᐱᓗᐊᖅᑐᒥ ᐱᓕᕆᓵᓕᔭᐅᔭᕆᐊᖃᖃᑦᑕᕋᔭᕐᓂᖓ ᐊᒻᒪ ᐊᑐᖅᑕᐅᔪᓐᓇᑦᑎᐊᕆᐊᖃᕐᓂᖓᓂᒃ. 

 

ᖃᕆᑕᐅᔭᒃᑯᑦ ᐃᖏᕐᕋᓂᐅᔪᖅ ᐊᑐᖅᑕᐅᖃᑦᑕᕐᓂᐊᖅᑐᖅ ᓯᕗᓂᒃᓴᒥ ᓚᐃᓴᓐᓯᑖᖅᐸᓪᓕᐊᔪᓄᑦ (ᐃᒻᒪᖃᓗ 

ᓄᒃᑎᕆᓂᕐᒧᑦ).  ᓚᐃᓴᓐᓯᖃᖅᑐᑦ ᑐᒃᓯᕋᕈᓐᓇᕐᓂᐊᖅᑐᑦ ᖃᕆᑕᐅᔭᒃᑯᑦ.  ᑕᒪᓐᓇᓗ ᐃᓱᒪᒃᓴᖅᓯᐅᕈᑎᒋᔭᕆᐊᖃᕋᑦᑎᒍ 

ᓱᓕ.  ᐊᒻᒪᓗ, ᐊᓯᔾᔨᖅᑕᐅᓂᐊᖅᑎᓪᓗᒍ ᐃᖏᕐᕋᓂᖁᑎᖏᔭᐅᔪᖅ, ᐊᖏᖅᑕᐅᔭᕆᐊᖅᐸᑕ ᓄᓇᕗᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ, ᑲᑎᒪᔨᐅᔪᑦ ᑐᓂᓯᔭᕆᐊᖃᕋᔭᖅᑐᑦ ᒥᓂᔅᑕᒧᑦ ᐃᓱᒪᓕᐅᕈᑎᒃᓴᒥᒃ ᐊᒻᒪ ᑖᓐᓇ ᐱᕕᖃᖅᑎᑕᐅᓪᓗᓂ 

ᐅᓪᓗᓂᒃ 60-ᓂᒃ.  ᑕᐃᒪᓕ ᐱᓕᕆᔭᕆᐊᖃᖅᑐᒍᑦ ᐃᖏᕐᕋᓂᐅᑉ ᐃᓗᐊᓂ ᑭᖑᕙᖅᓯᒪᖏᓪᓗᑎᒃ ᑐᒃᓯᕋᐅᑎᓂᒃ 

ᐱᓕᕆᖃᑦᑕᖁᓪᓗᒋᑦ.  ᓇᓂᓯᔭᕆᐊᖃᖅᑐᖑᑦ ᐊᐅᓚᓂᐅᔪᒥᒃ ᒥᓂᔅᑕᒧᑦ ᐊᖏᖅᑕᐅᒋᐊᑐᖃᑦᑕᖏᑦᑐᒥᒃ. 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐅᖃᐅᓯᖃᓚᐅᖅᑐᖅ ᐱᔾᔪᑎᒋᔭᐅᔪᒥᒃ 

ᓄᒃᑎᕆᓂᕐᒧᑦ ᐊᒻᒪ ᖃᓄᖅ ᐅᒥᐊᕐᔪᐊᑦ ᓚᐃᓴᓐᓯᖃᖅᑐᑦ ᐱᓪᓗᒋᑦ ᐊᒻᒪ  ᑰᑕᑦ ᐊᒃᑐᐊᓂᖃᕐᓂᖏᓐᓄᑦ ᓚᐃᓴᓐᓯᒧᑦ.  

ᑕᐃᒪᐃᒻᒪᑦ, ᐊᑐᖅᑕᐅᑐᐃᓐᓇᑲᐃᓐᓇᕐᓂᐊᖅᑐᑦ ᓯᓚᖅᑲᑎᒧᑦ ᓄᒃᑎᖅᑕᑦ, ᑰᑕᓪᓗ “ᖃᓪᓗᓈᑦ 

ᓄᓇᖓᓄᐊᖅᑕᐅᓪᓚᕆᒃᐸᖏᑦᑐᑦ”. 

 

ᑐᒡᓕᐊᓂ ᐅᖃᐅᑕᐅᓚᐅᖅᑐᖅ ᐱᔾᔪᑎᖃᖅᑐᖅ ᐃᓚᖓᓂᒃ c) ᑕᐃᑲᓂ ᐋᖅᑭᒡᓯᒐᓱᐊᕐᒪᑕ ᖃᓕᕋᓕᒍᓐᓇᖁᓪᓗᒋᑦ 70 

ᑕᓐᔅᓂᒃ ᐅᖁᒪᐃᓐᓂᕐᓂᒃ OA-ᒥ ᐊᒻᒪ ᖃᓄᐃᓐᓂᕆᒐᔭᖅᑕᖓ ᑕᑯᓗᒍ ᐊᒥᒐᖅᓯᒐᔭᕐᒪᑕ ᑰᑕᓂᒃ.  ᐆᒃᑐᑎᒋᓗᒍ, ᓇᑦᑎᕙᒃ 

ᐊᖑᓇᓱᒃᑎᑐᓕᕆᔨᒃᑯᑦ ᐃᓱᒪᓚᐅᖅᑐᑦ ᓱᕙᒃ ᐅᒥᐊᕐᔪᐊᖅ ᐱᔪᓐᓇᕋᓱᒋᔭᐅᓪᓗᓂ 70 ᑕᓐᔅᓂᒃ ᐅᖁᒪᐃᓐᓂᕐᓂᒃ, ᑭᓯᐊᓂᓕ 

ᐅᒥᐊᕐᔪᐊᖅ ᐃᖃᓪᓕᐊᖅᓯᒪᓕᕇᖅᑎᓪᓗᒍ ᐊᓯᐊᓄᑦ ᐅᒥᐊᕐᔪᐊᕐᒧᑦ ᐊᖏᖃᑎᖃᖅᓯᒪᓪᓗᑎᒃ.  ᐊᖏᖅᓯᒪᓚᐅᖅᑐᑦ 

ᓇᓂᓯᔪᓐᓇᕈᑎᒃ 70 ᑕᓐᔅ ᐅᖁᒪᐃᓐᓂᕐᓂᒃ ᐃᓗᐊᓂ ᐃᑭᐅᑉ ᐱᔭᐅᔪᓐᓇᖅᑐᑦ ᐊᑐᕐᓗᒋᑦ, ᑕᐃᒪᐃᒻᒪᑦ ᐃᑭᕐᒧᑦ 

ᐱᔭᒃᓴᓄᐊᖅᑕᐅᓚᐅᖅᑐᑦ. ᐊᑐᑲᐃᓐᓇᑐᐃᓐᓇᕐᓂᐊᖅᑐᓂᒃ ᓄᒃᑎᕆᓂᖅ ᓂᕆᐅᒋᔭᐅᓚᐅᖏᑦᑐᖅ ᐃᓗᐊᓂ ᐱᓕᕆᐊᒃᓴᑦ 

ᐸᕐᓇᐅᑎᑦ, ᐊᒻᒪ ᐊᓯᐊᓂᒃ ᐅᒥᐊᕐᔪᐊᖅᑕᖃᓚᐅᖏᒻᒪᑦ ᐃᖃᓪᓕᐊᕈᓐᓇᖅᑐᒥᒃ.  ᐊᑕᔪᓂᒃ ᐅᒥᐊᕐᔪᐊᖅ 

ᖃᓕᕋᓕᖕᓂᐊᕈᑎᖃᕆᐊᖃᕐᒪᑦ, ᐱᔾᔪᑎᒋᓪᓗᒍ ᐅᔪᒃᑭᐊᑯᑖᓂᒃ ᐊᑐᕆᐊᖃᖏᓐᓂᕆᔭᖏᑦ.  ᐃᓱᒪᒋᔭᐅᔪᖅ 

ᐊᐱᕆᔭᐅᖅᑳᖃᑦᑕᕆᐊᖃᕐᓂᖏᑦ ᐊᖑᒻᒪᑎᔭᐅᔪᓐᓇᖅᐸᓪᓚᐃᖏᒻᒪᑦ.  ᐅᖃᐅᑕᐅᓯᒪᔪᑦ ᐱᔾᔪᑎᖃᖅᑐᑦ ᐊᑕᔪᓂᒃ 

ᖃᓕᕋᓕᖕᓂᐊᕈᑎᖃᕆᐊᖃᕐᓂᖓᑦ ᐅᒥᐊᕐᔪᐊᖅ ᓄᒃᑕᕈᓐᓇᖏᑦᑐᓂᒃ, ᐊᒻᒪ ᓇᓕᕌᕈᑎᖃᕆᐊᖃᖅᑐᑦ ᐊᑕᖅᑕ 

ᐅᔪᓐᓇᖅᑐᓄᑦ.  ᐃᒻᒪᑳ ᒪᓕᒐᖏᓐᓄᑦ ᐱᔾᔪᑎᖃᖅᑐᒃᓴᐅᔪᕕᓂᑦ ᓄᒃᑎᕆᓂᕐᒧᑦ ᑖᓐᓇ ᐱᓕᕆᔭᐅᑎᓪᓗᒍ. 

 

ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᓯᕗᓪᓕᖅᐹᖓᓂ ᐊᕐᕌᒍᒥ ᐃᖃᓪᓕᐊᖅᓯᒪᖕᒪᑕ ᐊᒻᒪᐃᓄᖕᓂᒃ 

ᐃᖅᑲᓇᐃᔭᖅᑎᖃᕐᓂᒃᑯᑦ.  ᑖᒃᑯᐊ ᑲᑐᔾᔨᖃᑎᒌᑦ ᓂᓪᓕᐅᑎᖃᓚᐅᖅᑐᑦ ᓂᐅᕕᕈᒪᓪᓗᑎᒃ ᐅᒥᐊᕐᔪᐊᒥᒃ 

ᐊᔪᕈᓐᓃᕐᓂᖅᓴᐅᖁᓪᓗᒋᑦ.  ᓄᑖᖑᔪᒍᑦ ᑕᒪᑐᒥᖓᓕᕆᓂᕐᒥᒃ ᐊᒻᒪ ᐊᓯᔾᔨᑲᑕᒍᓐᓇᖅᑎᑕᐅᔪᒪᓪᓗᑎᒃ.  1400 ᑕᓐᔅ 

ᐅᖁᒪᐃᓐᓂᐅᓚᐅᖅᑐᑦ ᐊᒻᒪ ᓱᕙᒃ ᐅᒥᐊᕐᔪᐊᖅ ᐱᓚᐅᖅᑐᖅ 900 ᑕᓐᔅᓂᒃ ᐊᒻᒪ ᓂᐅᕐᕈᑎᒋᔭᐅᓪᓗᑎᒃ ᖃᓕᕋᓕᑦ 

ᖃᓪᓗᓈᑦ ᓄᓇᖓᓐᓄᑦ. ᐃᓚᖓ c) ᒪᓕᒐᖃᖅᑎᑦᑎᓂᖅᓴᐅᖕᒪᑦ b)-ᖓᓂ ᐊᒻᒪ ᑕᒪᓐᓇ 

ᐊᑲᐅᖏᓕᐅᕈᑕᐅᑐᐃᓐᓇᕆᐊᖃᕐᒪᑦ. 

 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐃᓱᒫᓗᒍᑎᖃᖅᑐᖅ ᐃᖏᕐᕋᓂᕐᒧᑦ ᐱᓪᓗᒍ 

ᖃᓄᐃᓐᓂᐅᔪᑦ ᒪᓕᒡᓗᒋᑦ ᐊᐃᑉᐸᖓ ᐊᕐᕌᒍᑕᒫᓐ ᐊᑐᑲᐃᓐᓇᕐᓂᐊᖅᑐᖅ ᓯᓚᖅᑲᑎᒧᑦ, ᓚᐃᓴᓐᓯᐅᔪᑦ ᐊᑐᕆᐊᖃᕐᒪᑖ 

ᓯᕗᕐᖓᒍᑦ, ᐊᒻᒪ ᐊᖏᖅᑕᐅᔭᕆᐊᖃᖅᐸᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑖᒃᑯᐊ ᐋᖅᑭᒡᓱᖅᓯᒪᓂᐅᔪᑦ? 

ᐃᓚᖏᑦ ᐊᓯᔾᔨᑐᐃᓐᓇᕆᐊᖃᕐᒪᑕ ᐃᓗᐊᓂ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᓂᒃ ᐊᑐᖅᑎᓪᓗᒋᑦ. 

 

ᐳᕋᐃᐊᓐ ᐴᒃ ᓇᓗᓇᐃᖅᓯᓚᐅᖅᑐᖅ ᑕᒪᓐᓇ ᐅᖃᐅᑕᐅᓯᒪᓂᖓᓂᒃ ᐱᓕᕆᐊᒃᓴᑦ ᐸᕐᓇᐅᑎᑦ ᐃᓗᐊᓂ. 

     

    ᑕᐃᕝ ᐳᓕᕙ ᐊᐱᕆᓚᐅᖅᑐᖅ ᖃᓄᐃᓕᒐᔭᕐᒪᖔᑦ ᐊᕐᕌᒍᑕᒫᓐ ᐊᑐᑲᐃᓐᓇᑐᐃᓐᓇᕐᓂᐊᖅᑐᖅ ᓯᓚᖅᑲᑎᒧᑦ 

ᓄᒃᑎᖅᑕᐅᔪᖅ ᐃᓗᐊᓂᑦ 3 ᐅᕝᕙᓘᓐᓃᑦ 5 ᐊᕐᕌᒍᒥ ᑐᓂᔭᐅᓯᒪᓂᖓᑕ ᐃᓗᐊᓂ?  

 

ᐳᕋᐃᐊᓐ ᐴᒃ ᑭᐅᓪᓗᓂ ᑲᒻᐸᓂᐅᔪᖅ ᓇᓗᓇᐃᖅᓯᖃᑦᑕᕆᐊᖃᖅᑐᖅ ᐃᓗᐊᓂ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ. 

 

ᑕᐃᕝ ᐳᓕᕙ ᓇᓗᓇᐃᖅᓯᓚᐅᖅᑐᖅ ᐃᓱᒫᓗᒍᑎᒥᓂᒃ ᐱᓪᓗᒍ ᐊᕐᕌᒍᑉ ᕿᑎᐊᓂ ᑕᐃᒪᐃᓕᑎᓪᓗᒍ ᐊᒻᒪ 

ᑭᖑᕙᓗᐊᕋᔭᕐᒪᑦ ᑕᐃᒪᐃᑉᐊᑦ. 

 

ᑕᐃᕝ ᐊᐱᕆᒃᑲᓐᓂᓚᐅᖅᑐᖅ ᑕᐃᒪᑦᓴᐃᓐᓇᖅ ᐱᑎᓪᓗᒍ ᐊᕐᕌᒍᑉ ᕿᑎᐊᓂ ᐊᑐᑲᐃᓐᓇᑐᐃᓐᓇᕐᓂᐊᖅᑐᓂᒃ 

ᓯᓚᖅᑲᑎᒨᓕᖓᖏᑦᑐᒥᒃ, ᓯᕗᕐᖓᒍᑦ ᐊᑐᓕᖅᑎᑕᐅᓚᐅᖏᓐᓂᖓᓂ ᓄᒃᑎᖅᑕᐅᔪᖅ, ᓯᕗᕐᖓᒍᓪᓗ 

ᐊᖏᖅᑕᐅᓚᐅᖏᓐᓂᖓᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᖃᓄᐃᓕᒐᔭᕐᒪᖔᑦ? ᐃᒪᕐᒥᐅᑕᓕᕆᔨᒃᑯᑦ 

ᐱᔪᓐᓇᕐᓂᖃᖅᐸᑦ ᐋᒃᑳᖅᓯᓂᕐᒥᒃ ᓄᒃᑎᕆᓂᕐᒥᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐊᖏᖅᑕᐅᓚᐅᓐᖏᑎᓪᓗᒍ? OA-ᒥ ᖃᓕᕋᓕᖕᓂᐊᖃᑦᑕᖅᑐᑦ ᐅᓪᓗᓄᑦ 100-ᓄᑦ ᐱᕕᖃᕐᖢᑎᒃ ᐊᒻᒪ ᑕᐅᕙᓂ 

ᖃᓕᕋᓕᖕᓂᐊᕐᓂᖅ ᑭᖑᕙᖅᑎᑕᐅᔭᕆᐊᖃᖏᒻᒪᑦ.  ᖃᓄᕐᓕ ᐊᑭᖃᖅᑎᒋᓂᐊᖅᐸ ᐱᔅᓇᓯᖃᖅᑐᒧᑦ? ᐱᔪᒪᔪᒍᑦ 

ᐃᖏᕐᕋᓂᕐᒥᒃ ᐃᖃᓪᓕᐊᖏᓐᓇᖅᑎᑦᓯᔪᓐᓇᖅᑐᒥᒃ. 

 

ᐳᕋᐃᐊᓐ ᐴᒃ ᓇᓗᓇᐃᖅᓯᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖃᑐᑎᖃᕐᓗᑎᒃ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐱᓕᕆᔭᐅᔭᕆᐊᖃᕐᓂᖓᓂᒃ, ᐊᒻᒪ ᑐᓴᖅᑎᑦᑎᒐᔭᖅᑐᒃᓴᐅᕗᑦ ᓯᕗᕐᖓᒍᑦ. 

 

ᒪᐃᑯ ᑕᓴ ᑭᐅᓚᐅᖅᑐᖅ ᐊᒻᒪ ᑕᑯᑎᑦᓯᓪᓗᓂ ᐃᓚᖓᓄᑦ c)-ᒧᑦ.  ᓇᓗᓇᐃᖅᓯᓪᓗᓂ ᓄᓇᕗᑦ ᐅᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᖃᐅᔨᒪᓂᖏᓐᓂᒃ ᐃᓗᓕᑯᓘᔭᖏᑦ ᓴᓇᔭᐅᔭᕆᐊᖃᕐᓂᖏᓐᓂᒃ. ᐃᖃᓪᓕᐊᖅᑎᐅᔪᑦ 

ᓴᖅᑭᑦᑎᔪᓐᓇᕐᓂᖏᓐᓂᒃ ᑐᒃᓯᕋᐅᑎᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑕᒪᑐᒧᖓ ᐱᓪᓗᒍ ᓯᕗᓪᓕᐅᓗᑎᒃ 

ᐊᐱᕆᔭᐅᖅᑳᖃᑦᑕᕆᐊᖃᕐᓂᕐᒧᑦ, ᐊᒻᒪ ᓇᓗᓇᐃᖅᓯᓗᑎᒃ ᖃᓄᖅ ᐃᖃᓪᓕᐊᖅᑎᐅᔪᑦ ᖃᐅᔨᒪᓂᖏᓐᓂᒃ ᐅᓪᓗᒥᐅᔪᖅ 

ᑭᓱᑦ ᐊᑐᖅᑕᐅᒃᐸᑕ ᐊᑲᐅᓂᖅᐹᖑᒐᔭᖅᑐᓂᒃ.  

 

ᓵᓐᑐᕋ ᑯᐊᓯᐊᔅᓂ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᓂᓪᓕᐅᑎᖃᓚᐅᖅᑐᖅ  ᑕᐃᒪᓕ ᒥᓂᔅᑕ ᐊᖏᖅᓯᒃᐸᑦ 

ᑐᓂᔭᐅᓂᖏᓐᓄᑦ ᐃᖃᓪᓕᐊᖅᑎᑦ, ᐃᖃᓗᓐᓂᐊᕐᑎᑦ ᐃᑉᐱᒋᔭᖃᕐᒪᑕ ᐊᐅᓚᑦᓯᓂᕐᒥᒃ ᐱᔭᑦᓴᒥᓐᓂᒃ.  ᑕᐃᒪᓕ 

ᐃᖃᓗᓐᓂᐊᕐᑎᑦ ᐱᕕᑦᓴᖃᑦᓯᐊᕆᐊᖃᕐᒪᑕ ᐊᒡᕋᒍᑉ ᐃᓗᐊᓂ ᓄᑦᑎᕐᓯᓂᕐᒧᑦ ᐃᓱᒪᓕᐅᕈᑎᓂᒃ, ᓄᑦᑎᕐᓯᓂᕐᒧᑦ 

ᐃᖏᕐᕋᓂᖓ ᐱᖃᓯᐅᔾᔨᓯᒪᑐᐃᓐᓇᕆᐊᓕᒃ ᐅᕝᕙᓗ ᐱᖃᓯᐅᔾᔨᓯᒪᖏᓪᓗᓂ ᐱᓕᕆᐊᒃᓴᖏᓐᓂᒃ ᐆᒪᔪᓕᕆᔨᕐᔪᐊᑦ.  

ᓄᓇᕗᑦ ᓯᕕᑭᑦᑐᒥᒃ ᐃᖃᓪᓕᐊᕐᕕᖃᕐᒪᑦ, ᐊᒻᒪ ᒪᓐᓇ ᓄᑦᑎᕐᓯᓂᕐᒧᑦ ᐃᓱᒪᓕᐅᕈᑎᖃᖃᑦᑕᕆᐊᖃᕐᖢᑎᒃ ᕿᓚᒻᒥᐅᔪᒃᑯᑦ 

(ᐃᒪᓪᓗᐊᒐᓚᒃ ᐊᑕᐅᓯᖅ ᐅᓪᓗᖅ).  ᐱᑕᖃᕆᐊᖃᕐᓂᐊᕐᑐᑦ  ᑐᑭᓯᓇᑦᓯᐊᕐᑐᒥᒃ ᓄᓇᕗᑦᒥ ᓄᑦᑎᕐᓯᓂᕐᒧᑦ 

ᑐᑭᒧᐊᕈᑎᓂᒃ ᑕᐃᒪᐃᒻᒪᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒋᐊᑲᐅᖅᑐᕈᓐᓇᖅᓂᐊᕐᒪᑕ ᐱᔭᕆᐊᑭᑦᑐᒥᒃ ᐊᒻᒪᓗ ᓱᑲᑦᑐᒥᒃ.  

ᐃᓚᒋᓕᐅᔾᔨᔪᖃᕐᐸᑦ ᐊᓯᒃᑲᓐᓂᐊᓂᒃ ᑲᒪᒍᓯᐅᔪᒃᑯᑦ ᐊᑐᕐᑕᐅᒋᐊᓕᒻᒥᒃ ᐊᓚᒃᑲᐃᒍᓐᓇᕐᒪᑦ ᑭᖑᕙᕐᓂᕐᓂᒃ. 

 

ᔨᐅᕆ ᐅᐊᑦ ᕿᑭᖅᑖᓗᖕᒥ ᐃᖃᓪᓕᐊᖅᑐᓕᕆᔨᑦ ᑲᑐᔾᔨᖃᑎᒌᖏᓐᓂᖔᖅᑐᖅ, ᕼᐊᕆ ᐅᕈᓪ  ᐊᒻᒪ ᑕᐃᕝ ᐳᓕᕙ 

ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐃᓘᓐᓇᖏᑦ ᓇᓗᓇᐃᖅᓯᓚᐅᖅᑐᑦ ᓄᓇᕗᒥ 

ᐃᖃᓪᓕᐊᕐᕕᒃ ᓯᕕᑭᓐᓂᖓᓂᒃ ᐊᒻᒪ ᐊᓯᔾᔨᖅᓯᔪᒪᖏᑦᑐᑦ ᒫᓐᓇᐅᔪᖅ ᐊᑐᖅᑕᐅᔪᒥᒃ ᐊᐅᓚᓂᐅᔪᒥᒃ.  

ᐊᑐᓕᖁᔭᓕᐅᓚᐅᖅᑐᑦ ᓱᕐᕋᒃᑕᐅᖁᔭᐅᓇᓂ ᐊᒻᒪ ᖃᓄᖅ ᑎᒍᒥᐊᖅᑎᐅᔪᑦ ᐅᖁᒪᐃᓐᓂᕐᓂᒃ ᐱᕙᖕᓂᕆᔭᖏᑦ 

ᓚᐃᓴᓐᓯᓂᒃ.   ᓯᕗᓪᓕᐅᔾᔭᐅᓗᑎᒃ ᐊᐱᕆᔭᐅᖅᑳᖃᑦᑕᕆᐊᖃᕐᓂᖓᑦ ᑕᐃᑲᓃᑦᑐᖅ, ᑭᓯᐊᓂᓕ ᐱᓪᓚᑦᑖᕐᓂᖓ 

ᑕᑯᓐᓇᕐᓗᒍ ᑕᐃᒪᐃᓪᓚᕆᖏᒻᒪᑦ ᐊᒻᒪ ᐊᑐᐊᒐᖅ ᒪᑐᓯᒪᔭᕆᐊᖃᕐᒪᑦ ᐃᓚᑰᓂᖓᓂᒃ.  ᓇᓗᓇᐃᖅᑕᐅᑦᑎᐊᕆᐊᖃᕐᒪᑦ 

ᐃᖏᕐᕋᓂᐅᔪᖅ. 

 

ᕋᐃ ᐋᓐᑐᕉᔅ ᐃᓕᓴᖅᓯᓚᐅᖅᑐᖅ ᐃᖃᓪᓕᐊᖅᑎᑦ ᐱᕕᑭᓐᓂᖏᓐᓂᒃ ᐊᒻᒪ ᓂᕆᐅᒃᑐᑦ ᐊᓪᓚᕕᖕᒥ ᐸᐃᑉᐹᓕᕆᔨᓄᑦ 

ᐊᑲᐅᖏᓕᐅᕈᑎᖃᕈᒪᓇᓂ.  ᐃᖏᕐᕋᓂᐅᔪᑦ ᒪᓕᒐᑦ ᐅᒥᐊᕐᓄᑦ ᒪᓕᒃᑕᐅᔭᕆᐊᖃᕐᒪᑕ.  ᐃᖃᓪᓕᐊᖅᑐᓕᕆᔨᒃᑯᑦ 

ᑐᓂᔭᐅᓯᒪᔪᑦ ᐅᖁᒪᐃᓐᓂᕐᓂᒃ ᒥᓂᔅᑕᒧᑦ ᐊᖏᖅᑕᖃᑦᑕᕆᐊᑐᖏᑦᑐᑦ, ᐊᒻᒪ ᑐᒡᓕᐊᓂ, ᐱᔭᕐᓂᖅᑑᑎᑕᐅᔭᕆᐊᓕᒃ 

ᐃᖃᓪᓕᐊᖅᑎᑦ ᐊᖏᖃᑎᖃᖅᐸᑕ ᓯᕗᓪᓕᐅᔾᔭᐅᓗᑎᒃ ᐊᐱᕆᔭᐅᖅᑳᖃᑦᑕᖁᓪᓗᒋᑦ.  ᐱᔭᕐᓂᖅᓯᖁᓪᓗᒍ, 

ᐃᑲᔪᖅᑐᖅᑕᐅᓗᑎᒃ ᑎᓴᒪᓄᑦ ᐱᓕᕆᖃᑕᐅᔪᓄᑦ. 

 

ᕼᐊᕆ ᐅᕈᓪ  ᐅᖃᐅᓯᖃᓚᐅᕐᒥᔪᖅ ᓯᑭᕗᑦ ᐅᒥᐊᕐᔪᐊᖅ ᓇᑲᑕᐅᓯᒪᖕᒪᑦ 20ft -ᒥᒃ ᑕᐃᒪᓐᓇᐃᑎᑕᐅᔪᓐᓇᖅᓯᒪᔪᖅ 

ᐃᑲᔪᖅᑐᐃᖁᓪᓗᒍ ᐃᖃᓪᓕᐊᕐᓂᕐᒧᑦ ᑰᑕᓂᒃ ᐊᒥᒐᖅᓯᓂᕐᒧᑦ.  ᒥᑭᓐᓂᖅᓴᒥᒃ ᐅᒥᐊᖃᕆᐊᖃᓕᓚᐅᕐᒪᑦ.  ᐃᓱᒪᔪᑦ 

ᐃᖃᓪᓕᐊᖅᑎᐅᔪᑦ, ᐊᒡᕕᐊᕈᒪᖏᒻᒪᑕ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐅᕝᕙᓗ ᐃᒪᕐᒥᐅᑕᓕᕆᔨᒃᑯᑦ 

ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᖏᓐᓄᑦ.  ᐊᖏᖃᑎᒌᒍᑎᓕᐅᕈᓐᓇᖅᑐᑦ ᓯᕗᓪᓕᖅᓯᐅᑎᓂᒃ ᖃᓄᖅ 

ᐊᑐᓕᖅᑎᑦᑎᔪᓐᓇᕐᒪᖔᑕ ᐃᒡᓗᐃᓐᓈᖅᓯᖏᓪᓗᑎᒃ. 

 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐅᖃᐅᓯᖃᓚᐅᖅᑐᖅ ᐃᖃᓪᓕᐊᕐᓇᐅᑎᓪᓗᒍ 

ᓯᓚᖅᑲᑎᒨᖓᖏᑦᑐᓂᒃ ᓄᒃᑎᕆᓂᕐᒥᒃ, ᐊᒻᒪ ᐊᐱᕆᓚᐅᖅᑐᖅ ᓯᕗᓂᐊᒍᑦ ᐊᖏᖅᑕᐅᔭᕆᐊᖃᕐᒪᖔᑦ ᓄᓇᕗᑦ 

ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐅᕝᕙᓗ ᑐᓴᖅᑎᑕᐅᔭᕆᐊᖃᕐᒪᖔᑕ?  ᓇᓗᓇᖏᑦᑐᖅ, ᑐᓴᖅᑎᑦᓯᖔᕈᒪᓪᓗᓂ, 

ᐱᓪᓗᒍ ᑭᖑᕙᖅᑎᑦᓯᑐᐃᓐᓇᕆᐊᖃᕐᒪᑕ ᐃᖃᓪᓕᐊᕐᓇᕐᒧᑦ. 

ᓵᓚᑦ ᓵᑭ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᐅᖃᓚᐅᖅᑐᖅ ᐅᔾᔨᕈᓱᒃᑲᒥ ᐊᑐᐊᒐᖅ ᒫᓐᓇ ᐆᒃᑐᕋᐅᑎᑐᐃᓐᓇᐅᓂᖓᓂᒃ 

ᐊᒻᒪ ᐃᓚᖓᓂ c)-ᒥ, ᓇᓗᓇᐃᖅᓯᒪᔪᖃᖏᒻᒪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓚᐅᓂᕆᓂᐊᖅᑕᖓᓂᒃ. 

ᑕᐃᒪᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓚᐅᔭᕆᐊᖃᖅᐸᑕ, ᑎᑎᕋᖅᑕᐅᓯᒪᖃᓯᐅᑎᔭᕆᐊᓕᒃ. 

 

ᕋᐃ ᐋᓐᑐᕉᔅ ᑲᑎᒪᓂᕐᒥᒃ ᑕᒪᑐᒧᖓ ᒪᑐᓯᓚᐅᖅᑐᖅ ᐅᖃᕐᖢᓂ ᒪᓕᒃᓯᒪᓂᐊᖅᑐᑦ ᐃᖃᓪᓕᐊᖅᑎᑦ ᓄᒃᑎᕆᓂᕐᒧᑦ 

ᐱᔭᕐᓂᖅᑎᑦᓯᕝᕕᐅᖁᓪᓗᒋᑦ. 

 

 

 

 

 

8. ᑐᓂᓯᐅᖅᑲᐃᓂᕐᒧᑦ ᓈᓴᐃᓂᖅ 

 

ᐋᓇ ᒪᒋᐅᕋ ᑕᒪᑐᒧᖓ ᑲᑎᒪᔾᔪᑎᒃᓴᒧᑦ ᐅᖃᐅᓯᖃᓚᐅᖅᑐᖅ.  ᑰᑕᐃᑦ ᓈᓴᖅᑕᐅᓂᖏᑦ ᓄᑖᖑᓪᓗᓂ ᐃᓚᒋᐊᕈᑎᐅᔪᖅ 

ᐊᑐᐊᒐᕐᒧᑦ. ᐊᑐᓕᖁᔭᓕᐅᕆᐊᖃᖅᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐱᓪᓗᒍ ᑰᑕᑦ ᐅᕝᕙᓗ ᑐᓂᔭᐅᓯᒪᔪᑦ 

ᓈᓴᖅᑕᐅᓂᖏᓐᓄᑦ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐱᕆᔭᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐱᖃᓯᐅᔾᔭᐅᖁᔭᐅᓪᓗᓂ 

ᑐᓂᓯᐅᖅᑲᐃᓂᕐᒧᑦ ᓈᓴᐃᓂᖅ ᐃᑲᔪᖅᓯᓂᐊᕐᒪᑕ ᐋᖅᑭᒡᓱᐃᒃᑲᓐᓂᖅᑎᓪᓗᒋᑦ ᐃᖏᕐᕋᓂᕐᒥᒃ ᐊᑯᓐᖓᓐᓂ 

ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ. 

 

ᑖᓐᓇ ᐊᑐᐊᒐᐅᑉ ᐃᓚᖓ ᑐᓐᖓᕕᖃᖅᑐᖅ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑭᖑᓂᑦᑎᓐᓂ 

ᐃᓱᒪᓕᐅᕈᑎᒋᓚᐅᖅᓯᒪᔭᖓᓐᓂᒃ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᒫᓐᓇᐅᔪᖅ ᒪᓕᒐᖏᓐᓂᒃ ᑰᑕᐃᑦ ᓈᓴᖅᑕᐅᓂᖓᓄᑦ.  

ᐅᖁᒪᐃᓐᓂᕐᓂᒃ ᑎᖑᒥᐊᖅᑎᑦ ᐅᓪᓗᖃᖅᐳᑦ 30-ᓄᑦ ᓈᓴᐃᓗᑎᒃ ᐱᕕᒃᓴᖓᓐᓂᒃ ᐅᖓᑖᓄᕈᔾᔨᓐᓂᕈᑎᒃ.  

ᑕᐃᒪᐃᖏᑉᐸᑦ, ᑎᒍᒥᐊᖅᑎᐅᔪᑦ ᐅᖁᒪᐃᓐᓂᕐᓂᒃ 1-ᒥᑦ 1-ᒧᑦ ᐋᖅᑭᒋᐊᖅᑕᐅᓂᐊᕐᒪᑕ ᑐᓂᔭᐅᓯᒪᔪᑦ. ᑖᓐᓇ 

ᐊᖅᑭᒋᐊᕈᑎᐅᔪᖅ ᐱᔭᐅᖅᑳᕋᔭᖅᑐᖅ ᐃᖃᓗᒃᑕᐅᓯᒪᖏᑦᑐᓂᑦ ᑰᑕᓂᑦ ᐃᓗᐊᓂ ᒥᐊᓂᖅᓯᕝᕕᐅᑉ ᐃᓱᐊᓂ 

ᐃᖃᓪᓕᐊᕐᓇᐅᑉ.  ᑕᐃᒪᓕ ᐊᒥᐊᒃᑯᖃᖏᑉᐸᑕ, ᑰᐃᑦ ᐃᓚᓐᖓᖅᑕᐅᒐᔭᖅᑐᑦ ᑐᓂᔭᐅᓯᒪᔪᑦ ᑎᒍᒥᐊᖅᑎᒧᑦ 

ᐊᕐᕌᒍᑦᑐᒧᑦ ᐊᑐᒐᒃᓴᖏᓐᓂᑦ. 

 

ᐊᐱᕆᓚᐅᖅᑐᖅ ᐊᓯᖏᓐᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑕ ᐃᖃᓪᓕᐊᖅᑎᑦ ᐊᓯᖏᓪᓘᓐᓃᑦ, ᐱᓪᓗᒍ ᑐᓂᓯᐅᖅᑲᐃᓂᕐᒧᑦ 

ᓈᓴᐃᓂᐅᔪᖅ. 

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᐊᐱᕆᓚᐅᖅᑐᖅ ᐊᑲᐅᓐᖏᓕᐅᕈᑎᑕᖃᕐᒪᖔᑦ ᒫᓐᓇ 

ᐃᖏᕐᕋᓂᖁᑎᒋᔭᐅᔪᒧᑦ. ᑕᐃᒪᓕ ᐱᓯᒪᔭᐅᖏᓐᓇᖅᐸᑕ ᐃᖃᓗᐃᑦ ᐃᓚᓐᖓᖅᑎᑦᓯᒍᔾᔭᐅᓗᑎᒃ ᐊᕐᕌᒍ ᐱᔭᒃᓴᖏᓐᓂᑦ. 

 

ᐋᓇ ᒪᒋᐅᕋ ᓂᓪᓕᐅᑎᖃᓚᐅᖅᑐᖅ  ᒪᓕᒐᖃᖅᑎᑦᓯᒃᑯᓐᓂᕐᓂᖅ (ᐊᒻᒪ ᓈᓴᐃᒋᐊᖃᕐᓂᖅ ᐊᑐᖅᓯᒪᖏᑦᑐᓂᒃ ᑰᑕᓂᒃ 

ᐃᓗᐊᓂ ᐱᔭᒃᓴᑦ ᒥᐊᓂᖅᓯᕝᕕᐅᑉ) ᑐᓐᖓᕕᖃᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᐊᑐᓕᖁᔭᓕᐊᕆᓚᐅᖅᓯᒪᔭᖓᓐᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ, ᐊᒻᒪ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑐᓴᕈᒪᓕᖅᑐᑦ ᑕᒪᑐᒧᖓ.  

ᐃᓚᖏᑦ ᐱᔾᔪᑕᐅᔪᑦ ᐱᖃᓯᐅᔾᔨᓯᒪᕗᑦ ᑖᑦᓱᒥᖓ ᒪᓕᒐᕐᒥᒃ ᐊᑐᖅᑕᐅᑦᑎᐊᕐᓂᖅᓴᐅᖁᓪᓗᒋᑦ ᓄᓇᕗᒥ ᑐᓂᔭᐅᔪᑦ 

ᐊᕐᕌᒍᑕᒫᓐ ᓄᓇᕗᑦ ᐱᐅᓂᖅᐹᓂᒃ ᑐᓂᔭᐅᔪᓐᓇᖁᓪᓗᒋᑦ ᐅᖁᒪᐃᓐᓂᕐᓂᒃ. 

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᐊᔾᔨᖓᓂᒃ ᐆᒃᑑᑎᖃᓚᐅᖅᑐᖅ.  ᑕᐃᒪᓕ ᐊᕐᕌᒍᒥ 

ᐃᓚᖓᓐᓂ ᑰᑕᑦ ᓄᖑᑕᐅᓐᓂᖏᑉᐸᑕ ᓯᑯᒧᑦ, ᐅᕝᕙᓗ ᐅᒥᐊᕐᒧᑦ ᐱᔾᔪᑎᖃᕐᓗᑎᒃ, ᖃᓄᖅᑕ ᑕᒪᓐᓇ 

ᑲᒪᒋᔭᐅᔾᔪᑎᖃᕋᔭᖅᐸ ᐸᕐᓇᐅᑎᑦ ᐃᓗᐊᓂ? 

ᐳᕋᐃᐊᓐ ᐴᒃ ᐅᖃᐅᓯᖃᓚᐅᖅᑐᖅ ᐊᕐᕌᒍᑉ ᐃᓱᐊᓂ, ᓄᓇᕗᑦ ᓄᖑᑦᑎᖏᑉᐸᑕ ᑰᑕᒥᖕᓂᒃ, ᐸᕐᓇᐅᑎᖓᑦ 

ᐃᒡᓗᐃᓐᓈᖅᓯᔭᕆᐊᖃᖏᒻᒪᑦ. 

 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐅᖃᓚᐅᖅᑐᖅ ᐊᐅᓚᓂᖓ ᐃᖏᕐᕋᓂᐅᑉ 

ᒫᓐᓇ ᐊᑐᖅᑕᐅᑦᑎᐊᕈᓐᓇᕐᒪᑦ.  ᑲᑎᒪᖃᑎᖃᖃᑦᑕᖅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᐱᓇᓱᐊᕈᓯᕐᒥ ᑕᒪᑐᒪᓂᑦᓴᐃᓐᓇᖅ 

ᓈᓴᐃᓪᓗᑎᒃ ᑰᑕᓂᒃ, ᐊᑐᖅᑕᐅᕙᒃᑐᓂᒃ ᐊᕐᕌᒍᑉ ᐃᓗᐊᓂ.  ᑕᐃᒪᐃᒻᒪᑦ, ᐅᖃᐅᓯᖃᖔᕆᐊᖃᖅᐳᒍᑦ ᑰᑕᓂᒃ.  

ᑕᐃᓯᖃᑦᑕᓚᐅᖅᑐᑦ ᐊᓯᔾᔨᖅᑕᐅᖁᔭᐅᔪᓂᒃ ᖃᓕᕋᓕᖕᓂᐊᕐᓇᓂᒃ “ᑰᑕᒧᑦ ᐊᕐᕌᒍᒋᔭᐅᓕᕐᓗᓂ”.ᓗ  ᐃᒪᕐᒥᐅᑕᓕᕆᔨᒃᑯᑦ 

ᓈᓴᐃᖃᑦᑕᕐᒪᑕ ᑰᑕᓂᒃ ᖃᓕᕋᓕᖕᓂᐊᕐᓇᐅᖏᑦᑐᓂᒃ ᐊᑐᕐᖢᑎᒃ.   

 

ᐱᔾᔪᑎᐅᔪᖅ ᓈᓴᐃᓂᕐᒧᑦ ᐱᓪᓗᒍ ᑲᓇᑕᒥ ᑐᓚᒃᑕᕐᕕᒃᑕᖃᖏᒻᒪᑦ ᐅᓯᖏᐊᕐᕕᒃᓴᖏᓐᓂᒃ ᐅᒥᐊᕐᔪᐊᑦ, ᑕᐃᒪᐃᒻᒪᑦ 

ᐅᓯᖏᐊᕆᐊᖅᑐᖃᑦᑕᖅᑐᑦ ᓅᒃ ᐊᑯᑭᑦᑐᓄᑦ.  ᐆᒃᑐᑎᒋᓗᒍ ᖃᓕᕋᓕᑦ ᐱᓪᓗᒋᑦ, ᐅᖁᒪᐃᓐᓂᖅᓯᐅᖅᑕᐅᕙᒃᑐᑦ 

ᓄᓈᖅᑕᐅᔪᑦ, ᐊᒻᒪ ᐅᓄᖅᓯᒋᐊᖅᑕᐅᓪᓗᑎᒃ 1.49 ᑰᑕᐅᑉ ᐅᖁᒪᐃᓐᓂᖓ ᐱᔭᐅᖁᓪᓗᒍ. ᐅᕝᕙᓗ ᑰᑕᑦ 

ᓇᓗᓇᐃᖅᑕᐅᑎᓪᓗᒋᑦ ᐃᓚᖏᑦ ᐅᓯᖏᐊᖅᑕᐅᑎᓪᓗᒋᑦ.  ᑕᐃᒪᓕ ᐅᖁᒪᐃᓐᓂᖅᓯᐅᑦᑕᐅᑦᑎᐊᖅᓯᒪᖏᑉᐸᑕ ᐊᑯᑭᑦᑐᓂ 

ᑎᐊᓐᒫᒃᒧᐊᕆᐊᖃᕐᒪᑕ ᐅᖁᒪᐃᓐᓂᖅᓯᐅᖅᑕᐅᖁᓪᓗᒋᑦ ᓇᓕᖅᑯᑦᑎᔪᒥᒃ.  ᑕᒪᑐᒧᖓ ᐱᔾᔪᑎᐅᔪᒧᑦ, ᐃᓛᓐᓂᒃᑯᑦ ᐃᒪᖅ 

ᐱᓂᐊᕐᓂᖃᕐᕕᐅᕙᖕᒪᑦ ᐃᖃᓗᒃᑎᑐᑦ.  ᑕᐃᒪᓕ ᐃᖃᓗᒃᑯᕕᑦ, 3-5 ᐳᓴᓐᒧᑦ ᑎᑭᓪᓗᒍ ᐅᖁᒪᐃᓐᓂᖏᑦ ᐃᒪᕐᒥᒃ 

ᐱᖃᓯᐅᔾᔨᖃᑦᑕᖅᐳᑦ ᐊᒻᒪ ᑕᒪᓐᓇ ᐃᓚᓐᖓᖅᑎᑦᓯᔾᔪᔾᔭᐅᒐᔪᒃᐳᖅ.  ᒥᒃᓴᐅᓴᒃᓯᒪᑐᐃᓐᓇᒐᔪᖕᒪᑕ ᑰᑕᓂᒃ, ᑕᐃᒪᐃᒻᒪᑦ, 

ᐅᖓᑖᓄᐊᕌᕐᔪᒃᓯᒪᒐᓗᐊᖅᑎᓪᓗᑕ, ᐊᒻᒪ ᒫᓐᓇᐅᔪᖅ ᑐᓂᓯᖃᑦᑕᓕᖅᑐᒍ ᓇᓗᓇᐃᖅᓯᔾᔪᑎᓂᒃ ᖃᑦᓯᓂᒃ ᐊᓯᐅᔨᒐᔭᕐᒪᖔᑕ 

ᑕᕝᕙᓂ ᓯᒃᑭᑕᕐᒥ.  

 

ᓵᓐᑐᕋ ᑯᐊᕐᓯᓐ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᐊᐃᕆᓚᐅᕐᑐᖅ ᑐᑭᓯᓇᕆᐊᖁᓪᓗᒍ ᐃᒪᐃᒻᒪᖓᑦ ᐃᓱᒪᒋᔭᑦ 

ᐅᖃᕐᓯᒪᓂᖏᑦ ᓇᓗᓇᐃᕐᓯᒐᔭᕐᒪᖓᑕ 0Aᒥ ᐅᑦᑐᕈᑎᒋᓗᒍ, ᐱᑕᖃᕐᒪᖓᑦ ᐊᑕᐅᓯᕐᒥᒃ ᓄᓇᕗᑦᒥ ᖃᐅᔨᒪᒍᒪᔪᒥᒃ 

ᐱᓯᒪᔪᒥᒃ ᐱᔭᑦᓴᓂᒃ ᐱᑐᖃᐅᙱᓂᕐᓴᓂᒃ, ᐊᒻᒪᓗ ᐊᓯᐊ ᓄᓇᕗᑦᒥ ᖃᐅᔨᒪᒍᒪᔪᖅ ᐱᓯᒪᓗᓂ ᐱᑐᖃᐅᓂᕐᓴᓂᒃ, 

ᑕᒪᓐᓇ ᐱᑐᖃᐅᙱᓂᕐᓴᐃᑦ ᐊᑐᕐᑕᐅᕙᑉᐸᑦ ᐊᕿᒋᐊᕈᑕᐅᓪᓗᑎᒃ ᐱᑐᖃᐅᓂᕐᓴᓄᑦ? 

 

ᐋᓇ ᒪᒋᐅᕋ ᓇᓗᓇᐃᖅᓯᓚᐅᖅᑐᖅ ᑕᐃᒪᓐᓇᑦᑕᐅᖅ ᑐᑭᓕᐅᖅᓯᒪᓂᕋᕐᖢᓂᐅᒃ ᑲᑎᒪᔨᑦ ᐃᓱᒪᓕᐅᕈᑎᒋᓯᒪᔭᖓᑦ. 

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᐊᖏᖃᑎᖃᓚᐅᖅᑐᖅ ᐊᒻᒪ ᑕᑯᓚᐅᖅᑕᖓ ᕼᐊᕆ ᐃᐅᕈᑉ 

ᐱᔾᔪᑎᖓ ᐱᓪᓗᒍ 3-5%-ᒧᑦ ᐊᓯᐅᔨᓂᖃᕈᓐᓇᕐᒪᑕ ᐊᒻᒪ ᑕᒪᓐᓇ ᐃᓚᒋᔭᐅᒋᐊᑐᖏᑦᑐᖅ ᑰᑕᒧᑦ.  ᐊᑐᐊᒐᑉ ᐃᓗᐊᓂ 

ᓇᓗᓇᐃᖅᓯᔪᓐᓇᖅᐸᓪᓚᐅᔪᑦ ᐳᓴᓐᑎᒥᒃ ᐊᓯᐅᔾᔨᔭᐅᒐᔭᖅᑐᒥᒃ ᐃᒪᖃᖏᑦᑐᒦᓕᖅᑎᓪᓗᒋᑦ ᖃᓕᕋᓕᑦ. 

 

ᓴᕐᓚᑦ ᓴᑭ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᓂᓪᓕᐅᑎᖃᓚᐅᖅᑐᖅ ᐋᓇᐅᑉ ᓂᓪᓕᐅᑎᖓᓄᑦ ᐃᓱᒪᒋᔭᐅᓂᖓᓄᑦ 

ᐊᒥᓱᓂᕐᓴᐅᑎᑦᓯᒐᓱᐊᕐᓂᖅ ᐱᔭᐅᓂᖏᓐᓂᒃ ᓄᓇᕗᑦᒥ ᑐᓂᐅᖃᒐᐃᑦ.  ᐃᒪᕐᒥᐅᑕᓕᕆᔨᑦ ᑎᑎᕋᕐᐸᑦᑐᑦ ᐱᔭᓄᑦ 

ᓇᓴᐃᒍᑎᓂᒃ ᐃᒻᒥᒃᑯᑦ ᑐᓂᐅᖃᒐᕐᓂᒃ ᑎᒍᒥᐊᕐᑎᓄᑦ, ᐊᒻᒪᓗᑦᑕᐅᖅ ᓄᓇᕗᑦᒥᒪᒧᑦ ᑐᓂᐅᖃᒐᕐᓂᒃ.  ᐃᓚᓐᓂᒃᑯᑦ, 

ᐃᒪᕐᒥᐅᑕᓕᕆᔨᑦ ᐅᖃᐅᓯᖃᕐᐸᖏᑦᑐᑦ ᐃᒻᒥᒃᑯᕐᑐᓄᑦ ᐱᔭᓂᒃ, ᐅᖃᐅᓯᖃᕐᐸᑦᑐᑦ ᓄᓇᕗᑦᒥ ᐱᔭᓂᒃ.  ᖃᓄᑐᐃᓐᓇᖅ, 

ᐱᔭᑦ ᑎᑎᕋᕐᑕᐅᕙᑦᑐᑦ ᐃᒪᕐᒥᐅᑕᕐᓂᐊᒐᐃᑦ ᐊᑕᓂ ᓄᓇᕗᑦᒧᑦ ᑐᓂᐅᖃᒐᐃᑦ. 

 

ᐲᑕ ᑮᓇᐃᓐᓇᖅ  ᕿᑭᖅᑖᓗᒃ ᑯᐊᐳᕆᓴᒃᑯᓐᓂᓐᖔᖅᑐᖅ ᐅᖃᓚᐅᖅᑐᖅ ᑎᑎᕋᖅᑕᐅᓯᒪᓂᐊᕐᒪᑦ, ᑕᐃᒪᐃᒻᒪᑦ ᕿᑭᖅᑖᓗᒃ 

ᑯᐊᐳᕆᓴᒃᑯᑦ ᐊᑐᖃᑦᑕᓕᕇᖅᑐᑦ ᑕᒪᑐᒥᖓ, ᐱᓗᐊᖅᑐᒥᒃ ᑭᖑᒃᐸᖕᓂᐊᖅᑎᓪᓗᒋᑦ ᐊᒻᒪ ᖃᓕᕋᓕᖕᓂᐊᖅᑎᓪᓗᒋᑦ.  

ᕿᑭᖅᑖᓗᒃ ᑯᐊᐳᕆᓴᒃᑯᑦ ᑕᒪᑐᒧᖓ ᐊᑲᐅᓐᖏᓕᐅᕈᑎᖃᖏᑦᑐᑦ, ᑭᓯᐊᓂᓕ ᐊᑐᐊᒐᖅ 

ᐋᖅᑭᒡᓱᖅᑕᐅᑦᑎᐊᕆᐊᖃᖅᑐᖅ ᐱᓪᓗᒍ ᐃᒪᕐᒦᑦᑐᓐᓃᖅᑎᓪᓗᒋᑦ ᖃᓕᕋᓕᑦ ᐊᓯᐅᔨᔭᐅᔪᑦ. 

 

 

ᓵᓐᑐᕋ ᑯᐊᓯᐊᔅᓂ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᐅᖃᐅᓯᖃᓚᐅᖅᑐᑦ ᐱᔾᔪᑎᖓ ᐃᒪᕐᒥᐅᑕᓕᕆᔨᒃᑯᑦ ᑰᑕᓂᒃ 

ᓈᓴᐃᓂᕐᒧᑦ ᒪᓕᒐᖏᑦ ᐊᑐᓂ ᑐᓂᔭᐅᓯᒪᔪᑦ ᐅᖁᒪᐃᓐᓂᕐᓂᒃ ᑭᐅᔪᓐᓇᑦᑎᐊᖁᓪᓗᒋᑦ.  ᑖᓐᓇ ᓴᓇᔭᐅᓯᒪᖏᒻᒪᑦ 

ᓇᓪᓕᐅᒃᑯᒫᕆᔭᐅᖏᓐᓇᐅᔭᕐᓂᐊᕐᓗᓂ ᐅᖓᑖᓄᐊᕈᔾᔨᔪᓄᑦ ᑰᑕᐅᑉ.  ᐅᖃᓚᐅᕐᒥᔪᖅ ᐃᒪᒃ ᐅᖃᕐᓯᒪᓂᖏᑦ 

ᐊᔾᔨᒋᖁᓪᓗᒋᑦ ᐅᑯᐊ ᐃᒪᕐᒥᐅᑕᓕᕆᔨᑦ ᑐᓂᐅᖃᒐᕐᓂᒃ ᐊᕿᑦᓱᐃᒋᐊᕈᑎᖏᓐᓄᑦ ᐊᑐᐊᒐᕐᓂ.  ᐅᖃᕐᑐᖃᓚᐅᕐᒥᔪᖅ 

ᐃᒪᒃ ᐃᓱᒪᒋᔭᑦ ᓄᓇᕗᑦᒥ ᓄᑦᑎᕐᓯᓂᕐᒧᑦ ᒪᓕᒐᑦ ᓇᓗᓇᐃᕐᓯᔪᑦ ᐱᑕᖃᕆᐊᓕᒻᒥᒃ ᓄᑦᑎᕐᓯᓂᕐᒧᑦ ᓄᓇᕗᑦᒥ 

ᐱᔭᐅᒍᒪᔪᓂᒃ ᓯᕗᓪᓕᐅᔾᔭᐅᖁᓪᓗᒋᑦ ᑎᑭᐅᑎᒍᑕᐅᒐᔭᕐᒪᑦ ᐊᔾᔨᖓᓄᑦ ᑐᕋᒐᐅᔪᒧᑦ. 

 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐃᓱᒪᓚᐅᖅᑐᑦ ᖃᓄᐃᒻᒪᑦ 

ᐱᖃᓯᐅᔾᔭᐅᓯᒪᖏᒻᒪᖔᑦ ᐊᑐᐊᒐᕐᓂ?  ᐊᒻᒪᓗ ᐲᑕ ᑮᓇᐃᓐᓇᖅ ᐅᖃᓚᐅᖅᑐᖅ, ᑕᒪᓐᓇ ᐊᑐᖅᑕᐅᓕᕇᕐᓂᖓᓂᒃ 

ᐃᖃᓪᓕᐊᖅᑎᐅᔪᓄᑦ.  ᑭᓯᐊᓂᓕ ᐊᓯᐊᓂᒃ ᓴᖅᑭᑦᑎᖃᑦᑕᖅᑐᑦ ᐃᓱᒪᒃᓴᖅᓯᐅᕈᑎᓂᒃ, ᐊᒻᒪ ᑕᐃᒪᐃᒻᒪᑦ ᐊᑐᐊᒐᖅ 

ᐊᓯᔾᔨᖅᑕᐅᔭᕆᐊᖃᕋᔭᖅᑐᖅ ᐃᓚᖏᑎᒍᑦ. 

 

ᐃᓗᐊᓂ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᐊᑐᒐᒃᓴᓂᒃ ᑐᓂᔭᐅᓂᐅᑉ, ᐃᑕᖃᓕᕇᖅᑐᖅ ᐃᓚᖏᓐᓂᒃ ᐃᖃᓪᓕᐊᖅᑎᓂᒃ 

ᖃᓪᓗᓈᑦ ᐃᒪᖁᑎᖏᓐᓂ, ᑕᐃᒪᐃᑦᑐᖃᖅᑎᓪᓗᒍ ᐊᑲᐅᓐᖏᓕᐅᕈᑎᖃᕐᓗᑎᒃ (ᓲᕐᓗ ᓯᑯᒧᑦ, ᐅᒥᐊᕐᒧᓪᓘᓐᓃᑦ) 

ᐱᔭᕐᓂᖏᓕᖃᑦᑕᕐᒪ ᑰᑕᓂᒃ ᑎᒍᒥᐊᖅᑎᐅᔪᓄᑦ ᐊᒻᒪ ᑕᑯᔪᒪᒐᔭᖅᑐᑦ ᐱᕕᖃᖅᑎᑕᐅᓗᑎᒃ ᐊᕐᕌᒍᒧᑦ ᐊᓯᐊᓄᑦ 

ᓄᒃᑎᖅᑎᑦᑎᔪᓐᓇᕐᓗᑎᒃ ᐊᑐᖏᓐᓂᑯᓂᒃ.  ᐊᑐᖏᓐᓂᑯᑦ ᐱᑕᖃᖃᑦᑕᖅᓯᒪᕗᑦ ᒪᕐᕈᐊᖅᑎ ᐃᖃᓪᓕᐊᕐᓇᓄᑦ ᓂᒋᕐᒥ 

ᐊᒻᒪ ᐊᖏᖃᑎᖃᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ.  ᑕᑯᔪᒪᒐᔭᖅᑐᑦ ᐊᑐᖏᓐᓂᑯᑦ ᓄᒃᑎᖅᑕᐅᔪᓐᓴᕐᓗᑎᒃ ᐊᕐᕌᒍᒧᑦ 

ᐊᓯᐊᓄᑦ ᓯᕗᓂᒃᓴᒥ. 

 

ᓵᓐᑐᕋ ᑯᐊᓯᐊᔅᓂ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᓇᓗᓇᐃᖅᓯᓚᐅᖅᑐᖅ ᐅᖃᓚᐅᕐᑐᖅ ᐃᒪᒃ ᐃᓱᒪᒋᔭᖅ ᓄᑦᑎᕐᓯᓂᖅ 

ᓯᕗᒧᑦ ᐃᖅᑲᕐᒥᐅᑕᕐᓂᒃ ᐃᒪᕐᒥᐅᑕᕐᓂᐊᒐᕐᓂᒃ ᐊᓚᒃᑲᕐᑕᐅᖃᑦᑕᕐᓯᒪᒻᒪᑦ ᐱᓕᕆᒡᕕᖓᓐᓂ ᑭᓯᐊᓂ ᐃᓱᒪᓕᐅᕈᒻᒥᒃ ᓱᓕ 

ᐊᕿᔪᖃᕋᓂ.  ᖃᓄᐃᑦᑐᓂᒃ ᓄᑦᑎᕐᓯᓂᕐᒧᑦ ᐱᑕᖃᕐᑐᑦ ᒪᓐᓇ ᐱᑕᓕᑦ ᑭᖑᑉᐸᓐᓂᐊᒐᕐᓄᑦ ᑭᓯᐊᓂ ᒪᑯᓄᖓᐅᓐᖏᑦᑐᖅ 

ᐃᖅᑲᖓᓂ ᐃᖃᓗᐃᑦ. 

 

 

 

 

9. ᐊᓯᖏᑦ ᐊᓯᔾᔨᖅᑐᑦ: ᓯᒡᔭᖅᐸᓯᖕᒥ ᐃᖃᓪᓕᐊᖅᑐᓕᕆᓂᖅ ᐱᕙᓪᓕᐊᑎᑕᐅᓂᖓ, ᐅᒥᐊᓂᒃ ᒥᑭᔪᓂᒃ 

ᐊᑐᕐᓗᑎᒃ ᐃᖃᓪᓕᐊᖅᑎᑦ, ᑐᑭᖏᑦ ᑕᐃᒎᓯᑦ 

 

ᐋᓇ ᒪᒋᐅᕋ ᐅᖃᐅᓯᖃᓚᐅᖅᑐᖅ ᑕᒪᑐᒧᖓ ᑲᑎᒪᔾᔪᑎᒃᓴᓄᑦ.  ᓯᒡᔭᖅᐸᓯᖕᒥ ᐃᖃᓪᓕᐊᖅᑎᑦ ᐱᖃᓯᐅᔾᔭᐅᓯᒪᕗᑦ 

ᐃᓗᐊᓂ 8.  ᑕᐃᒎᓯᖏᑦ ᐅᐃᒍᖓᓂ E-ᒥᑦᑐᑦ, ᐊᒻᒪ ᐃᓚᖓ 8 ᐊᑐᐊᒐᕐᒥ ᓇᓗᓇᐃᖅᓯᓯᒪᓪᓗᓂ ᐱᖃᑕᐅᔪᒪᔪᓂᒃ 

ᓄᓇᓕᖕᓂ ᐊᒻᒪ ᐊᐅᓚᑦᓯᔨᐅᖃᑕᐅᔪᓂᒃ.  ᒪᕐᕈᓪᓗᐊᑕᐅᔪᒃ ᑐᓂᓯᐅᖅᑲᐃᔾᔪᑎᐅᕙᒃᑐᑦ ᐃᓗᐊᓂ ᓄᓇᕗᑦ ᐊᑐᒐᒃᓴᑦ 

ᐃᔨᒋᓂᖅᓴᐅᖃᑦᑕᖅᑐᑦ ᓄᒃᑎᕈᓐᓇᖏᑦᑐᓂᒃ ᐊᑐᒐᒃᓴᓂᒃ ᐃᑭᕐᒧᑦ: 100 ᑕᓐᔅ (ᕿᑭᖅᑖᓗᒃ ᐆᒪᔪᓕᕆᔨᑦ ᑎᒥᖓᓐᓄᑦ 

0A-ᒧᑦ), ᐊᒻᒪᓗ 500 ᑕᓐᔅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᖓ ᑎᓄᔾᔨᕕᖕᒥ ᖃᓕᕋᓕᖕᓂᐊᕐᕕᖕᒥ ᐊᑐᒐᒃᓴᑦ.  

 

ᑭᖑᓂᑦᑎᓐᓂ ᐅᖃᐅᓯᖃᖃᑦᑕᖅᓯᒪᕗᒍᑦ ᓄᒃᑎᖅᑕᐅᔪᓐᓇᖅᑐᓂᒃ, ᐊᒻᒪ ᐃᓱᒪᒃᓴᖅᓯᐅᕈᑎᖃᕆᐊᖃᖅᐸᑦ 

ᓄᒃᑎᖅᑕᐅᓂᖏᓐᓄᑦ ᓯᒡᔭᖅᐸᓯᖕᒥ ᑰᑕᐅᔪᑦ ᐃᑭᕐᒧᑦ ᐊᑐᒐᒃᓴᐅᓂᐊᕐᓗᓂ?  ᑕᕝᕙᓂ ᐋᖅᑭᒋᐊᕈᑎᒥ, ᑕᒪᓐᓇ 

ᓱᕐᕋᒃᑕᐅᓂᐊᖏᑦᑐᖅ ᓄᒃᑎᖅᓯᒍᓐᓇᖏᓐᓂᖅ.  ᐊᑐᐊᒐᕐᓂ ᒪᓕᒐᖃᕐᒪᑦ ᓈᓴᐅᑎᓂᖓᓂ s.4, ᑕᐃᔭᐅᓯᒪᔪᑦ #3-ᒥ, 

ᐅᖃᖅᓯᒪᔪᑦ ᓱᕐᕋᒃᑕᐅᔭᕆᐊᖃᖏᑦᑐᑦ ᐅᓄᕐᓂᖏᑦ ᓯᒡᔭᖅᐸᓯᖕᒥ ᐱᔭᒃᓴᑦ ᐊᒻᒪ ᐃᑭᕐᒥ. 

 

ᐱᔾᔪᑎᒋᓪᓗᒋᑦ ᐅᒥᐊᒧᑦ ᒥᑭᑦᑐᒧᑦ ᖃᓕᕋᓕᖕᓂᐊᕐᓂᖅ, ᑭᒡᒍᓯᐅᔪᖅ  ᓇᐃᓈᕐᒃᓗᒍ ᐲᖅᑕᐅᓯᒪᓕᖅᑐᖅ ᑕᒪᓐᓇ. 

 

ᐱᒋᐊᕐᓂᖓᓂ ᐅᖃᐅᓯᖃᓚᐅᖅᑐᑦ ᑭᖑᓂᑦᑎᓐᓂ ᐋᖅᑭᒋᐊᖅᑕᐅᓯᒪᔪᓂᒃ ᐊᒻᒪ ᑭᖑᕐᖓᒍᑦ ᐊᑐᓕᖅᑎᑕᐅᓪᓗᑎᒃ 

2010-ᒥ.  ᑕᒪᓐᓇ ᐊᔾᔨᒋᖏᒻᒪᒍ ᓯᒡᔭᖅᐸᓯᖕᒥ ᖃᓕᕋᓕᖕᓂᐊᖅᑎᑦ ᐊᑐᖅᑐᑦ ᐅᒥᐊᕐᒥᒃ ᒥᑭᔪᒥᒃ.  400 ᑕᓐᔅᓂᒃ 

ᐱᔭᒃᓴᖃᓚᐅᖅᑐᑦ ᐅᒥᐊᑦ ᒥᑭᑦᑐᑦ 100 ᐃᑎᒐᓂᒃ ᑐᖔᓂ ᑕᑭᓂᖃᖅᑐᑦ ᓯᓚᑖᓂ ᓄᓴᕗᑦ ᑭᒡᓕᖓᑕ ᐃᓗᐊᓂ 0A.  

ᐃᒪᐃᒐᓱᐊᓚᐅᖅᑐᑦ ᑲᔪᖏᖅᓴᐃᔾᔪᑎᖃᕐᓗᑎᒃ ᐃᓯᕈᓐᓇᖁᓪᓗᒋᑦ ᓄᓇᓕᖕᓂ ᓇᖕᒥᓂᕆᔭᐅᔪᑦ ᐅᒥᐊᕐᔪᐊᑦ 

ᖃᓕᕋᓕᖕᓂᐊᖁᓪᓗᒋᑦ ᐃᑭᕐᒥ. 

 

ᐊᑯᓂᑲᓪᓚᒃ ᕿᒥᕐᕈᓇᓚᐅᖅᑎᓪᓗᒋᑦ, ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᑕᑲᑯᓕᓚᐅᖅᑐᑦ ᑕᒪᓐᓇ 

ᐊᑐᕈᓐᓇᖏᓐᓂᖓᓂᒃ ᐱᓪᓗᒍ ᐱᓕᕆᕝᕕᖃᐅᖏᒻᒪᑦ ᓄᓇᕗᑦ ᐃᓗᐊᓂ.  ᐱᒋᐊᕈᑕᐅᔪᖅ ᐊᑐᖅᑕᐅᑦᑎᐊᕈᓐᓃᓚᐅᕐᒪᑦ, 

ᑕᐃᒪᐃᒻᒪᑦ ᐲᖅᑕᐅᓚᐅᖅᑐᖅ.  ᑰᑕᓂᒃ ᑐᓂᓯᑎᓪᓗᒋᑦ ᑭᖑᓂᑦᑎᓐᓂ ᓴᓂᕐᕙᐃᖃᑦᑕᓚᐅᖅᑐᑦ ᐊᑐᒐᒃᓴᖏᓐᓂᒃ ᐅᒥᐊᑦ 

ᒥᑭᑦᑐᑦ ᐱᕙᓪᓕᐊᖁᓪᓗᒋᑦ ᑕᒪᓐᓇᓗ ᐃᓚᒋᐊᕈᑕᐅᓂᐊᖅᑐᖅ ᐃᓗᓕᖏᓐᓂ 0A-ᒥ ᑐᓂᔭᐅᔪᓂ. 

 

ᑕᐃᒎᓯᖏᑦ ᓄᑖᖑᓪᓗᑎᒃ ᐃᓚᒋᐊᕈᑕᐅᕗᑦ ᐊᐱᖅᑯᑕᐅᓚᐅᖅᓯᒪᔪᑦ ᑭᖑᓪᓕᖅᐹᒥ ᑐᓴᕋᓱᐊᕐᓂᖃᖅᑎᓪᓗᒋᑦ.  ᓱᓕ 

ᐃᖅᑲᓇᐃᖅᑕᐅᓯᒪᖏᑦᑐᑦ ᐊᒻᒪ ᐱᖃᓯᐅᔾᔭᐅᓯᒪᖏᑦᑐᑦ ᑐᓂᓯᐅᖅᑲᐃᓂᕐᒧᑦ ᐊᑐᐊᒐᐃᑦ ᐆᒃᑐᕋᐅᑎᓕᐊᖑᓯᒪᔪᑦ 

ᐃᓗᐊᓂ ᐱᓚᐅᖅᑕᑦᓯᓐᓂ, ᑭᓯᐊᓂᓕ ᐃᓚᓕᐅᑎᔭᐅᓂᐊᖅᑐᑦ ᐃᓚᒋᐊᕈᑎᐅᓗᑎᒃ ᐅᐃᒍᖓ E-ᒥ. 

 

ᐲᑕ ᑲᓇᔪᖅ ᑎᓄᔾᔨᕕᖕᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᑦ ᐊᐱᖅᓱᕈᑎᖃᓚᐅᖅᑐᖅ ᑎᓄᔾᔨᕕᐅᑉ ᐃᒪᖓᓂ ᐊᒻᒪᓗ ᖃᓄᖅ 

ᐱᖓᓱᑦ ᐊᔾᔨᒌᖏᑦᑐᑦ ᑭᒡᓕᐅᔪᑦ ᐊᑐᖅᑕᐅᑎᓪᓗᒋᑦ ᓄᓇᓐᖑᐊᓂ ᐊᔾᔨᒌᖏᑦᑐᓂ ᑕᑯᔭᐅᔪᓂ, ᑭᓯᐊᓂᓕ, 

ᑕᓐᓇᑦᓴᐃᓐᓇᐅᑎᓪᓗᒍ ᑎᓄᔾᔨᕕᒃ. 

 

ᐊᐱᖅᑯᑎᖃᓚᐅᖅᑐᖅ ᓇᓕᐊᖕᓂᒃ ᑭᒡᓕᒥᒃ ᒪᓕᖕᓂᐊᕐᒪᖔᑦ, ᓯᒡᔭᖅᐸᓯᖕᒥ ᐅᕝᕙᓗ ᐃᑭᕐᒥ ᖃᓕᕋᓕᖕᓂᐊᕐᕕᖕᒥ 0B-

ᒥᒃ.  ᑎᓄᔾᔨᕕᒃ ᑐᓂᔭᐅᖃᑦᑕᖅᑐᖅ ᐊᒻᒪ ᐊᑐᐊᒐᖃᖅᑐᖅ ᑕᒪᑐᒧᖓ. ᑎᓄᔾᔨᕕᖕᒥ ᐃᖃᓪᓕᐊᖅᑎᑦ ᓕᒥᑎᒃᑯᑦ 

ᐊᔾᔨᒌᒥᒃ ᑭᒡᓕᓂᒃ ᓇᓗᓇᐃᖅᓯᔾᔪᑎᖃᕆᐊᖃᖅᑐᑦ ᑎᓄᔾᔨᕕᖕᒧᑦ.  ᑕᒪᓐᓇ ᐱᓗᐊᖅᑐᒥᒃ ᐊᑐᕆᐊᖃᖅᑐᖅ 0B-ᒧᑦ 

ᐱᓪᓗᒍ ᓄᓇᖅᐸᓯᖕᒧᑦ ᑎᑭᓯᒪᖕᒪᑦ ᑲᖏᖅᑐᒃ. 

 

ᕋᐃ ᐋᓐᑐᕉᔅ ᐅᖃᓚᐅᖅᑐᖅ ᐊᑑᑎᖃᕋᔭᕐᓂᖓᓂᒃ ᑭᐅᔭᐅᒃᐸᑕ ᐊᐱᖅᑯᑎᓄᑦ.  ᐃᐅᕆᒃ ᑳᓐ ᓄᓇᓐᖑᐊᒥᒃ ᐱᓂᐊᖅᑐᖅ 

ᐊᒻᒪ ᑐᓂᓗᓂᒋᑦ ᑲᑎᒪᔪᓄᑦ ᐅᓐᓄᓴᒃᑯᑦ ᓇᓗᓇᐃᖅᑎᖅᓯᒪᔪᑦ ᒫᓐᓇᐅᔪᖅ ᐊᑐᖅᑕᐅᔪᑦ ᑭᒡᓕᐅᔪᑦ. 

 

ᔭᑯᐱ ᒪᓐᓂᐊᐱᒃ ᑕᐃᒪᐃᑦᓴᐃᓐᓇᖅ ᑭᒡᓕᓄᑦ ᐃᓱᒫᓗᒍᑎᖃᓚᐅᖅᑐᖅ ᐲᑕ ᑲᓇᔪᖅᑎᑐᑦ. 

 

ᐋᑕᒥ ᕖᕕ   ᐅᖃᐅᓯᖃᓚᐅᖅᑐᖅ ᑰᑕ ᐱᓪᓗᒍ ᑎᓄᔾᔨᕕᖕᒥ ᐊᑐᒐᒃᓴᖅ.  ᐃᓱᒪᔪᖅ ᓄᒃᑎᕆᖃᑦᑕᕆᐊᖃᖅᑐᒋᓇᓂ 

ᐃᑭᕐᒧᑦ ᐱᔭᒃᓴᓄᑦ ᐱᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᒃᓴᑦ ᑭᒡᓕᖏᑦ ᐊᑐᖅᑕᐅᔪᒃᓴᐅᑕᐅᖕᒪᑕ ᐸᖕᓂᖅᑑᕐᒥᐅᓄᑦ.  

ᐊᒡᒋᖅᑐᒥ ᐅᐱᕐᖔᒥ, ᐆᒃᑐᑎᒋᓗᒍ ᐊᑯᑭᑦᑐᕐᒥᐅᑦ ᐸᖕᓂᖅᑑᕐᒧᐊᕐᓂᐊᕐᒪᑕ ᐃᓕᓐᓂᐊᖅᑎᑦᑎᔭᖅᑐᕐᓗᑎᒃ 

ᖃᓕᕋᓕᖕᓂᐊᕐᓂᕐᒥᒃ ᐅᑭᐅᒃᑯᑦ. 

 

ᑕᒪᑐᒧᖓ ᑭᒡᓕᒧᑦ ᐱᔾᔪᑕᐅᔪᖅ ᐋᖅᑭᒡᑕᐅᔭᕆᐊᖃᕐᓂᖓ ᐱᒻᒪᕆᐅᕗᖅ.  ᐆᒃᑑᑎᑦᑎᐊᕙᐅᖕᒪᑦ ᐃᖃᓪᓕᐊᖅᑎᑦ ᐊᒻᒪ 

ᐋᖅᑭᒋᐊᕈᑎᐅᔪᑦ ᓄᓇᓕᖕᓂᕐᒥᐅᓄᑦ ᐱᔭᐅᔪᓐᓇᖅᓯᓗᑎᒃ. 

 

ᑖᓐ ᑲᓂᖕᕼᐊᒻ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᓇᓗᓇᐃᖅᓯᖁᔨᓚᐅᖅᑐᖅ ᑕᑯᒃᓴᐅᑎᑕᐅᔪᒥᒃ 93-ᒥᒃ 

ᐃᓕᓐᓂᐊᓯᓐᓈᑦ ᑲᑎᒪᔾᔪᑕᐅᔪᒥᒃ.  ᐊᒡᒍᖅᑐᖅᓯᒪᓂᕐᒥ ᖃᐅᔨᓴᐃᓗᑎᒃ ᑐᓂᔭᐅᓯᒪᔪᑦ 500 ᑕᓐᔅ ᑕᐃᑲᓂ 

ᑕᐃᔭᐅᓯᒪᔪᖅ 100 ᑕᓐᔅᖑᒋᐊᖃᖏᒃᑲᓗᐊᖅᐹ ᐊᓯᖏᓐᓂ? 

 

ᐋᓇ ᐅᖃᓚᐅᖅᑐᖅ ᑐᕌᖓᓂᖏᓐᓂᒃ ᐅᖁᒪᐃᓐᓂᕐᓄᑦ ᑭᓯᐊᓂ 100 ᑕᓐᔅᓄᑦ.   

 

ᒪᐃᑯ ᑕᓴ ᐅᖃᐅᓯᖃᓚᐅᖅᑐᖅ ᒪᓕᕙᒐᖏᓐᓂᒃ ᓄᓇᓕᖕᓄᑦ ᑐᕌᖓᔪᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ. 

10. ᐃᖃᓪᓕᐊᒐᒃᓴᓄᑦ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ (ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᓄᑦ) 

ᐊᒃᑐᐊᓂᖃᖅᑐᑦ ᐱᔾᔪᑎᑦ 

 

ᒪᐃᑯ ᑕᓴ ᑕᒪᑐᒧᖓ ᐅᓂᒃᑲᐅᓯᖃᓚᐅᖅᑐᖅ.   

 

ᐃᓘᓐᓇᖏᑦ ᑐᑭᓯᒪᓕᖅᑐᑦ ᓂᐅᕐᕈᑎᒃᓴᓂᒃ ᐃᑭᕐᒥ ᐃᖃᓪᓕᐊᕐᓂᕐᒥᒃ, ᐊᒻᒪ ᐃᖏᕐᕋᓂᖓ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑕ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᒪᓕᖃᑦᑕᖅᑕᖏᓐᓂᒃ.  ᑖᒃᑯᐊ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ 

ᑲᑎᒪᔨᕋᓛᑦ   ᐃᑲᔪᖅᓯᖃᑦᑕᖅᐳᑦ ᐊᑐᓕᖁᔭᓕᐅᕐᖢᑎᒃ ᐊᑐᓂ ᑐᓂᔭᐅᓂᐊᖅᑐᓂᒃ.  ᐅᓄᕐᓂᖅᓴᐅᔪᑦ ᐱᔪᒪᖃᑦᑕᕐᒪᑕ 

ᐱᔭᒃᓴᑦ ᐅᓄᖏᓐᓂᖅᓴᐅᑎᓪᓗᒋᑦ, ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ 

ᐊᒃᓱᕈᕐᓇᖅᑐᒥᒃ.       ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ 

ᑲᑎᒪᔨᕋᓛᑦ  ᐃᖅᑲᓇᐃᔭᖃᑎᒌᒋᐊᖃᖃᑦᑕᕐᒪᑕ ᑭᒡᓕᖃᐅᓪᓚᕆᒃᑐᒃᑯᑦ ᒪᓕᒐᖃᖅᑐᒃᑯᑦ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᖃᖅᐳᑦ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ          

ᓯᕗᒧᐊᑦᑎᐊᖅᑐᒋᓪᓗᒋᑦ ᐱᓗᐊᖅᑐᒥ ᓯᕗᓪᓕᕐᓂ ᐊᕐᕌᒍᓂ ᑎᓴᒪᓂ ᐱᓐᖑᖅᑎᑕᐅᓯᒪᓕᖅᑎᓪᓗᒋᑦ.  ᐃᖃᓪᓕᐊᒐᒃᓴᓂᒃ 

ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ  ᐊᑑᑎᖃᖅᑐᒃᑯᑦ ᑕᐃᒪᓐᖓᑦ ᐅᖃᐅᔾᔨᒋᐊᕈᑎᖃᑦᑎᐊᖅᓯᒪᖃᑦᑕᕐᒪᑕ. 

 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ  ᖃᐅᔨᒪᓂᖏᑦ ᓇᓂᔭᐅᔪᓐᓇᖅᐳᑦ ᐅᐃᒍᖓᓂ A-ᒥ ᑖᒃᑯᐊ 

ᓇᓗᓇᐃᖅᓯᓯᒪᖕᒥᔪᑦ ᒪᓕᒐᖏᓐᓂᒃ. ᐱᖃᓯᐅᔾᔨᓯᒪᔪᑦ ᒪᓕᒐᕐᓂᒃ ᐊᑐᕆᐊᖃᖅᑐᓂᒃ ᐃᓕᓂᐊᖅᑕᐅᔭᕆᐊᖃᖅᑐᓂᒃ, 

ᑲᓐᖑᓇᖅᑐᓕᕆᓂᕐᒧᑦ ᐱᔾᔪᑐᑎᖃᖅᑐᑦ ᓄᑖᖑᓪᓗᑎᒃ ᐃᓚᒋᐊᕈᑎᐅᖕᒪᑕ ᑖᒃᑯᐊ ᐃᖃᓪᓕᐊᒐᒃᓴᓂᒃ 

ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᑕᓪᓕᒪᓂᒃ ᑲᑎᒪᔨᖃᖅᑐᑦ ᐊᑐᓂᓗ ᐊᕐᕌᒍᓄᑦ ᑕᓪᓕᒪᓄᑦ ᑲᑎᒪᔨᐅᓂᐊᕐᖢᑎᒃ.  

ᑲᑎᒪᔨᐅᖃᑕᐅᔪᑦ ᓄᑖᕈᕆᐊᖅᑎᑕᐅᔪᓐᓇᖅᐳᑦ ᐃᓚᒋᔭᐅᑎᑕᐅᓂᖏᑦ ᑭᒡᒐᖅᑐᐃᕝᕕᒋᔭᖏᓐᓂᑦ ᐱᓕᕆᕝᕕᖕᓂᑦ, ᐊᒻᒪ 

ᓄᖅᑲᖅᑎᑕᐅᔪᓐᓇᖅᑐᑦ ᑭᓯᐊᓂ ᐱᔾᔪᑎᖃᑦᑎᐊᕐᓗᑎᒃ. ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ          

ᐱᓕᕆᐊᖃᖃᑦᑕᕐᓗᑎᒃ ᐃᒻᒥᒃᑰᕐᓗᑎᒃ ᓂᕈᐊᒐᒃᓴᓐᖑᖅᑎᑕᐅᓯᒪᒐᓗᐊᕐᓗᑎᒃ ᐃᖅᑲᓇᐃᔮᖃᖅᑎᓪᓗᒋᑦ 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᐱᓕᕆᐊᒃᓴᖏᓐᓂᒃ.  

 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ   ᐊᑐᓕᖁᔭᓕᐅᖃᑦᑕᖅᑐᑦ ᐱᓪᓗᒋᑦ ᑐᓂᔭᐅᔪᒃᓴᑦ 

ᐅᓄᕐᓂᖏᓐᓄᑦ, ᑕᐃᔭᐅᓯᒪᓪᓗᑎᒃ ᐱᖓᓱᓂᒃ ᐱᔭᒃᓴᖃᕐᖢᑎᒃ ᐱᓗᐊᖅᑐᒥᒃ: ᒪᓕᒐᕐᓂᒃ, ᐃᑲᔪᓯᔾᔪᑐᑎᓂᒃ, 

ᐱᔅᓇᓯᖓᓄᑦ ᐊᒻᒪ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᓂᒃ, ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᕆᐊᖃᕐᓂᖅ ᐊᒻᒪ 

ᓇᓗᓇᐃᖅᓯᔾᔪᑎᓂᒃ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ. 

 

ᑲᓐᖑᓇᖅᑑᑎᑦᑎᓂᖅ ᐱᒻᒪᕆᐅᕗᖅ ᐃᔾᔪᑕᐅᓗᓂ ᐃᓗᐊᓂ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ.  

ᓯᕗᕐᖓᒍᑦ ᑲᑎᒪᔨᐅᖃᑕᐅᔪᖅ ᐱᓕᕆᐊᒃᓴᖏᓐᓂᒃ ᐱᓕᕆᓚᐅᖏᓐᓂᖓᓂ ᐊᑎᓕᐅᕆᐊᖃᖅᑐᖅ ᐊᖏᖃᑎᒌᒍᑎᒥᒃ 

ᑲᓐᖑᓇᖅᑑᑎᑦᓯᓂᕐᒧᑦ ᐱᖃᑎᒋᓗᒍ ᑎᒃᑯᐊᖅᓯᔨᖓ ᐱᓕᕆᕝᕕᒃ ᐊᑎᓕᐅᕐᓗᒍ ᓱᓕᓂᕋᕈᑎ ᑲᓐᖑᓇᖅᑐᓕᕆᓂᕐᒧᑦ 

ᐊᖏᕈᑎᒌᒍᑎ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ, 

ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑎᑎᕋᖁᑎᖏᑦ ᐃᓕᔭᐅᓯᒪᖃᑦᑕᖅᑐᑦ ᐊᑦᑕᓇᔾᔭᐃᖅᓯᒪᓪᓗᑎᒃ 

ᑕᐃᒪᓐᖓᑦ ᑲᑎᒪᔨᐅᖃᑕᐅᔪᓐᓂᖅᑐᖃᕌᖓᑦ. 

 

ᕋᐃ ᐋᓐᑐᕉᔅ ᐅᖃᓚᐅᖅᑐᖅ ᐃᒻᒥᓂᒃ ᐊᒻᒪᓗ ᐳᕋᐃᐊᓐ ᐴᒃ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᓄᑦ        

ᐃᓚᒋᔭᐅᓂᖓᓂᒃ ᐊᒻᒪᓗ ᓂᓪᓕᓚᐅᖅᑐᖅ ᐃᐅᕆᒃ ᑳᓐ ᐱᓯᒪᓕᕐᓂᖓᓂᒃ ᓄᓇᓐᖑᐊᓂᒃ ᓇᓗᓇᐃᖅᓯᒪᔪᓂᒃ 

ᑕᒻᒪᖅᓯᒪᖏᑦᑐᓂᒃ ᑎᓄᔾᔨᕕᐅᑉ ᑭᒡᓕᖁᑎᖏᓐᓂᒃ. 

 

ᐃᒃᓯᕙᐅᑕᖅ ᓂᕈᐊᖅᑎᑦᑎᓚᐅᖅᑐᖅ ᐊᒻᒪ ᐃᓱᒪᓕᐅᓚᐅᖅᑐᑦ ᓯᕗᒧᐊᒍᒪᓪᓗᑎᒃ ᓄᓇᓐᖑᐊᒧᑦ ᐱᔾᔪᑎᒥᒃ, ᐊᒻᒪ 

ᐅᑎᕐᕕᐅᓂᐊᕐᓗᑎᒃ ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᓄᓇᓐᖑᐊᓕᕆᓂᖅ ᐱᔭᕇᖅᑕᐅᑐᐊᖅᐸᑦ. 

ᐃᐅᕆᒃ ᑳᓐ ᑐᓂᓯᓚᐅᖅᑐᖅ ᓄᓇᓐᖑᐊᖓᓂᒃ ᑎᓄᔾᔨᕕᐅᑉ. ᐅᓂᒃᑳᖅᓯᒪᔪᓂᒡᓗ ᖃᓄᖅ ᑕᒪᒃᑯᐊ ᑎᑎᖅᓯᒪᔪᑦ 

ᐊᔾᔨᒌᖏᑦᑐᑦ ᓴᖅᑭᓐᓂᕐᒪᖔᑕ.  ᑎᑎᖅᓯᒪᔪᑦ ᑕᒻᒪᖅᓯᒪᖏᑦᑐᑦ ᑕᑯᒃᓴᐅᑎᑕᐅᓪᓗᑎᒃ ᐊᒻᒪ ᖃᓄᖅ ᑎᑎᖅᓯᒪᔪᑦ 

ᑐᑭᖃᕐᒪᖔᑕ. 

 

ᓵᓚᑦ ᓵᑭ ᐃᒪᕐᒥᐅᑕᓕᕆᔨᒃᑯᓐᓂᓐᖓᖅᑐᖅ ᐅᓂᒃᑳᕈᑎᖃᓚᐅᖅᑐᖅ ᐊᑐᓚᐅᖅᓯᒪᔪᓂᒃ. ᑭᒡᓕᖓ 

ᓅᑕᐅᓯᒪᑐᐃᓐᓇᕆᐊᓕᒃ, ᐊᒻᒪ ᒪᕐᕉᖕᓂᒃ ᐱᓕᕆᐊᖃᕐᒪᑕ ᑕᒪᑐᒧᖓ ᒫᓐᓇᐅᔪᖅ: 

 

 ᒫᓐᓇᐅᔪᖅ ᑭᒡᓕᖓ (ᖁᖅᓱᖅᑕᖅ) ᐊᑯᓐᓂᐊᓃᑦᑐᖅ ᒪᕐᕉᒃ ᐃᑎᓂᐅᔫᒃ, ᐊᒻᒪ ᐅᖃᐅᑕᐅᒋᐊᓕᓚᐅᖅᓯᒪᔪᖅ 

ᐸᖕᓂᖅᑑᕐᒥ ᐊᖑᓇᓱᒃᑐᓕᕆᔨᒃᑯᓐᓄᑦ ᓇᐅᒃᑯᑦ ᑎᑎᖅᑕᐅᔭᕆᐊᖃᕐᒪᖔᑦ ᑭᒡᓕᖓ.  ᐸᖕᓂᖅᑑᕐᒥ 

ᐊᖑᓇᓱᒃᑐᓕᕆᔨᑦ ᑎᑎᕋᓚᐅᖅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓇᐅᒃᑯᑦ 

ᑎᑎᖅᓯᒪᔭᕆᐊᖃᕐᒪᖔᑦ.  ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᓂᕕᖓᑖᓕᖅᓱᐃᓚᐅᖅᑎᓪᓗᒋᑦ 

ᐃᖅᑲᓇᐃᔭᓕᓚᐅᖅᓯᒪᔪᑦ ᐃᓱᒪᓕᐅᕆᓂᕐᒥᒃ ᑭᒡᓕᒃᓴᖏᓐᓄᑦ, ᑕᒪᓐᓇᓗ ᓂᕕᖓᑖᓕᖅᓱᐃᓂᒃᑯᑦ ᑐᓴᒐᒃᓴᑦ 

ᓄᐊᑕᐅᓯᒪᔪᑦ ᓯᑯᒥ ᖃᓕᕋᓕᖕᓂᐊᖅᑎᓪᓗᒋᑦ (ᑕᐃᒪᐃᒻᒪᑦ ᓯᑯᒥᑦ ᑭᓯᐊᓂ ᓄᐊᑕᐅᓯᒪᓂᑯᓂᒃ ᐱᓯᒪᕗᑦ).  

ᑐᓴᒐᒃᓴᖅᑕᖃᒐᓛᒃᑐᖅ ᑎᓄᔾᔨᕕᐅᑉ ᐃᓚᖓᓄᑦ. ᑕᐅᕙᓂ ᖃᓕᕋᓕᑦ ᐃᓗᐊᓂ ᑲᖏᖅᑑᑉ 

ᓄᑦᑐᓐᓇᖅᑑᔭᖏᒻᒪᑕ ᐃᑭᕐᒧᑦ, ᑭᓯᐊᓂᓕ ᓄᒃᑕᖃᑦᑕᓚᐅᖅᑐᑦ ᓯᓚᑖᓄᑦ ᑲᖏᖅᑑᑉ ᐃᑭᕐᒧᓐᖓᐅᓪᓗᑎᒃ. 

 ᐊᕐᕌᒍᐊᓂ 2004 ᑐᒃᓯᕋᐅᑎᐅᔪᖅᑕ CSTMA-ᒧᑦ ᑕᑯᔭᐅᓚᐅᖅᑐᖅ ᐊᑐᕈᒥᓇᕆᔭᐅᓪᓗᓂ ᐱᓪᓗᒍ 

ᐱᒃᑲᓐᓂᕋᔭᕐᒪᑕ ᑲᑎᓐᖓᔪᑦ ᐆᒪᔪᖅᑕᐅᔪᒃᓴᑦ ᑭᒡᓕᖏᓐᓂᒃ. ᐊᕐᕌᒍᐊᓂ 2005ᑉ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐃᓱᒪᓕᐅᕈᑎᖃᓚᐅᖅᑐᑦ ᑭᒡᓕᒃᓴᖓᓄᑦ (ᑕᐃᒪ ᒫᓐᓇ ᑭᒡᓕᒋᕙᐅᒃ).  ᓄᓇᕗᑦ ᐅᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐃᓱᒪᓕᐅᓚᐅᖅᓯᒪᔪᑦ ᑐᖑᔪᖅᑕᒥᒃ ᑕᖅᓯᖅᓯᒪᔪᖅ ᑭᒡᓕᖓᓄᑦ ᖃᓂᒋᔭᖓᓂ ᐃᓱᐸᓗᐊᓂ 

ᑲᖏᖅᑑᑉ ᐊᖏᔪᑎᓂᒃ ᐅᒥᐊᕐᔪᐊᖃᕆᐊᖃᓐᖏᑎᑕᐅᓪᓗᓂ. 

 ᖃᐅᔨᓴᖅᑎᒻᒪᕆᑦ ᑭᒡᓕᓯᓂᐊᖅᑎᑦ ᐅᐃᓂᐸᐃᒡᒥᑦ (ᕼᐃᐊᔾᔨᔅ) ᖃᐅᔨᓴᐃᓯᒪᓕᖅᑐᖅ ᑎᓄᔾᔨᕕᖕᒥ 

ᐱᒋᐊᖅᓯᒪᓪᓗᓂ ᐊᕐᕌᒍᐊᓂ 2010 ᐊᒻᒪ 2011, ᐊᒻᒪ ᖃᐅᔨᓴᐃᑎᓪᓗᒍ ᓂᕕᖓᑖᓕᖅᓱᐃᖃᑦᑕᓚᐅᖅᑐᖅ 

ᐅᓄᖅᑐᓂᒃ. ᐃᓚᖓ ᑐᕌᒐᒃᓴᖓᑕ ᕿᒥᕐᕈᔪᒪᓪᓗᓂ ᖃᓄᖅ ᖃᓕᕋᓕᑦ ᓄᒃᑕᕈᓯᖃᕐᒪᖔᑕ ᐊᒻᒪᓗ 

ᑐᓴᒐᒃᓴᖃᖅᑎᑦᓯᓂᖅᓴᐅᓗᓂ ᓇᐅᒃᑯᑦ ᑎᓄᔾᔨᕕᖕᒥ ᖃᓕᕋᓕᖕᓄᑦ ᒥᐊᓂᖅᓯᕝᕕᒃ ᑭᒡᓕᖃᕆᐊᖃᕐᒪᖔᑦ.  

ᐊᕐᕌᒍᑦ ᓱᓕ ᐊᒥᓲᖏᑦᑑᒐᓗᐊᑦ ᑐᓴᒐᒃᓴᑦ ᐊᑐᐃᓐᓇᕈᕐᓂᐊᖏᑦᑐᑦ.  [ᓴᕐᓚᑦ ᓴᑭ ᑐᑭᓯᓇᕆᐊᕐᑎᑦᓯᓚᐅᕐᑐᖅ 

ᑭᖑᕐᖓᒍᑦ ᐃᒪᒃ ᓯᕗᓪᓕᕐᐸᒧᑦ ᐊᒡᕋᒍᒧᑦ ᓇᓴᐅ`ᑎᑦ ᐊᑐᐃᓐᓇᐅᓕᓚᕐᒪᑕ ᑭᖑᕐᖓᒍᑦ ᐊᐅᔭᖓᑕ  2012, 

ᐊᒻᒪᓗ ᐃᒪᕐᒥᐅᑕᓕᕆᔨᑦ ᑲᔪᓯᓂᐊᕐᑐᑦ ᓄᐊᑦᓯᓂᕐᒥᒃ ᓇᓴᐅᑎᓂᒃ ᑕᒪᓂ 2013 ᐊᒻᒪᓗ 2014.] 

 ᖃᕋᓴᐅᔭᒃᑯᑦ [ᓴᕐᓚᑦ ᓴᑭ ᐅᖃᓚᐅᕐᑐᖅ ᑭᖑᕐᖓᒍᑦ ᑕᒃᑯᐊ ᓇᑦᓯᐅᔾᔭᐅᓚᐅᕐᑎᓪᓗᒋᑦ ᐅᕙᓂ ᕕᕝᕗᐊᕆ 3, 

2012] ᑎᑎᖅᑲᓂᒃ ᐊᐅᓪᓚᖅᑎᑦᓯᓚᐅᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᖏᓐᓄᑦ ᐸᖕᓂᖅᑑᕐᒧᑦ ᐊᒻᒪ 

ᐃᖃᓗᓕᕆᕝᕕᖕᒧᑦ ᐊᒻᒪ ᓇᓗᓇᐃᖅᓯᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐱᔾᔪᑎᖓᓐᓂᒃ ᖃᓄᐃᒻᒪᑦ ᑎᑎᖅᓯᒪᔪᖅ 

ᑭᒡᓕᖓ ᓇᓃᓐᓂᕆᔭᖓᑕ ᐱᔾᔪᑎᖓᓂᒃ.  ᐃᒪᕐᒥᐅᑕᓕᕆᔨᑦ ᑐᓴᕐᑎᑦᓯᓚᐅᕐᒥᔪᑦ ᐊᖑᓇᓱᒃᑐᓕᕆᔨᓂᒃ ᐊᒻᒪᓗ 

ᐃᖃᓗᓕᕆᒡᕕᒃᒥᒃ ᐅᖃᓚᐅᕐᒥᔪᑦ ᓄᑕᐅᖁᔨᒍᑎᒃ, ᐊᖑᓇᓱᒃᑐᓕᕆᔨᑦ ᑐᑦᓯᕋᕈᓐᓇᕐᒪᑕ ᓄᑕᙳᕆᐊᕈᑎᓂᒃ 

[ᓴᕐᓚᑦ ᓴᑭ ᑐᑭᓯᓇᕆᐊᕐᑎᑦᓯᓚᐅᕐᑐᖅ ᑭᖑᕐᖓᒍᑦ ᑕᐃᒪᐃᓯᒪᓕᕐᒪᑦ ᑕᑯᓐᓇᖃᑎᒋᑦᑐᑎᒃ ᑲᑎᒪᓂᕐᑯᑦ 

ᐊᑐᕐᑕᐅᓚᐅᕐᑐᖅ ᐸᓐᓂᕐᑐᖅᒥ ᔭᓐᓄᐊᕆ 19, 2012]. 

 

ᐃᒪᕐᒥᐅᑕᓕᕆᔨᒃᑯᑦ ᓱᓕ ᓄᑖᓂᒃ ᑐᓴᒐᒃᓴᖃᖏᒻᒪᑕ ᐊᕐᕌᒍᐊᓂᑦ 2004-ᒥᓂᑦ. ᑕᐃᒪᓕ ᐃᓄᐃᑦ ᐃᓱᒪᒃᐸᑕ 

ᐃᓂᒋᔭᕆᐊᖃᖏᑕᒥᓃᑦᑐᕆᔭᐅᓗᓂ, ᐊᒻᒪ ᑐᓴᒐᒃᓴᖃᖅᐸᑕ ᑲᑎᒪᔨᑦ ᖃᐅᔨᔭᕆᐊᖃᖅᑕᖏᓐᓂᒃ ᐊᒻᒪ ᓇᐅᒃᑯᑦ 

ᐊᓯᔾᔨᖅᑕᐅᔪᓐᓇᕋᔭᕐᒪᖔᑦ, ᑕᒪᓐᓇ ᑐᓂᔭᐅᔪᓐᓇᖅᑐᖅ ᑲᑎᒪᔨᓄᑦ ᑲᒪᒋᔭᐅᓂᐊᕐᒪᑦ. 

 

ᐋᑕᒥ ᕖᕕ  ᑎᓄᔾᔨᕕᖕᒧᑦ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᓇᓗᓇᐃᖅᓯᓚᐅᖅᑐᖅ ᓯᕗᓪᓕᕐᒥ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ  ᑭᒡᓕᓕᐊᕆᓚᐅᖅᑕᖓᑦ ᖃᐅᔨᓴᐃᕝᕕᐅᑉ ᑭᒡᓕᖓᑕ ᓯᓚᑖᓃᓚᐅᕐᒪᑦ, ᑭᓯᐊᓂᓕ ᓄᓇᓐᖑᐊᖅ 

ᐊᓯᐅᔨᔭᐅᓯᒪᓕᕐᓂᖓᓂᒃ.  ᑐᕌᒐᒃᓴᖃᓚᐅᖅᑐᑦ ᐊᖏᓂᖅᓴᐃᑦ ᐅᒥᐊᑦ ᐃᓯᖃᑦᑕᖁᓇᒋᑦ ᐊᒻᒪ ᐱᐅᖅᓱᐊᕐᓂᕐᒧᑦ 

ᐱᔾᔪᑎᖃᓚᐅᖅᑐᑦ ᑕᐃᑦᓱᒪᓂ.  ᐅᖓᑖᓄᓗᐊᖅ ᖃᓕᕋᓕᖕᓂᐊᕐᓂᐊᓕᖅᐱᑖ? 

ᓵᓐᑐᕋ ᑯᐊᓴᔅᓂ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᓇᓗᓇᐃᖅᓯᒪᐅᖅᑐᖅ ᐊᓯᐊᓂᒃ ᖃᐅᔨᓴᐃᓂᕐᒧᑦ ᐃᖃᓪᓕᐊᕈᑎᒃᓴᑦ 

ᑭᒡᓕᖓ ᐱᖃᓯᐅᔾᔭᐅᓯᒪᓂᖓᓂᒃ ᐊᑐᖅᑕᐅᓂᐊᖅᑐᖅ ᐊᕐᕌᒍᒧᑦ ᐊᑕᐅᓯᕐᒧᑦ ᐊᒻᒪ ᑰᑕᖃᖅᑐᖅ ᑕᒪᓐᓇ ᑎᑎᖅᓯᒪᔪᖅ 

ᐱᔭᐅᔪᒃᓴᑦ 0B-ᒥ.  ᐱᔾᔪᑎᖓ ᑕᒪᑐᒪ ᑭᒡᓕᐅᑉ ᐃᓕᔭᐅᓂᖓ ᓇᓗᓇᐃᖅᓯᒪᓚᐅᖏᑦᑐᖅ, ᑭᓯᐊᓂᓕ ᐃᒻᒪᖃ 

ᐱᕕᒃᓴᖃᖅᑎᑦᓯᖁᔨᓪᓗᑎᒃ ᖃᓕᕋᓕᖕᓂᐊᕈᓐᓇᕐᓗᑎᒃ ᐊᐃᑉᐸᖓᓂ ᐃᑎᓂᕐᒥ, ᑭᓯᐊᓂᓕ ᑕᐅᕙᓂ 

ᖃᓕᕋᓕᖕᓂᐊᓗᐊᓚᐅᖏᑦᑐᑦ.  

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᓂᓪᓕᐅᑎᖃᓚᐅᖅᑐᖅ  ᑐᑭᓯᒪᓚᐅᖅᑐᖅ 500 ᑕᓐᔅ 

ᑎᓄᔾᔨᕕᖕᒥ ᐊᑐᓕᖅᑎᑕᐅᓚᐅᖅᓯᒪᔪᑦ ᐱᓪᓗᒍ ᐅᒃᐱᕈᓱᖕᒪᑕ ᖃᓕᕋᓕᑦ ᑕᐅᕙᓐᖓᑦ ᐊᓂᔪᓐᓇᖏᓐᓂᖏᓐᓂᒃ (ᓲᕐᓗ 

ᖃᓕᕋᓕᑦ ᐃᓯᖃᑦᑕᖅᑐᑦ ᐊᓂᖃᑦᑕᖏᑦᑐᑦ ᑲᖏᖅᑐᐊᓂᑦ).  

 

ᐳᕋᐃᐊᓐ ᐴᒃ ᐅᖃᓚᐅᖅᑐᖅ ᓇᓗᓇᖏᔾᔪᑎᖃᓕᖅᐸᑕ ᐊᒻᒪ ᖃᐅᔨᒃᐸᑕ ᖃᓕᕋᓕᑦ ᐊᓂᖃᑦᑕᕐᓂᖏᓐᓂᒃ, ᑕᐃᒪᓕ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᕆᐊᖃᓕᕋᔭᖅᑐᑦ. 

 

ᓇᓗᓇᐃᖅᓯᓚᐅᖅᑐᑦ ᑐᓂᔭᐅᒃᐸᑕ ᑲᑎᒪᔨᓄᑦ ᑕᒪᓐᓇ ᓯᕗᒧᐊᒃᑎᑕᐅᕙᓪᓕᐊᓕᕈᓐᓇᕐᓂᖓᓂᒃ. 

 

ᐃᐅᕆᒃ ᑳᓐ ᐃᓱᒪᒋᔭᒥᓂᒃ ᑐᓂᓯᓚᐅᖅᑐᖅ ᑲᑎᒪᓂᕐᒥᒃ ᕿᒪᐃᓚᐅᕋᓂ ᐊᓂᓵᓕᔭᕆᐊᖃᕐᓂᖓᓄᑦ ᐅᐸᒋᐊᖃᕋᒥ 2:00-ᒥ 

ᐅᓐᓄᓴᒃᑯᑦ ᐊᓯᐊᓄᑦ.  ᐅᒃᐱᕈᓱᒃᑐᖅ ᐃᓕᓐᓂᐊᓯᓐᓈᑦ ᑲᑎᒪᓂᖅ ᓯᕗᒧᐊᑦᑎᐊᕐᓂᖃᕐᓂᖓᓂᒃ, ᐊᒻᒪ ᖁᕕᐊᓇᖅᑐᖅ 

ᐃᖃᓪᓕᐊᖅᑎᓄᑦ ᐊᒻᒪ ᐊᐅᓚᑦᓯᔨᐅᖃᑎᒌᑦ ᑲᑎᑦᑐᓐᓇᕐᒪᑕ ᐅᖃᐅᓯᖃᕆᐊᖅᑐᕐᓗᑎᒃ ᐱᒻᒪᕆᐅᔪᓂᒃ ᐱᔾᔪᑎᓂᒃ 

ᐃᖃᓪᓕᐊᖅᑎᓄᑦ ᓵᓐᖓᔭᐅᔪᓂᒃ ᐊᒻᒪ ᐱᒻᒪᕆᐅᓗᐊᖅᑐᒥᒃ ᓄᓇᕗᒧᑦ. ᐃᖃᓪᓕᐊᖅᑎᕗᑦ ᓯᕗᒧᐊᒃᓯᒪᑦᑎᐊᖅᑐᒃᑯᑦ 

ᐱᓕᕆᓂᖃᕐᒪᑕ, ᐊᒻᒪ ᐱᓕᕆᒃᑲᓐᓂᕆᐊᖃᖅᑐᒍᑦ ᐃᖃᓪᓕᐊᖅᑎᐅᔪᑦ ᐃᑲᔪᕈᑎᓂᒃ ᑐᓂᒃᑲᓐᓂᖁᓪᓗᒋᑦ ᐃᓄᖕᓄᑦ 

ᐊᒻᒪᓗ ᓄᓇᕗᒥᐅᓄᑦ. 

 

ᓄᓇᕗᒥ ᐃᖃᓪᓕᐊᖅᑎᑦ ᐊᔾᔨᖃᕐᒪᑕ ᓲᕐᓗ ᐃᓚᒌᑦ ᐱᔅᓇᓯᖓᑎᑐᑦ ᐊᒻᒪ ᐃᓘᓐᓇᖏᑦ ᐊᖏᖃᑎᒌᖃᑦᑕᖏᑦᑐᑦ, 

ᑭᓯᐊᓂᓕ ᑕᑯᔪᑦ ᐃᑲᔪᕈᑎᓄᑦ ᐃᓘᓐᓇᖏᓐᓄᑦ. ᐱᓗᐊᖅᑐᒥᒃ ᐃᓱᒫᓗᒍᑎᖃᓚᐅᖅᑐᑦ ᐊᑭᖓᓂᒃ ᐊᒻᒪ 

ᐱᐅᖅᓱᐊᕐᓂᕐᒧᑦ ᐊᒻᒪ ᐃᓘᓐᓇᖏᑦ ᑕᒪᑐᒧᖓ ᖃᐅᔨᒪᓕᕐᓂᖏᓐᓂᒃ.  ᐱᐅᖅᓱᐊᕐᓂᖃᖏᒃᑯᑎᒃ ᐊᒻᒪ ᓯᕕᑭᑦᑐᒧᑦ 

ᑭᓯᐊᓂ ᑮᓇᐅᔭᓕᐅᕈᑎᖃᕋᓱᐊᕈᑎᒃ ᓯᕕᑐᔪᒧᑦ ᑮᓇᐅᔭᓕᐅᕈᓐᓇᕐᓂᐊᖏᒻᒪᑕ. 

 

ᑕᑯᓐᓇᕐᓗᓂ ᓯᕗᓂᒃᓴᒧᑦ, ᑰᑕᐅᔪᖅ ᓲᕐᓗ ᐊᒡᒍᖅᑐᖅᓯᒪᔪᑎᑐᑦ ᐱᖕᒪᑦ, ᐱᕈᖅᐸᓪᓕᐊᔪᓐᓇᕐᓗᓂ, ᐅᕝᕙᓗ 

ᑕᐅᑐᒍᓐᓇᖅᑕᕗᑦ ᐊᑐᕈᓐᓇᖅᑕᕗᑦ ᐅᓄᕐᓂᖅᓴᐅᓕᕐᓗᑎᒃ. ᐱᕈᖅᐸᓪᓕᐊᖁᓪᓗᒍ, ᐊᑕᐅᓯᕐᒥᒃ ᐱᓕᕆᐊᒃᓴᖃᕐᒪᑕ, 

ᐅᓇᐅᕗᖅ ᐃᖅᑲᓇᐃᔭᖃᑎᒌᒡᓗᑎᒃ ᐊᑕᐅᓯᕐᒥᒃ ᓂᐱᖃᕐᓗᑎᒃ ᐃᖃᓪᓕᐊᖅᑎᓂᓐᖔᖅᑐᓂᑦ. 

 

ᐊᕐᕌᒍᐊᓂ 2010, ᓄᓇᕗᑦ ᓯᕗᒧᐊᑦᓯᐊᕐᓂᖃᓚᐅᖅᑐᑦ ᑎᒍᓯᑎᓪᓗᒋᑦ 1350 ᑕᓐᔅᓂᒃ ᐅᖁᒪᐃᓐᓂᑦ 

ᐃᓚᒋᐊᖅᑕᐅᑎᓪᓗᒋᑦ.  ᐅᓇ ᐱᔭᒃᓴᑐᐊᕆᓕᖅᑕᕋ ᓇᐅᑦᓯᖅᑐᕐᓗᖓ ᐊᒻᒪ ᓇᓗᓇᐃᖅᓯᔾᔪᑎᓂᒃ ᑐᓂᓯᖃᑦᑕᕐᓗᖓ, 

ᐊᒻᒪ ᐊᔭᐅᖅᑐᐃᓗᖓ ᐱᓕᕆᕝᕕᓂᒃ ᐊᒻᒪ ᓂᕈᐊᖅᑕᐅᓯᒪᔪᓂᒃ ᒐᕙᒪᓕᕆᔨᐅᔪᓂᒃ.  ᐃᓕᓴᖅᓯᕗᒍᑦ ᓴᓐᖏᔫᑎᓪᓗᒍ 

ᓂᐱᓯ, ᑎᓕᐅᕆᔪᓐᓇᑦᑎᐊᕋᑦᓯ ᐅᕙᑦᑎᓐᓂᒃ ᐃᖅᑲᓇᐃᔭᖃᑎᖃᕐᓗᓯ.  ᐱᕕᖃᖅᑎᑦᓯᒋᐊᖃᕋᑦᑕ ᑕᐃᒪᐃᓕᖁᓪᓗᒍ.  

ᓄᑖᓂᒃ NAFO 0A-ᒧᑦ ᖃᐅᔨᓴᖅᑎᑦ ᑭᒡᓕᓯᓂᐊᖅᑎᑦ ᑐᓴᒐᒃᓴᖃᓕᕐᒪᑕ ᐅᓄᖅᓯᒋᐊᖅᑎᑦᓯᔪᓐᓇᕈᑎᒋᓚᐅᖅᑕᖓᑦ.  

ᑕᐃᒪᐃᑉᐸᑦ ᓱᕐᕌᖏᓐᓂᖅᓴᐅᓕᕋᔭᖅᑐᑦ ᑐᓂᔭᐅᕙᒃᑐᑦ ᓯᕗᓂᒃᓴᒥ.  ᑕᐃᒪᓕ ᐊᑕᐅᓯᕐᒥᒃ ᓂᐱᖃᖏᒃᑯᑦᑕ 

ᓯᕗᒧᐊᑦᑎᐊᕋᔭᖏᓐᓇᑦᑕ. 

 

ᐃᒪᕐᒥᐅᑕᓕᕆᔨᒃᑯᑦ ᑕᑯᔪᒪᕗᑦ ᐅᑎᖅᑎᑦᓯᑦᓯᐊᕐᓂᕐᒥᒃ ᓄᓇᓕᖕᓄᑦ ᐊᒻᒪ ᐃᓄᖕᓄᑦ ᐊᒻᒪᓗ ᓄᓇᕗᒥᐅᓄᑦ.  

ᑎᓕᐅᕆᕗᒍᑦ ᐅᖁᒪᐃᓐᓂᕐᓂᒃ ᑐᓂᔭᐅᓯᒪᔪᑦ ᐃᓱᒪᖁᓪᓗᒋᑦ ᐃᒻᒥᒃᑰᖏᓪᓗᑎᒃ ᑮᓇᐅᔭᓂᒃ ᐱᕈᕈᑎᖃᕐᓂᐊᕐᓂᖏᓐᓂᒃ 

ᐊᒻᒪ ᐃᓱᒪᖃᕐᓗᑎᒃ ᖃᓄᖅ ᐃᖅᑲᓇᐃᔭᖃᑎᒌᑦᑎᐊᒃᑲᓐᓂᕈᓐᓇᕐᒪᖔᑕ ᑮᓇᐅᔭᓕᐅᕈᑎᖃᑦᑎᐊᕐᓂᖅᓴᐅᖁᓪᓗᒋᑦ, 

ᑮᓇᐅᔭᓕᐊᑦ ᐅᑎᕈᓐᓇᕐᓂᐊᕐᒪᑕ ᓄᓇᕗᒧᑦ? 

ᒪᐃᑯ ᑕᓴ ᑐᓴᖅᓯᒪᔪᖅ ᑐᓴᒐᒃᓴᓂᒃ ᐊᒻᒪ ᐱᓕᕆᔭᕆᐊᖃᓕᖅᑐᑦ ᐸᖕᓂᖅᑑᕐᒥ ᐊᐅᓚᔾᔭᐃᒋᐊᖁᓪᓗᒋᑦ ᑎᑎᖅᑲᓂᒃ 

ᑐᓂᓯᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑕᒪᓐᓇ ᐱᓕᕆᔭᐅᓂᐊᕐᒪᑦ. 

 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᐅᖃᐅᓯᖃᓚᐅᖅᑐᑦ ᐱᔾᔪᑎᐊᓄᑦ 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ ᐊᒻᒪ ᑲᓐᖑᓇᖅᑐᓕᕆᓂᕐᒥᒃ.  ᖃᓄᕐᓗ ᑲᓐᖑᓇᖅᑎᑕᐅᔪᑦ 

ᐊᑦᑕᓇᔾᔭᐃᖅᑕᐅᓯᒪᒐᔭᕐᒪᖔᑕ ᐃᓚᒋᔭᐅᔪᑦ ᕿᒪᐃᑎᓪᓗᒋᑦ ᐃᓚᒋᔭᐅᔪᓐᓃᖅᑎᓪᓗᒋᑦ? ᖃᓄᕐᓕ ᐊᑐᖁᓐᓇᖅᐸᑦ 

ᒪᓕᒃᑕᐅᑎᑦᓯᓗᑎᒃ ᑲᓐᖑᓇᖅᑑᑎᑦᓯᒋᐊᖃᕐᓂᕐᒥᒃ? ᐅᖃᓚᐅᖅᑐᖅ ᒪᓕᒐᖃᕐᓗᑎᒃ ᐊᕐᕌᒎᖕᓄᑦ ᒪᕐᕉᖕᓄᑦ 

ᐊᑐᕆᐊᖃᖅᑐᒥᒃ, ᐊᔾᔨᒋᓗᓂᐅᒃ ᒪᓕᒐᓕᒐᐅᕙᒃᑐᑦ ᐃᖃᓪᓕᐊᖅᑎᓄᑦ ᐃᖅᑲᓇᐃᔭᖅᑎᒋᔭᐅᓕᓚᐅᖏᓐᓂᖏᓐᓂ. 

 

 

ᒪᐃᑯ ᑕᓴ ᑐᓂᓯᓚᐅᖅᑐᖅ ᒪᓕᒐᖅᑎᒍᑦ ᐃᓱᒪᒋᔭᐅᔪᓂᒃ ᐊᒻᒪ ᐊᒃᓱᕈᕐᓇᓗᐊᕋᔭᕐᒪᑦ ᒪᓕᒐᖃᖅᑎᑦᑎᒃᐸᑕ 

ᐃᖅᑲᓇᐃᔭᖅᑎᒧᑦ ᐅᕝᕙᓗ ᑳᓐᑐᕌᒃᑎᒧᑦ. ᐊᑲᐅᓂᖅᐹᖑᒐᔭᖅᑐᖅ ᓯᕗᒧᐊᒐᓱᐊᕐᓗᓂ ᑲᓐᖑᓇᖅᑎᑦᓯᓂᕐᒧᑦ 

ᐊᖏᕈᑎᖃᖅᑎᑦᓯᓗᑎᒃ ᐊᑐᕈᓐᓇᖅᑐᒃᑯᑦ ᐊᒻᒪ ᒪᓕᒐᖅᑎᒍᑦ ᐱᔾᔪᑎᖃᕐᓗᑎᒃ. ᑎᓕᐅᕆᓚᐅᖅᑐᖅ ᑕᐃᕝ ᐅᕝᕙᓘᓐᓃᑦ 

ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᐱᔪᒪᒃᐸᑕ, ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓄᑦ 

ᒪᓕᒐᕐᓂᐊᖅᑎᖓᓐᓄᑦ ᑐᓴᖅᑎᑕᐅᓗᓂ ᐅᖃᐅᑕᐅᓂᐊᕐᒪᑦ ᐊᒻᒪ ᐆᒃᑐᕋᐅᑎᓂᒃ ᑐᓂᓯᓗᑎᒃ. 

 

ᐅᐃᒍᖓ A, ᐃᓚᖓ 1, ᐊᒃᑐᐊᓂᖃᖅᑐᖅ ᐃᖅᑲᓇᐃᔭᖅᑎᐅᑉ ᐊᖏᖃᑎᒌᒍᑎᖓᓂᒃ ᐊᒻᒪ ᐃᓚᖓ 2, 

ᐅᖃᐅᓯᖃᖅᑐᖅ ᐃᓚᒋᔭᐅᔫᑉ ᓱᓕᓂᕋᕈᑎᖓᓂᒃ. 

 

ᑖᓐ ᑲᓂᖕᕼᐊᒻ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᐅᖃᓚᐅᖅᑐᖅ ᐃᖃᓪᓕᐊᖅᑎᑦ ᑎᒍᒥᐊᖅᑎᐅᔪᑦ 

ᑐᑭᓯᑦᓯᐊᖁᓪᓗᒋᑦ ᐃᓘᓐᓇᖏᓐᓄᑦ ᖃᐅᔨᒪᔭᐅᔪᓂᒃ ᐊᔾᔨᒌᒥᒃ ᑐᓴᒐᒃᓴᓂᒃ ᐱᓯᒪᖁᓪᓗᒋᑦ, ᐊᑕᐅᓯᕐᒥᒡᓗ 

ᐋᖅᑭᒋᐊᕈᑕᐅᔪᓐᓇᖅᑐᖅ ᐊᑕᐅᓯᕐᒥᒃ ᑭᒡᒐᖅᑐᖅᑎᖃᕐᓗᑎᒃ ᐊᑐᓂ ᑎᒍᒥᐊᖅᑎᐅᔪᑦ ᐃᒃᓯᕚᖃᑕᐅᔪᓐᓇᕐᓗᑎᒃ 

ᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᑦ  ᑲᑎᒪᑎᓪᓗᒋᑦ.  

 

 

 

11. ᐅᖃᐅᑕᐅᓚᐅᖅᑐᓂᒃ ᐅᖃᐅᓯᖃᒃᑲᓐᓂᕐᓂᖅ ᐊᒻᒪ ᐱᕕᒃᓴᓕᐊᖑᓯᒪᔪᓂᒃ 

 

ᐋᓇ ᒪᒋᐅᕋ ᐅᓂᒃᑳᓚᐅᖅᑐᖅ ᐅᖃᐅᑕᐅᓚᐅᖅᑐᓂᒃ ᑲᑎᒪᑎᓪᓗᒋᑦ. ᐃᓘᓐᓇᖏᑦ ᑲᑎᒪᔭᖅᑐᖃᑕᐅᓯᒪᔪᑦ ᑎᑭᓯᒪᓚᐅᖅᑐᑦ 

ᐅᓪᓗᕐᒧᑦ ᐊᑕᐅᓯᕐᒧᑦ ᐃᓚᖃᕐᖢᓂ ᐊᕝᕙᕐᒥᒃ, ᐊᒻᒪ ᑲᑎᒪᑎᓪᓗᒋᑦ ᐅᖃᐅᑕᐅᓚᐅᖅᑐᑦ ᐃᓕᔭᐅᓂᐊᖅᑐᑦ ᑭᖑᓪᓕᖅᐹᒥ 

ᐋᖅᑭᒋᐊᖅᑕᐅᓕᖅᐸᑕ ᐊᑐᐊᒐᐃᑦ. 

 

ᓇᐃᓈᖅᓯᒪᔪᑦ ᐅᖃᐅᑕᐅᓯᒪᔪᑦ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ: 

 

 ᐃᖃᓗᒡᔪᐊᑦ ᐅᖃᐅᑕᐅᓂᖏᑦ, ᓇᑭᑦ ᓴᖅᑭᑕᐅᓯᒪᕙᑦ? 

 ᖃᐅᔨᒋᐊᖅᑕᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓄᒃᑕᐅᓯᕆᔨᒃᑯᑦ ᑲᓇᑕᒥ ᓇᓗᓇᐃᖅᓯᔾᔪᑎᓄᑦ 

ᐅᓂᒃᑳᓕᐅᕆᐊᖃᕐᓂᕐᒧᑦ, ᐊᒻᒪ ᐃᓘᓐᓇᖏᑦ ᐊᖏᖅᓯᒪᓕᕐᓂᖏᓐᓂᒃ ᑕᒪᑐᒧᖓ 

 ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ ᑐᓂᔭᐅᓯᒪᔪᑦ: ᐊᕐᕌᒍᓄᑦ ᑕᓪᓕᒪᓄᑦ ᐊᑐᕈᒪᓚᐅᖅᑐᑦ ᐱᖓᓱᓅᖓᓐᖏᖔᕐᓗᒍ. 

 ᓈᓴᐅᓯᖅᑐᐃᓂᐅᑉ ᐊᐅᓚᓂᖓ, ᓂᓪᓕᐅᑕᐅᓚᐅᖅᑐᑦ ᐋᖅᑭᒋᐊᒃᑲᓐᓂᐊᕐᔪᖁᔨᔪᑦ. 

 ᓄᒃᑎᕆᓂᖅ, ᕿᓂᖅᑐᑦ ᑐᓴᕆᐊᕈᑎᓂᒃ ᐃᖃᓪᓕᐊᖅᑎᓂᑦ 

 ᑰᑕᑦ ᓈᓴᖅᑕᐅᓂᖏᑦ. ᐃᖃᓪᓕᐊᖅᑎᑦ ᐅᖃᖅᑐᑦ ᑕᒪᓐᓇ ᓱᕐᕋᒃᑕᐅᖁᓇᒍ ᐊᐅᓚᓂᖃᑦᑎᐊᕐᒪᑦ 

 ᐃᓕᓐᓂᐊᕐᓯᓐᓇᕐᓂᕐᒥ ᐱᖃᑕᐅᒧᑦ ᐱᕕᖃᖅᑎᑕᐅᓗᑎᒃ ᑐᓂᓯᔪᓐᓇᕐᓗᑎᒃ, ᑎᑭᓚᐅᖏᓐᓂᖓᓂ ᒫᔾᔨ 2nd 

 ᐋᖅᑭᒋᐊᖅᑕᐅᓯᒪᓕᖅᑐᑦ ᐊᑐᐊᒐᑦ ᑐᓂᐅᖅᑲᖅᑕᐅᓂᐊᖅᑐᑦ ᑐᓐᖓᕕᒋᓗᒋᑦ ᓂᓪᓕᐅᑕᐅᓯᒪᔪᑦ ᑲᑎᒪᑎᓪᓗᒋᑦ 

ᐊᒻᒪ ᑐᓂᐅᖅᑲᖅᑕᐅᓂᐊᖅᑐᑦ ᐃᓱᓕᑉᐸᑦ ᒫᔾᔨ 2012.   

 ᐊᐅᓚᑦᓯᔨᐅᖃᑎᒌᑦ ᐊᒻᒪ ᐃᖃᓪᓕᐊᖅᑎᑦ ᑕᐱᕇᑦ ᒪᕐᕉᖕᓂᒃ ᐱᓇᓱᐊᕈᓰᖕᓂᒃ ᐱᕕᖃᕐᓂᐊᖅᑐᑦ 

ᕿᒥᕐᕈᓇᒡᕕᒃᓴᖃᕐᓗᑎᒃ. 

 ᑐᐊᕕᕐᓇᖅᑐᒃᑯᑦ ᐅᖃᓚᐅᑎᒃᑯᑦ ᑲᑎᒪᓂᖃᕐᓂᐊᖅᑐᑦ ᑲᑎᒪᔨᑦ ᐃᓱᓕᓕᖅᐸᑦ ᐄᑉᐳ ᐊᒻᒪ ᐃᓱᒪᓕᐅᕈᑎᖃᕐᓗᑎᒃ 

ᐊᑐᐊᒐᐅᑉ ᐊᖏᖅᑕᐅᓂᒃᓴᖓᓄᑦ 

 ᐊᑐᐊᒐᖅ ᐊᑐᖅᑕᐅᓕᕐᓗᓂ 2013-ᒥ ᑐᒃᓯᕋᐅᑎᓕᐅᕐᓇᕐᒧᑦ. 

 

 

 

 

 

12. ᒪᑐᓯᓂᕐᒧᑦ ᐅᖃᐅᓯᒃᓴᑦ 

 

ᒪᑐᓯᓂᕐᒧᑦ ᐅᖃᐅᓯᒃᓴᖃᕐᒪᖔᑕ ᐊᐱᕆᔭᐅᔪᐃᓐᓇᐅᓚᐅᖅᑐᑦ ᑲᑎᒪᔭᖅᑐᖅᓯᒪᔪᑦ. 

 

ᐋᑕᒥ ᕖᕕ   ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᖁᕕᐊᒋᔭᖃᓚᐅᖅᑐᖅ ᑲᑎᒪᓂᕐᒥ ᐱᕕᒃᓴᖃᕐᒪᑕ 

ᐅᖃᐅᑕᐅᖁᓪᓗᒋᑦ ᐱᔾᔪᑕᐅᔪᑦ. ᐊᐃᕙᖃᑎᒌᒃᐸᓚᐅᖅᓯᒪᖕᒪᑕ ᑭᖑᓂᑦᑎᓐᓂ, ᒫᓐᓇᓕ ᐱᕈᖅᐸᓪᓕᐊᓕᕐᒪᑕ 

ᐃᖃᓪᓕᐊᖅᑎᑦ ᑐᕌᒐᒃᓴᖃᖅᑐᑎᒃ ᐊᑕᐅᓯᕐᒥᒃ. 

 

ᕌᓐ ᐳᕋᐅᓐ ᓄᓇᕗᑦ ᒐᕙᒪᒃᑯᖏᓐᓂᓐᖔᖅᓯᒪᔪᖅ ᖁᕕᐊᓱᓚᐅᖅᑐᖅ ᐃᖃᓪᓕᐊᖅᑎᑦ ᑲᑎᒪᔭᖅᑐᖃᑕᐅᓯᒪᓂᖏᓐᓂᒃ. 

 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᑲᑎᒪᓂᕐᒥᒃ ᓯᕗᒧᐊᑦᑎᐊᖅᑐᒋᒃᓯᓚᐅᖅᑐᖅ 

ᐱᐅᔪᒻᒪᕆᐅᓪᓗᓂᓗ. 

 

ᑕᐃᕝ ᐳᓕᕙ ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ ᑲᖔᓚᐅᖅᑐᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

ᐃᓚᐅᓚᐅᖏᒻᒪᑕ ᐅᓪᓗᒥ ᐃᑉᐸᒃᓴᕐᓗ, ᑭᓯᐊᓂᓕ ᑲᑎᒪᓂᖅ ᓯᕗᒧᐊᑦᑎᐊᕐᓂᖃᒻᒪᕆᓚᐅᖅᑐᖅ. 

 

ᐲᑕ ᑲᓇᔪᖅ ᑎᓄᔾᔨᕕᖕᒥ ᐃᖃᓪᓕᐊᖅᑎᑦ ᓕᒥᑎᑦᑯᖏᓐᓂᓐᖔᖅᑐᖅ ᖁᕕᐊᓱᓚᐅᖅᑐᖅ ᐃᓚᒋᔭᐅᔪᓐᓇᕋᒥ. 

 

ᑖᓐ ᑲᓂᖕᕼᐊᒻ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᖁᔭᓕᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓂᒃ ᐊᒻᒪᓗᐃᖃᓪᓕᐊᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᑲᑎᒪᔨᕋᓛᖏᓐᓂᒃ. 

 

ᑭᐊᓐᑐᕋ ᐅᕆᔾ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᓂᓪᓕᐅᑎᖃᓚᐅᖅᑐᖅ  ᐃᓕᓐᓂᐊᓯᓐᓈᑦ ᑲᑎᒪᓂᖅ 

ᐋᖅᑭᒡᓱᑦᑎᐊᖅᓯᒪᓂᖓᓂᒃ ᐊᒻᒪ ᐃᒃᓯᕙᐅᑕᑦᑎᐊᕙᐅᓂᖓᓂᒃ ᐃᒃᓯᕙᐅᑕᖅ. 

 

ᐃᓕᓴᐱ ᑲᐃᔭᓐ NFTC ᑯᓐᓂᓐᖔᖅᑐᖅ ᐅᖃᓚᐅᖅᑐᖅ ᐅᓪᓗᒥ ᐃᓕᓐᓂᐊᖅᐸᓪᓕᐊᓂᕋᖅᑐᓂ ᖃᓄᐃᓕᖓᓕᕐᒪᖔᑕ 

ᐃᖃᓪᓕᐊᖅᑎᑦ, ᐊᒻᒪ ᐃᖃᓪᓕᐊᖅᑎᑦ ᐊᒃᑐᐃᓂᖃᕐᓂᖏᓐᓂᒃ - NFTC ᑯᓐᓂᒃ, ᐱᓪᓗᒍ ᐃᓕᓐᓂᐊᖅᑎᑦᓯᓂᖅ. 

 

ᐱᐊᓐ ᖁᕕᖅ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᖅ  ᓂᓪᓕᐅᑎᖃᓚᐅᖅᑐᖅ  ᓯᕗᐊᖕᓂᖏᓐᓂᒃ 

ᓱᒃᑲᔪᒥᒃ 2012-ᒧᑦ, ᐅᓄᖅᑐᓂᒃ ᖃᐅᔨᓴᐃᔭᕆᐊᖃᖅᑎᓪᓗᒋᑦ. ᑕᑯᔪᒥᓇᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐊᒻᒪ ᐃᖃᓪᓕᐊᖅᑎᐅᔪᑦ ᓯᕗᒧᐊᒃᓯᒪᓂᖏᓐᓂᒃ ᐊᒃᑐᐊᓂᖃᕈᓐᓃᕐᓂᖏᓐᓂᒃ ᐱᔾᔪᑕᐅᔪᓄᑦ ᐊᓯᖏᓐᓄᑦ 

ᐱᓕᕆᔭᐅᔪᓐᓇᖅᑐᓂᒃ, ᐃᖃᓪᓕᐊᕈᑎᓄᑦ ᐊᒻᒪ ᓱᓇᒃᑯᑎᖏᓐᓄᑦ, ᐅᔾᔨᖅᑐᓕᖅᑐᑦ ᐅᖃᐅᓯᖅᑕᕐᓂᒃ 

ᓂᓪᓕᐅᑕᐅᓂᐊᖅᑐᓂᒃ, ᐊᓯᖏᓐᓄᓪᓗ, ᐱᐅᓂᖅᓴᓂᒃ ᒪᓕᒐᖃᓕᖅᑐᑦ, ᐱᐅᓂᖅᓴᒥᒃ ᑐᑭᒧᐊᒍᑎᖃᓕᖅᑐᑦ, 

ᐊᐅᓚᑕᐅᑦᑎᐊᕐᓂᖅᓴᐅᓕᖅᑐᖅ ᐃᑭᕐᒥ ᐃᖃᓪᓕᐊᕐᓂᖅ, ᑐᕌᒐᒃᓴᖏᑎᒍᑦ, ᐱᐅᖅᓱᐊᕐᓂᒃᑯᑦ, ᐃᑭᕐᒥᒃ, 

ᐅᖃᐅᓯᖃᓗᐊᕈᒪᖏᑦᑐᒐᓗᐊᖅ ᑭᓯᐊᓂ, ᐊᒻᒪ ᓄᑖᓂᒃ ᑐᕌᒐᒃᓴᖃᓕᕐᓂᖏᓐᓂᒃ. 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᓂᓪᓕᐅᑎᖃᓚᐅᖅᑐᖅ ᓄᑖᖑᔪᓐᓃᕐᓂᖏᓐᓂᒃ ᓲᕐᓗ 

ᐃᓐᓇᕈᖅᐸᓪᓕᐊᓂᖏᓐᓂᒃ ᐃᖃᓪᓕᐊᖅᑎᐅᔪᑦ. 

 

ᔭᑯᐱ ᒪᓐᓂᐊᐱᒃ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᖔᖅᑐᖅ, ᐊᔾᔨᒋᓪᓗᒍ ᐱᐊᓐ ᖁᕕᖅ ᖁᕕᐊᓱᓚᐅᖅᑐᖅ 

ᐃᓚᐅᓂᕆᔭᒥᓂᒃ ᐊᒻᒪ ᑕᑯᔪᒪᓂᕆᔭᒥᓂᒃ ᑭᒡᓕᖁᑎᒋᔭᐅᔪᓂᒃ ᐊᑐᖅᑕᐅᓂᐊᓕᖅᑐᓂᒃ ᑎᓄᔾᔨᕕᖕᒥ. 

 

ᓵᓚᑦ ᓵᑭ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᖅ ᓂᓪᓕᐅᑎᖃᓚᐅᕐᒥᔪᖅ ᐃᓕᓐᓂᐊᓯᓐᓈᑦ ᑲᑎᒪᑦᓯᐊᕐᓂᖃᕐᓂᖏᓐᓂᒃ. 

 

ᔨᐊᕝ ᒪᕇᔅ  ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ ᐃᓱᒪᓚᐅᕐᒥᔪᑦ ᐃᓕᓐᓂᐊᓯᓐᓈᑦ ᑲᑎᒪᑦᓯᐊᕐᓂᖃᕐᓂᖏᓐᓂᒃ. 

 

ᑕᐃᕕᑦ ᐊᓕᒃᔮᓐᑐ  ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᖁᔭᓕᓚᐅᖅᑐᖅ ᐃᒃᓯᕙᐅᑕᕐᒥᒃ, ᐊᒻᒪ ᑕᑯᓂᐊᓕᖅᑐᖅ 

ᐅᓄᖅᑐᓂᒃ ᐱᐅᓯᒋᐊᕈᑕᐅᓂᐊᖅᑐᓂᒃ ᓯᕗᓂᒃᓴᒧᑦ. 

 

ᕋᐃ ᐋᓐᑐᕉᔅ ᖁᔭᓕᓚᐅᖅᑐᖅ ᐃᓘᓐᓇᖏᓐᓂᒃ ᐊᒻᒪ ᐅᖃᓚᐅᖅᑐᖅ ᑲᑐᔾᔭᐅᓗᓂ ᑭᓯᐊᓂ ᐱᓕᕆᔭᐅᓚᐅᕐᓂᖓᓂᒃ 

ᐱᔭᕆᐊᑭᒡᓕᑎᑦᓯᔨᓄᑦ ᐊᒻᒪ ᑕᐃᒃᑯᐊ ᓯᕗᒧᐊᒃᑎᑦᓯᑦᓯᐊᕐᓂᖏᓐᓄᑦ ᑕᒪᑐᒥᖓ. 

 

ᐳᕋᐃᐊᓐ ᐴᒃ ᐅᖃᐅᓯᖃᓚᐅᖅᑐᖅ ᑲᑎᒪᓂᐅᓚᐅᖅᑐᒥᒃ ᓴᐃᓐᑦ ᔮᓐᒥ ᐃᑉᐸᒃᓴᖓᓂ, ᐱᓪᓗᒋᑦ ᐅᑭᐅᖅᑕᖅᑐᕐᒥ 

ᑭᖑᒃᐸᖕᓂᐊᕐᓂᖅ ᕿᒥᕐᕈᓇᒃᑕᐅᑎᓪᓗᒍ ᐊᒻᒪ ᖃᓄᖅ ᓄᓇᕗᒥᓐᖔᖅᑐᒥᒃ ᐃᓚᐅᔪᖃᓚᐅᖏᓐᓂᖓᓂᒃ ᐱᓪᓗᒍ 

ᐊᑕᐅᑦᑎᒃᑯᑦ ᐱᓕᕆᐊᒃᓴᖃᕐᓂᖏᓐᓄᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓪᓚᖅᑎᑦᓯᒃᑲᓐᓂᕐᓂᐊᖅᑐᑦ 

ᑎᑎᖅᑲᓂᒃ ᑐᒃᓯᕋᕐᓗᑎᒃ ᑐᓴᖅᑎᑕᐅᖃᑦᑕᕈᒪᓗᑎᒃ. 

 

ᒪᐃᑯ ᑕᓴ ᐅᖃᐅᓯᖃᓚᐅᖅᑐᖅ ᐃᓕᑉᐹᓪᓕᕐᔪᐊᖅᓯᒪᓂᕐᒥᓂᒃ, ᐊᒻᒪ ᖃᓄᖅ ᓂᐅᕐᕈᑎᒃᓴᓂᒃ ᐃᖃᓪᓕᐊᖅᑎᐅᔪᑦ ᐃᑭᕐᒥ 

ᐊᒃᓱᐊᓗᒃ ᓂᓐᖓᓇᒐᓚᒃᐸᒃᑲᓗᐊᖅᑎᓪᓗᒋᑦ ᖁᕕᐊᓇᖅᓯᓪᓗᑎᒃ ᓈᒻᒪᒃᓯᑦᑎᐊᖃᑦᑕᖅᓯᒪᓂᖏᓐᓂᒃ ᑭᖑᕐᖓᒍᑦ.  

ᐅᒃᐱᕈᓱᓪᓚᕆᒃᑐᖅ ᐅᖃᐅᑕᐅᓕᖅᑎᓪᓗᒍ ᑕᐃᑦᓱᒪᓂ ᐃᖃᓪᓕᐊᕐᓂᐅᔪᖅ, ᑕᕝᕙᓃᖃᑕᐅᔪᑦ ᐃᓱᒪᖃᓚᐅᕐᒪᑕ 

ᐱᕙᓪᓕᐊᓪᓗᑎᒃ ᐊᐅᓚᔾᔭᐃᒋᐊᕐᓂᖏᓐᓂᒃ.  ᓄᓇᕗᑦ ᐃᓚᒋᔭᐅᓪᓚᕆᒃᑐᖅ ᓄᓇᕐᔪᐊᕐᒥᐅᖑᖃᑎᑦᑎᓐᓄᑦ; ᐅᐱᒋᕙᑦᓯ 

ᐃᓘᓐᓇᓯ ᐊᒻᒪ ᓯᕗᓂᒃᓴᖃᑦᓯᐊᖁᕙᑦᓯ ᖁᕕᐊᓇᖅᑐᒥᒃ. 

 

ᔨᒥ ᓅᐳᓪ ᖁᔭᓕᓚᐅᖅᑐᖅ ᐃᓚᐅᓂᕐᒥᓂᒃ, ᐊᒻᒪ ᐊᑯᓂᐅᖏᑦᑐᖅ, ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ 

ᐃᖃᓪᓕᐊᖅᑎᓐᖑᓂᐊᓕᕐᓂᑦᑎᓐᓂᒃ. 

 

ᐋᓇ ᒪᒋᐅᕋ ᖁᔭᓕᓚᐅᖅᑐᖅ ᐃᓘᓐᓇᖏᓐᓂᒃ ᓂᓪᓕᖃᑦᑕᕐᓂᖏᓐᓂᒃ ᐃᑲᔪᖅᓯᔪᓂᒃ, ᐊᒻᒪ ᐅᖃᓚᐅᖅᑐᑦ 

ᐃᓄᒃᑎᑑᖓᓕᖅᑎᑕᐅᓂᖓ ᐊᑐᐊᒐᐅᑉ, ᖁᔭᓕᓚᐅᖅᑐᖅ ᑐᓵᔨᓂᒃ ᐊᒻᒪ ᑐᑭᓕᐅᕆᔨᓂᒃ ᑎᑎᖅᑲᑎᒍᑦ. 

 

ᐋᓇ ᒪᒋᐅᕋ ᓇᓗᓇᐃᖅᓯᖁᔨᓚᐅᖅᑐᖅ ᐃᖃᓪᓕᐊᖅᑎᑦ ᐃᓱᒪᒋᔭᖏᓐᓂᒃ ᐊᕐᕌᒍᑕᒫᓐ ᐅᓂᒃᑳᓕᐅᖃᑦᑕᕆᐊᖃᕐᓂᐅᑉ 

ᐊᐅᓚᓂᖓᓄᑦ ᐅᐃᒍᖓᓂ 2-ᒥᑦᑐᒥᒃ ᐊᒻᒪ 3-ᒥᑦᑐᒥᒃ. ᒪᕐᕉᖕᓂᒃ ᐱᕕᒃᓴᖃᖅᑎᑦᓯᖕᒪᑕ ᐊᑕᐅᓯᐅᖏᑦᑐᒥᒃ 

ᑐᒃᓯᕋᐅᑎᓂ: ᓯᕗᓪᓕᖅ ᐱᓕᕆᐊᖃᖅᑐᖅ ᐊᑐᕐᓂᕐᒥᒃ ᐊᕐᕌᒍᓕᒫᒥᒃ, ᑐᒡᓕᐊ ᐱᓕᕿᐊᖃᖅᑐᖅ ᐊᕐᕌᒍᓂᒃ 

ᐃᓗᐃᑦᑑᖏᓪᓗᒋᑦ ᐊᑐᖅᑕᐅᓂᐊᖅᑐᓂᒃ. 

 

ᒪᓕᒡᓗᒋᑦ ᐅᐃᒍᖏᑦ 2 & 3, ᓴᖅᑭᑦᑎᓂᖅ ᑐᒃᓯᕋᐅᑎᓂᒃ ᐱᔪᒪᓗᑎᒃ ᓴᖅᑭᒃᑲᔭᖅᑐᖅ ᕿᑎᐊᓂ ᔫᓂᐅᑉ, ᑕᐃᑦᓱᒪᓂ 

ᐱᕕᒃᓴᖃᖅᑎᑕᐅᓗᑎᒃ ᐱᓕᕆᔭᐅᓂᒃᓴᖏᑦ ᐃᖃᓪᓕᐊᖅᑎᑦ ᐃᓱᒫᓗᒍᑎᒋᑦ ᐱᓪᓗᒍ ᐃᓱᓕᑦᑕᕐᕕᒃ ᐄᑉᐳ 30 

ᐊᕐᕌᒍᑕᒫᓐ ᐅᓂᒃᑳᓂᒃ ᐱᓂᕐᒧᑦ ᐱᔭᕐᓂᓐᖏᓗᐊᕐᒪᑦ ᐊᖑᒻᒪᑎᔭᕆᐊᒃᓴᖅ.   ᑭᓯᐊᓂᓕ ᐱᕕᒃᓴᖓᑦ ᑲᑎᒪᔨᑦ 

ᐃᓱᒪᓕᐅᕐᓂᕐᒧᑦ ᑎᓯᐱᕆᒦᒃᑲᔭᕐᒪᑦ. ᐃᓱᒪᐅᓕᖁᑎ ᒥᓂᔅᑕᒧᐊᕐᓗᓂ ᑎᓯᐱᕆᒥ ᐅᕝᕙᓗ ᐱᒋᐊᕐᓂᖓᓂ ᔮᓐᓄᐊᕆᐅᑉ, 

ᐊᒻᒪ ᒥᓂᔅᑕ ᐅᓪᓗᖃᖅᑎᑕᐅᓪᓗᓄᓂ 60-ᓂᒃ ᑭᐅᕝᕕᒃᓴᖓᓄᑦ.  ᓄᒃᑎᖅᑕᐅᒃᐸᑦ ᑐᒃᓯᕋᐅᑎᓕᐅᕐᓂᐅᑉ ᑭᒡᓕᖓ 

ᐃᓂᖃᖅᑎᑦᓯᒐᔭᖏᒻᒫᓐ ᑲᑎᒪᔨᑦ ᐃᓱᒪᓕᐅᖃᑦᑕᕈᓐᓇᕐᓗᑎᒃ ᓯᑎᐱᕆᒥ ᑲᑎᒪᑎᓪᓗᒋᑦ ᐃᖃᓪᓕᐊᖅᑎᑦ 

ᐃᓱᒫᓗᒍᑎᖏᓐᓄᑦ. ᑕᒪᓐᓇ ᐱᕕᒃᓴᐅᔪᖅ ᓈᒻᒪᒃᑲᔭᖅᐹ? 

ᕋᐃ ᐋᓐᑐᕉᔅ ᐅᖃᐅᓯᖃᓚᐅᖅᑐᖅ ᐊᑐᖅᑕᐅᑲᐃᓐᓇᖅᑐᓂᒃ ᑰᑕᓂᒃ ᐃᑲᔪᖅᓯᔾᔪᑕᐅᓂᐊᖅᑐᓂᒃ ᒫᓐᓇᐅᓂᖓᓂ. 

 

ᔨᐅᕆ ᐅᐊᑦ ᕿᑭᖅᑖᓗᒃ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑦ  ᐅᖃᐅᓯᖃᓚᐅᖅᑐᖅ ᐱᓕᕆᐊᒃᓴᓂᒃ ᐊᒻᒪᓗ 

ᐱᕕᒃᓴᕆᔭᐅᔪᓂᒃ.  ᕿᑭᖅᑖᓗᖕᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓐᓇᒧᑦ ᐊᕐᕌᒍᐊ ᐃᓱᓕᖃᑦᑕᕐᒪᑦ 

ᒫᔾᔨᒥ. ᐃᔭᕐᓂᖏᒃᑲᔭᕐᒪᑦ ᑮᓇᐅᔭᖅᑐᕈᑎᕕᓂᖏᑦ ᓈᓴᖅᑕᐅᔭᕆᐊᒃᓴᖅ ᔫᓂᒥ. ᐃᖏᕐᕋᓂᖓᓄᑦ ᑭᖑᕙᖅᓯᒐᔭᕐᒪᑦ 

ᐱᓪᓗᒍ ᑕᓪᓕᒪᓂᒃ ᑲᒻᐸᓂᓂᒃ ᓈᓴᐃᔭᕆᐊᖃᕐᒪᑕ. 

 

ᐲᑕ ᑮᓇᐃᓐᓇᖅ ᕿᑭᖅᑖᓗᒃ ᑯᐊᐳᕆᓴᒃᑯᓐᓂᓐᖔᖅᑐᖅ ᐅᖃᓚᐅᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓱᖏᑦ 

ᐱᓯᒪᔭᐅᔪᑦ 22-ᓄᑦ ᐊᔾᔨᒌᖏᑦᑐᓄᑦ ᑲᒻᐸᓂᐅᔪᓄᑦ ᑲᑎᑕᐅᓗᑎᒃ ᑮᓇᐅᔭᓕᕆᔾᔪᑎᖏᑦ ᑎᑎᕋᖅᑕᐅᔭᕆᐊᖃᕐᒪᑕ. 

ᑕᐃᒪᐃᒻᒪᑦ ᑐᑭᖃᖅᑐᖅ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐊᑐᐃᓐᓇᐅᒐᔭᖏᒻᒪᑕ ᒫᓐᓇᐅᔪᖅ ᑮᓇᐅᔭᓕᕆᔾᔪᑎᓂᒃ 

ᑐᓂᓯᔭᕆᐊᒃᓴᖅ ᑭᓯᐊᓂ ᓯᑎᐱᕆᒥ ᐅᕝᕙᓗ ᐊᒃᑑᕙᒥ ᐊᖏᖅᑕᐅᖓᓱᐊᕐᓂᐊᕐᓗᑎᒃ ᕿᑭᖅᑖᓗᒃ ᑯᐊᐳᕆᓴᒃᑯᑦ 

ᑲᑎᒪᔨᖏᓐᓄᑦ, ᐊᒻᒪ ᑐᓂᔭᐅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ ᐊᒃᑐᕙᒥ ᐊᕐᕌᒍᑕᒫᖅᓯᐅᒻᒧᑦ 

ᑲᑎᒪᓂᖃᖅᑎᓪᓗᒋᑦ ᑭᖑᓪᓕᖅᐹᒥ ᐊᖏᖅᑕᐅᒐᓱᐊᕐᓗᑎᒃ. 

 

ᕼᐊᕆ ᐅᕈᓪ  ᐅᑭᐅᖅᑕᖅᑐᕐᒥ ᐃᖃᓪᓕᐊᖅᑎᑦ ᑲᑐᔾᔨᖃᑎᒌᖏᓐᓂᓐᖔᖅᑐᑦ  

ᐅᖃᓚᐅᖅᑐᖅ ᖃᓕᕋᓕᖕᓂᐊᖃᑦᑕᖏᓐᓂᖏᓐᓂᒃ ᐅᔪᒃᑭᐊᑯᑖᓕᖕᓄᑦ, ᐊᒻᒪ ᑕᒪᓐᓇ ᓈᒻᒪᒋᓪᓗᓂᐅᒃ ᐋᖅᑭᒡᑕᐅᓯᒪᔪᖅ. 

 

ᑖᓐ ᑲᓂᖕᕼᐊᒻ ᐸᖕᓂᖅᑑᕐᒥ ᐃᖃᓪᓕᐊᖅᑎᑦ ᓕᒥᑎᑦᑯᓐᓂᓐᖔᖅᑐᖅ ᓇᓗᓇᐃᖅᓯᓚᐅᖅᑐᖅ 

ᐊᑲᐅᓐᖏᓕᐅᕈᑎᖃᖏᓐᓂᖏᓐᓂᒃ ᔫᓂ 15-ᒥᒃ ᐊᒻᒪ ᐱᓕᕆᐊᖃᕐᒪᑕ ᐊᑕᐅᓯᕐᒥᒃ ᑲᒻᐸᓂᒥᒃ. 

 

ᔨᐅᕆ ᐅᐊᑦ ᐅᖃᐅᓯᖃᓚᐅᖅᑐᖅ ᐊᑐᖅᑕᐅᓂᖏᓐᓂᒃ ᖃᐅᔨᓴᖅᑎᒻᒪᕆᑦ ᑭᒡᓕᓯᓂᐊᖅᑎᑦ ᐊᒻᒪ 0A-ᒥᒃ.  ᑭᖑᓪᓕᖅᐹᒥ 

ᓈᓴᐃᓂᖃᓚᐅᖅᓯᒪᖕᒪᑕ 2010-ᖑᑎᓪᓗᒍ ᐊᒻᒪ ᓯᕗᒧᐊᑦᑎᐊᖅᓯᒪᓂᖃᖅᑐᓂ ᐱᔭᕇᖅᑕᐅᓚᐅᖅᓯᒪᓂᖓᓂᒃ.    

 

ᐊᕐᕌᒍᐊᓂ 2012 ᐃᖃᓪᓕᐊᖅᑐᓕᕆᓂᕐᒧᑦ ᑲᑎᒪᓂᖃᖅᑎᓪᓗᒋᑦ, NAFO-ᑯᑦ ᖃᐅᔨᓴᖅᑎᒻᒪᕆᑦ ᑭᒡᓕᓯᓂᐊᖅᑎᑦ 

ᑲᑎᒪᔨᖏᑦ ᑲᑎᒪᓚᐅᖅᑐᑦ ᔫᓂᐅᑎᓪᓗᒍ, ᑕᐃᒪᓕ ᐅᑎᖅᑎᑦᓯᒃᐸᑕ, ᖃᓄᑎᒋ ᐊᒃᑐᐃᓂᖃᕋᔭᖅᐸᑦ ᑐᓂᔭᐅᓯᒪᔪᑦ 

ᐳᓴᓐᑎᖏᓐᓂᒃ 15 ᐳᓴᓐᑎᒥᑦ ᑎᑭᓪᓗᒍ 20 ᐳᓴᓐᑎᒥᒃ ᐊᖏᓕᒋᐊᕐᓗᒋᑦ ᑐᓂᔭᐅᔪᑦ? ᑕᐃᒪᓕ ᑐᓂᔭᐅᓚᐅᖅᑎᓪᓗᒋᑦ 

ᐊᖏᖅᑕᐅᒃᐸᑕ NAFO−ᑯᑦ ᖃᐅᔨᓴᖅᑎᖏᓐᓄᑦ, ᑲᓇᑕ ᐊᒻᒪ ᐊᑯᑭᑦᑐᕐᒥᐅᑦ ᑲᑎᒪᖃᑎᒌᓕᕋᔭᖅᐳᑦ. 

 

ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ, ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᑎᕋᓚᐅᖅᑐᑦ 

ᐃᑲᔪᖅᑐᐃᓪᓗᑎᒃ ᐅᓄᖅᓯᒋᐊᖁᔨᓂᕐᒧᑦ.  ᒥᓂᔅᑕ ᓱᓕ ᑭᐅᔭᕆᐊᖃᖅᑐᖅ ᑐᓂᓯᓗᓂᓗ ᐱᔾᔪᑎᑦᑎᐊᕙᖕᓂᒃ ᖃᓄᐃᒻᒪᑦ 

ᐅᓄᖅᓯᒋᐊᖁᔨᖏᒻᒪᖔᑦ. ᐃᓗᐊᓂ 0A ᐱᖓᓱᓂᒃ ᐃᖃᓪᓕᐊᖅᑎᓪᓗᐊᑕᖅᑕᖃᕐᒪᑦ, ᐃᖃᓪᓕᐊᖅᑎᑦ ᐊᑯᑭᑦᑐᓂ. 

ᐃᓘᓐᓇᖏᑦ ᐱᖓᓱᑦ ᐃᑲᔪᖅᑐᐃᔪᑦ ᖃᐅᔨᓴᖅᑎᒻᒪᕆᑦ ᑭᒡᓕᓯᓂᐊᖅᑎᑦ ᑲᑎᒪᔨᖏᓐᓄᐊᖁᓪᓗᒋᑦ ᐊᒻᒪ ᑲᓇᑕ 

ᓯᕗᓕᖅᑎᐅᖁᓪᓗᒍ ᑕᒪᑐᒧᖓ. 

ᐊᖓᔪᖅᑲᐅᑎᐅᔪᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᑦ ᖃᓪᓗᓈᑦ ᓄᓇᖓᓐᓃᑦᑐᑦ ᐊᔭᐅᖅᑐᖅᑕᐅᓕᖅᑐᑦ, ᐊᒻᒪ ᔨᐅᕆ 

ᐅᖃᓪᓚᓚᐅᖅᑐᖅ ᐅᔾᔨᖅᑐᕐᓗᑎᒃ ᐱᐅᓯᖃᖁᓪᓗᒋᑦ. 

 

ᕋᐃ ᐋᓐᑐᕉᔅ ᓂᓪᓕᐅᑎᖃᓚᐅᖅᑐᖅ  ᐱᓪᓗᒋᑦ NAFO−ᑯᑦ ᐊᑐᓕᖁᔭᓕᐊᖏᓐᓂᒃ ᐃᓗᐊᓄᑦ 0A.  ᐃᓱᒪᔪᑦ ᖃᓕᕋᓕᑦ 

ᐊᒡᒍᖅᑐᖅᑕᐅᖁᓪᓗᒋᑦ ᒫᓐᓇᐅᔪᖅ ᖃᐅᔨᓴᖅᑎᒻᒪᕆᑦ ᖃᐅᔨᒪᓂᖓᑦ ᐊᓯᔾᔨᖅᓯᒪᓕᕐᒪᑦ. 

 

ᕋᐃ ᐋᓐᑐᕉᔅ ᒪᑐᓯᓚᐅᖅᑐᖅ ᐃᓕᓐᓂᐊᓯᓐᓈᑦ ᑲᑎᒪᓂᕐᒥᒃ ᐊᒻᒪ ᐅᖃᐅᓯᖃᓚᐅᖅᑐᖅ ᑕᐃᒪᓐᖓᑦ ᓄᓇᕗᒧᐊᓚᐅᖅᓯᒪᒐᒥ 

1997−ᒥ ᐃᖃᓪᓕᐊᖅᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᓪᓗᓂ ᑲᑎᒪᔨᓄᑦ ᐊᒻᒪ ᑭᖑᓪᓕᖅᐹᖕᓂ ᑲᑎᒪᓂᕐᓂ, ᑕᑯᓯᒪᓕᖅᑐᖅ 

ᑲᑐᔾᔨᓪᓗᑎᒃ ᓴᖅᑭᑦᑎᓂᖏᓐᓂᒃ ᑐᓴᒐᒃᓴᓂᒃ ᐊᒻᒪ ᓂᓪᓕᐅᑎᖃᖅᓯᒪᓂᖏᓐᓂᒃ ᐊᒻᒪ ᐃᓱᒪᒋᔭᖏᑦ 

ᑲᑐᔾᔨᔪᐃᓐᓇᐅᓂᖏᓐᓂᒃ ᓂᓪᓕᐅᑎᖃᓚᐅᖅᑐᖅ.  


